
ВАЗОРАТИ МАОРИФ ВА ИЛМИ ҶУМҲУРИИ ТОҶИКИСТОН 
ПАЖЎҲИШГОҲИ РУШДИ МАОРИФ БА НОМИ АБДУРАҲМОНИ 

ҶОМИИ АКАДЕМИЯИ ТАҲСИЛОТИ ТОҶИКИСТОН 
 

Ба ҳуқуқи даснавис 
УДК  378: 796 (575, 3) 
ББК 74, 58 + 75, 1 (2 тадж) 
Д – 13 
 
 
 

ДАВЛЯТБОЕВА САРВИНОЗ АБДУМАЛИКОВНА 
 
 

ШАРОИТҲОИ ПЕДАГОГИИ ТАШАККУЛИ ФАЪОЛНОКИИ 
МАЪРИФАТИИ ДОНИШҶЎЁН ДАР МАШҒУЛИЯТҲОИ 
СОТСИОЛОГИЯИ ТАРБИЯИ ҶИСМОНӢ ВА ВАРЗИШ 
(дар мисоли Донишкадаи тарбияи ҷисмонии Тоҷикистон 

ба номи С. Раҳимов) 
 
  
 

ДИССЕРТАТСИЯ 
барои дарѐфти дараҷаи илмии номзади илмҳои педагогӣ  

аз  рӯи ихтисоси13.00.01 – Педагогикаи умумӣ,  
таърихи педагогика ва таҳсилот 

 
 

 
 

Роҳбари илмӣ: Сафаров Шодӣ  
Асомуродович - докториилмҳои  
педагогӣ, профессор  

 
 
 
 
 

ДУШАНБЕ - 2023 



2 
 

 

МУНДАРИҶА 

МУҚАДДИМА...………………………………..…………........…............4 

БОБИ 1. АСОСҲОИ НАЗАРИЯВИЮ МЕТОДОЛОГӢ ВА ВИЖА-

ГИҲОИ ПЕДАГОГИИ МАШҒУЛИЯТҲОИ СОТСИОЛОГИЯИ ТАР-

БИЯИ ҶИСМОНӢ ВА ВАРЗИШ …………..................................................17 

1.1 Вижагиҳои методологӣ ва педагогии омӯзиши сотсиологияи тар-

бияи ҷисмонӣ ва варзиш......................................................................................17 

1.2 Зарурат ва аҳамияти ворид кардани таълими фанни сотсиологияи 

тарбияи ҷисмонӣ ва варзиш дар муассисаҳои таҳсилоти олии касбӣ...........37 

1.3 Шароитҳои педагогии ташаккули фаъолнокии маърифатии дониш-

ҷӯѐн дар машғулиятҳои сотсиологияи тарбияи ҷисмонӣ ва варзиш.............57 

Хулосаи боби 1 ..…................………………….......................……….......77 

БОБИ 2. ТАҲҚИҚОТИ ОЗМОЙИШИИ ШАРОИТҲОИ ПЕДАГОГИИ 

ТАШАККУЛИ ФАЪОЛНОКИИ МАЪРИФАТИИ ДОНИШҶЎЁН ДАР 

МАШҒУЛИЯТҲОИ СОТСИОЛОГИЯИ ТАРБИЯИ ҶИСМОНӢ ВА 

ВАРЗИШ ДАР ДОНИШКАДАИ ТАРБИЯИ ҶИСМОНИИ 

ТОҶИКИСТОН БА НОМИ С. РАҲИМОВ....................................................79 

2.1 Таъмини омодагии омӯзгор ба ташаккул додани фаъолнокии маъ-

рифатии донишҷӯѐн дар машғулиятҳои сотсиологияи тарбияи ҷисмонӣ ва 

варзиш….................................................................................................................79 

2.2. Вижагиҳои умумипедагогии баргузории машғулиятҳои озмоишии 

сотсиологияи тарбияи ҷисмонӣ ва варзиш.........................................................89 

2.3. Ташкили раванди таҳсилот мутобиқи амсилаи педагогии таълими 

фанни «Сотсиологияи тарбияи ҷисмонӣ ва варзиш»........................................99 

2.4. Шаклҳои ташаккул додани фаъолияти ҷанбаи маърифатидошта дар 

ҷараѐни омӯзиши фанни сотсиологияи варзиш ва тарбияи ҷисмонӣ.............114 

2.5. Кори таҷрибавӣ-озмоишӣ, натиҷа ва таҳлили он…………….........118 

Хулосаи боби 2………………….......…….……………….....……….......141 

ХУЛОСА………………………………......………………………...…............143 

РӮЙХАТИ АДАБИЁТИ ИСТИФОДАШУДА ...….........……....................153 



3 
 

 

ИХТИСОРАҲО: 

1. МТОК – муассисаи таҳсилоти олии касбӣ 

2. ҶТ – Ҷумҳурии Тоҷикистон 

3. ДТҶТ ба номи С.Раҳимов - Донишкадаи тарбияи ҷисмонии 

Тоҷикистон ба номи С.Раҳимов 

4. ТНТҶ - таҳкурсии назариявии тарбияи ҷисмонӣ 

5. СТҶВ - Сотсиологияи тарбияи ҷисмонӣ ва варзиш 

6. МВ – маҳфилҳои варзишӣ 

7. ФМ - фаъолнокии  маърифатӣ 

8. НТОҶТ  - низоми таҳсилоти олии Ҷумҳурии Тоҷикистон 

9. ГО – гурӯҳи омӯзишӣ 

10.  ГН – гуруҳи назоратӣ 



4 
 

 

МУҚАДДИМА 

 

Мубрамии мавзуи таҳқиқот. Инсони асри XXI бояд ба таври доимӣ 

салоҳиятҳои асосии худро такмил диҳад, то ба ӯ имкон диҳанд, 

мушкилоти мухталифи дорои хусусияти шахсӣ ва иҷтимоиро 

бомуваффақият ҳал кунад. Дар номгӯйи салоҳиятҳои мазкур 

мустақилият мавқеи махсусро ишғол менамояд, ки асос ва шарти рушди 

босамари салоҳиятҳои дигар, аз ҷумла, муошират, эҷодкорӣ, роҳбарӣ, 

тафаккури интиқодӣ ва ғайра мебошад. Фаъолнокии маърифатӣ яке аз 

намудҳои мустақилияти шахс аст. Ташаккули он омезиши омилҳои 

зиѐдеро талаб мекунад. Аммо, бешубҳа, метавон гуфт, ки муассисаи 

таҳсилоти олии касбӣ (МТОК) дар ташаккули фаъолнокии маърифатӣ 

бениҳоят таъсири калон дорад. 

Дар замони муосир ҷамъият ва, умуман, давлат нисбат ба рушди 

фаъолияти маърифатии ҷавонон талаботҳои махсус мегузорад. Вазифаи 

МТОК танҳо ба вуҷуд овардани замина барои хатмкунандагони худ, ки 

ба онҳо имкон медиҳад шаклҳои муайяни фаъолияти маърифатиро 

бомуваффақият истифода баранд, нест.  Ташаккули қобилияти 

мутахасисони ҷавон барои амалӣ гардонидани фаъолнокии маърифатӣ 

ҳатто баъди хатми МТОК, дар раванди таҳсилоти доимии 

баъдидонишгоҳӣ низ аз вазифаҳои он ба шумор меравад.  

Бояд қайд намуд, ки таҳлили ҳуҷҷатҳову асноди меъѐрии ҳуқуқӣ ва 

дигар маъхазҳои таҷрибавӣ маҳдудият ва душвориҳои ҷиддиро барои 

банақшагирӣ ва муайян намудани ҳадафҳои фаъолияти маърифатӣ барои 

донишҷӯѐни МТОК нишон дод. Илова бар ин, донишҷӯѐн иқтидори 

фаъолияти мустақили маърифатии худро дар шумораи ниҳоят ками 

намудҳо ва шаклҳои он амалӣ мекунанд. 

Маъхазҳои таҷрибавиро омӯхта ба хулосае омадан мумкин аст, ки 

омӯзгорони МТОК аҳаммияти фаъолияти маърифатиро барои 

ташаккули шахсияти донишҷӯ  ҳамчун мутахассиси оянда дарк 

мекунанд. Вале худи онҳо низ аксар вақт дар интихоби роҳҳои 

самарабахши татбиқи он ва ташкили раванди таълим бе назардошти 

шавқу рағбати донишҷӯѐн, таҷрибаи шахсии онҳо, қобилият ва 

хусусиятхои синнусолии онҳо душворӣ мекашанд. 

Ҳамаи падару модарон мехоҳанд, ки фарзанди худро ҳамчун 

шахсияти ҳамаҷониба инкишофѐфта дарѐбанд. Онҳо ба ташаккули 

фаъолнокии маърифатии фарзандон манфиатдоранд.  Дар баробари ин, 

падару модарон бо нияти расонидани кумак аксар вақт мушкилоти 

онҳоро шахсан ҳал мекунанд. 

Бо назардошти ҳолатҳои дар боло зикршуда, саволҳои зерин 

аҳаммияти махсусро соҳиб мешаванд: 

- Хусусиятҳои фаъолнокии маърифатие, ки дар МТОК фароҳам 

оварда мешавад, чӣ гунаанд? 

- Барои рушди самараноки фаъолияти маърифатии донишҷӯѐни 

МТОК кадом усулҳоро истифода бурдан лозим аст? 

- Мазмуни фаъолнокии  маърифатии донишҷӯѐн дар марҳилаҳои 

гуногуни раванди таълим чӣ гуна тағйир меѐбад? 

Илми педагогика ба ин масъала ҳамеша диққат дода, оид ба мавзуи 

таҳқиқшаванда донишҳо ва малакаҳои муайян ҷамъоварӣ кардааст. 

Вале, қайд қайд кардан бамаврид аст, ки масъалаи шароитҳои педагогӣ 

барои ташаккули фаъолнокии маърифатии донишҷӯѐн бо тавҷҷуҳ ба 

машғулиятҳои сотсиологияи тарбияи чисмонӣ ва варзиш, ки дар доираи 

раванди таълим дар Донишкадаи тарбияи ҷисмонии Тоҷикистон ба номи 

С. Раҳимов ташкил карда шудааст, бори аввал таҳқиқ мешавад. 

Дар шароити кунунӣ ихтилофоти зерин ба ҳалли ҳадафманд ниѐз 

доранд:  

- ихтилофи байни талабот ба фаъолнокии муосири маърифатӣ ва 

раванди рушди он дар шароити фаъолияти таълимӣ дар Донишкадаи 

тарбияи ҷисмонии  Тоҷикистон ба номи С. Раҳимов дар раванди 

машғулиятҳои фанни сотсиологияи тарбияи ҷисмонӣ ва варзиш;  

- ихтилофи байни зарурати ба раванди таълими донишҷӯѐни 

МТОК дохил намудани усулҳое, ки ба рушди бештари фаъолнокии 

маърифатии донишҷӯѐн имкон медиҳанд ва омодагии нокифояти ҳайати 

омӯзгорон ба фаъолиятҳои мазкур; 

- ихтилофи байни талаботи илми педагогика ба муносибати нав 

барои ташаккули фаъолнокии маърифатии донишҷӯѐн ва роҳҳои ҳалли 

ин масъала дар машғулиятҳои сотсиологияи тарбияи ҷисмонӣ ва варзиш 

дар Донишкадаи тарбияи ҷисмонии  Тоҷикистон ба номи С. Раҳимов. 

Тазодҳои ошкоршуда асоси масъалаи илмиро ташкил медиҳанд, ки 

ҳамчун ҷустуҷӯйи донишҳои нав, ки вазифаҳои раванди таълим, 

мундариҷа, усулҳо ва шаклҳои татбиқи онро тавсиф мекунанд, ба қалам 

дода мешавад. Илова бар ин, алоқамандии проблемаи зикршуда бо 

шароитҳои педагогие, ки дар раванди машғулиятҳои фанни 

сотсиологияи тарбияи ҷисмонӣ ва варзиш, ки дар Донишкадаи тарбияи 

ҷисмонии Тоҷикистон ба номи С. Раҳимов барои ташаккули фаъолнокии 

маърифатии донишҷӯѐн ба роҳ монда шудаанд,  ошкор гардидааст.   

Дараҷаи коркарди мавзуи илмӣ. Дар раванди таҳлилу омӯзиши 

адабиѐти илмии дахлдор ба мо маълум гардид, ки дар таҳқиқоти як қатор 

олимони кишварҳои гуногун масъалаи шароитҳои  педагогии ташаккули 

фаъолнокии маърифатии донишҷӯѐни МТОК таҳқиқ шудааст. Аз ҷумла: 

- моҳияти фаъолнокии маърифатӣ дар асарҳои олимон ва 

равоншиносон Г.А.Тсукерман, E.И.Санин, И.А.Зимняя, Д.Б 

Богоявленская, Д.Б.Элконин, Л.Божович, Н.Половникова, О.В.Петунин 

ва дигарон таҳқиқ шудааст; 

- моҳияти раванди таълим дар муассисаи таҳсилоти олии касбӣ, 

роҳҳои ташкили он дар таҳқиқотҳои А.П.Тряпитсына, Е.Заир-бек, 

Е.В.Пискунов, Н.Ф. Родионов, Л.Н.Перминов, С.Писарев, О.Е.Лебедев, 

Т.М.Ковалѐв тавсиф ѐфтаанд; 

- имкониятҳои соҳаи маърифатӣ ва мушкилоте, ки ҳангоми татбиқи 

онҳо аз ҷониби донишҷӯѐни МТОК ба миѐн меоянд, дар асарҳои 

А.А.Реан, Б.С.Волков, Е.В.Емельянов, Л.Регуш, Л.В.Боровикова, 

Н.В.Бордовская, С.В.Кривцов, Т.П.Абдулов, Т.В.Романов ва дигарон 

баррасӣ шудаанд; 

- имкониятҳои фаъолияти педагогӣ, ки ба баланд бардоштани 

самаранокии ташаккули фаъолнокии маърифатӣ дар байни донишҷӯѐни 

МТОК мусоидат мекунанд, дар корҳои илмии А.С.Воловоденко, 

А.Каменский, В.Ясвин, В.И.Слободчиков, Е.Полат, Е.В.Яновитская, 

О.Вихров, О.В.Комисов, О.Б.Даутов ва дигарон таҳқиқ шудаанд; 

- олимони тоҷик А.Нуров, Д.Каримова, И.Х.Каримова, 

Ҷ.Файзалиев, Л.Губанова, М.Лутфуллоев, Қ.Қодиров, Ш.Сафаров, 

Т.Намозов (адабиѐти таълимӣ, монография, мақолаҳои илмӣ) низ ба 

таҳқиқи масъалаҳои мазкур саҳм гузоштаанд. 

Коркарди нокифояи назария ва амалияи масъалаи мазкур мавзуи 

таҳқиқотро муайян намуд: «Шароитҳои педагогии ташаккули 

фаъолнокии маърифатии донишҷӯѐн дар машғулиятҳои сотсиологияи 

тарбияи ҷисмонӣ ва варзиш (дар мисоли Донишкадаи тарбияи ҷисмонии 

Тоҷикистон ба номи С. Раҳимов)». 

Робитаи таҳқиқот бо барномаҳо (лоиҳаҳо) ва мавзуъҳои илмӣ. 

Таҳқиқоти диссертатсионӣ дар доираи нақшаи корҳои илмӣ-таҳқиқотии 

шуъбаи технологияи меҳнат, тарбияи ҷисмонӣ ва таълими ибтидоии 

ҳарбии Пажуҳишгоҳи рушди маориф ба номи А.Ҷомии Академияи 

таҳсилоти Тоҷикистон дар мавзуи «Татбиқи равиши салоҳиятнокӣ ба 

таълим дар раванди дарсҳои технологияи меҳнат, тарбияи ҷисмонӣ ва 

омодагии ибтидоии ҳарбӣ барои солҳои 2016-2020» анҷом дода шудааст. 

 

ТАВСИФИ УМУМИИ ТАҲҚИҚОТ 

 

Мақсади таҳқиқот: Муайян ва асоснок кардани шароитҳои 

педагогии ташаккули фаъолнокии маърифатии донишҷӯѐн дар 

машғулиятҳои  сотсиологияи тарбияи ҷисмонӣ ва варзиши Донишкадаи 

тарбияи ҷисмонии Тоҷикистон ба номи С. Раҳимов. 

Вазифаҳои таҳқиқот:  

- таҳқиқи зарурат ва аҳамияти ҷорӣ кардани фанни таълимии 

«Сотсиологияи тарбияи ҷисмонӣ ва варзиш» дар муассисаҳои таҳсилоти 

олии касбӣ; 

- муайян кардани вижагиҳои методологӣ ва педагогии таълими 

сотсиологияи тарбияи ҷисмонӣ ва варзиш; 

- ошкор сохтани шароити педагогии ташаккули фаъолнокии 

маърифатии донишҷӯѐн дар машғулиятҳои сотсиологияи тарбияи 

ҷисмонӣ ва варзиш; 

- муайян кардани механизмҳои таъмини тайѐрии омӯзгор ба 

ташаккули фаъолнокии маърифатии донишҷӯѐн дар машғулиятҳои 

сотсиологияи тарбияи ҷисмонӣ ва варзиш; 

- муайян намудани самти ташкили раванди таҳсилот мутобиқ бо 

модели таълим фанни «Сотсиологияи тарбияи ҷисмонӣ ва варзиш»; 

- роҳандозӣ намудани таҳқиқоти озмоишии шароитхои педагогии 

ташаккули фаъолнокии маърифатии донишҷӯѐн дар машғулиятҳои 

сотсиологияи тарбияи ҷисмонӣ ва варзиши ДТҶТ ба номи С. Раҳимов. 

Объекти таҳқиқот: раванди ташаккули фаъолнокии маърифатии 

донишҷӯѐн дар машғулиятҳои сотсиологияи тарбияи ҷисмонӣ ва 

варзиши Донишкадаи тарбияи ҷисмонии Тоҷикистон ба номи С. 

Раҳимов. 

Мавзуъ (предмет)-и таҳқиқот: шароитҳои педагогии ташаккули 

фаъолнокии маърифатии донишҷӯѐн дар машғулиятҳои сотсиологияи 

тарбияи ҷисмонӣ ва варзиш дар Донишкадаи тарбияи ҷисмонии 

Тоҷикистон ба номи С. Раҳимов. 

Фарзияи илмии таҳқиқот: барои ташаккули фаъолнокии 

маърифатии донишҷӯѐни МТОК  шартҳои зерин заруранд: 

- яке аз паҳлуҳои раванди таълим, ки дар Донишкадаи тарбияи 

ҷисмонии Тоҷикистон ба номи. С.Раҳимов ба роҳ монда шудааст, бояд 

фаъолнокии маърифатӣ ҳамчун унсури ҳатмии ташаккули шахсияти 

мутахассиси оянда дар шакли фаъолияти марҳилавӣ бошад, ки ба 

донишҷӯѐн имконияти мустақилона ҳал кардани масъалаҳои 

фаъолнокии маърифатиро бо истифода аз машғулиятҳои сотсиологияи 

тарбияи ҷисмонӣ ва варзиш фароҳам месозад; 

- барои муайян кардани дараҷаи фаъолнокии маърифатии 

донишҷӯѐни Донишкадаи тарбияи ҷисмонии Тоҷикистон ба номи 

С.Раҳимов дар соҳаи тарбияи ҷисмонӣ дар машғулиятҳои сотсиологияи 

тарбияи ҷисмонӣ ва варзиш доир ба ҳар як унсури он меъѐрҳои зарурӣ 

ташаккул дода шаванд; 

- барои ташаккули самараноки фаъолнокии маърифатии 

донишҷӯѐни Донишкадаи тарбияи ҷисмонии Тоҷикистон ба номи С. 

Раҳимов дар машғулиятҳои сотсиологияи тарбияи ҷисмонӣ ва варзиш 

бояд шароити зарурии педагогӣ фароҳам оварда шаванд; 

- барои ташаккули босифат ва ҳадафманди фаъолнокии 

маърифатии донишҷӯѐни Донишкадаи тарбияи ҷисмонии Тоҷикистон ба 

номи  С. Раҳимов бояд амсила (модел)-и босифати ташаккули 

фаъолнокии маърифатӣ дар машғулиятҳои сотсиологияи тарбияи 

ҷисмонӣ ва варзиш таҳия карда шавад. 

Ғояи пешбарандаи таҳқиқот дар он аст, ки ташаккули фаъолнокии 

маърифатии донишҷӯѐн дар машғулиятҳои сотсиологияи тарбияи 

ҷисмонӣ ва варзиши Донишкадаи тарбияи ҷисмонии Тоҷикистон ба 

номи С.Раҳимов бояд дар асоси дониш дар бораи моҳият ва хусусиятҳои 

раванди ягонаи педагогӣ, ки дар он омӯзгорон ва донишомӯзон ҳамкорӣ 

мекунанд ва, инчунин, дастгирии фаъолияти мустақилонаи маърифатӣ 

барои иҷрои вазоифи намунавӣ дар асоси донистани чунин фаъолият ба 

роҳ монда шавад.  

Асоси методологии таҳқиқро равиши фаъол ташкил дод, ки дар 

рафти он фаъолнокии маърифатии донишҷӯѐн ҳамчун қобилияти ҳалли 

мустақилонаи масъалаҳои дар назди фаъолнокии маърифатӣ 

қарордошта ҳангоми татбиқи намудҳои гуногуни фаъолияти таълимӣ, 

таҳқиқотӣ, нақшавӣ ва дигар фаъолиятҳо мавриди омӯзиш қарор 

гирифтааст.  

Методҳои таҳқиқот. Дар ҷараѐни таҳқиқот усулҳои психологию 

педагогӣ, таълимӣ-методӣ, мантиқӣ-таърихӣ, инчунин, муқоисаи роҳу 

усулҳои гуногуни кор бо донишҷӯѐн оид ба рушди фаъолияти 

маърифатии онҳо, мушоҳидаҳои мустақим ва ғайримустақими омӯзгорон 

ва донишҷӯѐн, усулҳои пурсиш ва баҳс, мушоҳида ва мухолифат 

истифода шудаанд. Зимни таҳқиқот ва гузаронидани  таҷрибаҳо таҳлили 

назариявии маъхазҳо ва манбаъҳои илмӣ, омӯзиши ҳуҷҷатҳои таълимию 

методӣ ҷойи махсусро ишғол намуданд. Ҳамчунин саволномаю тестҳо, 

мушоҳидаҳо ва суҳбатҳо, усули математикии коркарди натиҷаҳои 

таҳқиқот истифода шуданд. 

Пойгоҳи таҷрибавӣ-озмоишии таҳқиқот: Донишкадаи тарбияи 

ҷисмонии Тоҷикистон ба номи Саидмуъмин Раҳимов 

Мутобиқати диссертатсия ба шиносномаи ихтисоси илмӣ. 

Диссертатсия ба бандҳои зерини шиносномаи ихтисоси илмии 13.00.01 – 

Педагогикаи умумӣ, таърихи педагогика ва таҳсилот мувофиқат мекунад: 

банди 3 – «Антропологияи педагогӣ» (низомҳои /шароитҳои/ рушди шахс 

дар ҷараѐни таълим, тарбия, таҳсилот;), банди 4 – «Назария ва консепсияи 

таълим» (қонуниятҳо, принсипҳои таълими бачагон дар давраҳои 

гуногуни бавоярасии онҳо; навъҳо ва амсилаҳои таълим, ҳудудҳои 

истифодаи онҳо;). 

Марҳилаҳои таҳқиқот: татбиқи корҳои таҳқиқотӣ дар се марҳилаи 

пайдарпайи ба ҳам вобаста сурат гирифт:  

1) Дар марҳилаи аввал – аз соли 2015 то соли 2016 маводи назариявӣ 

мавриди омӯзиш қарор гирифт. Дар асоси таҳлил, синтез ва умумиятҳои 

он ҷустуҷӯйи методология ва усулҳои таҳқиқот ба роҳ монда шуд, 

хусусиятҳои асосии мафҳумҳои таҳқиқшаванда (фаъолнокии маърифатӣ 

ва ташаккули он) муайян гардиданд, шаклҳои зуҳуроти фаъолнокии 

маърифатӣ, проблемаҳои имконпазири рушди он вобаста ба хусусиятҳои 

синнусолии донишҷӯѐн, омодагии онҳо ба фаъолиятҳои мустақилона дар 

доираи фаъолнокии маърифатӣ равшан шуданд. Илова бар ин, иқтидору 

тавоноии Донишкадаи тарбияи ҷисмонии  Тоҷикистон ба номи С. 

Раҳимов дар соҳаи рушди фаъолнокии маърифатии донишҷуѐн муайян 

гардид. 

2) Дар марҳилаи дуюм – аз соли 2017 то соли 2018 асосноккунии 

барномаи кори таҷрибавӣ, ки ҳадаф аз он таҳияи шароитҳои педагогии 

мақсаднок ва босифати ташаккули фаъолнокии маърифатии донишҷӯѐни 

муассисаи таҳсилоти олии касбӣ дар машғулиятҳои сотсиологияи 

тарбияи ҷисмонӣ ва варзиш дар мисоли Донишкадаи тарбияи ҷисмонии 

Тоҷикистон ба номи С. Раҳимов буд, сурат гирифт. Дар худи ҳамин 

давра барномае, ки мо пешниҳод карда будем, амалӣ гардид. Дар 

ҷараѐни татбиқи амалии он шароитҳои педагогии аз ҷониби мо 

ошкоршуда, ки ба рушди босамари фаъолнокии маърифатии 

донишҷӯѐни муассисаи таълимии мазкур мусоидат мекунанд санҷида 

шуданд. Марҳилаи дигаргунсозии таҳқиқоти мо дар назди худ ҳадафи 

тадриҷан омӯзонидани донишҷӯѐнро дар раванди фаъолнокии 

мустақилонаи маърифатӣ ба миѐн гузошт.  

3) Дар марҳилаи сеюм – аз соли 2018 то соли 2019 натиҷаҳои кори 

таҷрибавӣ санҷида ва ба низом дароварда шуда, ҷамъоварӣ гардид. Дар 

асоси натиҷаҳои бадастомада хулоса ва пешниҳодҳои диссертатсия .  

 Навгониҳои илмии таҳқиқот аз инҳо иборатанд:  

- барои рушди фаъолнокии мустақилонаи маърифатии донишҷӯѐни 

муассисаи тахсилоти  олӣ дар мисоли Донишкадаи тарбияи ҷисмонии 

Тоҷикистон ба номи С.Раҳимов равиши тафриқавӣ бо назардошти 

дастовардҳои шахсии донишҷӯѐн, шавқу рағбат ва ҳадафҳое, ки дар 

фаъолияти ояндаи касбии онҳо ба нақша гирифта шудаанд, мавриди 

истифода қарор дода шудааст; 

- барои рушди фаъолнокии маърифатии донишҷӯѐн машғулиятҳои  

инфиродӣ, гурӯҳӣ ва омехта истифода шуданд; 

- дар рафти озмойиш хусусиятҳои фаъолнокии маърифатӣ ва 

душвориҳое, ки донишҷӯѐн дар раванди таҳсил дар МТОК ҳангоми 

амалисозии фаъолияти мустақилонаи маърифатӣ дучор мешаванд, 

муайян карда шуданд; 

- алоқаи байни сатҳи ташаккули фаъолнокии маърифатии 

донишҷӯѐни МТОК бо «беқувватшавӣ»-и фаъолнокии коллективи 

омӯзгорӣ ва кумаки рафиқон исбот карда шудааст; 

- робитаи байни қобилияти ташкили фаъолнокии мустақилонаи 

маърифатӣ ҳангоми машғулиятҳои таълимӣ бо қобилияти истифодаи ин 

намуди фаъолият дар машғулиятҳои берун аз соатҳои таълимӣ муайян 

карда шуд; 

       - нахустин бор аҳаммияти маълумоти педагогии падару модарон дар 

самти аз ҷониби онҳо ба даст овардани донишҳои зарурӣ барои 

ҳавасмандгардонии фаъолнокии маърифатии донишҷӯѐни МТОК таҳқиқ 

шуданд. 

Аҳаммияти назариявии таҳқиқот дар он аст, ки: 

1) Фаъолнокии маърифатии донишҷӯѐни МТОК-ро дар мисоли 

Донишкадаи тарбияи ҷисмонии Тоҷикистон ба номи С.Раҳимов зимни 

машғулиятҳои сотсиологияи тарбияи ҷисмонӣ ва варзиш мушоҳида 

намуда, моҳият ва хусусиятҳои рушди онро бо истифода аз усули 

масъалагузорӣ ошкор кардем, инчунин зарурати ворид намудани ин 

мафҳум ба ҳадафҳои бамиѐнгузоштаи МТОК исбот гардид. 

2) Алоқамандии ташаккули фаъолнокии маърифатӣ дар мисоли  

донишҷӯѐни МТОК бо салоҳиятҳои асосие, ки барои мутахассисони 

муосир –  хатмкунандагони МТОК заруранд, муайян гардид. Илова бар 

ин, кори илмии мо имкон дод, то ки як қатор вазифаҳои маъмулиро 

муайян созем, ки ба ташаккули фаъолнокии маърифатӣ дар раванди 

машғулиятҳои фанни “Сотсиологияи тарбияи ҷисмонӣ ва варзиш” дар 

Донишкадаи тарбияи ҷисмонии Тоҷикистон ба номи С. Раҳимов 

мусоидат мекунанд.  

3) Марҳилаҳои аз ҷиҳати илмӣ асоснокшудаи раванди таълим, ки бо 

ташаккули самаранокии фаъолнокии маърифатии донишҷӯѐни 

муассисаи таҳсилоти олии касбӣ дар машғулиятҳои сотсиологияи 

тарбияи ҷисмонӣ ва варзиш алоқаманданд, пешниҳод шуданд; зарурати 

муносибати тафриқавӣ ба ташкили ин раванд, ки қобилияти 

мустақилонаи фаъолияти маърифатии донишҷӯѐн, шавқу рағбати онҳоро 

ба рушди он ба назар мегирад, исбот гардид; омезиши машғулиятҳои 

инфиродӣ ва гурӯҳӣ барои баланд бардоштани самаранокии ташаккули 

фаъолнокии маърифатӣ асоснок карда шуд.  

4) Исбот карда шуд, ки барои баланд бардоштани сифати ташаккули 

фаъолнокии маърифатии донишҷӯѐни Донишкадаи тарбияи ҷисмонии ба 

номи С. Раҳимов дар машғулиятҳои сотсиологияи тарбияи ҷисмонӣ ва 

варзиш тавъами технологияҳои анъанавии таълим бо методҳои муосир 

зарур аст. 

Аҳаммияти амалии таҳқиқот дар ин аст: 

1) Методҳое дарѐфт ва ошкор карда шуда, мавриди тасвиб ѐфтанд ва 

барои истифода дар амалия пешнҳод шуданд, ки тавассути онҳо 

имконпазиррии ташаккули фаъолнокии маърифатии донишҷӯѐн дар 

ҷараѐни таълим бо истифода аз усулҳои фаъолнокии маърифатӣ дар 

машғулиятҳои сотсиологияи тарбияи ҷисмонӣ ва варзиш дар 

Донишкадаи тарбияи ҷисмонии ба номи С.Раҳимов фароҳам меояд. Ин 

методҳо имкон медиҳанд, ки ба донишҷӯѐн дар ташаккули қобилияти 

фаъолнокии маърифатиашон кумаки зарурӣ расонида шавад.  

2) Маҷмуи масъалаҳои махсус, ки барои ҳавасмандгардонии 

фаъолнокии мустақилонаи маърифатӣ ҳангоми машғулиятҳои 

сотсиологияи тарбияи ҷисмонӣ ва варзиш дар Донишкадаи тарбияи 

ҷисмонии ба номи С. Раҳимов таҳия шуданд, ки имкон медиҳанд, то 

рушди фаъолнокии маърифатӣ дар самти дуруст ба роҳ монда шавад. 

3) Барои ҳалли масъалаҳои ташаккули фаъолнокии маърифатӣ ва 

амалии таълимӣ роҳҳои гуногуни ташкили фаъолнокии мустақилонаи 

маърифатии донишҷӯѐни МТОК дар доираи машғулиятҳо аз фанни 

сотсиологияи тарбияи ҷисмонӣ ва варзиш таҳия ва пешниҳод карда 

шуданд. 

4). Барномае таҳия ва дар амал татбиқ шудааст, ки ҳадафи 

истифодаи он омода намудани ҳайати омӯзгорон ва падару модарони 

донишҷӯѐн барои ҳавасмандгардонии фаъолнокии маърифатии 

донишҷӯѐни МТОК бо назардошти шароити муосири таҳсилоти олии 

касбӣ мебошад. 

Дараҷаи эътимоднокии натиҷаҳои таҳқиқот ва асоснокии хулосаҳо. 

Таҳқиқоти мо бисѐрҷанба ва тулонӣ ба иҷро расида, дар ҷараѐни он 

мутобиқати пурраи асосҳои назариявӣ, ки аз таҳлили андешаҳои 

педагогии олимон, омӯзгорон ва равоншиносон ба даст омадаанд, бо 

методҳои муносиби омӯзиши ин мавзуъ собит гардид. Ин имкон медиҳад 

ба хулосае оем ки хулосаҳо ва муқаррароти ниҳоии таҳқиқот боэътимод 

ва асоснок мебошанд. 

Натиҷаҳои дар ҷараѐни таҳқиқот бадастомада тавассути нашри 

мақолаҳо дар нашрияҳои таълимӣ, методӣ ва илмӣ, иштирок дар 

семинару конференсияҳои илмӣ санҷида шудаанд. Аз он ҷумла, оид ба 

мавзуи таҳқиқот 9 мақола дар нашрияҳои илмии тақризшавандаи 

тавсиянамудаи Комиссияи олии аттестатсионии назди Президенти 

Ҷумҳурии Тоҷикистон чоп шудаанд. 

Нуктаҳои ба ҳимоя пешниҳодшаванда: 

1. Дар Донишкадаи тарбияи ҷисмонии Тоҷикистон ба номи 

С.Раҳимов донишҷӯѐн дар доираи машғулияти фанни сотсиологияи 

тарбияи ҷисмонӣ ва варзиш фаъолнокии маърифатиро барои халли 

масъалаҳои хосса истифода мебаранд. Дар ин маврид фаъолнокии 

маърифатӣ тарбияи шахсиро дар назар дорад, ки ба донишҷӯѐн барои 

мустақилона амалӣ намудани фаъолияти маърифатӣ (когнитивӣ) дар 

ҷараѐни таълим кумак мерасонад. Ҳалли масъалаҳои хосса дар асоси 

донишҳои дар Донишкада гирифташуда, таҷрибаи зиндагӣ, 

ҳавасмандгардонии фаъолнокии маърифатӣ сурат мегирад. Номгӯйи ин 

масъалаҳои хосса вазифаҳои зеринро дар бар мегирад: 

- дақиқу аниқ муайян кардани мақсад барои донишҷӯѐне, бо 

фаъолнокии мустақилонаи маърифатӣ машғуланд;  

- ҷустуҷӯ, ҷамъбаст, ба низом даровардан ва таҳлили иттилооти аз 

манбаъҳои электронӣ ва чопӣ гирифташуда, ки барои ноил шудан ба 

ҳадафи фаъолнокии мустақилонаи маърифатӣ заруранд; 

- ҷустуҷӯйи роҳҳои самарабахши ташкил ва иҷрои босифати 

фаъолнокии маърифатӣ;  

- татбиқи амалии шаклҳои фаъолнокии мустақилонаи маърифатӣ; 

- арзѐбии натиҷаҳои корҳои анҷомѐфта ва дурнамои фаъолияти 

минбаъда дар ин самт; 

- ба гурӯҳҳои ҳадаафманд расонидани натиҷаҳои кор дар самти 

фаъолнокии маърифатӣ. 

2. Раванди таълиме, ки дар машғулиятҳои сотсиологияи тарбияи 

чисмонӣ ва варзиш дар Донишкадаи тарбияи ҷисмонии Тоҷикистон ба 

номи С.Раҳимов ба роҳ монда шудааст, ба истифода ва ташаккули 

фаъолнокии маърифатӣ асос ѐфтааст, ки ҳадаф ва сифати он мебошад. 

Ташаккули фаъолнокии маърифатӣ раванди марҳилавӣ буда, дар рафти 

он донишҷӯѐни донишкада бо кумак ва роҳбарии устодони МТОК 

усулҳои гуногуни фаъолнокии маърифатиро аз худ мекунанд. 

Марҳилаҳои ташаккули фаъолнокии маърифатӣ бо он асоснок мегардад, 

ки донишҷӯѐни Донишкадаи тарбияи ҷисмонии Тоҷикистон ба номи С. 

Раҳимов дар ҷараѐни машғулиятҳои сотсиологияи тарбияи ҷисмонӣ ва 

варзиш аз ҳавасмандии мусбат ба фаъолияти мустақилонаи маърифатӣ 

ба сӯйи ташаккули қобилияти амалӣ гардонидан ва дар вазъиятҳои 

гуногун истифода бурдани он майл мекунанд.   

3. Нишондиҳандаҳои ташаккули фаъолнокии маърифатии 

донишҷӯѐн дар машғулиятҳои сотсиологияи тарбияи ҷисмонӣ ва варзиш 

дар Донишкадаи тарбияи ҷисмонии Тоҷикистон ба номи С. Раҳимов 

инҳоянд: 

- ҳавасмандии мусбати донишҷӯѐн барои фаъолнокии маърифатӣ 

дар маҷмуъ ва истифодаи мустақилонаи он дар раванди таълим; 

- динамикаи мусбати арзѐбии тағйироти қобилияти ҳалли 

масъалаҳои хосса, ки дар раванди фаъолияти мустақилонаи маърифатӣ 

дучор мешаванд; 

- баланд бардоштани самаранокии фаъолнокии мустақилонаи 

маърифатӣ, новобаста ба кумаки ҳайати омӯзгорон, ҳамкурсон; 

- баланд бардоштани сифати қобилияти татбиқи малакаҳои 

фаъолнокии мустақилонаи маърифатие, ки ҳангоми машғулиятҳо ба даст 

омадаанд, дар машғулиятҳои беруназсинфӣ ва баръакс. 

4. Дар машғулиятҳои сотсиологияи тарбияи ҷисмонӣ ва варзиш дар 

ДТҶТ ба номи С.Раҳимов барои ташаккули фаъолнокии маърифатии 

донишҷӯѐн усулҳои зерини педагогӣ истифода мешаванд: 

- дар раванди таълими МТОК муқаррар намудани вазифаҳои хосса, 

роҳҳои ҳавасмандгардонии донишҷӯѐн барои фаъолнокии мустақилонаи 

маърифатӣ мувофиқи синну сол, талабот ва қобилияташон. Вазифаҳои 

мазкур хусусиятҳои фаъолияти донишҷӯѐн ва соҳаи фаннии раванди 

таълимро инъикос мекунанд; 

- интихоби равишҳои гуногуни ташкили раванди таълим дар ҳар 

марҳилаи мушаххаси ташаккули фаъолнокии маърифатӣ. Интихоби 

мазкур муносибати донишҷӯѐнро ба фаъолнокии маърифатӣ ва 

дастовардҳои онҳоро дар ин соҳаи фаъолият ба назар мегирад. Шаклҳои 

фаъолият, ки ба баланд бардоштани сифати фаъолнокии маърифатӣ 

нигаронида шудаанд, машғулиятҳои инфиродӣ ва гурӯҳӣ мебошанд, ки 

бо ягонагии ҳадафҳо муттаҳид шудаанд; 

- ташкили кори педагогӣ бо падару модарон, ки дар рафти он онҳо 

бо мушкилоти фаъолнокии маърифатӣ, ки дар ҷараѐни фаъолияти 

таълимӣ донишҷӯѐн дучор меоянд ва ба ташаккули сифатҳои шахсии 

онҳо дар ҷаҳони муосир таъсир мерасонанд, инчунин роҳҳои кумак ба 

ҷавонон дар ташаккули фаъолнокии маърифатӣ шинос мешаванд. 

Сохтор ва ҳаҷми диссертатсия. Таҳқиқоти диссертатсионӣ аз 

муқаддима, ду боб, хулоса ва рӯйхати адабиѐти истифодашуда иборат 

аст. Матни диссертатсия дар 164 сафҳаи чопи компютерӣ баѐн гардида, 6 

ҷадвалро дар бар мегирад. Феҳристи адабиѐти истифодашуда фароргири 

127 номгӯй аст.  

БОБИ 1. АСОСҲОИ НАЗАРИЯВИЮ МЕТОДОЛОГӢ ВА 

ВИЖАГИҲОИ ПЕДАГОГИИ МАШҒУЛИЯТҲОИ 

СОТСИОЛОГИЯИ ТАРБИЯИ ҶИСМОНӢ ВА ВАРЗИШ 

 

1.1. Вижагиҳои методологӣ ва педагогии омӯзиши сотсиологияи 

тарбияи ҷисмонӣ ва варзиш 

 

Таҷрибаи рушди маърифати илмӣ оид ба пайвастагии узвии ҷанбаҳои 

ашѐию муҳтавоӣ бо ҷанбаи методологӣ дар доираи ҳар гуна консепсияи илмӣ 

шаҳодат медиҳад. Аммо ин, албатта маънои аз миѐн рафтани ҳудуди миѐни 

методология ва назарияро надорад, зеро «.. агар методология масъалаҳои оид 

ба худи раванди ба даст овардани донишҳоро баррасӣ намояд, он гоҳ назария 

– дар бораи донишҳо оид ба худи воқеият мебошад. Бо ибораи дигар, назария 

ва методология бо якдигар ҳамчун ҳадаф ва восита  робита доранд» [50, 

с.116]. 

Дар шароити кунунӣ мубрамияти методология ҳамчун асоси бунѐдӣ, ки 

мулоҳизаи амиқи соҳаи тарбияи ҷисмониро имконпазир месозад, фавқуллода 

афзудааст. Аз солҳои 70-уми асри гузашта мутахассисон перомуни масъа-

лаҳои  эҷод намудани таҳкурсии назариявии тарбияи ҷисмонӣ (ѐ ТНТҶ), ки 

ҳам аз нуқтаи назари амалӣ ва ҳам аз дидгоҳи методологӣ барои муосир-

кунонии соҳаи таҳсилоти тарбияи ҷисмонӣ бениҳоят муҳим аст, ба таври 

муассир мулоҳизаронӣ мекунанд. Алҳол сухан дар бораи ба даст омадани ин 

ѐ он дастоварде намеравад. Аммо дар замони ҳозира мулоҳиза дар бораи 

вобастагии бевоситаи донишҳои назариявӣ аз дараҷаи тасвияти таҳкурсии 

методологии онҳо қобили ҳеҷ гуна шакку шубҳа нест [36, с.200; 2, с.48-51]. 

Бо ибораи дигар, чунин робитаи наздики байниҳамдигарии  мафҳумҳои 

«методология» ва «назария»-ро қайд намуда, бояд дар  аввал ќарор 

гирифтани методологияро нисбат ба назария дар хотир дошт. 

Дар ин робита, ҳангоми баррасии таҳқиқоти мазкур муҳимтарин нақши 

дониши методологиро, ки муҳаққиқ онро «вазифаи танзимӣ ва ҷанбаи 

стратегии он дар арзѐбии самаранокӣ ва ташкилии ҷиҳатҳои фаъолияти 

илмию маърифатӣ ѐ илмию дигаргунсозанда» тавсиф менамояд, наметавон 

нодида гирифт. Чунки маҳз ба туфайли он мо ҳангоми дарѐфти донишҳои 

нави эмпирикӣ ва назариявӣ дар бораи объектҳои педагогӣ, ки муайян 

кардани самти стратегии таҳқиқоти илмиро дар ҷараѐни коркарди муҳтавои 

назарияҳои мушаххаси педагогӣ имконпазир месозад, самтгирӣ карда 

метавонем. 

Дар робита бо ин дар пайвандгоҳи ҳазорсолаи гузашта ва имрӯза ба 

рушди асосҳои методологии илмҳо такя карда шуд, зеро маҳз дониши 

методологӣ сабки тафаккури илмиро ба вуҷуд оварда, рушди минбаъдаро ба 

тарафи сатҳи болотари инкишофи донишҳои назариявӣ имконпазир 

менамояд, то ки аз тавсифоти сирфан эмпирикии объект ѐ падида ба дидгоҳи 

таҷридию назариявӣ ва асосноккунии онҳо гузашта шавад [5, с.51-54]. 

Дар даврае, ки мавриди баррасии мо дар тарбияи ҷисмонӣ ќарор дорад, 

ғояи ташаккул додани инсони ҳаматарафа рушдѐфта, мутаносиб, том, 

башардӯст ва инсонгаро, озодманиш ва демократӣ намудани равандҳои 

таълиму тарбия, аҳамияти рӯзафзуни ҷанбаи маънавӣ дар тарбияи шахс ва 

ҷузъи фарҳангии он ва умуман ақлоникунонии тарбияи ҷисмонӣ ба мақоми 

аввал мебарояд. Агар пештар танҳо тайѐрии ҷисмонии инсонро арзиши 

асосии тарбияи ҷисмонӣ ҳисоб мешуда бошад, пас дар замони муосир инсони 

дар қаринаи машғулиятҳои тарбияи ҷисмонӣ баррасишаванда, дар 

ҳамоҳангии оғозҳои ҷисмонӣ ва маънавӣ, дар ҷудоинопазирӣ ва ягонагии 

ҷанбаҳои иҷтимоӣ ва биологӣ тасаввур мегардад [70, с.12-23]. 

Ҳамин тавр, тасодуфӣ нест, ки дар охири асри гузашта таваҷҷуҳ ба 

ҷанбаҳои назариявию методологии тасаввури соҳаи тарбияи ҷисмонӣ тақвият 

ѐфт. Дар ин бобат диссертатсияи доктории Л.И.Лубишева [60, с.58] қобили 

қайд аст, ки дар он масъалаҳои асосҳои ташкилӣ ва назариявию методии 

ташаккули донишҷӯѐни тарбияи ҷисмонӣ мавриди баррасӣ қарор гирифта-

анд, А.П.Матвеев [75, с.73] таҳқиқоти худро ба баррасии асосҳои методологӣ 

ва назариявии фанни «тарбияи ҷисмонӣ» дар муассисаҳои таҳсилоти умумӣ 

бахшидааст, пажӯҳишҳои ба ҳамин мавзуъ бахшидашудаи Г.Г.Наталов [92, 

с.2-9] ва Ю.М.Николаев [92, с.2-9] тасдиқи боэътимоди тақвияи таваҷҷуҳ ба 

масъалаҳои мантиқ ва назарияи тарбияи ҷисмонӣ, ба мушкилоти ҳамгироии 

донишҳои бисѐрҷанбаи назариявӣ дар доираи фанни мазкур мебошад. 

Сеяки аввали садаи гузашта бо рушди басо заифи  тарбияи ҷисмонӣ ва 

варзиш тавсиф мешуд. Ҳаракати тарбияи ҷисмонию варзиш ба қадри 

созмонѐфтагии ночизи худ, бо миқдори на чандон зиѐди иштироккунандагон 

ва мусобиқаҳои варзишӣ, соддагии нисбии ташкилӣ ва идоракунӣ фарқ 

мекард. Омилони асосии ҳаракати тарбияи ҷисмонию варзиш ба ҷалб 

кардани сотсиологҳо барои омӯзиши амиқи мушкилотҳои соҳаи мазкур 

ҳавасманд набуданд. Ҷанбаҳои алоҳидаи иҷтимоӣ дар чорчӯбаи педагогика, 

психологияи иҷтимоӣ ва назарияи тарбияи ҷисмонӣ баррасӣ мешуданд. 

Зимнан, аллакай дар солҳои 30-юми асри гузашта рушди ҳаракати 

оммавии тарбияи ҷисмонӣ ва варзиш оғоз мегардад, ки бо бунѐди пойгоҳи 

моддӣ ва коркарди асосҳои меъѐрию барномавӣ ҳамроҳ буд. 

Сотсиологияи шӯравии тарбияи ҷисмонӣ дар ҷараѐни рушди худ ба 

ақидаи сотсиологи маъруф О.А. Милштейн се марҳиларо сипарӣ намудааст 

[80,с.18-19]: 

1) Марҳилаи нахустин аз замони табаддулоти болшевикӣ то оғози 

солҳои 60-ум идома дошта, бо ҷамъбасткунии назариявӣ ва мулоҳизаи нақши 

иҷтимоии тарбияи ҷисмонӣ тавсиф мешавад. Аз солҳои 30-юм баргузории 

таҳқиқоти сотсиологӣ дар чорчӯбаи таърихи тарбияи ҷисмонӣ, баъди солҳои 

60-ум бошад,  назарияи тарбияи ҷисмонӣ амалӣ мегардад. 

2) Марҳилаи дувум аз ибтидои солҳои 60-ум то оғози солҳои 70-ум 

идома дошта, бо рушди назарраси ҷанбаҳои гуногуни ҳаѐти одамони шӯравӣ 

тавсиф мегардад. 

3) Дар марҳилаи сеюм (аз ибтидои солҳои 70-ум то миѐнаи солҳои 80-

ум) фаъолияти муассир оид ба ҷамъбасти назариявии таҳқиқоти мушаххаси 

сотсиологии тарбияи ҷисмонӣ идома дошт, ки ба тарбияи ҷисмонӣ, 

муайянкунии қонуниятҳо ва тамоюлоти рушди он бахшида шуда буд. Дар 

миѐни муҳимтарин лаҳзаҳои марҳилаи мазкур муайянкунии моҳияти худи 

мавзӯи сотсиологияи тарбияи ҷисмонӣ, ҳудуди он ва робитаҳои он бо илмҳои 

варзишию педагогӣ, табиатшиносӣ ва ҷомеашиносӣ ба шумор меравад. 

Дар марҳилаи кунунии чоруми рушди сотсиологияи тарбияи ҷисмонӣ 

афзоиши қобили мулоҳизаи шумораи сотсиологҳои дар соҳаи мазкур 

машғулбуда ба мушоҳида мерасад. 

Солҳои 80-уми қарни ХХ замони рушди фаъоли мавзӯи олимпӣ гардид, 

ки бисѐр муҳаққиқон бо он шаклдигаркунии сотсиологияи варзиширо ба 

фанни мустақили илмӣ алоқаманд менамоянд. Кумитаи созмондодашуда 

минбаъд воҳиди сохтории таҳқиқотии расмӣ дар ҳайати Ассосиатсияи 

байналмилалии сотсиологӣ гардид ва дар айни замон донишмандони беш аз 

40 кишвари ҷаҳон аъзои он мебошанд. 

Нахустин маҷаллаи созмон соли 1996 ҳамчун маҷаллаи солона ва 

аллакай аз соли 1973 нашрия ҳар семоҳа ба нашр мерасид. 

Сотсиологияи тарбияи ҷисмонӣ ва варзиш дар ҳоли ҳозир бештар ба 

баргузории пажӯҳишҳои сершуморе, ки ба омӯзиши амалкард ва рушди 

соҳаи мавриди баррасии мо, таъсири варзиш ва тарбияи ҷисмонӣ ба 

ташаккули фард, муайянкунии меъѐрҳои сатҳи рушд дар инсони машғул ба 

тарбияи ҷисмонӣ бахшида шудаанд, таваҷҷуҳ менамояд. Ин кор барои ба-

дастоварии маълумоти сотсиологӣ хеле пураҳамият аст. Дар ин қабил таҳ-

қиқот методҳои аз тарафи илми сотсиология таҳиягардида, аз қабили мушо-

ҳида, таҳлили ҳуҷҷатҳо, пурсишҳои шифоҳӣ ва хаттӣ истифода мешаванд. 

Мафҳуми «ҷалбшавӣ» бештар аз ҳама ҳамчун намудҳои гуногуни 

рафтори афрод, хоҳиши маърифат, вокунишҳои ҷанбаи отифидошта шарҳу 

тафсир мегардад. Ҷалбшавӣ метавонад отифавӣ, маърифатӣ ва рафторӣ 

бошад. Ба ин намудҳои анъанавӣ метавон фаъолияти варзишию тарбияи 

ҷисмониро ҳамчун намуди муайянкунандаи «дараҷаи ҷалбшавӣ» илова на-

муд. Бо мақсади тавсифи он метавон меъѐри муассирӣ, бардавомӣ ѐ басомади 

фаъолияти варзишию тарбияи ҷисмониро корбаст намуд [77, с.47-49]. 

Ба туфайли таҳлили сотсиологии шомилшавӣ ѐ «ҷалбшавӣ»-и аҳолӣ мо 

имкони ба даст овардани иттилоотро дорем: 

- дар бораи навъи ҷалбшавӣ ба фаъолияти варзишию тарбияи ҷисмонӣ 

ва шаклҳои зуҳуроти онҳо; 

- дар бораи он ки кадом гурӯҳҳои иҷтимоӣ ва ба кадом дараҷа ба 

фаъолияти варзишию тарбияи ҷисмонӣ ҷалб шудаанд; 

- дар бораи пешравии фаъолнокии варзишию тарбияи ҷисмонии ҳам 

гурӯҳҳои иҷтимоӣ ва ҳам шахсони алоҳида; 

- дар бораи таъсири омилҳои гуногуни иҷтимоӣ ба равандҳои ҷалбшавӣ 

ба фаъолияти варзишию тарбияи ҷисмонӣ. 

Бо мақсади ҷудо кардани объектҳои таҳқиқот, барои аз дигарон 

ҷудокунии онҳо дар илм тасвияи мафҳумҳои дахлдор маъмул мебошад, ки 

мақулаҳои асосии ин ѐ он илм мебошанд. Барои ҷудокунии объекти 

мушаххаси таҳқиқот бо мафҳумҳои асосии истифодашаванда зарур аст, ки ба 

таҷрибаҳои дараҷаҳои гуногун рӯ оварда, қонунӣ будани онҳо асоснок карда 

шавад. Чунончи, одамро илмҳое аз қабили психология, анатомия, педагогика, 

биология, физиология ва ғайра меомӯзанд. 

Бисѐриҳо чунин мешуморанд, ки мақулаҳои асосӣ ва объектҳои 

маърифати илмии сотсиологияи варзиш ва тарбияи ҷисмонӣ аз худи номи 

«варзиш» ва «тарбияи ҷисмонӣ» ошкору яқин мебошанд. 

Дар ин ҳол, баъзан варзиш ҳамчун унсури тарбияи ҷисмонӣ баррасӣ 

мегардад, ки дар натиҷа соҳаи объективии фанҳои баррасикунандаи мо танҳо 

ба тарбияи ҷисмонӣ маҳдуд мегардад. Баъзе шахсон сотсиологияи ТҶВ-ро 

ҳамчун  илми баррасикунандаи ѐ фаъолияти ҷисмонӣ ѐ ки танҳо варзиш 

идрок мекунанд. Гоҳе барқароршавии ҷисмонӣ, машқҳои ҷисмонӣ, тарбияи 

ҷисмонӣ ва ғайра объектҳои таҳқиқи фанни мазкур дониста мешаванд ва 

мутобиқи он низоми мақулаҳои калидии сотсиологияи ТҶВ-ро шарҳу тафсир 

мекунанд. 

Тафовути равишҳо ба идроки мақулаҳои калидӣ ва объектии фанни 

мазкур дар номи он ҳам инъикос ѐфтааст. Донишмандони ватанӣ аксаран 

номи «сотсиологияи варзиш ѐ ин ки тарбияи ҷисмонӣ» -ро ба кор мебаранд. 

Дар баъзе интишороти хориҷӣ ҳам ба чунин ба тасвия метавон дучор омад. 

Аммо, маъмулан, дар он доир ба «сотсиологияи варзиш» сухан меравад. 

Зимнан метавон ба гунаҳое аз қабили «сотсиологияи варзиш ва тарбияи 

ҷисмонӣ», «сотсиологияи машқҳои ҷисмонӣ» низ дучор омад. Ҳамчун 

номҳои бахшҳои алоҳидаи илми мазкур тасвияҳое аз қабили «сотсиологияи 

мураббиѐн ва омӯзгорони тарбияи ҷисмонӣ», «сотсиологияи тарбияи 

ҷисмонӣ», «сотсиологияи созмонҳои варзишӣ», «сотсиологияи ҳаракати 

олимпӣ», «сотсиологияи бадан» ва ғайра ба кор бурда мешаванд [83, с.176]. 

Дар маркази таваҷҷуҳи сотсиологияи ТҶВ тавре ки аз номи он 

бармеояд, на ду, балки се объект қарор доранд, ки онҳо нисбатан мустақил ва 

дар айни замон бо ҳам алоқаманд мебошанд: 

- намуди вижаи мусобиқаҳо, ки онҳоро «варзишӣ» меноманд, раванди 

тайѐрӣ ба онҳо, инчунин падидаҳои дигари ба онҳо иртиботдошта; 

- шакли фаъолияти ҳаракатӣ, ки онро, аксаран, «тарбияи ҷисмонӣ» ѐ 

«фаъолияти тарбияи ҷисмонӣ» меноманд; 

- бадани инсон, ки ба «фарҳангишавӣ» ҷалб гардидааст ва раванди 

иҷтимоишавии ба ҳамин тартиб баромадкунанда дар нақши падидаи 

фарҳангӣ ва зуҳуроти иҷтимоӣ (дар қаринаи мазкур ҷисмияти инсонро 

«тарбияи баданӣ» ѐ «тарбияи соматикӣ» ѐ бештар бо истилоҳи маъмули 

«тарбияи ҷисмонӣ» меноманд). 

Сотсиологияи варзиш ва тарбияи ҷисмонӣ ҳам, ба мисли илмҳои дигар 

ба ҳаллу фасли мушкилоти вижаи худ машғул гардида, объекти он аз дигар 

илмҳои самти иҷтимоидошта тафовут дорад. Мавриди таҳқиқи он варзиш ва 

тарбияи ҷисмонӣ ҳамчун падидаҳои ҷанбаи иҷтимоидошта мебошанд. 

Сиришти иҷтимоӣ, қонунҳои дар асоси пайдоиш ва рушди онҳо қарордошта, 

қонуниятҳои дар шароити кунунӣ ташаккулѐфта мавриди пажӯҳиш қарор 

дода мешавад. Робитаи байниҳамдигарии варзиш, тарбияи ҷисмонӣ ва дигар 

ҷанбаҳои ҳаѐти ҷомеа ба доираи манфиатҳои сотсиологияи варзиш шомил 

мегарданд. Ба таҳсилот ва тарбияи насли ҷавон таваҷҷуҳи зиѐд дода мешавад. 

Илми мазкур ҳамчунин масъалаҳои муносибатҳои истеъмолию арзишии 

одамонро ба варзиш ва тарбияи ҷисмонӣ баррасӣ менамояд [84, с.226]. 

Агар мавзуъро дар назар бигирем, сухан дар бораи яке аз самтҳои ама-

лии сотсиологияи умумӣ меравад. Сотсиологияи ТҶВ ҳам аз назари сифати 

фанни таълимӣ ва ҳам аз лиҳози  илмӣ ба равшан намудани ҷанба ва меха-

низми муносибатҳои иҷтимоӣ дар соҳаи варзиш ва тарбияи ҷисмонӣ ва 

баррасии нақши онҳо дар ҳаѐти ҳаррӯзаи инсон машғул мебошад. Ба ғайр аз 

ин, тибқи таърифи пешниҳоднамудаи  В.И. Столяров сотсиологияи варзиш ва 

тарбияи ҷисмонӣ илмиест, ки ҷойгоҳ ва нақши варзиш ва тарбияи ҷисмониро 

дар ҷомеа, робитаҳои онҳоро бо дигар падидаҳои ҷомеа меомӯзад [106,с.39-

44]. 

Ҳадафи илмии «Сотсиологияи тарбияи ҷисмонӣ ва варзиш» дар 

омӯзиши падидаҳои мазкур ҳамчун падидаҳои иҷтимоӣ, дар истифодаи 

натиҷаҳо барои пешгӯйии рушди онҳо ва қабули қарорҳои идоракунии 

дахлдори ба такмили ҳамин соҳа нигаронидашуда ва ҳамгироии фаъолияти 

варзишию тарбияи ҷисмонӣ дар ҳаѐти ҳаррӯзаи ҳар як инсон мебошад. 

Сотсиология ҳамчун фанни таълимӣ, ки унсури таркибии таҳсилоти 

тарбияи ҷисмонӣ мебошад, бояд ақидаҳои ҷаҳоншиносиро ба варзиш ва 

тарбияи ҷисмонӣ ташаккул диҳад. 

Вазифаҳои асосии фанни таълимиеро, ки мо баррасӣ менамоем, 

метавон ба ду категорияи асосӣ гурӯҳбандӣ намуд: ҳаллу фасли мушкилоти 

иҷтимоии фаъолияти варзишӣ ва ҷанбаи оммавӣ додан ба ҳаракати 

варзишию тарбияи ҷисмонӣ. 

Дар миѐни вазифаҳои афзалиятноки сотсиологияи ТҶВ бояд он 

омилҳоеро номбар намуд, ки имкон медиҳанд, ҳадди аксари оммавияти 

ҳаракати варзишию тарбияи ҷисмонӣ самаранок таъмин гардад. Ҷанбаи 

субъективию объективии омилҳои мазкур имкон медиҳад, ки онҳоро ба ду 

гурӯҳ тақсим намоем. 

Дар гурӯҳи якум омилҳои ҷанбаи субъективидошта муттаҳид 

мешаванд, ки ба оммавӣ будани фаъолияти варзишию тарбияи ҷисмонӣ 

таъсир мерасонанд: 

- ташаккули самтгириҳои арзишӣ, ангезаҳои устувор нисбат ба 

фаъолияти варзишию тарбияи ҷисмонӣ; 

 - ташаккули шуури инфиродӣ ва афкори умум нисбат ба варзиш ва 

тарбияи ҷисмонӣ; 

 - дар одамон тарбия намудани ниѐзмандӣ ба фаъолияти варзишию 

тарбияи ҷисмонӣ, баланд бардоштани мубрамии масъалаҳои вобаста ба 

дараҷаи тайѐрии ҷисмонӣ, аҳаммияти тарзи ҳаѐти солим, тарбияи ҷисмонӣ 

дар силсиламаротиби арзишии ҷомеа ва инсон. 

Ба гурӯҳи дувум омилҳои объективӣ мансубанд: 

- дараҷаи тайѐрии кадрҳо ва миқдори онҳо; 

- рушди пойгоҳи моддию техникии варзиш ва тарбияи ҷисмонӣ. 

Барои сотсиологияи ТҶВ масъалаҳои ниѐздошта ба посухҳои илман 

асоснокшудаи марбут ба ҷанбаҳои иҷтимоии фаъолияти варзишию тарбияи 

ҷисмонӣ ҳам на камтар аз аҳамият бархӯрдоранд, ки дар миѐни онҳо метавон 

номбар намуд [89,С.96-102]: 

- Фаъолияти варзишӣ ва варзиш чист? 

- Фаъолияти варзишӣ ва дигар падидаҳои иҷтимоӣ миѐни худ чӣ нисбат 

доранд? 

- Фаъолияти варзишию тарбияи ҷисмонӣ дар сохтори вақти фароғат ва 

умуман тарзи ҳаѐт чи гуна амалӣ мегардад? 

- Варзиш дар нақши падидаи мустақили иҷтимоию фарҳангӣ чӣ гуна 

рушд мекунад? 

- Барои машғулият ба варзиш ва тарбияи ҷисмонӣ кадом омилҳо нақши 

ҳавасмандкунанда доранд ва кадоми онҳо баракс, барои ин кор монеа 

мебошанд? 

Ба туфайли таҳқиқоти мушаххаси сотсиологӣ (ТМС) мо метавонем ба 

саволҳои гузошташуда ҷавоб ба даст оварем. 

Марҳилаи якуми ҳар гуна ТМС коркарди барнома мебошад. Санади 

мазкур фарогири асосноккунии назариявии усулҳои техникӣ, методика ва 

методология нисбат ба объекти омӯзиш мебошад. 

Азбаски низомҳои иҷтимоӣ бо таҳарруки назаррас, шаклдигаркунии 

муттасил тавсиф мешаванд, бинобар ин метавон тасдиқ намуд, ки мавзӯи 

таҳлили мо танҳо дар чорчӯбаи давраи замонии дақиқан муайяншуда омӯхта 

мешавад. Ҳамин тавр, яқин аст, ки объекти таҳқиқот на танҳо аз маҳдудияти 

фазоӣ, балки аз маҳдудияти замонӣ ҳам бархурдор аст. 

Ба туфайли ҷудокунии соҳаи мавзуъ ва объекти таҳлил сотсиолог 

имкон пайдо мекунад, ки бо такя ба амсилаи ормонишудаи таҳиягардида, 

тавсифи раванд ѐ падидаи омӯхташавандаро фароҳам намояд. Агар мо 

мушкилотҳои ҷанбаи иҷтимоидоштаеро баррасӣ намоем, ки ҳомилони онҳо 

одамон мебошанд, он гоҳ ҳамчунин умумиятҳоеро тавсиф менамоем, ки ба 

сохтори низоми омӯхташавандаи мо шомил мебошанд. 

Ба туфайли тартиб додани амсилаи назариявии вазъияти мушкилотие, 

ки мавриди омӯзиш қарор дорад, пажӯҳишгар метавонад имкони гузаштан ба 

марҳилаи минбаъдаи барнома – муайянкунии вазифаҳо ва ҳадафҳои 

таҳқиқотро ба даст оварад. 

Сотсиологияи тарбияи ҷисмонӣ ва варзиш дар ҳоли ҳозир ба баргузор 

намудани таҳқиқоти сершуморе, ки ба омӯзиши амалкард ва рушди соҳаи 

мавриди баррасии мо, таъсири варзиш ва тарбияи ҷисмонӣ ба ташаккули 

фард, муайянкунии меъѐрҳои дараҷаи рушди инсони машғул ба тарбияи 

ҷисмонӣ бахшида мешаванд, таваҷҷуҳи зиѐд дорад. Кори мазкур барои ба 

даст овардани маълумоти сотсиологӣ хеле аҳамиятнок мебошад. Дар 

пажӯҳишҳои мазкур методҳои тавассути илми сотсиология коркардгардида, 

аз қабили мушоҳида, таҳлили санадҳо, пурсишҳои шафоҳӣ ва хаттӣ истифода 

мешаванд [86, с.96]. 

Вазифаи таҳқиқотро мо ҳамчун маҷмӯи мушкилоте, баррасӣ менамоем, 

ки аз тарафи мо бо мақсади ѐфтани посух ба масъалаи асосии ҳадафманд ва 

мушаххаси таҳқиқот, таҳлил мешаванд. Ба тарзи дигар гӯем, вазифаҳои 

таҳқиқот иборат аз ҳалқаҳои вижае мебошанд, ки дар як ҷо ҷамъ оварда 

шудани ҳамаи равандҳо ва падидаҳои омӯхташавандаро имконпазир 

месозанд. 

Ҳадафи таҳқиқот натиҷаи ниҳоие мебошад, ки мо баъди хотима ѐфтани 

пажӯҳиш ба он саъю кӯшиш дорем. Чунин натиҷа метавонад ҳам амалӣ ва 

ҳам назариявию маърифатӣ бошад ва метавонад ҳамзамон ҳам ин бошаду 

ҳам он. Аксаран, ҳадафи таҳқиқот ҳамроҳ бо мавзӯи он дар маҷмуъ аз тарафи 

фармоишгар муайян карда мешавад ва дар матни шартнома сабт карда 

мешавад. 

Нахустин марҳилаи коркарди фарзия тасвияти вазифаҳои маърифатии 

таҳқиқот аст, ки дар шакли пешниҳодҳои инъикоскунандаи вобастагии 

миѐни ҷузъиѐти ҷудогонаи амсилаи консептуалӣ сабт карда мешаванд. 

Муҳим аст,  таваҷҷуҳро ба он ҷузъҳои таркибие мутамарказ намоем, ки барои 

мушкилоти таҳқиқшаванда аҳамияти бештаринро доро мебошанд. Чунин 

вобастагиҳо асосро барои тасвияи фарзияҳо ташкил медиҳанд. Чунончи, 

ҳангоми баррасии робитаи байниҳамдигарии миѐни тайѐрии тарбияи 

ҷисмонии донишҷӯѐн ва таҳсилоти тарбияи ҷисмонии онҳо мо метавонем 

чунин саволҳоро матраҳ намоем: 

1. Оѐ вобастагии бевосита дар миѐни фаъолияти варзишию тарбияи 

ҷисмонӣ ва дараҷаи донишҳои тарбияи ҷисмонӣ вуҷуд дорад? 

2. Оѐ донишҷӯѐн аз донишҳои назариявӣ дар ҷараѐни машғулиятҳои 

варзишию тарбияи ҷисмонӣ истифода мекунанд ва дараҷаи чунин донишҳо 

чӣ гуна аст? 

Бешубҳа, барои омӯзиши ҳаматарафаи мушкилотин феҳристи саволҳо 

метавонад хеле васеътар бошад. Сотсиолог дар ҳар ҳолати мушаххас 

метавонад ба баррасии як силсилаи томи муносибатҳо ва робитаҳое рағбат 

дошта бошад, ки баъзан метавонанд аз чорчӯби амсилаи консептуалии 

объекти таҳлил фаротар рафта бошанд. 

Вазифаҳои маърифатии хусусии таҳқиқотро тасвия намуда, зарур аст, 

ки ба марҳилаи тавсифи худи фарзияҳо иқдом намуд. Фарзияро ҳамчун 

пешниҳоди илман асоснокшуда дар бораи сабабҳои бевосита 

мушоҳидашаванда, муносибатҳо ва робитаҳои дар асоси ин ѐ он падидаҳо 

қарордошта баррасӣ менамоянд. 

Аҳамияти фарзия барои таҳқиқоти сотсиологӣ ва барои соҳаҳои 

илмҳои дигар ҳам хеле калон аст. Фарзияҳо бо чӣ ин қадар арзишманд 

мебошанд? Дар навбати аввал дар фарзия ба ин ѐ он дараҷа таҷрибаи илм 

мутамарказ шудааст; вай воқеияти ҷориро инъикос мекунад; дар фарзия 

таҷриба ва дониши муаллиф ѐ муҳаққиқи он инъикос меѐбад; дар чорчӯби 

таҳқиқоти сотсиологӣ фарзия вазифаи марҳилаи гузариш аз ақидаҳои 

назариявӣ ба бунѐди абзорҳои маърифати сотсиологиро иҷро мекунад. 

Навъи таҳқиқоти сотсиологӣ умқи коркарди фарзияро муайян мекунад. 

Вобаста ба мавқеи вазифаҳои дар назди таҳқиқот гузошташуда 

гипотезаҳо асосӣ ва иловагӣ мешаванд, ки ба вазифаҳои таҳқиқоти асосӣ ва 

хусусӣ мансуб мебошанд. Тақсими фарзияҳо ба аввалия ва сонавия ба 

асоснокӣ ва коркардашавии онҳо вобастагӣ дорад. Коркарди фарзия аз ду 

марҳила иборат аст: дар ҷараѐни омодасозии барномаи таҳқиқоти оянда ва 

баъди хотимаѐбии марҳилаи озмоишӣ, ки дар натиҷаи он фарзияҳо тасҳеҳ ва 

тадқиқ мегарданд. 

Вобаста ба муҳтавои пешгӯиҳои назариявӣ дар бораи объекти 

омӯхташаванда фарзияҳо ба пешгӯикунанда, тавзеҳдиҳанда ва 

тавсифкунанда тақсим мешаванд. 

Ҳар як ҳодиса ва падидаи барои сотсиолог аҳамияти таҳқиқотидошта аз 

ҳалқаҳо ва силсилаи ҳодисаҳо иборат мебошад, ки дар чорчӯбаҳои низоми 

саросарӣ ҷараѐн хоҳад дошт, бинобар ин онҳо метавонанд дар шакли 

қонуниятҳо ѐ тамоюлҳо зоҳир шаванд, ки зарурати коркарди фарзияҳои 

пешгӯикунандаи инъикосгари маърифати дараҷаҳои баландтари воқеияти 

иҷтимоиро таќозо менамояд. 

Фарзияҳои ҷанбаи тавзеҳидоштаро ба дараҷаи таҳлил мансуб медонанд 

ва онҳо тахминҳо оид ба вуҷуд доштани ин ѐ он робитаи сабабию натиҷавии 

дохили объекти омӯхташаванда мебошад. Фарзияҳои тавзеҳӣ имкони 

ошкорсозии тамоюлҳо, равандҳо ва падидаҳоеро, ки дар натиҷаи тасдиқ 

гардидани фарзияҳои ҷанбаи тавсифидошта муқаррар шудаанд, фароҳам 

месозанд. 

Фарзияҳои тавсифӣ ҳолати тахминии объект ва сохтор, вазифаи 

мушаххаси онро тавсиф менамоянд, зеро дар ин ҳолат иттилооти ҷанбаи 

эмпирикӣ ва оморидоштае, ки дар навбати аввал, ба далелҳои навъи 

эмпирикӣ робита доранд, мавриди таҳлил қарор дода мешавад. Масалан, 

ҳангоми таҳқиқ намудани робитаи байниҳамдигарӣ байни мавҷудияти 

объектҳои муосири варзишӣ ва фаъолияти варзишию тарбияи ҷисмонии 

ҷавонон, бо такя ба иттилооти мавҷудаи оморӣ метавон муайян кард, ки 

барои кадом қисмат аз ҷумлаи миқдори умумии шахсони таҳқиқшаванда ин 

вобастагӣ бевосита ва барои кадом бахши он бавосита мебошад. Ба туфайли 

пешниҳоди ин гуна фарзияҳо пажӯҳишгар натиҷаҳои ифодагардида бо 

рақамҳои мутлақ, радифҳои динамикӣ, бузургиҳои миѐнаи арифметикӣ ѐ 

фоизҳоро ба даст меоварад. 

Асосҳои методологии таҳлили сотсиологӣ. Барои ҳар гуна таҳқиқоти 

илмӣ мафҳуми «методология» калидӣ мебошад. Вай фарогири на танҳо 

методҳо, шаклҳо ва принсипҳои ташаккули маърифати илмӣ, балки инчунин 

дигаргуншавии воқеияти ҷорӣ низ мебошад. Дар ин стратегияи умумии 

ҷустуҷӯи илмӣ ҳама чиз фаро гирифта шудааст – аз  матраҳ намудани 

мушкилоти илмӣ, таърифи мавзуъ ва объект ва коркарди фарзия то 

асосноккунии вазифаҳо ва мақсадҳо ва интихоби методи таҳқиқот [74, с.184]. 

Одатан, методология ба умумӣ ва хусусӣ тақсим мешавад. Дар ҳолати 

якум вай барои ҳар соҳаи илм баробар қобили истифода мебошад, дар ҳолати 

дувум бошад, вижагиҳои маърифати илми мушаххас, дар ҳолати мо бошад, 

сотсиологияро инъикос менамояд. 

Ҳамин тавр, сотсиологро зарур аст, ҳангоми амалисозии тарҳи 

барномаҳои таҳқиқотӣ идрок намояд, ки чӣ мавриди мушоҳида, интихоб ва 

дигаргуншавӣ бо мақсади баланд бардоштани дараҷаи эътимоднокии 

иттилооти дарѐфтшаванда қарор дода шавад ва дар мавриди зарурат бошад, 

аз тасҳеҳ кардани худи назария ҳам ҳарос надошта бошад. 

Барои идроки чигунагии таносуб миѐни назария ва методология, кофӣ 

аст, ки ду мафҳуми одиро дар хотир дошт, ки ба саволҳои зерин ҷавоб 

гардонанд: назария – чиро бояд таҳқиқ намуд, методология бошад, чӣ гуна 

бояд таҳқиқ намуд? Методолигияро бояд ҳамчун маҷмӯи равандҳое баррасӣ 

намуд, ки ба муҳаққиқ имкони коркарди тавзеҳи вазъият ѐ тимсоли 

абстрактии онро фароҳам менамояд. Дар асоси ин муайян кардани он, ки дар 

муҳити иҷтимоӣ чӣ мушаххасан ба мушкилоти баррасишаванда мансуб аст 

ва чӣ гуна ҷанбаҳои мазкур ба коркарди назария ѐ тавзеҳи илмӣ таъсир 

мерасонанд, мумкин мебошад. 

Мафҳуми «таҳқиқоти сотсиологӣ»-ро маъмулан фақат ба психологияи 

амалӣ алоқаманд медонистанд, ки ба таври қобили мулоҳиза захираи 

билқувваи маърифати сотсиологиро маҳдуд намуда, ба самти ҷанбаи 

назариявию методологидошта таваҷҷуҳ намекунад, умуман имконоти 

сотсиологияро ҳамчун илм маҳдуд месозад, инчунин яке аз муҳимтарин 

ҷанбаҳои маърифати эмпирикӣ – ҷойгоҳ дар таҳқиқоти амалии консепсияҳои 

назариявиро нодида мегирад.  Ҳарчанд ки омили охирин ҳам сифати таҳлили 

сотсиологӣ ва ҳам натиҷагириҳои ҷамъбастии умуман таҳқиқоти 

сотсиологиро вобаста месозад. Ҳамин тавр, таҳти мафҳуми таҳқиқоти 

сотсиологӣ мо равандеро дарк менамоем, ки дар чорчӯбаи он дараҷаҳои 

маърифати эмпирикӣ ва назариявию методологӣ  дар ягонагии худ муаррифӣ 

шудаанд, ба таври дигар, мо дар бораи раванди ҷанбаи диалектикидоштае 

сухан меронем, ки дар он ҷо методҳои индуктивӣ ва дедуктивӣ ҳамроҳ 

мебошанд ва ба туфайли он ба тамомияти маърифат ва чун натиҷа расидан ба 

тасаввурот дар бораи воқеияти муҳит муяссар мегардад. Маҳз ба ҳамин ду 

методи таҳлил (ки барои таҳқиқоти амалӣ ва таҳқиқоти назариявию 

методологӣ яксон хос мебошанд) марҳилаҳои индуктивӣ ва дедуктивии 

таҳқиқот асос ѐфтаанд [88, с.94-100]. 

Зинаи аввали марҳилаи дедуктивӣ коркарди консепсия мебошад, зеро 

маҳз дар он мафҳумҳои барои консептуаликунонии мавзуъ ва объекти 

таҳқиқоти сотсиологии корбастшаванда гузошта шудаанд. 

Ҳамин тавр, сотсиолог, ки интихоби мавзуъро муайян кардааст, бо 

ҳамин фазои ҷустуҷӯи илмиро бо истисно намудани дигар гунаҳои 

имконпазир «танг мекунад». 

Ҳангоми интихоби консепсия пажӯҳишгар чунин омилҳоро ба роҳбарӣ 

мегирад: 

- ақидаҳои этикии худ; 

- таҷрибаи илмӣ ва дараҷаи донишҳои худ; 

- вазифаҳо ва ҳадафҳои аз тарафи пажӯҳишгар матраҳгардида; 

- дараҷаи коркард шудани самтҳое, ки сотсиолог онҳоро таҳқиқ 

мекунад. 

Вазифаи афзалиятноки зинаи якуми таҳқиқоти сотсиологӣ коркарди 

тасаввуроти методологӣ ва назариявии пажӯҳишгар дар бораи мавзуъ ва 

объекти таҳлил мебошад. Дар ин ҳол донишманд тавсифи кадом як объекти 

маърифати том ѐ ормонигардидаро дар тамоми робитаҳои байниҳамдигарии 

дохилии низом (масалан, шахс дар ҷомеа) тавсиф менамояд. 

Зарурати тавсифи объект дар чорчӯбаи низоми ҳамкориҳо ва робитаҳо 

дар он аст, ки ба муҳаққиқ имкон дода нашавад, то омилҳои калидии ҳам 

муайянкунанда ва ҳам иловагии гоҳе ба объект таъсири назаррасдоштаро аз 

доираи таваҷҷуҳи худ берун гузорад. Сотсиолог амсилаи объекти таҳқиқоти 

ояндаро танзим карда, бо ҳамин барои худ тасаввури дақиқро дар бораи 

робитаҳоии иҷтимоӣ ва сохтори он тартиб медиҳад, ки барои ҳама гуна таҳ-

қиқот (чи амалӣ ва чи назариявӣ) шарти ҳатмӣ хоҳад буд. Ҳарчанд ки 

сотсиолог бо роҳбарӣ гирифтани вижагиҳои мавзӯи таҳлил миқдори 

ченакҳои онро, ки вобаста ба вазифаҳо ва ҳадафҳо мебошанд, маҳдуд 

месозад, ӯ набояд ҷанбаи том доштани объекти таҳқиқшавандаро ҳангоми 

тасаввури дақиқ дар бораи консепсияи назариявии интихобнамудаи худ 

фаромӯш намояд [91, с.96-106]. 

Коркарди мафҳумҳои сотсиологӣ, ки яке аз вазифаҳои таҳқиқоти 

сотсиологӣ мебошад, он аст, ки робитаи байниҳамдигарии  воқеияти иҷтимоӣ 

ва мафҳумҳоро агар онҳо дар намуди назарияи тасвияшуда пешниҳод 

гардида бошанд, ошкор намояд ва ѐ агар чунин робитаҳоро муқаррар карда 

натавонанд, набудани онҳоро нишон диҳад. 

Дар зинаи ниҳоии марҳилаи дедуктивӣ коркарди абзорҳои сотсиологии 

зарурӣ барои маводи эмпирикӣ дар ҷараѐни таҳлили сотсиологӣ амалӣ карда 

мешавад. 

Марҳилаи таҳлили дедуктивӣ ҳамчун методи таҷзияи том, аммо методи 

индуктивӣ бошад, ҳамчун муттаҳидкунӣ ва истифодаи минбаъдаи иттилооти 

эмпирикӣ бо мақсади танзими амсилаи нави назариявӣ баррасӣ мегардад. 

Марҳилаи индуктивии таҳқиқотро танзими назарияи сотсиологӣ тавассути 

ҷамъбасткунии маълумоти эмпирикӣ меноманд [117, с.16-23]. 

Фақат ягонагии методҳои дедуктивию индуктивӣ ҳамон шарти 

таҳқиқоти сотсиологӣ мебошад, ки ба вазифаҳо ва ҳадафҳои сотсиология 

ҳамчун илм мутобиқат мекунад. 

Методи таҳқиқоти мушаххаси сотсиологӣ (ТМС) бо чунин аломатҳои 

умумӣ тавсиф мешавад: мушоҳида, пурсиш, таҷрибаи сотсиологӣ, таҳлили 

ҳуҷҷатӣ. 

Маълумоти аввалияи эмпирикиро ба се категорияи аслӣ тақсим 

мекунанд: пурсишҳо, мушоҳида ва таҳлили ҳуҷҷатҳо. 

Дар сотсиология мушоҳидаро идроки нақшавӣ, ҳадафманд, ба таври 

мушаххас сабтшавандаи объекти таҳқиқот меноманд. Мушоҳида ҳамчун 

методи ҷамъоварии иттилоот ҳамеша иборат аз сабткунӣ ва идроки 

падидаҳои дар ҷомеа нақши муайяндошта мебошад. 

Бо ѐрии методи мушоҳида бомуваффақият таҳқиқ намудани рафтори 

гурӯҳҳо ва афрод дар ҳаѐти ҷамъиятӣ ва меҳнат, фароғат ва дигар шаклҳои 

муоширати байни одамон имконпазир мегардад. Мушоҳида ҳамчун методи 

ҷамъоварии маълумоти сотсиологӣ имкон медиҳад, ки итилооти 

муқаддамотии зарурӣ барои тадқиқи самтҳои асосии пажӯҳиши оянда ба даст 

оварда шавад. Бо ѐрии он пажӯҳишгар дидгоҳи худро оид ба объекти 

таҳқиқшаванда густариш медиҳад, нуктаҳои муҳимро барои таҳлили вазъият 

ҷудо мекунад. Мушоҳида, инчунин барои ба даст овардани маълумоти 

тасвирӣ, ки эҳѐ ва тақвияи аѐнияти таҳлили омории хушкро имконпазир 

месозад, абзори муассир хоҳад гардид. 

Яке аз бартариҳои калидии методи мушоҳида дар қобилияти бевосита 

мушоҳида кардани рафтори одамон дар вақти воқеӣ ва дар шароити 

мушаххас мебошад. Омодагии ҷиддӣ ва ҳаматарафаи мушоҳидаҳо имкон 

медиҳад, ки ҳамаи унсурҳои барои вазъият то ҳадде муҳимбударо сабт 

намуда, бо ҳамин шароитро барои баррасии объективӣ фароҳам намояд 

[126,с.376]. 

Камбудиҳои методи мавриди баррасии мо объективӣ ва субъективӣ 

мешаванд (аввалии онҳо ба мушоҳидакунанда вобастагӣ надошта бошанд, 

дувумӣ ба дараҷаи касбӣ ва сифатҳои шахсии ӯ вобаста мебошанд). 

Камбудиҳои объективии методи мушоҳида инҳо мебошанд: 

- имконнопазир будан ѐ мураккабии фавқулодаи мушоҳидаҳои такрорӣ; 

- ҷанбаи хусусӣ доштан, маҳдудияти принсипиалии ҳар як вазъияти 

таҳти мушоҳида қарордошта; 

- дараҷаи баланди меҳнатталабии метод. 

Камбудиҳои субъективии методи мушоҳида аз ин қарор аст: 

- сифати иттилоот ба дастуроти мушоҳидакунандагон ва 

мушоҳидашавандагон вобаста аст, зеро агар инсон бидонад, ки объекти 

мушоҳида мебошад, хоҳ нохоҳ ҳолати табиии худро аз даст дода, дар ӯ 

хоҳиши мутобиқ шудан ба чашмдошти мушоҳидакунанда ба вуҷуд меояд; 

- мақомҳои иҷтимоии гуногуни пажӯҳишгар ва мушоҳидашаванда, 

тафовути арзишҳои онҳо қолабҳои рафторӣ, манфиатҳо ва ғайра; 

- вобастагии сифати мушоҳида аз вижагиҳои шахсии мушоҳидаку-

нанда, қобилияти ӯ ба идроки томи вазъият, маҳорати мутамарказшавӣ ва 

ғайра. 

Мушоҳида мисли ҳама гуна  таҳқиқоти мушаххаси сотсиологӣ тибқи 

барномаи қаблан таҳияшуда, ки дорои  бандҳои ҳатмие аз қабили вазифаҳо ва 

ҳадафҳо, мавзуъ ва объекти таҳқиқот банақшагирӣ ва амалӣ мегардад, усули 

(намуд) мушоҳида тадқиқ гардида, варақаи мушоҳида омода карда мешавад, 

расмиѐти сабт муайян гардида, иттилоот ҷамъоварӣ, коркард ва таҳлил карда 

мешавад [87, с.200]. 

Феҳристи тахминии унсурҳои муҳими барои ҳамаи ҳолатҳои методи 

мушоҳида хосбударо баррасӣ менамоем: 

1. Вазъият.  Бо мавқеияти вазъияти мавриди мушоҳида, инҳирофҳои 

имконпазири рафтори гурӯҳи мушоҳидашаванда, рафтори хоси иҷтимоии 

барои ҳамин маҳал хос тавсиф мешавад. 

2. Мушоҳидашавандагон. Сохтори гурӯҳ бо мақеи вижагиҳои 

иҷтимоию демографии он, миқдори одамони дар вазъият иштироккунанда, 

чӣ гуна нақшҳо дар миѐни иштирокдорони ҳар як вазъияти мушаххас тақсим 

шудааст. 

3. Рафтори иҷтимоӣ.  Ҳавасмандиҳо ва вижагиҳои фаъолияти гурӯҳи 

таҳти мушоҳидабуда, фазои психологии дохили он, ба чӣ ва ба кӣ 

нигаронида шудани фаъолияти он. 

4. Ҳадафи фаъолият. Қонунмандӣ ѐ тасодуфӣ будани вазъияти 

мушоҳидашаванда, оѐ ҳадафи иштирокдорон ягона аст, оѐ иштирокдорони 

гурӯҳ ҳадафҳои ғайрирасмӣ ва расмӣ доранд, ки боиси ташаккули гурӯҳ 

гардида бошад. 

5. Давомдорӣ ва басомад. Беназир будани вазъияти таҳти мушоҳида, 

такроршавандагӣ ва давомдории он мебошад. 

Гуногуншаклии мушоҳидаҳо. Дар сотсиология мушоҳидаҳо вобаста ба 

расмиѐти шаклии онҳо, ба шароити ташкил, ба ҳолати мушоҳидакунанда ва  

мунтазамӣ тасниф мешаванд. 

Ҳолати мушоҳидакунанда нишон медиҳад, ки кадом мушоҳида 

истифода мешавад - фарогир ѐ ғайрифарогир. 

Дар таҳқиқоти сотсиологӣ методи пурсиш ҷойгоҳи махсус дорад, чунки 

он ба туфайли як силсила бартариҳои барои он хосбуда дар заминаи 

методҳои таҳлили ҳуҷҷатҳо ва мушоҳида шуҳрат ва обрӯи қобили мулоҳиза 

ба даст овардааст. 

Пурсиш методи бевосита ѐ ғайримустақими ҷамъоварии иттилооти 

шафоҳӣ тавассути муносибати иҷтимоию психологии байниҳамдигарии 

сотсиолог ва пурсидашаванда мебошад. Вижагии метод дар он аст, ки ба 

сифати манбаи асосии иттилоот инсон баромад мекунад, ки ӯ 

иштироккунандаи бевоситаи падидаҳо ва равандҳои мавриди омӯзиш 

мебошад. 

Бартарии асосии методи мавриди баррасӣ дар вусъати фарогирии 

бахшҳои амалияи иҷтимоӣ мебошад. Методи мазкур имкон медиҳад, ки 

маълумот дар бораи ҳамаи ҷиҳатҳои мушкилотии ҷомеаи муосир ба даст 

оварда шавад. Бояд захираи амалан номаҳдуди маърифатии методи мазкурро 

хотирнишон намуд, инчунин оид ба натиҷабахшии пурсиши оммаҳои калони 

одамон, ки дар муҳлатҳои хеле кӯтоҳ баргузор мешаванд [90, с.18]. 

Пурсишҳоро бо ду методи асосӣ роҳандозӣ мекунанд: бо пурсишнома 

ва бо мусоҳиба. Дар ҳолати аввал пурсишнома истифода мешавад, дар ҳолати 

дувум муоширати бевоситаи пажӯҳишгар ва пурсидашаванда дар миѐн аст. 

Пурсишномагузарониро ҳамчун тарзи дарѐфти иттилооти сотсиологии 

ҷанбаи аввалиядошта ҳисоб мекунанд, ки посухҳои пурсидашавандагонро ба 

саволҳои пурсишнома дар назар дорад. Дар сотсиологияи амалӣ методи 

мазкур маъмултарин мебошад. Тибқи баъзе аломатҳо намудҳои сершумори 

пусишномагузаронӣ ҷуфт-ҷуфт гурӯҳбандӣ мешаванд. 

Миқдори пурсидашавандагонро дар пурсишномагузаронӣ фарќ 

мекунанд, ки онҳоро ба интихобӣ ва саросарӣ муайян кардаанд. 

Пурсишномагузаронии интихобӣ пурсиши қисми муайяни маҷмӯи 

умумиро дар назар дорад ва маъмултарин навъи методи мазкур мебошад. 

Ҳангоми пурсишномагузаронии саросарӣ пурсиш тамоми  шахсони мавриди 

таҳқиқро дар бар мегирад. 

Тақсими пурсишгузаронӣ ба шахсӣ ва ғоибона ба усули муоширати 

сотсиолог бо пурсидашаванда вобаста аст. 

Ҳангоми пурсишномагузаронии шахсӣ пажӯҳишгар бевосита бо 

пурсидашаванда, ки пурсишномаро дар ҳузури сотсиолог пур мекунад, 

муоширатро амалӣ месозад. Пурсиши шахсӣ метавонад дастаҷамъӣ ва 

инфиродӣ бошад. Дар миѐни бартариҳои ин намуди пурсиш кафолати  пурра 

баргардонидани пурсишнома ва таъмини назорат аз болои дуруст пур 

кардани онҳоро метавон зикр намуд. 

Ҳангоми пурсишнгузаронии ғоибона пур кардани пурсишнома аз 

тарафи пурсидашаванда дар набудани сотсиолог амалӣ мегардад. 

Барои пурсишномагузаронии босамар оќилона тартиб додани 

пурсишнома аҳамияти калон дорад. 

Методи пурсиш тавассути мусоҳиба камтар маъмул аст. Вай тамоси 

мустақими пажӯҳишгарро бо пурсидашаванда дар назар дорад, ки дар 

ҷараѐни он пурсанда савол дода, посухҳоро сабт мекунад. 

Яке аз камбудиҳои методи мазкур дар муқоиса бо пурсишномагузаронӣ 

талафи зиѐди вақт аст. 

Мусоҳиба дар сотсиологияи амалӣ се намуд дорад: озод, мақсаднок ва 

расмӣ. 

Барои мусоҳибаи озод ҳадди ақали меъѐрикунонии амалҳои 

пажӯҳишгар хос мебошад. Ба чунин намуди пурсиш замоне рӯ меоваранд, ки 

муайян кардани мушкилоти таҳқиқот зарур бошад. Ҳангоми мусоҳибаи озод 

нақшаҳои суҳбатҳо ѐ саволномаҳои пешакӣ истифода намешавад [103, с.20-

24]. 

Агар дар мавриди вазъияти мушаххас ҷамъоварии ақидаҳо, арзѐбиҳо, 

муайян кардани сабаб ва пайомадҳои он зарур бошад, сотсиологҳо ба 

мусоҳибаи мақсаднок рӯ меоваранд. Ҳангоми ба он омода шудан феҳристи 

саволҳо қаблан омода карда мешавад, аммо муттасилии онҳо ва худи 

тасвияҳо метавонанд дар ҷараѐни мусоҳиба тасҳеҳ гарданд. 

Маъмултарин намуди мусоҳиба расмишудаи он аст. Дар ҳамин ҳолат 

мусоҳибакунанда муттасилии саволҳо ва тасвияҳои дақиқи онҳоро ҷиддан 

риоя мекунад. 

Натиҷаҳои таҳқиқотро дар чорчӯбаи зербоби мазкур хулоса намуда, 

қайд менамоем, ки танзими тадриси фанни «Сотсиологияи тарбияи ҷисмонӣ 

ва варзиш» бояд тавре амалӣ гардад, ки донишҷӯѐн тасаввури томро дар 

бораи нақши иҷтимоии фаъолияти варзишию тарбияи ҷисмонӣ, ҷойгоҳи онҳо 

дар чорчӯбаи механизми умумии низоми иҷтимоӣ коркард намоянд. 

Ба донишҷӯѐн омӯзондани корбасти донишҳои бадастоварда бо 

мақсади идроки равандҳо ва падидаҳои дар соҳаи варзиш ва тарбияи 

ҷисмонии муосир бавуқуъоянда зарур мебошад. 

Донишҷӯѐн бояд иттилооти дорои ҷанбаи сотсиологиро ба даст 

оваранд, то ки ба мутахассисони оянда барои самтгирӣ дар рафтори одамон 

дар соҳаи омӯхташавандаи ҳаѐти ҷамъиятӣ ѐрирасон бошад. 

Дар донишҷӯѐн бояд малакаҳои баргузории таҳқиқоти сотсиологӣ дар 

соҳаи мавриди баррасии мо, инчунин истифодаи натиҷаҳои чунин 

таҳқиқотро дар фаъолияти касбияшон ташаккул дода шавад. 

Дар натиҷаи омӯхтани курси таълимии мазкур донишҷӯѐн бояд малака 

ва донишҳои зеринро ба даст оваранд: 

- дуруст тасаввур намудани муҳтаво, ҷанба ва нақши мушкилотҳои 

сотсиологии ҳаракати варзишию тарбияи ҷисмонӣ, доштани иттилоот дар 

бораи роҳҳои асосии ҳаллу фасли онҳо, инчунин доштани гунаҳои ҳалли 

асосноки худии мушкилотҳои мушаххас; 

- омода будан барои ба кор бурдани малакаҳо ва донишҳои 

бадастоварда ҳангоми гузаштани курсҳои таълимӣ барои мулоҳиза намудани 

равандҳо ва падидаҳои ҷанбаи иҷтимоидошта дар соҳаи варзиш ва тарбияи 

ҷисмонӣ; 

- бо мавзуъ хуб ошно будан ва идроки нақши сотсиологияи варзиш ва 

тарбияи ҷисмонӣ; 

- фарогирии малакаҳои коркарди барнома ва роҳандозӣ намудани 

таҳқиқот дар соҳаи варзиш ва тарбияи ҷисмонӣ, инчунин дар кор истифода 

намудани иттилооти бадастомада. 

Ҳар як мутахассиси машғулбуда дар соҳаи варзиш ва тарбияи ҷисмонӣ 

бояд на танҳо усулҳо, методҳои тамринҳои варзишӣ ва дигар малакаҳои 

касбиро фаро гирифта бошад, балки инчунин дар масъалаҳои муносибатҳои 

байниҳамдигарии одамон, ки дар асоси пайдошавии гурӯҳҳои одамон, 

умумиятҳо то худи ҷомеаи ҷаҳонӣ қарор дорад, самтгирӣ намояд. 

Ба туфайли сотсиология мо метавонем ба амалкарди ниҳодҳои 

мураккаби иҷтимоӣ, ки дар бунѐди ҳаѐтгузаронии ҷомеаи мо қарор доранд, 

сарфаҳм равем. Бо ѐрии он мо дар бораи самтгириҳои арзишӣ ва ҳавасмандии 

одамон  дар мадхали фаъолияти варзишию тарбияи ҷисмонӣ тасаввурот 

ҳосил мекунем, ки он имкон медиҳад, рафтори онҳоро беҳтар тавзеҳ ва идрок 

намоем. 

1.2 Зарурат ва аҳамияти ҷорӣ кардани фанни таълимии 

сотсиологияи тарбияи ҷисмонӣ ва варзиш дар  

муассисаҳои таълимии олии касбӣ 

 

Яке аз тамоюлҳои Тоҷикистони муосир тақвият ѐфтани таваҷҷуҳи аҳли 

ҷомеа ба масъалаҳои рушд ва вусъати варзиши оммавӣ гардидааст. Варзиши 

оммавиро ҳамчун падидаи иҷтимоӣ ба замонҳои шӯравӣ алоқаманд 

менамоянд, ки дар он замон варзиши оммавӣ фаъолона таблиғ гардида, ба 

мақсади рушди густардаи он шароити мувофиқи ташкилӣ ва инфрасохторӣ 

фароҳам оварда мешуд. Комѐбии асосии сиѐсати давлати шӯравӣ дар соҳаи 

варзиши оммавӣ дастрас ва ройгон будани он буд. 

Дар миѐни лоиҳаҳои бештар машҳури варзиши оммавии он замон 

метавон ҷамъиятҳои варзишии донишҷӯѐнро таҳти унвони «Буревестник» 

(«Мурғи тӯфон»), инчунин «Тӯби чармин» ва «Шайбаи тиллоӣ»- ро номбар 

намуд, ки ба туфайли онҳо қишрҳои васеи ҷавонон ба варзиш ҷалб мешуданд 

ва қобилиятноктарини онҳо минбаъд дар қатори калонсолон дар ҳайати 

дастаҳои варзиши маҳфилӣ ва мунтахаб баромад мекарданд [1, с.162-165]. 

Дар мавриди Тоҷикистони муосир бошад, сарфи назар аз лоиҳаҳои 

сершумори ба оммавикунонӣ ва рушди варзиши оммавӣ нигаронидашуда 

шумораи маҳдуди сокинони ҷумҳурӣ, ки ба варзиш шуғл доранд, имкон 

намедиҳад, ки дар бораи ба даст овардани нишондиҳандаҳои миѐнаи ҷаҳонӣ 

қазоват карда шавад. Масалан, агар тибқи маълумоти оморӣ дар Тоҷикистон 

рақами мазкур аз 20% фаротар наравад, дар кишварҳои аврупоӣ он аз 40% то 

нисфи аҳолиро фаро мегирад, дар ИМА бошад, ин рақам ба 60% мерасад. 

Зарур аст, ки аз саҳми донишҷӯѐне, ки ба тарбияи ҷисмонӣ ва варзиш 

фаъолона машғул мешаванд, ҳадди ақал то нишондиҳандаи 80% расонида 

шавад. Таъминоти ғайриқаноатбахш бо маҳфилҳои варзишӣ ва мутахасси-

сони дар басти воҳидҳои корибуда аз ҷумлаи мушкилотҳои соҳаи варзиши 

донишҷӯѐн ба ҳисоб меравад. Танҳо дар бештар аз 31% муассисаҳои 

таҳсилотӣ маҳфилҳои варзишии донишҷӯѐн вуҷуд доранд. 

Бисѐр муҳаққиқон ҳолати буҳронии варзишро дар Тоҷикистони кунунӣ 

иброз намуда, дар миѐни нишонаҳои асосии падидаи мазкур дуршавӣ аз 

принсипҳои инсонгароӣ қайд карда мешавад, вақте ки саломатии инсон 

ҳамчун арзиши аслии машғул шудан ба варзиш ба талоши ба ҳар қимате ки 

бошад, даст ѐфтан ба натиҷаи дилхоҳ иваз карда мешавад. Имрӯз аҳли ҷомеа 

дар кишвар бештар ба дастовардҳои варзишгарон дар майдони варзиши 

касбӣ ва натиҷаҳои баланд таваҷҷуҳ ва алоқамандӣ дорад [98, с.174]. 

Бо чунин падидаҳои буҳронӣ метавон танҳо бо иваз намудани нуқтаҳои 

таъкид аз варзиши касбӣ бар самти варзиши оммавӣ пайкор намуд. Аммо 

кӯшиши амалисозии лоиҳаҳои ба рушди варзиши оммавӣ нигаронидашуда аз 

вуҷуд доштани як силсилаи комили ихтилофҳо дар миѐни нахостан ва омода 

набудани аксарияти одамон барои иштирок дар мусобиқаҳои варзишӣ ва 

эъломияҳо аз тарафи давлат дар бораи зарурати рушди варзиши оммавӣ; дар 

миѐни муваффақиятҳои бадастомада дар соҳаи варзиши оммавӣ дар давраи 

шӯравӣ ва замони мо; дар миѐни шароити воқеӣ, ки дар он варзиши оммавӣ 

рушд мекунад ва зарурати он; дар миѐни шароити воқеии меҳнатӣ (пеш аз 

ҳама музди меҳнат) мутахассисони касбӣ дар соҳаи варзиши оммавӣ ва 

зарурати барҳам додани норасогии кадрҳо дар соҳаи баррасишаванда 

шаҳодат медиҳанд [15, с.28-37]. 

Вазъияти бавуҷудомадаро метавон бо тағйирѐбии шароите тавзеҳ 

намуд, ки дар он варзиши оммавӣ амал ва рушд мекунад. Дар бораи 

комѐбиҳои варзиши оммавӣ дар даврони шӯравӣ сухан гуфта, бояд вуҷуд 

доштани унсури маҷбуркуниро дар раванди ҷалби одамон дар чорабиниҳои 

оммавии варзишӣ набояд нодида гирифт. Илова бар ин оммавӣ будани 

варзиш бо инфрасохтори зарурӣ ва амалкарди он дар асоси ройгон таъмин 

карда мешуд. Мутаассифона, дар шароити кунунӣ вақте ки инфрасохтори 

собиқи шӯравӣ бо механизмҳои бозорӣ ҳамроҳ мешавад ва ба туфайли он 

варзиш машғулияти пулакӣ гардид, рақобат дар соҳаи фароғат миѐни варзиш 

ва дигар машғулиятҳо (маҳфилҳои шабона, тамошои филмҳо ва ғайра) 

тезутунд гардид [21, с.37-41]. 

Ҳамин тавр, он умедҳое, ки ҷомеа аз рушди варзиши оммавӣ дорад, дар 

ҳоли ҳозир ҷомаи амал напӯшидааст. Яке аз сабабҳои чунин вазъият 

ҳамкориҳои ғайриқаноатбахши омилон дар соҳаи мазкур мебошад, ки ба 

ҷолибияти пасти варзиши оммавӣ вобаста мебошад. 

Ба ғайр аз мушкилиҳои амалии дар боло баррасигардида боз 

масъалаҳои ҷанбаи назариявидошта мавҷуданд, ки таҳқиқоти ҷиддии 

сотсиологиро талаб мекунанд, онҳо бояд ба масъалаҳои оид ба таърифи 

варзиши оммавӣ, дар бораи таносуби он бо варзиши дастовардҳои олӣ ва 

варзиши касбӣ, дар бобати робитаи мутақобилаи миѐни кор оид ба тайѐр 

кардани варзишгарони дараҷаи олӣ ва кори варзиши оммавӣ бо доираҳои 

васеи аҳолӣ посух диҳанд. Баъзе муҳаққиқон варзиши оммавиро ниҳоди 

иҷтимоӣ ҳисоб мекунанд, ки он зарурати баррасии нишонаҳои ҷанбаи 

ниҳодӣ доштани онро дар назар дорад. 

Зарурати тасдиқи эмпирикӣ ва мулоҳизаи назариявии масъалаҳои 

амалия ва назария бо зарурати мутобиқшавии варзиши оммавӣ ба шароити 

ҷомеаи муосир бо корбурди механизмҳои мувофиқи рушди он вобаста 

мебошад. Ба туфайли таҳлили сотсиологӣ метавон муҳтаво ва моҳияти 

буҳрони варзиши оммавиро дар Тоҷикистони муосир мавриди баррасӣ қарор 

дода, инчунин вижагии ҳамкории иҷтимоии миѐни омилонро муайян намуд, 

ки он метавонад ба ҳаллу фасли мушкилиҳои мавҷуда мусоидат намояд [16, 

с.43-49]. 

Варзиши оммавии донишҷӯӣ, ки дар ҳоли ҳозир ташкил шудааст, хеле 

беҳтар нисбат ба варзиш дар маҳалли зист ѐ ҷойи кор буда, объекти бештар 

қобили қабул барои таҳлил мебошад. Боз як омиле, ки мубрам будани 

баррасии маҳз варзиши оммавии донишҷӯиро матраҳ менамояд, мавқеи он 

дар варзиши ҷаҳонӣ ҳамчун неруи ҳаракатдиҳандаи низоми варзиш, инчунин 

ҳамон нақше мебошад, ки он дар ҳаѐти варзишгари ҷавон ифода мекунад. 

Маҳз баъди хотима ѐфтани ҳамин марҳилаи маснади варзишии худ 

варзишгар роҳи ҳаѐтии минбаъдаи худро муайян менамояд - ба касби 

маъмулии худ машғул шавад ѐ шуғли худро ҳамчун варзишгари касбӣ идома 

медиҳад. Ҳамин тавр, мо имкон дорем, ки дар заминаи равандҳои иҷтимоии 

аллакай ташаккулѐфта ва сохтори иҷтимоӣ мушкилиҳои барои варзиши 

оммавӣ хосро дар Тоҷикистони муосир аз мавқеи ҳамкориҳои миѐни 

омилони иҷтимоӣ баррасӣ намоем [42,с.35-39]. 

Варзиши оммавиро мо ҳамчун яке аз зернизомҳои варзиш баррасӣ 

менамоем, ки вазифаи он ташкили машғулиятҳои муназзами шаҳрвандон ба 

варзиш дар намуди машқу тамринҳо барои тайѐр кардани онҳо ба 

мусобиқаҳои варзишӣ мебошад. 

Варзиши оммавӣ ба варзиш дар ҷойи кор ва маҳалли зисти 

шаҳрвандон, инчунин ба варзиши мактабӣ ва донишҷӯйӣ тақсим мешавад. Ба 

ғайр аз ин, ба варзиши оммавӣ машғулиятҳо дар чунин ташкилоти самти 

тарбияи ҷисмонию варзишидошта ба монанди бахшҳои варзиш, мактабҳои 

варзишӣ, маҳфилҳои варзишии на ҳамеша дар наздикии ҷойи таҳсил, ҷойи 

кор ва маҳалии зист воқеъбуда тааллуқ доранд, ки барои шаҳрвандон дигар 

хусусиятҳои ҷазбкунанда доранд. Умуман, ба сифати унсурҳои варзиши 

оммавӣ метавон ҳама гуна фаъолнокии ҷисмониро баррасӣ намуд, ки дар 

асоси мусобиқавӣ ва мунтазамӣ қарор дошта, ба соҳаи фаъолияти касбии 

шаҳрвандон мансуб набуда, онҳо дар назди худ мақсади ноил шудан ба 

натиҷаҳои барҷастаро намегузоранд. 

Боз як ченаки тақсими варзиши оммавӣ ба намудҳо ин мунтазамии 

машғулиятҳо мебошад. Тибқи ченаки мазкур варзиши оммавӣ «ғайрирасмӣ» 

ва «расмӣ» мешавад. Дар ҳолати дувум вуҷуд доштани мақоми ташкил-

кунанда, ки вазифаи он иборат аз ташкил ва баргузории мусобиқаҳои 

варзишӣ мебошад, дар назар дошта мешавад. 

Аммо машқу тамринҳои маъмулӣ бо дӯстон бидуни самтгирии 

мусобиқавӣ бахши «ғайрирасмӣ»-и варзиши оммавиро ташкил медиҳад. 

Ҳолати охиринро баррасӣ намуда, бояд имкони рушди минбаъдаи 

ҳолатро аз рӯйи ду сенария дар назар гирифт. Сенарияи якум дурнамои 

баромадҳои минбаъдаи дастаи ташкилшударо дар мусобиқаҳо ба назар 

мегирад, ки бешубҳа ангезаи тавоно барои машқу тамринҳои минбаъда 

мегардад. Аз рӯйи сенарияи дуюм аз байн рафтани рағбат ба идома додани 

машқу тамринҳо бо сабаби набудани ангезаи мушаххас ба вуқуъ меояд. 

Ҳолати аввал моро ба робитаҳои нав ва расмӣ дар доираи варзиши оммавӣ, 

ҳолати дуюм, ба хотима ѐфтани машғулиятҳо рӯ ба рӯ месозад. Нуқтаи дар 

боло номбаршуда мубрам будани омӯзиши варзиши оммавии маҳз дорои 

ҷанбаи «расмӣ»-ро тавзеҳ медиҳад, ки хусусиятҳои фарқкунандааш инҳо 

мебошанд [94,С.75-77]: 

- ташкилкунандаи мусобиқа; 

- ҷадвали мусобиқаҳо, дастури баргузории онҳо, тартиби муайянкунии 

ғолибон; 

- низомнома дар бораи баргузории мусобиқаҳо; 

- ба таваҷҷуҳи ҳамагон расонидани натиҷаҳои мусобиқаҳо ва 

иштироккунандагони онҳо. 

Дар робита бо гуфтаҳои боло равшан мегардад, ки дар варзиши оммавӣ 

шакли муносиби фаъолият маҳфилҳои варзишӣ мебошанд, зеро онҳо барои 

тайѐр кардани варзишгарон ба мусобиқаҳо шароит доранд ва имкон 

медиҳанд, ки масъалаҳои ташкилӣ ҳаллу фасл гардида, дар чорабиниҳои 

дорои ҷанбаи варзишидошта иштирок намоянд. Рушди варзиши оммавӣ бо 

такя ба маҳфилҳои варзишӣ дар таҷрибаи ҷаҳонӣ амалияи маъмул ва 

рушдѐфта гардидааст. 

Ҷолиб он аст, ки дар ҷараѐни омӯхтани таҷрибаи байналмилалӣ дар 

соҳаи мавриди баррасии мо ошкор гардид, ки истилоҳи «варзиши оммавӣ» 

дар хориҷа, амалан, ба кор бурда намешавад. На дар асарҳои илмии 

муаллифони кишварҳои скандинавӣ ва на дар осори муаллифони амрикоӣ мо 

тақсими варзишро ба варзиши комѐбиҳои олӣ, варзиши касбӣ ва варзиши 

оммавӣ намебинем. Барои онҳо варзиш асосан аз рӯйи меъѐрҳои дигар 

тақсим карда мешавад, ки меъѐри асосии он синнусолӣ мебошад. Мо 

мебинем, ки варзиш ба фаъолияти фароғатӣ, томактабӣ, мактабӣ, донишҷӯӣ 

ва касбӣ тақсим мешавад. 

Таҳлили таҷрибаи кишварҳои хориҷӣ шаҳодат медиҳад, ки дастрасӣ ва 

оммавӣ будани варзиш принсипҳои асосӣ ба шумор мераванд, онҳо ҳаллу 

фасли бомуваффақияти вазифаҳоеро аз қабили ба даст овардани натиҷаҳои 

баланди варзишӣ ва бештар ҷалб намудани қишрҳои аҳолӣ ба тарзи ҳаѐти 

солимро имконпазир менамоянд [28, с.91]. 

Таҳлил дар асоси маълумот оид ба кишварҳои зерин роҳандозӣ гардид: 

1. Иѐлоти Муттаҳидаи Амрико, ки дар он ҷо 60% аҳолӣ ба таври 

мунтазам ба варзиш машғул мешаванд, махсусан варзиши мактабӣ ва 

донишҷӯӣ рушд кардааст, он имкон медиҳад, ки варзишгарони амрикоӣ дар 

Бозиҳои олимпӣ натиҷаҳои баланд ба даст оваранд. Дар ин ҷо, қайд кардан 

зарур аст, ки мушкилоти фарбеҳии барои бисѐр амрикоиҳо хос натиҷаи 

камҳаракатӣ ва ихтилолот дар реҷаи ғизохӯрӣ мебошад. 

2. Ҷумҳурии мардумии Чин, ки дар он ҷо то ба имрӯз, қисман амсилаи 

шӯравии тарбияи варзишгарон ба кор бурда мешавад ва ҷанбаҳои беҳтари он 

ба варзишгарони чинӣ имкон медиҳад, ки натиҷаҳои баландро намоиш 

диҳанд, ҳамон гуна ки соли 2008 дар Бозиҳои олимпии Пекин нишон дода 

буданд. 

3. Таҷрибаи кишвари Олмон дар футбол ҷолиби диққат аст, дар он ҷо 

амсилаи маъмули марҳилавии тарбияи футболбозони ҷавон имкон дод, ки 

соли 2014 дар мусобиқаҳои футболи Қаҳрамонии ҷаҳон пирӯзӣ ба даст 

оваранд. 

4. Таҷрибаи кишварҳои Норвегия ва Шветсия ҳам хеле ҷолиб аст. Дар 

он ҷо оммавӣ будан ва дастрас будани варзиш, дар навбати аввал намудҳои 

зимистонии он ба туфайли рушди беҳтари варзиши маҳфилӣ имкони онро 

фароҳам намудааст, ки теъдоди зиѐди шаҳрвандони кишварҳои мазкур ба 

тарзи ҳаѐти солим ҷалб  шаванд. 

5. Канада, кишваре, ки дар он ҷо оммавӣ будани варзиши миллӣ - 

хоккей нисбат ба дигар намудҳои варзиш хеле машҳур аст. 

Дар кишварҳои номбаршуда низоми варзиш дар асос – барномаи 

рушди худро дорад, ки пеш аз ҳама, ба таъмини муназзамӣ ва оммавӣ будан 

нигаронида шудааст. 

Муҳаққиқи сотсиолог метавонад барои худ усули бештар қобили 

қабулро дар пажӯҳиши равандҳо ва падидаҳои ҷамъиятӣ интихоб намояд. 

Дар асоси таҳлили варзиши оммавӣ метавон яке аз чаҳор усулҳои асосии 

сотсиологиро интихоб намуд: сохторӣ-вазифавӣ, ниҳодӣ ва навниҳодӣ, 

инчунин муназзамӣ [93, с.207]. 

Усули сохторӣ-вазифавӣ дар таҳлили сотсиологии соҳаи варзиш имкон 

медиҳад, ки як силсила вазифаҳои варзиши оммавӣ ҳамчун яке аз унсурҳои 

зерсистемаи варзиш умуман муайян карда шавад: 

- вазифаи сотсиологӣ ба таъмини дастрасии ҳадди аксари теъдоди 

одамон ба мусобиқаҳо нигаронида шудааст; 

- вазифаи арзишӣ имкон медиҳад, ки ба инсон арзиши машғулият ба 

тарбияи ҷисмонӣ ва варзиш ҳамчун унсури муҳими тарзи ҳаѐти солим талқин 

гардад; 

- вазифаи ҳамгироӣ ба машҳурсозии варзиши оммавӣ, машғулияте, ки 

ҳатто мӯд гардида, ба соҳаи он одамони нав ҷалб карда мешаванд ва 

ҷамъиятҳои худро ташкил мекунанд (мухлисон, мураббиѐни варзиш, 

варзишгарон ва ғайра); 

- вазифаи фароғатӣ – ба машғулияти варзишӣ барои фаъолона сипарӣ 

намудани вақти холӣ нигоҳ карданро дар назар дорад, ки имкон медиҳад дар 

заминаи саргармӣ саломатии худро мустаҳкам намояд;  

- вазифаи идеологӣ дар назар дорад, ки инсон дар раванди  машғулият 

ба варзиш дар ботини худ муқарраротро ба рақобати бовиҷдонона ва 

мусобиқаи солим (ҳам ҷисмонӣ ва ҳам психологӣ) ташаккул медиҳад. 

Яке аз маъмултарин равишҳо ҳангоми таҳлили сотсиологии падидаи 

варзиши оммавӣ усули ниҳодӣ мебошад, зеро он имкон медиҳад, ки 

ҳамчунин тавоноии таҳлили сохторӣ-вазифавӣ васеъ ошкор гардад. Бисѐр 

сотсиологҳо пешниҳод мекунанд, ки машғулият ба варзиш ҳамчун механизме 

баррасӣ гардад, ки тавассути он худи сиришти инсон ба ҳайси мавҷуди 

иҷтимоӣ дигаргун мешавад. 

Ба туфайли усули ниҳодӣ ошкоршавии шаклҳои гуногуни иртиботот ва 

ҳамкориҳои миѐни омилон дар варзиши оммавӣ, ҳамчунин баррасии 

масъалаҳо дар бораи татбиқи принсипҳо ва арзишҳои варзиши оммавӣ дар 

сохтори ҳавасмандии субъектҳои муносибатҳои ҷамъиятӣ имконпазир 

мегардад, ки ин барои таҳқиқоти мо ҷолиб аст, зеро он на баррасии худи 

ниҳодҳои иборат аз сохторҳои устувори ҷанбаи инфиродидошта, балки худи 

афродро дар назар дорад, ки фаъолияти онҳо тавассути ниҳодҳои мазкур 

танзим карда мешаванд. Принсипи мазкур имкон медиҳад, ки нақши 

ҳамкории амалӣ миѐни афроди ҷудогона, ки дар варзиши оммавӣ ташаккул 

меѐбад, баррасӣ карда шавад [82,с.22]. 

Мутаносибан, усули навниҳодӣ ба «қоидаҳои бозӣ», ки аз ниҳодҳо 

иборат аст, такмили маҳдудиятҳои ботинии афродро дар назар дорад, ки ба 

мо имкон медиҳад дар бораи омилҳои объективӣ ва ҳам субъективии 

таъсиррасон ба падидаи варзиши оммавӣ сухан гуфта бошем. Дар таркиби 

омилҳои субъективӣ қолабҳо ва анъанаҳое шомил мебошанд, ки мавқеи 

одамонро нисбат ба варзиш, рағбат ва ҳавасмандии ташаккулѐбанда 

тавассути  низоми арзишҳои тасвияшуда муайян мекунанд. 

Усули системавии сотсиологӣ баррасии ду ҷанбаи варзиши оммавиро 

дар назар дорад. 

1. Ҷойгоҳи варзиши оммавӣ ҳамчун зерсохтори варзиш  дар миѐни 

варзиши касбӣ ва тарбияи ҷисмонӣ мебошад; варзиши оммавӣ дар ҳолати 

мазкур барои варзиши касбӣ захираи кадрӣ тайѐр мекунад ва як навъ 

таҳкурсии он мебошад. 

2. Варзиши оммавӣ аз низоми унсурҳои бо ҳамдигар иртиботдошта 

иборат мебошад. Унсурҳои мазкур омилони иҷтимоӣ мебошанд. Назарияи 

омилони иҷтимоӣ, таърихан ба сотсиологияи фаронсавӣ рафта мерасад. 

Омилони иҷтимоии дастаҷамъӣ ва инфиродӣ мавзӯи таҳқиқоти А.Турен 

гардид. Омили иҷтимоӣ дар амалҳои худ ба муҳити зист вобастагӣ надорад 

ва ин ба он имкон медиҳад, ки бо рафтори худ онро тағйир диҳад. Ба ақидаи 

М. Крозе амалҳои дастаҷамъӣ ва инфиродии омилони иҷтимоӣ низомро 

ташкил медиҳанд. 

Мо бо дарназардошти нуктаҳои дар боло зикргардида ба омилони 

иҷтимоӣ дар таҳқиқоти мазкур афрод ва ҳамчунин созмонҳо ва гурӯҳҳои 

иҷтимоие, ки дар ҷараѐни рушди варзиши оммавӣ фаъолият нишон медиҳанд 

ва ҳамчунин давлатро ба ҳайси иҷрокунандаи вазифаи танзимгари равандҳои 

мазкур дохил намудем. Низоми варзиши оммавии донишҷӯӣ маҳсули амали 

омилони мазкур мебошад. 

Маҷбур ҳастем, иброз намоем, ки муносибати аҳолӣ ба варзиши 

оммавӣ дар ҳоли ҳозир бояд ба гунаи нобоварона тавсиф гардад, зеро 

фароҳам овардани шароити зарурӣ ва ҳазинаҳо барои машғулият хеле 

гаронтар аз самараи ҳосилшавандаи он хоҳад буд. Дар варзиши касбӣ, дар 

тафовут аз варзиши оммавӣ иҷрои вазифаҳо бештар махсус мебошад – оѐ бо 

мураббии даркорӣ шартнома баста шудааст ѐ ки дар ҳайати даста «легионер» 

-и ихтисосманд харидорӣ мешавад, ѐ ҳатто варзишгар барои ба даст овардани 

натиҷаи фаврӣ барои қабули маводи доруии манъшуда таваккал мекунад 

[81,с.40-44]. 

Аммо дар варзиши оммавӣ ҳангоми ҳазинаҳои бо варзиши касбӣ 

муқоисашаванда натиҷаҳо, албатта ба зудӣ ба даст намеоянд ва чандон 

самарабахшу возеҳ ҳам нестанд. Дар фурсати камтар наметавон миқдори 

зарурии майдончаҳои варзиширо муҷаҳҳаз намуд, ки посухгӯ ба талаботи 

дастрасии назик ва камхароҷот бошанд, теъдоди зарурии мутахассисони 

касбӣ барои кор дар соҳаи варзиши оммавӣ тайѐр карда шаванд [11, с.73-81]. 

Мо амалишавии лоиҳаҳои соҳаи варзиши оммавиро таҳлил намуда, ба 

хулоса омадем, ки варзиши оммавӣ дар Тоҷикистони муосир дар ҳолати 

номуайянӣ қарор дорад, ки он ба як силсила носозгориҳои ҷиддӣ вобаста 

мебошад: 

- дар миѐни ҳолати воқеии инфрасохтори варзиши оммавӣ ва шароити 

зарурӣ барои амалкарди комилиѐри он; 

- дар миѐни рушди варзиши оммавӣ дар собиқ ИҶШС ва замони 

ҳозира; 

- дар миѐни надоштани хоҳиши таҳмил кардани стресси вобаста ба 

мусобиқаҳо ва кӯшиши давлат барои ба машғулияти варзишӣ ҷалб намудани 

бештарин теъдоди шаҳрвандон; 

- дар миѐни шароити воқеии кори мутахассисон дар соҳаи варзиши 

оммавӣ ва зарурати барҳамдиҳии норасогии кадрӣ дар соҳаи мазкур.  

Носозгориҳои номбурда бо шароити гуногуни рушди варзиши оммавӣ 

дар собиқ Иттиҳоди Шӯравӣ ва дар замони ҳозира вобастагӣ дорад. 

Иштироки ҳатмӣ дар чорабиниҳои ҷанбаи варзишидошта хусусияти 

фарқкунандаи варзиши оммавии шӯравӣ ба ҳисоб мерафт. Амалияи ҳатман 

ҷалб ва сафарбар намудан ба мусобиқаҳои варзишии мактабӣ, донишҷӯӣ, 

ҷамоаҳои меҳнатӣ назарфиребии оммавиро таъмин менамуд. Яъне мо асос 

дорем, бигӯем, ки унсури маҷбуркунӣ дар варзиши оммавии замони шӯравӣ 

ҷой доштааст. Дар зимн, метавон одилона қайд намуд, ки унсурҳои 

маҷбуркунӣ бо вуҷуд доштани пойгоҳи зарурии моддӣ ва набудани пардохт 

барои машғул шудан ба варзиш маъмул буд, ки онро дар назари аҳолӣ хеле 

ҷолиб ҷилва медод [52, с.148-149]. 

Шароити имрӯза хеле фарқ мекунад: худи «оммаҳо» тағйир ѐфтаанд, 

инфрасохтори дар замонҳои гузашта фароҳамшуда ба таназзул рӯ ба рӯ 

шудааст, унсури маҷбуркунӣ аз миѐн рафт, аммо барои машғул шудан ба 

варзиш бояд пул пардохт намуд. Ҳамаи он чи ки гуфта шуд, ба ҷаззобияти 

машғул шудани аҳолӣ ба варзиш таъсири манфӣ расонид. Рушди варзиши 

оммавӣ дар шароити кунунӣ, ба ғайр аз чизҳои дигар коркарди идеологияи 

ҷолиб барои ҷомеаро талаб мекунад, ки ба ҷанбаҳои саргармкунанда ва 

тамошоии варзиш асос ѐфта бошад. Мақсади идеологияи нав бояд таъмини 

комилиѐри амалишавии вазифаҳои хос барои варзиши оммавӣ, ба варзиши 

оммавӣ ҷалб намудани омилони иҷтимоӣ, таъмини шавқу рағбати онҳо дар 

ҳамкории байниҳамдигарии онҳо бошад [53, с.72-78]. 

Таҳлили минбаъдаи мо дар мисоли баррасии аҳамият ва зарурати ба 

барномаҳои муассисаҳои таълимии олии Ҷумҳурии Тоҷикистон ворид 

намудани фанни «Сотсиологияи варзиш ва тарбияи ҷисмонӣ» танзим карда 

мешавад. 

Донишҷӯѐн. Дар доираи таҳқиқоти мо донишҷӯѐн - шахсони то 27-

сола аз рӯйи ҳама гуна шаклҳои таҳсил дар муассисаҳои таълимӣ мебошанд. 

Мо донишҷӯѐнро вобаста ба мавқеи онҳо ба машғулияти варзиш ҳамчун яке 

аз арзишҳои ҳаѐтӣ ба се гурӯҳ тақсим намудем: 

1. «Боғайратҳо» машғулият ба варзишро ҳамчун арзиши ҳаѐтӣ дарк 

менамоянд. Чунин донишҷӯѐн ба варзиш мунтазам аз оғози соли таҳсил дар 

муассиса машғул мешаванд. Ин гуна ҷавонон мактабро хатм намуда, ду 

роҳро интихоб мекунанд: а) варзишгарони касбӣ мешаванд ва таҳсилро дар 

шуъбаи ғоибона идома медиҳанд; б) таҳсили комилиѐр ва кори маъмулиро 

тарҷеҳ медиҳанд ва дар ин ҳол дар ҳаѐти варзишии муассисаи таълимӣ 

фаъолона иштирок мекунанд. Дар ҳар ду ҳолат ҳам, онҳо ба варзиш 

фаъолона машғул мешаванд, тарзи ҳаѐти солимро пеш мебаранд ва саъй 

мекунанд, ки ба машғулиятҳои варзишӣ одамони атрофи худро ҷалб кунанд. 

2. «Бетарафҳо», мо ҳамон донишҷӯѐнро ин тавр меномем, ки муайян 

карда натавонистанд, ки оѐ варзиш ба ҷумлаи арзишҳои муҳими ҳаѐтии онҳо 

дохил мешавад ѐ на. Онҳо варзишро ҳамчун шакли фаъолияте баррасӣ 

мекунанд, ки ба он ғайримунтазам машғул шудан ҳам, мумкин аст. Ба 

машғулиятҳои тарбияи ҷисмонӣ онҳо ба мисли дигар фанҳои таълимӣ 

муносибат мекунанд, тамошои рӯйдодҳои варзиширо ба мисли дигар 

саргармиҳои сершумор ҳисоб мекунанд, онҳо ба варзиш на он қадар бо 

ташаббуси худ, ки ҳамон қадар таҳти таъсири атрофиѐни худ машғул 

мешаванд. 

3. Барои «шаккокон» машғулият ба варзиш ба ҷумлаи арзишҳои ҳаѐтии 

онҳо дохил намешавад. Онҳо на танҳо ба варзиш машғул шуданро зарур 

намедонанд, балки бо ҳар восита аз он худдорӣ мекунанд. Аксарияти ин 

қабил одамон ба варзиш машғул намешаванд. Муносибати манфии онҳо ба 

варзиш ҳанӯз дар мактаб дар натиҷаи касбияти пасти муаллимон ѐ бо 

сабабҳои дигар ташаккул ѐфта буд. 

Маъмурияти муассисаи таълимӣ: роҳбарони зерсохторҳои тарбияи 

ҷисмонӣ ва варзиш.  Ҳавасмандии нокифояи роҳбарони МТОК дар кори 

рушди варзиши донишҷӯӣ имкон намедиҳад, ки варзиши донишҷӯиро асоси 

дар донишҷӯѐн ташаккул додани муносибати лозимӣ ба тарзи ҳаѐти солим 

гардонида, дар онҳо ҳисси иштироки фаъолонаро дар чорабиниҳои варзишӣ 

бедор намояд ва бо ҳамин дар рушди варзиши тоҷик саҳм гузошта шавад. 

Гурӯҳи иҷтимоии мазкурро метавон вобаста ба муносибати онҳо ба 

варзиши донишҷӯӣ, шартан ба ду категория тақсим намуд: намояндагони 

категорияи якум варзиши донишҷӯиро ҳамчун кори муҳим ва муфид баррасӣ 

намуда, саъй мекунанд, ки онро дар дохили муассисаи таълимӣ ривоҷ 

диҳанд, намояндагони категорияи дуюм ин корро мубрам ҳисоб намекунанд. 

Барои гурӯҳи якум имконияти баланд бардоштани обрӯйи МТК тавассути 

иштироки намояндагони он дар мусобиқаҳо, дастгирӣ ѐфтан барои рушди 

варзиш ва ба таҳсил дар муассисаи худ ҷалб намудани варзишгарони 

ботаҷриба метавонад ба сифати ангезаи ҳавасмандӣ баромад намояд 

[104,с.225-232]. 

Ба варзиши донишҷӯӣ ҳамон роҳбароне шавқу рағбат зоҳир 

намекунанд, ки танҳо таҳсилро, бидуни ҳеҷ гуна машғулият ба фаъолияти 

дигар, вазифаи асосии донишҷӯѐн ҳисоб мекунанд. Ин қабил роҳбарон 

машғул шудан ба варзишро фаъолияте медонанд, ки хароҷоти зиѐди худро 

ҷуброн намекунад ва даромаде ҳам намеоварад. 

Дар ҳоли ҳозир роҳбарони МТОК акнун ҳамкориро бо маҳфилҳои 

варзишии муассисаҳои таълимӣ, инчунин ассосиатсияи ба рушди варзиши 

донишҷӯӣ машғулбуда оғоз намудаанд. Ин ҳамкорӣ ба маблағгузории 

дастаҳои варзишии донишҷӯӣ, рушди инфрасохтор ва дастгирии маҳфилҳои 

варзишии донишҷӯѐн нигаронида шудааст. Лозим ба ѐдоварист, ки дар 

аксарияти ҳолатҳо чунин ҳамкориҳо хеле самаранок мебошанд [6,с.24]. 

Ҳадафи фаъолияти маъмурияти МТОК оид ба таъмини шароити зарурӣ 

барои мураббиѐни варзиш ва донишҷӯѐн омода намудани варзишгарони 

муассисаи таълимӣ барои иштирок дар мусобиқаҳо мебошад. 

Нишондиҳандаи асосии муваффақияти фаъолияти ташкилкунандагони 

мусобиқаҳо дараҷаи иштироки тамошобинони чунин чорабиниҳо мебошад. 

Тамошобинон. Албатта, теъдоди варзишгарон ҳамеша аз тамошобинон 

ба маротиб камтар аст. Ҷалб намудани тамошогарон вазифаи муҳими 

ташкилкунандагони мусобиқаҳои варзиши касбӣ аст, зеро он на танҳо 

фароҳам овардани фазои фаромӯшношуданиро пиромуни чорабиниҳо 

имконпазир месозад, инчунин даромади бевоситаро ҳам ба даст меоварад. 

Тамошобиноне, ки чорабиниҳои варзиширо тамошо мекунанд, арзиши 

чиптаро мепардозанд, барои харидани армуғонҳо ва нӯшобаю маводи ғизоӣ 

маблағ харҷ мекунанд. 

Дар ҳамин ҳол, дар Тоҷикистон бо тамошобинон дар доираи варзиши 

донишҷӯӣ амалан коре анҷом дода намешавад. Тасаввур кардан душвор аст, 

ки тамошои спартакиадаи МТОК пулакӣ мешавад ва дар ҳангоми танаффус 

савдои маҳсулоти армуғонӣ, хӯрданию нӯшобаҳо ташкил  мешавад. Асосан, 

ҳамкурсони варзишгарон тамошобинони мусобиқаҳои варзишии донишҷӯѐн 

мебошанд. Мутаассифона, шавқу рағбати донишҷӯѐн нисбат ба рӯйдодҳои 

варзиши донишҷӯӣ хеле паст аст. 

Ба ғайр аз худи донишҷӯѐн, сокинони маҳалии дар назди муассисаҳои 

олии таълимӣ истиқоматдошта метавонанд бинандагони мусобиқаҳои 

варзишии донишҷӯѐн бошанд. Онҳо метавонанд дастаи варзишии 

донишҷӯйии худро ҳангоми мусобиқаҳо мухлисӣ ва дастгирӣ намоянд. 

Дар кишварҳои пешрафта сарпарастон, соҳибкорон, намояндагони 

анҷуманҳои маҳаллӣ ва тоҷирон дар ҳаѐти варзиши донишҷӯӣ фаъолона 

иштирок ва саҳмгузорӣ мекунанд. Мутаассифона, ҷаззобияти камтари 

варзиши донишҷӯӣ дар Тоҷикистон ба ҷалб намудани омилони мазкур дар 

фаъолияти он мусоидат намекунад [9, с.130]. Варзиши оммавии донишҷӯӣ 

ҳамчун объекти сиѐсати иҷтимоӣ аз тарафи давлат танзим карда мешавад. 

Азбаски варзиши донишҷӯӣ дар доираи низоми таҳсилот амал мекунад, 

масъалаи тақсими ваколатҳо миѐни мақомоти масъул барои рушди варзиш ва 

мақомоти машғул ба идоракунии низоми таҳсилот мубрам мегардад [120, 

с.197-200]. 

Мо чунин ҳисоб мекунем, ки дар ин ҳол нақши давлат бояд коҳиш дода 

шавад. Ба зиммаи давлат бояд вазифаи таъмини варзиши донишҷӯӣ бо ҳамаи 

шароити зарурӣ гузошта шавад, масъалаҳои идоракунии варзишро бояд худи 

МТОК ҳаллу фасл намоянд. Интиқоли ваколатҳо бояд бо азнавтақсимкунии 

захираҳои марбута ҳамроҳ бошад, то ки ин ваколатҳо ҳадди аксар пурра 

амалӣ гарданд. 

Таҳлили заминаи қонунгузорӣ имкон намедиҳад, ки вазифаҳо ва 

ҳудудҳои масъулияти чи мақомоти давлатӣ ва чи мақомоти маҳаллӣ дар 

рушди варзиши оммавии донишҷӯӣ, дақиқан муайян карда шавад. 

Номуайянии муддати тӯлонӣ идомадошта дар ин масъала ба таври манфӣ дар 

таъмини варзиши оммавии донишҷӯӣ бо захираҳои моддию техникӣ, кадрӣ 

ва молиявӣ инъикос ѐфта буд. Амалия нишон медиҳад, ки то имрӯз ҳокимият 

ба варзиши донишҷӯӣ танҳо дар мавриди дастгирии маҳфилҳои варзишӣ 

таъсир мерасонад, ки имкон намедиҳад дар бораи истифодаи ҳамаҷонибаи 

имконоти давлат дар ҳаллу фасли мушкилотҳои дар соҳаи баррасишаванда 

мавҷудбуда сухан гуфта шавад. 

Сотсиология ҳамчун илм дар бораи муносибатҳои байниҳамдигарии 

одамон ва ҳамкориҳои иҷтимоии онҳо буда, дар радифи илмҳои оид ба ҷомеа 

ва одамон мавқеи пешбарро ишғол мекунад. Душвортарин вазифаҳое, ки дар 

назди гурӯҳҳои иҷтимоӣ ѐ одами алоҳида меистанд, одатан, дар қобилияти 

одамон ҷиҳати ҳамкорӣ, дар ҷустуҷӯи ақидаҳои муштарак ва созишҳо дар 

роҳи ҳаллу фасли низоъҳои гуногун, ки ҷомеаи муосир аз онҳо саршор 

мебошад, муайян карда мешаванд. Афзоиши мушкилотҳо аҳамияти баланди 

донишҳо дар бораи ҷомеа ва инсонро вобаста намуда, инчунин аҳамият ва 

нақши худи фардро баланд мебардорад [34, с.50]. 

Маҳз бинобар ин, мутахассиси касбӣ дар соҳаи варзиши оммавӣ бояд 

на танҳо дар бораи методҳо, шаклҳо ва усулҳои машқу тамринҳо дониш 

дошта бошад, балки ҳамчунин дар бобати манфиатҳои ҳаѐтии одамон ва 

муносибатҳои байниҳамдигарии онҳо, яъне дар ҳамаи омилҳое, ки дар асоси 

ташаккули анҷуманҳо, гурӯҳҳо ва умуман ҷомеа қарор доранд, хуб сарфаҳм 

равад. Ба туфайли сотсиология мо имкон дорем, ки дар амалкарди ниҳодҳои 

иҷтимоӣ, ки аз тарафи одамон бунѐд гардидаанд, самтгирӣ намоем, шавқу 

рағбатҳои одамонро ба варзиш, ҳавсамандии онҳоро дар фаъолияти ҷанбаи 

тарбияи ҷисмонию варзишидошта ва самтгирии арзишии онҳоро муайян 

намоем, зеро бидуни донистани онҳо муносибати ҷомеаро ба тарбияи 

ҷисмонӣ ва варзиш тавзеҳ намудан ва фаҳмидан душвор хоҳад буд. 

Сотсиология илме мебошад, ки пайдошавӣ, амалкард ва рушди ҷомеаи 

инсонӣ, ниҳодҳо ва ташкилоти он, инчунин мушкилоти муносибатҳои 

байниҳамдигарии намояндагони гурӯҳҳои гуногуни иҷтимоиро меомӯзад. 

Сотсиология мисли илмҳои дигар илми ташаккулѐфта ба қадри кофӣ тафриқа 

гардида, дар радифи фанҳо ва соҳаҳои илм ҷойгоҳи худро дорад. 

Сотсиология фарогири чунин соҳаҳои илм аз қабили сотсиологияи оила, 

сиѐсат, ҳуқуқ ва ахлоқ, сотсиологияи гурӯҳҳои хурду калон, инчунин 

сотсиологияи ҷамъиятҳои глобалӣ мебошад. Сотсиология бунѐдӣ, амалӣ ва 

эмпирикӣ вуҷуд дорад. Масалан, сотсиологияи мушкилоти иҷтимоӣ 

масъалаҳои вобаста ба нашъамандӣ, ҷинояткорӣ, низоъҳои нажодию этникӣ 

ва ғайраро баррасӣ менамояд [8,с.297]. 

Мафҳуми «тарбияи ҷисмонӣ» дар қаринаи курси омӯзишии 

«Сотсиологияи варзиш ва тарбияи ҷисмонӣ», аксаран ба ду маънӣ корбаст 

мешавад: 

1. Ҳамчун раванди иҷтимоӣ, ки ба фарогирии намуди вижаи фарҳанг – 

ҷисмонӣ нигаронида шудааст. 

2. Ҳамчун яке аз ҷузъҳои тарзи ҳаѐти иҷтимоӣ, ҷузъи таркибии 

фарҳанги умумӣ. 

Ҷанбаи гуногунвазифавии тарбияи ҷисмонӣ муқаррар намудани он 

нуктаро  имконпазир менамояд, ки малакаҳои фаъолияти ҷамъиятӣ ва касбии 

бадастомада ба туфайли машғулияти тарбияи ҷисмонӣ бомуваффақият ба 

дигар намудҳои фаъолият интиқол дода мешаванд. Аксарияти сотсиологҳо 

ду категорияи арзишҳои умумиинсониро ҷудо мекунанд: категорияи  якум 

арзишҳои некуаҳволиро ташкил медиҳад ва категорияи дуюм аз арзишҳои 

дигар иборат мебошад [8, с.297]. Арзишҳои некуаҳволӣ боиси рағбати 

бештарин аст, чунки бидуни онҳо наметавон фаъолияти ақлонӣ ва ҷисмонии 

инсонро таъмин намуд. Аз ҷумла, ба таркиби ин категория сарват ва 

некуаҳволӣ дохил мешаванд, ки ба ихтисосмандӣ дар ин ѐ он фаъолият, 

дараҷаи таҳсилот ва ғайра вобаста мебошанд. Сарват ва некуаҳволии инсон 

мустақиман ба қобилияти коршоямии ҷисмонӣ ва саломатии ӯ, мавҷуд будан 

ѐ набудани неъматҳои моддӣ иртибот доранд. Маҳорат ва дараҷаи 

ихтисосмандӣ ба малакаҳои касбӣ вобастаанд, ки онҳоро фард дар фаъолияти 

зеҳнӣ ва амалӣ ба даст овардааст. Таҳти мафҳуми таҳсилот мо маҷмӯи 

сифатҳои фарогири дараҷаи фарҳангии инсон, захираи иттилоотӣ ва дониши 

ӯро дарк менамоем.  

Ҳамин тавр, нуктаҳои дар боло зикргардида имкон медиҳад хулоса 

барорем, ки варзиш ва тарбияи ҷисмонӣ арзиши вижа мебошанд, ки дар 

доираи он ба ғайр аз арзишҳои умумиинсонӣ боз арзиши вижа, яъне низоми 

арзишҳои худи онҳо ташаккул меѐбанд. Дар зимн, тарбияи ҷисмонӣ ва 

варзиш дар худ ҳомили ҳамаи унсурҳои низоми арзишҳои ҷомеа, пеш аз ҳама 

арзишҳои ахлоқӣ ва эстетикӣ буда, тибқи принсипҳои онҳо ташаккул меѐбад 

[14,с.24]. 

Ҳамин тавр, дар соҳаи варзиш ва тарбияи ҷисмонӣ ташаккули чунин 

гурӯҳи арзишҳо амалӣ мегардад: 

- иҷтимоӣ – рекордҳо, ғалабаҳо, саргармиҳо, истироҳат ва ғайра; 

- моддӣ – малакаҳо, маҳорат, саломатӣ, қобилиятҳои ҷисмонӣ; 

- маънавӣ – ахлоқӣ  ва ормонҳои эстетикию арзишҳо, худсобиткунӣ, 

маърифат; 

- равонӣ – тахайюл, суръати тафаккур, отифаҳои мусбат; 

Ҳар як ҷомеа муносибати худро ба варзиш ва тарбияи ҷисмонӣ 

ташаккул медиҳад. Нақши асосиро дар ин ҷо урфу одат ва маросимҳо ифода 

мекунанд. Масалан, маҳз таъсири онҳо он далелро имконпазир сохт, ки 

варзиш ва тарбияи ҷисмонӣ дар кишвари мо ба бахше аз ҳастии фарҳангии 

ҷомеа мубаддал нагардида, мондагори фарҳанги миллӣ нашуданд ва дар 

канораи ҳаѐти ҷамъиятӣ қарор гирифта, аз рӯйи принсипи бақия 

маблағгузорӣ мешуданд. Ин гуна муносибат ба тарбияи ҷисмонӣ ва варзиш 

аз тарафи ҷомеа сабаби пайдоиши миқдори назарраси мушкилотҳои иҷтимоӣ 

гардиданд, ки ташвишовартарин дар миѐни онҳо – мушкилотҳои вобаста ба 

саломатии миллат мебошанд. Хеле муҳим аст, ки дар болотарин сатҳи 

давлатӣ фаҳмиши он нукта пайдо шавад, ки варзиш ва тарбияи ҷисмонӣ ба 

бисѐр унсурҳои фарҳанги миллӣ таъсири назаррас мерасонанд ва онҳоро ба 

сифати таҳкурсии омили рушди мутаносиби ҳам фард ва ҳам ҷомеа баррасӣ 

намудан зарур аст. 

Соҳаи аз тарафи мо баррасишаванда дар марҳилаи кунунӣ иборат аз 

ниҳоди иҷтимоие мебошад, ки ба ҳамаи талаботи ниҳодисозӣ мутобиқат 

дорад: 

- ба фаъолияти тайѐркунии кадрҳои касбӣ машғул аст; 

- пойгоҳи моддӣ ва инфрасохтори рушдкарда дорад; 

- бо вуҷуд доштани вазифаҳои дақиқан муайяншуда (таҳсилотӣ, 

солимгардонӣ, иҷтимоӣ ва ғайра) тавсиф мегардад, тарбияи ҷисмонӣ ва 

варзиш ҳамчун фанни таълимӣ дар ташаккули усули ҷаҳоншиносӣ ба 

тарбияи ҷисмонӣ ва варзиш, коркарди усулҳои илмӣ барои ташаккул ва 

рушди тарбияи ҷисмонӣ, барои омӯзиши талаботи ҷомеа ба он, инчунин дар 

омӯзиши равишҳо ва роҳҳои қонеъгардонии талаботи мазкур иборат 

мебошад. 

Сотсиологияи тарбияи ҷисмонӣ ва варзиш омилҳоеро таҳқиқ мекунад, 

ки бояд ба таври пурра ҷанбаи оммавӣ будани ҳаракати тарбияи ҷисмонӣ ва 

варзишро таъмин намоянд. Омилҳои мазкур возеҳан ба объективӣ ва 

субъективӣ тақсим мешаванд, ки дар ин асос онҳо ба ду гурӯҳ тақсим 

мекунанд [12, с.23-29]. 

1) Омилҳои дорои ҷанбаи объективӣ: 

- дараҷаи рушди пойгоҳи моддии соҳаи тарбияи ҷисмонӣ ва варзиш; 

- сифат ва миқдори кадрҳои касбии тайѐркардашуда. 

2) Омилҳои дорои ҷанбаи субъективӣ: 

- ташаккули шуури ҷамъиятӣ ва инфиродӣ дар робита бо азхудкунии 

арзишҳои ҳаракати тарбияи ҷисмонӣ ва варзиш; 

- ташаккули ангезаҳои устувор ва самтгириҳои арзишии шаҳрвандон ба 

машғулияти фаъолона ба варзиш; 

- тарбия намудани талабот дар ҷомеа оид ба фаъолияти самти 

варзишию тарбияи ҷисмонӣ, аҳамияти тарзи ҳаѐти солим, нақши рушди 

ҷисмонии фард дар маҷмӯи низоми арзишҳои ҷомеа ва инсон. 

Сотсиологияи тарбияи ҷисмонӣ ва варзиш нисбат ба сотсиологияи 

умумӣ иборат аз фанни амалӣ буда, муҳимтарин вазифаҳоро аз қабили 

ташкилию амалӣ, назариявию маърифатӣ ва ҷаҳоншиносиро иҷро мекунад. 

[24,с.185]. 

Вазифаи ҷанбаи назариявию маърифатидошта ба ҷиҳатҳои иҷтимоии 

фаъолияти варзишию тарбияи ҷисмонӣ, ба нақши он дар ҳаѐти ҷомеа, 

инчунин равандҳои иҷтимоии ҷараѐндошта дар соҳаи  баррасишаванда 

нигаронида шудааст. 

Вазифаи ҷаҳоншиносӣ шуури ҷамъиятиро нисбат ба арзишҳои варзиш 

ва тарбияи ҷисмонӣ ташаккул дода, ба интишори донишҳо дар бораи падидаи 

иҷтимоии мазкур мусоидат мекунад.  

Сотсиологияи тарбияи ҷисмонӣ ва варзиш ба ғайр аз вазифаҳои дар 

боло зикргардида, инчунин вазифаҳои тавзеҳӣ, эвристикӣ ва тавсифиро иҷро 

мекунад. Вай далелҳои ба нақши сиришти иҷтимоии тарбияи ҷисмонӣ ва 

варзиш мансубро танзим, тавсиф ва андӯхта месозад.  

Сотсиологияи муосири варзиш ба сифати фанни илмии ҷавон бозбинии 

усулҳои қаблан ташаккулѐфтаро нисбат ба арзѐбии ҷойгоҳи варзиш дар 

сохтори ҷомеаи кунунӣ амалӣ менамояд.  

Дар шароити навини ташаккули низоми ҷамъиятӣ аз миқѐси густардаи 

мушкилотҳо ва масъалаҳо дар ташаккули самтҳои нави арзишӣ, тарзи ҳаѐт, 

намунаҳои рафтор ва маъниҳо ба вуҷуд омадааст. 

Дар миѐни мушкилотҳои асосии сотсиологияи фаъолияти варзишию 

тарбияи ҷисмонӣ лозим аст, ки ташаккули муносибати мусбати одамон ба 

тарзи ҳаѐти солим ва тарбияи ҷисмонӣ ҳамчун шароити асосӣ номбар карда 

шавад. Касбикунонӣ ва тиҷоратикунонии варзиш зарурати омӯзиши амиқи 

мушкилоти ба ҷанбаи ахлоқии ташаккули шахсияти ба варзишгар 

дахлдоштаро, махсусан, мубрам намудаанд. 

Рушди фаъолияти варзишию тарбияи ҷисмонӣ зарурати омӯзиши 

амиқи мушкилоти иҷтимоиеро аз қабили «варзиш ва инсонгароӣ», «варзиш 

ва шахсият», «варзиш ва ҷавонон», «варзиш ва пешрафт» ва ғайраро ба пеш 

гузошт. Сотсиологияи варзиш ва тарбияи ҷисмонӣ бояд дар ҳаллу фасли 

мушкилоти мазкур нақши калидӣ дошта бошад, ки он бори дигар аз 

аҳаммияти илми мазкур дар такомули инсон ва ҷомеа шаҳодат медиҳад [27, 

с.270-277]. 

Дар марҳилаи кунунӣ сотсиологияи фаъолияти варзишию тарбияи 

ҷисмонӣ бо таҳқиқоти сершумори ҷанбаи маҷмӯидошта зуҳур намуд. Ҳадафи 

онҳо ошкорсозии қонуниятҳо ва далелҳои рушди варзиш ва тарбияи 

ҷисмонӣ, нақши онҳо дар ташаккули фард мебошад. 

Ташаккули муносибати арзишии шахс ва ҷомеа, умуман ба тарзи ҳаѐти 

солим ва фаъолияти густардаи варзишию тарбияи ҷисмонӣ яке аз 

мушкилотҳои калидии сотсиологияи варзиш мебошад. Омӯзиши 

мушкилотҳои рушди шахсияти варзишгарон, пешгӯии рафтори онҳо чи дар 

давраи фаъолияти варзишӣ ва чи баъди хотимаи фаъолияти варзишии онҳо 

низ муҳим мебошад. Касбикунонӣ ва тиҷоратикунонии варзиш дар назди 

сотсиология вазифаҳои навро оид ба омӯзиши амиқи мушкилоти ҷанбаи 

ахлоқии шахсияти варзишгар матраҳ менамояд. Дар шароити навини 

иқтисодӣ мушкилотҳои вобаста муносибатҳои байниҳамдигарии миѐни ду 

субъекти иҷтимоӣ: варзишгар ва мураббии варзиш мубрам гардидааст, ки ҳар 

яке дар фаъолияти худ натиҷаи ниҳоиро ҳадаф мешуморад ва он дар варзиши 

касбӣ на танҳо бо сонияҳо, метрҳо ва голҳо, балки бо маблағҳои ҷоизавӣ, 

мукофотпулиҳо ва дигар неъматҳои моддӣ ифода карда мешавад.  

Муҳим аст, ки масъалаҳои марбут бо мутобиқшавии иҷтимоии 

варзишгарон баъди хотима ѐфтани фаъолияти варзишии онҳо дар варзиши 

калон бетаваҷҷуҳ гузошта нашавад. Ҳатто барои беҳтарин варзишгарон ҳам 

ин масъала ба қадри кофӣ мубрам мебошад. Чунки аксаран, варзишгар ҳамон 

кореро хуб иҷро карда метавонад, ки ба он беҳтарин солҳои ҳаѐти худро 

бахшидааст, яъне ба ҷаҳидан, давидан, шиноварӣ кардан, ин ѐ он бозии 

варзиширо иҷро кардан. Яке аз муҳимтарин вазифаҳои сотсиологияи варзиш 

ба варзишгар барои ҳадди аксар осон мутобиқ шудан ба ҳаѐти берун аз 

варзиш, дучор нашудан ба буҳрони психологӣ, фароҳам кардани зиндагии 

сазовори минбаъда мебошад. 

Яке аз дигар вазифаҳои муҳимтарини ҷомеаи кунунӣ эҳѐ намудани 

низоми варзишии наврасону ҷавонон ва ба онҳо ҷалб намудани кӯдакони 

синни мактабӣ мебошад. Мутаассифона, падару модарон баъзан имкони бо 

либоси варзиши таъмин кардани фарзандони худро надоранд, чи расад ба 

таҷҳизоти гаронарзиши варзишӣ. 

1.3. Шароити педагогии ташаккули фаъолнокии маърифатии 

донишҷӯѐн дар машғулиятҳои сотсиологияи тарбияи ҷисмонӣ ва варзиш 

  

Дар ҳоли ҳозир низоми таҳсилоти умумӣ ба ҷиҳати дар донишомӯзон 

ташаккул додани қобилияти худтакмилдиҳӣ тавассути ба даст овардани 

таҷрибаи нави ҷанбаи иҷтимоидошта аз нав самтгирӣ хоҳад шуд, мутамарказ 

намудани таваҷҷуҳ ба ташаккули шахсияти фаъоле, ки ба худомӯзӣ ва 

омӯзиши доимӣ дар шароити муҳити ҳамеша тағйирѐбанда фароҳамоварии 

чунин шароити педагогиро талаб мекунад,  имкон медиҳад, ки фаъолияти 

маърифатии таълимгирандагон ба сифати омили калидии фароҳамкунандаи 

натиҷаоварӣ ва самаранокии раванди таълим фаъол гардонида шавад. 

 Бисѐр чизҳо ба салоҳиятнокӣ, шавқу рағбат, эҷодиѐт, касбият ва 

маҳорати омӯзгор вобастагӣ дорад, ки дар асоси онҳо бояд идроки 

имконнопазирии таъмин намудани донишомӯзон бо таҳсилоти босифат 

бидуни ба онҳо пешниҳод кардани донишҳои комилиѐр қарор дошта бошад 

[97, с.150]. 

 Зарур аст, ки иттиҳодияҳои методии муаллимон дар амалияи 

фаъолияти худ баррасии мушкилотҳои вобаста бо коркард ва корбасти 

меъѐрҳои объективӣ ва методҳои ҷузъи босифати амалкарди низоми таҳсилот 

шомил намоянд. Гуфтаҳои боло пурра ба сотсиологияи варзиш ва тарбияи 

ҷисмонӣ низ дахл дорад, ки ба механизмҳои баҳодиҳии сифати раванди 

таълим ниѐзманд мебошад. 

 Барномаҳои муосири педагогиро таҳлил намуда, метавон самтгирии 

возеҳи онҳоро ба ташаккули шахсияти тарбияи ҷисмонӣ дар насли ҷавон 

зикр намуд ва бо ин васила авлавияти усули фалсафию фарҳангшиносиро ба 

раванди ташаккули фаъолнокии маърифатӣ дар машғулиятҳои сотсиологияи 

тарбияи ҷисмонӣ ва варзиш тасдиқ намуд [7, с.286]. 

 Қаблан тарбияи ҷисмонӣ ба таври анъанавӣ бо чунин унсурҳои ҷанбаи 

ҳаракатӣ ва биологӣ, ба мисли тайѐрии ҷисмонӣ, рушди ҷисмонӣ ва инчунин 

ташаккули малака ва маҳоратҳои ҳаракатӣ маҳдуд мешуд. 

 Шароити кунунӣ матраҳ намудани ҳадафҳои бештар пурвусъат, яъне 

маҳз ташкили тарбияро тавассути фарҳанг, бо роҳи азхудкунии он арзишҳое, 

ки тарбияи ҷисмонӣ дар худ дорад, талаб мекунад. Метавон хулоса намуд, ки 

тарбияи ҷисмонӣ иборат аз раванди педагогии ба ташаккули шахсияти 

тарбияи ҷисмонӣ нигаронида шудааст [98,с.174]. 

 Ченакҳои асосии тарбияи ҷисмониро ҳамчун тавсифнома ва хосиятҳои 

инсони мушаххас баррасӣ менамоем: 

 - талоши инсон ҷиҳати ғамхорӣ на танҳо дар бораи нигоҳдорӣ дар 

ҳолати муътадил, балки дар бораи такмили ченакҳои гуногуни тамоми 

ҳолати ҷисмонӣ; 

 - маҳорати барои ин фаъолият истифода намудани тамоми миқѐси 

воситаҳои дахлдор, ба амал баровардани намунаҳои рафтор, меъѐрҳо, 

ормонҳо, ки бо ҳолати ҷисмонӣ ва ғамхорӣ оид ба бадан иртибот доранд, ки 

донишҳо дар бораи ҷисми худ, дар бораи методҳои таъсиррасонӣ ба ҳолати 

ҷисмонии худашонро фаро гирад; 

 - омодагӣ на танҳо барои пайравии принсипҳо ва арзишҳои тарбияи 

ҷисмонӣ барои худ, балки кӯмак кардан ба дигар одамон дар такомули 

ҷисмонӣ ва ғамхорӣ дар бораи солимии худ, ба онҳо омӯзондани малакаҳо, 

маҳоратҳо ва донишҳо. 

 Барои он ки ҳадафи ташаккули фаъолнокии маърифатӣ дар 

машғулиятҳои сотсиологияи тарбияи ҷисмонӣ ва варзиш амалӣ гардад, инсон 

бояд арзиши фарҳангии фаъолияти варзишию тарбияи ҷисмониро дарк 

намояд. 

 Ҷузъи таркибии муҳтавоии тарбияи ақлонӣ бояд фарогири дар инсон 

ташаккул додани низоми донишҳои ҷанбаи назариявидошта, ки ҳадди аксари 

доираи васеи масъалаҳоро аз соҳаи тиб, фалсафа ва дигар донишҳое ки бо 

тарбияи ҷисмонӣ иртиботи наздик доранд, дар бар гирад [22, с.75]. 

 Бисѐр ҷанбаҳои тарбияи ҷисмонӣ ба ҳалли масъалаҳои ҷанбаи 

ҳаракатидошта, ба монанди истифодаи оқилонаи имконоти ҷисмонӣ, 

ташаккули малакаҳо ва маҳоратҳои идоракунии ҳаракатҳои бадани худ 

равона шудаанд [100, с.40]. 

 Барои амалисозии усули нав ба ташаккули тарбияи ҷисмонӣ дар ҷомеа 

ва инсони ҷудогона зарур аст, ки такмилдиҳии бунѐдии муассисаҳои 

таълимӣ, сохторҳои ташкилӣ амалӣ гардида, дараҷаи тайѐркунии омӯзгорони 

дар соҳаи тарбияи ҷисмонӣ машғулбуда, педагогҳо ва мураббиѐни иҷтимоӣ 

баланд бардошта шуда, воситаҳои таълимӣ, барномаҳо, нақшаҳо ва дигар 

ҳуҷҷатгузории методии таъминкунандаи амалисозии навгониҳо мавриди 

таҷдиди назар қарор дода шаванд. 

 Як силсилаи томи ҳолатҳо ба самаранокии раванди таълимӣ 

таъсиррасон мебошанд. Дар педагогика онҳоро омилҳое меноманд, ки дар 

маҷмуъ шароитро ташкил медиҳанд. Аз рӯйи мулоҳизаи одилонаи И.П. 

Подласов натиҷаоварии раванди педагогӣ ба омилҳо ва шароит вобаста аст, 

бинобар ин онҳоро аксаран самарабахш меноманд. 

Сабаби самарабахширо муаллиф ҳамчун сабаби нисбатан хурд, аммо 

ҷудогона дарк менамояд, ки ҳангоми таҷзия маънии он аз миѐн меравад. 

Муаллиф омилро сабабе меномад, ки на кам аз ду сабаби маҳсулофар аз як 

категория иборат мебошанд. 

Ҳамин тавр, бо дарназардошти нуктаҳои дар боло зикргардида 

шароити педагогиро бояд ҳамчун маҷмӯи омилҳои самарабахше баррасӣ 

намуд, ки имкон медиҳанд, дар раванди таҳсилот ба ҳадафҳои муайян ноил 

гардид, дар ҳолати мо бошад, ҳамкориҳои самарабахши байниҳамдигарии 

омӯзгор ва донишомӯз чунин ҳадаф мебошад [29,с.124-126]. 

Шароити мусоиди педагогӣ дар раванди таҳсилот дар замони ҳозира 

дорои чунин хусусиятҳо мебошанд: 

- раванди таълиму тарбия бо истифодаи намудҳои гуногуни 

ҳамкориҳои ҷанбаи муколамавидошта дар миѐни субъектҳои раванди 

таълим; машғулиятҳои самти ҳамгароидошта бо корбурди робитаҳои 

байнифаннӣ; бозиҳои дидактикӣ; ҳамкории зичи байни мактаб ва оила; 

-  дар кор методи таҳқиқии таълим ба кор бурда мешавад; вазифа ва 

машқҳои эвристикӣ, ки тақвияи ҳамгароии байнифанниро имконпазир 

месозанд; методҳои таълими барномавишуда ва мушкилотӣ; 

- интернет-захираҳо ва дигар шаклҳои таҳсилоти иловагӣ истифода 

мешаванд; 

- дар ҷараѐни раванди таълим шароите ба вуҷуд оварда мешавад, ки 

донишҷӯѐн метавонвнд маводи таълимиро идрок намоянд, онро аз лиҳози 

дидактикӣ ҷамъбаст намуда, методикаи худбаҳодиҳӣ ва баҳодиҳиро азхуд 

намоянд. 

Дар асоси гуфтаҳои боломо метавонем тасдиқ кунем, ки дар ҷараѐни 

раванди таҳсилот дар соҳаи сотсиологияи варзиш ва тарбияи ҷисмонӣ ва 

ташаккули фаъолнокии маърифатӣ дар машғулиятҳои тарбияи ҷисмонӣ ва 

варзиш дар чунин шароитимконпазир мебошад [31, с.219-223]: 

- агар фаъолнокии маърифатӣ аз тарафи муаллим танзим гардида ва 

ҷанбаи ҳадафмандона дошта бошад, ки дар он нақши воситаи калидиро ҷузви 

иттилоотии раванди таълим иҷро мекунад ва он ба ташаккули вокунишҳое 

чун ниѐзмандӣ, ангеза ва рағбат дар донишомӯзон равона карда шудааст: 

- агар худи донишомӯзон бо такя ба вокунишҳои дохилии худ ба 

худомӯзӣ ва истифодаи донишҳои бадастовардашуда барои такомули 

ҷисмонии шахсӣ фаъолияти маърифатиро ташкил кунанд. 

Дар ҳар ду ҳолат зуҳури раванди фаъолнокии маърифатӣ ҳамчун 

натиҷаи таъсири ҳадафмандона ба соҳаи арзишию ангезавӣ, ки 

муваффақияти ҳар гуна фаъолиятро бо шумули фаъолияти таҳсилотӣ вобаста 

месозад, амалӣ мегардад. 

Таҳлили вижагиҳои раванди таҳсилот шаҳодат медиҳад, ки дар миѐни 

омилҳои асосии бевосита таъсиррасонанда ба рушди он бояд инҳоро номбар 

намуд [35, с.117-127]: 

- дараҷаи салоҳиятнокӣ ва касбияти омӯзгор, инчунин шароите, ки дар 

он шакли таълим ба ҳадафҳои матраҳгардида ҷавобгӯ мебошад; 

- дараҷаи истеъдоди донишомӯзон, сатҳи фаъолнокии онҳо, ки ба 

шавқу рағбат, таваҷҷуҳ, сабурӣ ва дигар омилҳои барои раванди таълим 

муҳим таъсиррасон мебошад. 

Агар омилҳои мазкур ба эътибор гирифта нашаванд, он гоҳ ин ба 

қобилияти хонандагон ба ташкили мустақилонаи фаъолнокии маърифатӣ 

таъсири манфӣ мерасонад. 

Бо тасдиқи В.С.Беляев метавон розӣ шуд, ки гуногунҷабҳагӣ  вижагии 

асосии фаъолнокии маърифатии донишомӯзон мебошад, пайдошавӣ ва 

рушди он дар сатҳҳои гуногун  аз иҷтимоӣ то равонӣ ва психологӣ амалӣ 

мегардад, ки ба таъсири байниҳамдигарии омилҳои берунӣ ва дохилӣ аз 

бисѐр лиҳоз вобастагӣ дорад [19, с.22-24]. 

Барои таъмини ҳамкории босамардар ҷараѐни раванди таълим омӯзгор 

бояд шароити педагогии муносибро ташкил диҳад, методҳо ва воситаҳоро 

барои ташкили фаъолияти босамари маърифатӣ интихоб намояд, назорати 

ҷиддии дараҷаи сифатнокии амалишавии онро таъмин намояд, инчунин 

ташхиси мунтазами дараҷаи ташкилии онро роҳандозӣ намояд. 

Қобили қайд аст, ки имрӯз бисѐр таҳқиқоти диссертатсионие 

мавҷуданд, ки ба масъалаҳои муассирсозии фаъолияти маърифатии 

донишомӯзон дар ҷараѐни ташаккули фаъолнокии маърифатӣ дар 

машғулиятҳои сотсиологияи тарбияи ҷисмонӣ ва варзиш бахшида шудаанд. 

Аммо фақат дар як таҳқиқоте, ки муаллифи он А.Г.Чашевая мебошад, 

таваҷҷуҳи бевосита ба мушкилотҳои ҳамкориҳои миѐни омӯзгор ва 

донишҷӯѐн дар раванди таълим дар соҳаи сотсиологияи варзиш ва тарбияи 

ҷисмонӣ равона шудааст. Муаллифи таҳқиқот муътақид аст, ки дар чорчӯбаи 

сохтори таҳсили муосир бояд ҷойгоҳи сотсиологияи тарбияи ҷисмонӣ ва 

варзиш ва ташаккули фаъолнокии маърифатӣ дар машғулиятҳои 

сотсиологияи тарбияи ҷисмонӣ ва варзиш ҷудо карда шавад. Барои ин зарур 

аст, ки имконоти фанни мазкур дар асоси омӯзиши намудҳои гуногуни 

варзиш нишон дода шавад [119, с.218]. 

Мо чунин меҳисобем, ки барои ҳалли бомуваффақияти муҳимтарин 

масъалаҳои ба сотсиологияи варзиш ва тарбияи ҷисмонии мактаб дахлдошта 

зарур аст, ки раванди таҳсилот ба таври бунѐдӣ дар соҳаи сотсиологияи 

варзиш мавриди таҷдиди назар қарор гирад. Корбурди васеи имконоти фанни 

таълимии сотсиологияи тарбияи ҷисмонӣ ва варзиш ва ташаккули фаъол-

нокии  маърифатӣ дар ин фан, бо роҳи баланд бардоштани дараҷаи сифатии 

тадриси бахши назариявии он ба сифати омили калидӣ дар ташаккули 

ҳамкории миѐни омӯзгор ва донишомӯзон яке аз омилҳои бунѐдӣ мебошад. 

Дар асоси таҳлили адабиѐт оид ба ҳуҷҷатгузории меъѐрии ҳуқуқӣ ва 

таҳқиқот дар соҳаи таҳсилот мо ба хулоса омадем, ки дар миѐни зарурати 

ташаккули ҳамкориҳои фаъолонаи байни омӯзгор ва таълимгиранда дар 

ҷараѐни раванди таҳсилот дар соҳаи сотсиологияи тарбияи ҷисмонӣ ва 

варзиш ва мушкилотҳои марбут бо норасоии донишҳо дар бораи шароити 

ташаккули он ихтилоф вуҷуд дорад [54, с.14-19]. 

Ихтилофи мазкурро метавон бо асосноккунии таҷрибавии шароити 

педагогӣ дар ҷараѐни раванди таҳсилот дар соҳаи сотсиологияи тарбияи 

ҷисмонӣ ва варзиш, инчунин бо корбурди методи амсиласозӣ бо мақсади 

амалисозии ҳадди аксари самараноки онҳо ҳаллу фасл намуд. 

Амсилаи педагогӣ чунин шакли ангоравии пешниҳоди худи механизм 

ва ҳамкориҳои миѐни ҷузъҳои калидии онҳо ҳангоми ҳамкории муназзами 

онҳо дар ҷараѐни раванди педагогӣ хосиятҳои нави ҷанбаи ҳамгароидошта 

пайдо мешаванд, асосан мақсади эҷоди низоми мазкур аз ҳамин иборат буда, 

имкон медиҳанд, ки вазифаи педагогиро аллакай дар дигар дараҷаи 

баландтар ҳал намоянд [115, с.180]. 

Дар ин ҳол бояд қайд намуд, ки ангораҳои бенуқсон вуҷуд надоранд. 

Ҳеҷ яке аз онҳо қобил нестанд, ки ҳадди аксари эътимоднокӣ ва тафсилнокии 

муҳтавои ҷузъиѐти таркибии фаъолияти педагогиро инъикос намоянд. 

Инъикоси робитаҳои сершумори байниҳамдигарӣ ва тобишҳое, ки дар 

натиҷаи онҳо низом бо хосиятҳои нави муайянкунандаи дараҷаи нави сифати 

амалкард ғанӣ мегардад, умуман имконнопазир тасаввур мегардад [57, с.48]. 

Коркарди амсилаи ангоравӣ мақсади бунѐди тасаввури мафҳумтар ва 

аѐнитар дар бораи ин ѐ он падидаро дорад, ки ба туфайли он метавон 

муфассалтар арзѐбӣ ва мулоҳизаронӣ намуд. Дар сурати ноил шудан ба ин 

ҳадафҳо аз баъзе камбудиҳои ногузир метавон оромона сарфи назар намуд. 

Вазъият хеле бадтар хоҳад буд, агар ангораи ин ѐ он падида ѐ раванд 

барои идрок ва мулоҳизаронии моҳияти он ба ҷойи осон кардани равандҳои 

мазкур монеа шаванд. Аксаран, ин дар натиҷаи ҷидду ҷаҳди барзиѐди 

муаллифе мегардад, ки саъй мекунад тасвири ангоравиро барзиѐд муфассал 

ва калонҳаҷм намояд. Мутаассифона, нуқсони мазкур ба бисѐр амсилаҳои 

педагогии дар замони мо эҷодгардида хос мебошад. 

Бидуни дурнамо ва ғайриҳадафманд будани чунин равиш бо сабаби он 

ки натиҷаи ногузири он яқинан, ноҳинҷорӣ, сарбории барзиѐди иттилоотӣ ва 

чун натиҷа аз миѐн рафтани маънои асосӣ ва тамомияти раванд ва падидаи 

инъикосшаванда мебошад. Ин нуқта бо он тавзеҳ мегардад, ки ҷузъиѐти 

муназзами педагогӣ чунон аз лиҳози сохтор гуногун, амиқ ва калонҳаҷм 

мебошанд, ки онҳоро дар чорчӯбаҳои маҳдуд ва ҳатто ангораҳои мукаммал-

тарин пешниҳод намудан имконнопазир мебошад. 

Дар ин ҳол мо дар мавҷуд будани роҳҳои ҳалли ин масъала, ки бидуни 

муболиға онро стратегӣ ҳисоб мекунем, муътақид ҳастем. Барои ин зарур аст, 

ки дар донишҷӯѐн самтгириҳои арзишию ангезавӣ, ниѐзмандиҳо ва 

эътиқодмандиҳои марбута, яъне ҷузъҳои таркибии ақлонӣ ва маънавии 

шахсият бомуваффақият ташаккул ѐфта бошанд. 

Мо ба самаранокии чунин равиш дар ҳалли мушкилоти мазкур 

муътақидем, агар шароити педагогии зерин риоя гарданд.  

Принсипҳои зерини умумидидактикиро ба роҳбарӣ бояд гирифт [115, 

с.180; 57, с.48]: 

- принсипи мушкилотӣ будан, ки ба донишомӯзон дар ҷараѐни раванди 

таҳсилот матраҳ намудани чунон вазъиятҳо ва вазифаҳоро пешбинӣ 

менамояд, ки аз онҳо муносибати эҷодкорона ва ташаббус дар раванди 



66 
 

 

омӯхтан ва мустаҳкам малакаҳо ва донишҳои нав ва қаблан омӯхташударо 

талаб мекунад; 

- принсипи бунѐдикунониро бояд ҳамчун такягоҳ дар ҷараѐни раванди 

таҳсилот ба маълумоти бунѐдӣ ва робитаҳое, ки устувории таҳкурсии 

назариявиро бо сабаби мустаҳкамӣ нисбат ба ҷараѐнҳои вазъӣ ва таъсирҳои 

маъмули замон имконпазир месозанд, идрок намуд; 

- принсипи робитаи байни амалия ва назария маънои дар донишомӯзон 

ташаккулѐбии қобилияти дар амалияи фаъолияти худ истифодаи малакаҳо, 

маҳоратҳо ва донишҳои бадастомадаро дар назар дорад; 

- принсипи инсонгарокунонӣ муносибат ба донишомӯзро ҳамчун 

субъекти дорои мустақилият ва масъулият дар назар дорад; 

- принсипи фаъолият ва шуурнокӣ ба ҳавасмандкунии фаъолонаи 

донишомӯзон дар раванди фаъолияти ҳаракатӣ ва маърифатӣ бо такя ба 

идроки нақши муҳими таҳсил ва робитаи амиқи байниҳамдигарӣ миѐни 

азхудкунии донишу малакаҳои нав ва фаъолияти амалӣ далолат мекунад. 

Тибқи принсипи мазкур фаъолияти маърифатии донишомӯз бояд мустақил ва 

фаъол бошад; 

- тибқи принсипи инфиродикунонӣ, дар раванди интихоби машқҳои 

ҷисмонӣ барои донишомӯзон, сарбориҳои ҷанбаи ақлонӣ ва ҷисмонидошта 

бояд бо дарназардошти вижагиҳои равонӣ ва ҷисмонии онҳо интихоб 

шаванд; 

- принсипи ягонагии фаъолият ва шуур далолат мекунад, ки раванди 

таҳсилот ҳамроҳ бо соҳаи сотсиологияи варзиш ва тарбияи ҷисмонӣ бояд дар 

худ тавозуни муносиби миѐни ҷузъиѐти иҷтимоӣ ва ҷисмонӣ, ҳаракатӣ ва 

ақлонии сотсиологияи варзиш ва ташаккули фаъолияти маърифат дар 

машғулиятҳои сотсиологияи тарбияи ҷисмонӣ ва варзишро якҷоя намуда 

бошад. 

Марҳилавӣ будани раванд. Дар ҷараѐни ҳар гуна фаъолияти 

педагогии дорандаи ҷанбаи низомӣ барои ноил шудан ба мақсади 

гузошташуда усули амаликунонии марҳилавӣ зарур аст. Пас таъмини 

ҳамкории самаранок дар раванди таҳсилот дар соҳаи сотсиологияи варзиш ва 

тарбияи ҷисмонӣ ба сифати шароити калидии педагогӣ риояи принсипи 

марҳилавӣ будан бо такя ба назорати мунтазам аз болои рушди раванд 

мебошад. 

Чи дар амалия ва чи дар назария се марҳилаи калидӣ - ташхисӣ, 

ташкилӣ ва тасҳеҳиро ҷудо мекунанд. 

Дар марҳилаи ташхисӣ ҳолати аввалияи ҳамкории миѐни омӯзгор ва 

донишомӯз муайян карда шуда, пешгӯйии минбаъдаи раванд амалӣ ва 

вазифаҳо ва ҳадафҳои ниҳоӣ муайян мегарданд. 

Дар марҳилаи ташкилӣ муассиртарин методҳо ва воситаҳои ташкили 

раванди таълиму тарбия интихоб карда мешавад, ки дар ташаккули ҳамкории 

миѐни омӯзгор ва донишомӯз ба таври мусбат инъикос мегардад. 

Марҳилаи тасҳеҳӣ бо назорати натиҷаҳои бадастомада бо тасҳеҳи 

минбаъдаи кор, инчунин ислоҳ карда шудани иштибоҳҳои қаблан роҳѐфта 

тавсиф мешавад. Омӯзгор дар ин марҳила нақши мураббиро иҷро намуда, ба 

шогирдонаш машварат мекунад, ки кадом усулҳои худомӯзӣ дар соҳаи 

сотсиологияи варзиш ва тарбияи ҷисмонӣ бештар аз лиҳози инфиродӣ 

қобили қабул ва самаранок мебошанд. 

Дар натиҷаи фаъолияти боисрори нақшавӣ оид ба ташаккули ҳамкории 

миѐни омӯзгор ва донишомӯз дар ҷараѐни раванди таҳсилот дар соҳаи 

сотсиологияи варзиш ва тарбияи ҷисмонӣ заминаҳои мусоид барои он ба 

вуҷуд меояд, ки дар донишомӯзон дараҷаи баланди мустақилият дар 

фаъолнокии  маърифатӣ ҳосил гардад. Он иборат аз шакли олии рушди 

чунин сифат буда, омили калидиест, ки на танҳо муваффақияти таълим оид 

ба курси  фанни «Сотсиологияи варзиш ва ташаккули фаъолнокии 

маърифатӣ дар машғулиятҳои сотсиологияи тарбияи ҷисмонӣ ва варзиш»-ро, 

балки ба таври куллӣ, самаранокии фаъолияти умумитаҳсилотиро таъмин 

мекунад [63, с.5 8]. 

Принсипҳои  табиатмувофиқии Я.А.Каменский. Мусоидтарин замон 

дар раванди таҳсилот барои рушди ниѐзмандиҳои арзишӣ, ҳавасмандӣ, ки 

барои ин раванд муайянкунанда мебошанд, зинаи аввал ва асосӣ мебошанд 

ва он ақидаи муаллифи таҳқиқотро дар бораи он тасдиқ мекунад, ки  барои 

«табиат мутобиқшавӣ  барои замони барои вай мусоид хос мебошад». 

Унсури асосии раванди таҳсилот  дар соҳаи мавриди баррасии мо 

низоми донишҳо мебошад, бинобар ин, барои он ки дараҷаи самаранокии 

раванди мазкур дар чорчӯбаи раванди таҳсилот дар соҳаи тарбияи ҷисмонӣ 

баланд бардошта шавад, бояд анбуҳи иттилооти аз рӯйи муҳтаво ва ҳаҷм 

зарурӣ андухта шавад ва донишомӯзон ба азхудкунии он омода карда 

шаванд. Ҳамин тавр, мо ба яке аз принсипҳои табиатмувофиқӣ пайравӣ 

мекунем, ки тибқи он «пеш аз он ки ба мавод ин ѐ он шакл дода шавад, 

табиат омодасозии онро амалӣ менамояд». 

Дар асоси захираи иттилоотии фанни таълимии «Сотсиологияи варзиш 

ва тарбияи ҷисмонӣ» дараҷаи баланди тадриси маводи дастурию методӣ ва 

назариявӣ ҳангоми баргузории машғулиятҳо гузошта шудааст, ки махсус 

ташкил шуда буданд ва ҳадди аксар ба вазифаҳои дар назди он гузошташуда 

мувофиқат доранд ва ба азхудкунии босифати маводи таълимии фанни 

мавриди баррасии мо мансубанд. Ҳамин тавр принсипе, ки тибқи он «табиат 

пеш аз он ки таъсиррасониро амалӣ созад, барои ин ашѐеро интихоб мекунад, 

ки ҳадди аксар барои ин мувофиқ аст, дар ҳолати ноилоҷӣ ашѐи 

мавҷудбударо то ба ҳолати даркорӣ тағйир медиҳад». 

Ҷузъи таркибии муҳтавоии машғулиятҳои гуногун чи дар дарсҳо ва чи 

берун аз онҳо дар соҳаи сотсиологияи варзиш ва тарбияи ҷисмонӣ дар 

ҷараѐни раванди таҳсилот миѐни якдигар робитаи ногусастанӣ доранд ва бо 

якдигар дар вобастагии бевосита қарор доранд, ҳар яки онҳо бо ҳадафҳо, 

методҳо ва воситаҳои махсуси худ тавсиф мешаванд, ки вижагиҳои 

ҳамкориҳои байниҳамдигарии онҳоро ҷудо мекунанд. Чунин тартиб ба кори 

таълим имкон медиҳад, ки як навъ таҳкурсӣ ва меҳваре гардад, ки ҷанба ва 

муҳтавои робитаҳои байниҳамдигариро бо дигар шаклҳои таъсиррасонии 

тарбиявию таҳсилотӣ муайян намояд. Дар ин ҷо мо, возеҳан иҷрои 

принсиперо мебинем, ки мутобиқи он «ҳамаи амалҳои табиат бетартибона 

нестанд, балки ба тартиби муайян иҷро мешаванд» [62,с.200]. 

Барои баланд бардоштани дараҷаи сифатии таҳсилот дар соҳаи 

сотсиологияи варзиш ва тарбияи ҷисмонӣ такя намудан ба рушди арзишҳои 

ботинӣ, ҳавасмандӣ ва талошҳо дар донишомӯзон зарур мебошад. Ҳангоми 

таъсиррасонии педагогии ҷанбаи ҳадафманд ба эҷоди механизми ҳамкориҳои 

миѐни омӯзгор ва донишомӯз бо абзори сотсиологии варзиш ва ташаккули 

фаъолнокии маърифатӣ дар машғулиятҳои сотсиологияи тарбияи ҷисмонӣ ва 

варзиш яке аз нишондиҳандаҳои калидии муваффақияти ташаккулѐбии он, 

падидаи аз тарафи донишомӯзон зоҳир гардидани ҷанбаи мустақилияти 

фаъолияти ҳаракатӣ ва маърифатӣ мебошад. Ҳамин тавр вазъияти мазкур 

принсипи табиатмувофиқиро инъикос мекунад, ки мегӯяд: «табиат ҳар як 

амали худро аз дохил оғоз мекунад» [41, с.335]. 

 Истифодаи ҳадди аксари имконоти иттилоотии фанни таълимии 

«Сотсиологияи варзиш ва ташаккули фаъолнокии маърифатӣ дар маш-

ғулиятҳои сотсиологияи тарбияи ҷисмонӣ ва варзиш» эҷоди таҳкурсӣ барои 

ташаккул ва идроки бошууронаи ниѐзмандиҳо, рағбатҳо ва ангезаҳои марбут 

бо тарбияи ҷисмониро фароҳам месозад, ки дар кори ба варзиш ва тарбияи 

ҷисмонӣ, фаъолияти ҷисмонию ақлонӣ ва маърифатӣ шиносо кардан бо такя 

ба дарназардошт ва идроки амиқи вижагиҳои худ нақши ҳалкунанда дорад. 

Мо дар ин ҷо мисоли равшани тасдиқи принсипро дар бораи он мебинем, ки 

«табиат ташаккули чизеро аз умумӣ оғоз намуда, онро бо бештар хусусӣ 

хотима мебахшад» [61,с.71-73]. 

 Ба туфайли тадриси комилиѐри маводи ҷанбаи дастурию 

назариявидошта дар донишомӯз тасаввуроти асосӣ оид ба механизмҳои 

калидӣ ҳосил мегардад, ки ба ташаккули малакаҳои ҳаракатӣ, сифатҳои 

ҷисмонӣ, оид ба таъсиррасонии фаъолияти ҷисмонӣ ба захираи амалкардии 

инсон таъсир мерасонад. Ҳамин тавр, он принсип тасдиқи худро меѐбад, ки 

«ҳаракати табиат, тадриҷан амалӣ мегардад, вай ҷаҳишҳоро намеписандад». 

Дар асоси раванди педагогии рушди низоми таҳсилот дар марҳилаи 

кунунӣ бояд авлавияти омодасозии донишомӯзон ба таҳсилоти муттасил ва 

худомӯзӣ дар тамоми муддати зиндагӣ, бо шумули соҳаи сотсиологияи 

варзиш ва тарбияи ҷисмонӣ ва ташаккули фаъолнокии маърифатӣ дар дар 

машғулиятҳои сотсиологияи тарбияи ҷисмонӣ ва варзиш бо мақсади ноил 

шудан ба такомули ҷисмонӣ қарор дошта бошад, ки бо чунин принсип 

ҳамовоз мебошад: «табиат ҳама чизро ба охир мерасонад, он чи ки оғози чизе 

бошад, бидуни қатъшавӣ» [121, с.40]. 

Агар таъсиррасонии бевоситаи машқҳои ҷисмонӣ бо сабаби 

тағйирпазирии табиии чунин таъсиррасонӣ на ҳамеша мусбат бошад ва 

баъзан ҳангоми нодуруст корбаст кардан метавонад ба саломатӣ зарари 

ҷиддӣ расонад, пас ба соҳаи маънавию ақлонии донишомӯзон чунин 

таъсиррасонӣ бо ҳама гуна ғайримустақимии худ дар аксарияти ҳолатҳо 

муфид ва муайянкунанда мебошад. Натиҷаҳои чунин таъсиррасонӣ на танҳо 

ва на ба қадри ченакҳои миқдории «берунӣ», масалан ба дараҷаи тайѐрии 

ҷисмонӣ, балки ҳамон қадар дар чунин зуҳуроти ҷанбаи дохилидошта аз 

қабили ҳадафҳо, ҳавасмандӣ, ниѐзмандӣ ва ғайра, ки ҳангоми ташаккули 

мулоҳизаи ботинии зарурати машқҳои ҷисмонӣ бо такя ба машғулиятҳои аз 

лиҳози методӣ босаводона ва мунтазам калидӣ мегарданд. Дар ин ҷо мо 

инъикоси он принсипро мебинем, ки «табиат аз ҳама гуна чизи зарарнок ва 

ихтилофдошта дақиқан дурӣ меҷӯяд» [64, с.37-41]. 

Истифодаи таълими ҳаѐтофар (витагенӣ). Барои иҷро намудани 

шароити мазкур раванди таҳсилотро бояд тавре ташкил намуд, ки 

донишомӯзон дар натиҷа таҷрибаи муайяни ҳаѐтиро ба даст оваранд. Дар ин 

бобат А.С. Белкин қайд менамояд, ки таҷрибаи зиндагӣ тавассути иттилооти 

ҳаѐтофар, ки дар анбори хотираи дарозмуддати инсон нигоҳдорӣ шуда, ба 

дороии воқеии он мубаддал мешавад, ба даст оварда шуда, омода аст, ки дар 

ҳар гуна вазъияти зарурӣ мубрам гардонида шавад. Муаллиф дар 

худкифоягии арзиши иттилооти мазкур барои инсон муътақид аст, чунки вай 

на аз берун омадааст, балки натиҷаи «сабақе» мебошад ки инсон бо тамоми 

муваффақиятҳо ва иштибоҳҳо аз сар гузаронидааст. 

Раванди таҳсилотро бо такя ба таълими ҳаѐтофар ташкил намуда, мо 

муътақид будем, ки чи азхудкунии донишҳои дорои ҷанбаи махсусдошта ва 

чи мустаҳкамкунии онҳо дар амалияи ҳаракатро яке аз ҷузъиѐти калидии 

таълими тарбияи ҷисмонӣ дар чорчӯбаи раванди таҳсилот намудан зарур аст 

ва маҳз ба туфайли таълими ҳаѐтофар донишомӯз дар таҷрибаи шахсии худ 

на танҳо аз фаъолияти ҳаракатӣ, балки аз фаъолнокии маърифатӣ ҳам фоида 

ба даст меоварад. Дар ин ҳол афзоиши бешубҳаи самаранокии 

таъсиррасониҳои педагогӣ ба мушоҳида мерасад, зеро фаъолияти донишомӯз 

бо худшиносии худ, вижагиҳои шахсии нотакрор, вокунишҳои худ ба ин ѐ он 

ҳолатҳо ҳамроҳ мебошад [99, с.20-24]. 

Принсипи инсонмувофиқӣ ҳамчун омили муҳими раванди таҳси-

лотӣ дар соҳаи сотсиологияи варзиш ва тарбияи ҷисмонӣ. Ба ақидаи А.В. 

Хуторский шахсияти донишомӯз дар ҷараѐни раванди таҳсилотро бояд ҳам аз 

мавқеи иҷтимоӣ ва ҳам бо дарназардошти ҷанбаҳои худомувофиқӣ, 

фарҳангмувофиқӣ ва табиатмувофиқӣ мавриди баррасӣ қарор дод. Муаллиф 

чунин ҳисоб мекунад, ки таҳкурсии инсонмувофиқии таҳсилот захираи 

дохилии инсон мебошад, ҳадафи калидии ин таҳсилот бошад, кушодан ва 

амалисозии ҳадди аксари имконоти мазкур аст. Тибқи чунин фаҳмиш ба 

принсипи инсонмувофиқӣ пайравӣ кардан имкон медиҳад, ки раванди 

таҳсилот ҳамчун воситаи калидӣ баррасӣ гардад ва бо ѐрии он захираи 

билқувваи дошишҷӯѐн ошкор ва ба ҳадди аксар пурра амалӣ мегардад [118, 

с.171]. 

Дар ин қарина низоми таҳсилот дар соҳаи сотсиологияи варзиш ва 

тарбияи ҷисмонӣ дорои имконоти беҳамтомебошад, зеро он аз рӯйи таъйинот 

ва моҳияти худ кушодани имконоти ҳам ҷанбаи ҷисмонӣ ва ҳам ҷанбаи 

ақлонидоштаи донишомӯзонро пешбинӣ менамояд, инчунин таъсиррасонии 

мукаммал ва маҷмӯӣ ба оғозҳои равонӣ, ҷисмонӣ ва маънавии онҳо бояд дар 

таъсиррасонии мутавозин, ҳадафманд ба раванди ташаккули ҷузъиѐти 

ҳаракатӣ ва сотсиологияи варзиш ва тарбияи ҷисмонӣ инъикос ѐфта бошад. 

Корбурди васеи имконоти умумитаҳсилотии фанни таълимии 

«Сотсиологияи тарбияи ҷисмонӣ ва варзиш». Нақшаи пойгоҳии таълим 

(НПТ) ва як силсила санадҳои дигари дастурдиҳандаи самтгириҳо фанни 

таълимии «Сотсиологияи тарбияи ҷисмонӣ ва варзиш»-ро ҳамчун фанни 

умумитаҳсилотӣ таъриф мекунанд, ки он дар радифи вазифаҳои вижаи ба он 

хосбуда бояд вазифаҳои умумитаҳсилотӣ ва педагогиро низ иҷро намояд.  

Мутаносибан, дар ҳолати ҳамаи вижагие, ки ба он хос аст, фаъолияти 

ҷанбаи ҳаракатидошта яке аз фанҳои заминавии умумитаҳсилотӣ мебошад, 

ки барои он ҳамаи унсурҳои фанҳои таълимии чунин мақомдошта хос 

мебошад. 

Дар  таҳқиқоти В.П. Лукяненко бо эътимоди том беасос будани ақидаи 

муддати солҳои тӯлонӣ маъмулбуда дар бораи гӯѐ беарзишии фанни мазкур 

дар радифи фанҳои умумитаҳсилотӣ нишон дода шудааст. Чунки захираи 

умумитаҳсилотии он метавонад барои бисѐр, ба истилоҳ фанҳои «ҳақиқӣ»-и 

таълимӣ ба ҳайси намуна хидмат намояд. Яке аз мисолҳо метавонад дараҷаи 

ҳамгироӣ доштани он бо чунин фанҳои пурмуҳтаво ва ба дараҷаи олӣ ҷолиби 

илмӣ, аз қабили биохимия, анатомия, биофизика, биомеханика, физиология 

ва бисѐр дигар фанҳо бошад [66, с.168]. 

Махсусан далелҳое боэътимод мебошанд, ки аз нақши муҳими фанни 

таълимии «Сотсиологияи варзиш ва ташаккули фаъолнокии маърифатӣ дар 

машғулиятҳои сотсиологияи тарбияи ҷисмонӣ ва варзиш» дар чунин соҳаи 

муҳимтарин барои инсон, ба мисли саломатии вай шаҳодат медиҳанд. 

Бояд илова намуд, ки агар дигар фанҳои таълимӣ барои ҳаѐти одамон 

гуногунаҳамият ва ҳатто, амалан ночиз бошад, он гоҳ арзиши донишҳои 

бадастомада дар соҳаи сотсиологияи  варзиш ва тарбияи ҷисмонӣ аз дидгоҳи 

ҳифзи саломатӣ барои ҳар як инсон хеле муҳим мебошад. 

Вижагии беназири фанни таълимии «Сотсиологияи варзиш ва 

ташаккули фаъолнокии  маърифатӣ дар машғулиятҳои сотсиологияи тарбияи 

ҷисмонӣ ва варзиш» ҳамон далел аст, ки самтгирии он ба ҷиҳати аз тарафи 

донишомӯзон азхудкунии методҳои саломатии худро ҳифзкунанда ва 

мустаҳкамкунанда, бо тариқи оқилона такмил додани табиати ҷисмонии худ 

нақши муайянро дар муваффақияти мутобиқшавии иҷтимоии он иҷро 

мекунад. 

Баргузор намудани машғулиятҳои амалӣ, дастурдиҳию методӣ ва 

назариявӣ дар чорчӯбаи курси сотсиологияи варзиш ва ташаккули 

фаъолнокии маърифатӣ басо муҳим мебошад. 

Ҳадафи асосии ҳар гуна фанни умумитаҳсилотӣ ба донишомӯзон 

омӯзондани донишҳои назариявӣ дар чорчӯбаи машғулиятҳои синфхонавӣ 

аст. Ягона истисно фанни таълимии «Сотсиологияи варзиш ва ташаккули 

фаъолнокии маърифатӣ дар машғулиятҳои сотсиологияи тарбияи ҷисмонӣ ва 

варзиш» мебошад. 

Аммо яке аз шароити калидии ба раванди таҳсилотии соҳаи 

сотсиологияи варзиш ва тарбияи ҷисмонӣ воридшавии донишомӯзон 

баргузории машғулиятҳои амалӣ, дастурдиҳию методӣ ва назариявӣ аст, ки 

имкон медиҳад, дараҷаи сифати тадриси маводи дастурдиҳию методӣ ва 

назариявӣ беҳтар гардонида шавад. Донишҷӯѐн дар ин ҳол дастурҳои 

муфассали методӣ ва маълумоти назариявӣ оид ба ҳамаи намудҳои дониш, аз 

ҷумла амалӣ ба даст меоваранд. 

Дарси амалӣ чунин шакли машғулият мебошад, ки ба донишҷӯѐн 

имкон медиҳад, ки донишҳои нав ба даст оваранд ва маҳорату донишҳои 

қаблан омӯхтаи худро дар амал мустаҳкам намоянд. 

Дарси дастурдиҳию методӣ машғулиятест, ки дар он донишомӯзон 

маҳорат ва донишҳои амалию методӣ ба даст меоваранд ва мустаҳқам 

мекунанд. 

Дар машғулиятҳои назариявии курси таълимӣ оид ба сотсиологияи 

варзиш ва ташаккули фаъолнокии маърифатӣ дар машғулиятҳои 

сотсиологияи тарбияи ҷисмонӣ ва варзиш донишҷӯѐн донишҳои методӣ ва 

назариявиро фаро мегиранд. 

Ба туфайли ташкили машғулиятҳои дар боло зикргардида дар соҳаи 

сотсиологияи варзиш ва ташаккули фаъолнокии маърифатӣ дар 

машғулиятҳои сотсиологияи тарбияи ҷисмонӣ ва варзиш донишҷӯѐн 

маълумотро дар соҳаи сотсиологияи варзиш ва ташаккули фаъолнокии 

маърифатӣ дар машғулиятҳои сотсиологияи тарбияи ҷисмонӣ ва варзиш бо 

муваффақият ба даст меоваранд, аммо на «чун дар ҷаҳиш» бо ифодаи 

зарифонаи  В.П. Лукяненко, балки дар шароити махсус ташкилшудаи 

мусоид, ки ҳадди аксар ба принсипҳои умумидидактикӣ ва қоидаҳои тадриси 

маводи ҷанбаи амалию методӣ ва назариявидошта ҷавобгӯ мебошанд. Ба ғайр 

аз нуктаҳои дар боло зикргардида чунин методи ташкили дарсҳо имкон 

медиҳад, ки ҳалли масъалаҳои оид ба таъсиррасонии куллӣ, маҷмӯӣ ба 

ҷузъиѐти маънавӣ, ақлонию ҷисмонии шахсияти донишомӯз фароҳам оварда 

шавад. 

Дар ин ҳол бояд қайд намуд, ки дар машғулиятҳои амалӣ, дар тафовут 

аз машғулиятҳои анъанавӣ бояд ҷузъи амалию методии он тақвия гардад. Дар 

қаринаи мазкур супориши на он қадар машғул шудан ба машқҳои ҷисмонӣ, 

амалисозии фаъолияти ҷисмонӣ дар шаклҳои гуногуни он (ки аксаран ҷанбаи 

фароғатӣ, истироҳатию солимгардонӣ доранд), балки кор дар болои 

мустаҳкамкунии маҳоратҳо ва донишҳои методӣ ва назариявии 

самтгиришуда ба маҳорати аз лиҳози методӣ дуруст ташкил кардан ва 

баргузор кардани тамоми раванди фаъолияти таълими ҳаракатӣ ҷойгоҳи 

аввалро ишғол мекунад. 

Маҳз ба туфайли чунин равиш мумкин аст раванди таълимро ба таври 

ҳадди аксар мукаммал, ки метавонист ҳамкории миѐни омӯзгор ва 

донишҷӯѐнро дар чорчӯби раванди таълим дар соҳаи сотсиологияи варзиш ва 

тарбияи ҷисмонӣ бештар самаранок таъмин мекард, имконпазир намояд. 

Ҷузъи таркибии муҳтавоии машғулиятҳои дастурию методӣ ва ҷанбаи 

назариявидошта на аз тайѐрии варзишӣ ва ҳолати ҷисмонии донишҷӯѐн, на аз 

шароити иқлимии маҳал ва ғайра вобастагӣ доранд, ки инро ҳаматарафагӣ ва 

тааллуқ доштани онҳо ба ҳамаи асоси муҳтавоии фанни таълимии мазкур 

ҳатмӣ ва калидӣ тасдиқ менамояд[ 65,с.156-158, 279]. 

Бо мақсади ноилшавии ҳадди аксари дараҷаи сифати азхудкунии 

барномаи таълимии тарбияи ҷисмонӣ, мавзӯҳои ин гуна машғулиятҳо бояд 

якчанд дарсҳоро дарбар гирифта, ба як дарс маҳдуд набошад. Дар ин ҳол 

мавзӯҳои машғулиятҳо набояд дар ҳамаи марҳилаҳои таълим, балки 

ҳамчунин ҳангоми гузаштан аз як синф ба синфи дигар такрор шаванд, ки он 

имкон медиҳад маводи дарсии гузашташуда мустаҳкам гардад ва муттасилии 

он дар ҷараѐни мураккабшавии тадриҷӣ таъмин гардад. 

Дар донишҷӯѐн тарбия намудани мустақилият дар фаъолияти 

ҳаракатӣ ва маърифатӣ. Мустақилият дар чорчӯбаи раванди таҳсилот 

марҳилавӣ ташаккул меѐбад. Дар марҳилаи якум мустақилият танҳо ҳамон 

вақт падид меояд, ки иҷро кардани фаъолияти қаблан банақшагирифташуда 

дар пеш бошад. Дар марҳилаи дуюм донишомӯзон мустақилона фаъолияти 

ҳаракатӣ ва маърифатиро амалӣ намуда, дар ин ҳол аз болои кори 

иҷрокардаашон худназоратро иҷро мекунанд. Марҳилаи сеюм баѐнгари 

маҳорати донишомӯз на танҳо аз болои фаъолияти худ назорат кардан аст, 

балки амалисозии банақшагирии он ҳам мебошад. Марҳилаи олӣ, чаҳоруми 

зуҳури мустақилият дар ташаббуси эҷодии донишҷӯѐн ифода мегардад, вақте 

ки ҳар яки онҳо худаш ҳадафҳояшро интихоб карда, роҳҳои ноилшавӣ ба 

онҳоро пайдо мекунад ва дар ин ҳолфаъолияти бошууронаро иҷро карда, 

минбаъд натиҷаҳои онро таҳлил мекунад. 

Дар сурати ташкили босифати низоми таҳсилот дар соҳаи варзиш ва 

ташкили фаъолнокии маърифатӣ дар машғулиятҳои сотсиологияи тарбияи 

ҷисмонӣ ва варзиш метавон муваффақияти худтакомулии донишҷӯѐнро 

кафолат дод, пас дар онҳо ташаккул ѐфтани мустақилият дар фаъолияти 

ҳаракатӣ ва маърифатӣ вазифаи марказии раванди таҳсилот мегардад. 

Новобаста аз вазъи саломатии донишомӯз ѐ дараҷаи истеъдодаш, ӯ 

бояд имкони зоҳир намудани қобилияти худро дар ҷараѐни фаъолияти 

мунтазами ҳаракатӣ ва маърифатӣ дошта бошад, ки онро омӯзгор ҳамчун 

устоди кори худ ва мураббӣ таҳти назорат бигирад. Мо чунин ҳисоб 

мекунем, ки муваффақияти усули баррасишаванда ба дараҷаи қобили 

мулоҳиза, ба сатҳи ба донишҷӯѐн омӯзондани маҳоратҳо ва донишҳои 

истифодаи абзорҳои сотсиологияи варзиш ва ташаккули фаъолнокии 

маърифатӣ дар машғулиятҳои сотсиологияи тарбияи ҷисмонӣ ва варзиш дар 

зиндагии ҳамарӯза вобаста аст. Муҳим он аст, ки дар ин ҳол онҳо фақат аз 

донишҳо ғанӣ нагарданд, балки ба туфайли он донишҳо дар ин ѐ он намуди 

фаъолият комѐбиҳои шахсӣ да даст оварда тавонанд [105, с.190]. 

Амалисозии баҳодиҳии мунтазами объективии натиҷаҳои фаъо-

лияти таълимӣ.  Ҳар гуна фаъолияте, ки аз тарафи донишомӯзон дар 

ҷараѐни раванди таҳсилот падид меояд, бояд объекти ҳатмии баҳодиҳӣ аз 

тарафи омӯзгор гардад. Бинобар ин, яке аз муҳимтарин омилҳои 

муваффақияти раванди таҳсилот ба вуҷуд овардани низоми самаранок 

амалкунандаи баҳодиҳӣ ба донишомӯзон мебошад, ки он шомили абзорҳои 

ҳавасмандкунӣ барои аз тарафи донишомӯз зоҳир гардидани мустақилият ва 

ташаббус дар фаъолияти ҳаракатӣ ва маърифатӣ на танҳо дар ҷараѐни кори 

бевосита оид ба фанни мазкур, балки дар машғулиятҳои беруназсинфӣ ҳам 

мебошад. 

Барои он ки «мақоми» машғулиятҳо оид ба сотсиологияи варзиш ва 

ташкили фаъолнокии маърифатӣ дар машғулиятҳои сотсиологияи тарбияи 

ҷисмонӣ ва варзиш баланд бардошта шавад, зарур аст, ки тадбирҳои 

нигаронидашуда ба ҳадди аксари дастрасӣ ва кушода будани иттилоот барои 

ҳамаи иштироккунандагони раванди таҳсилот дар бораи меъѐрҳои баҳодиҳӣ, 

оид ба мониторинги  рушди ҷисмонӣ, омодагии ҷисмонӣ тавассути 

сомонаҳои мактабӣ, лавҳаҳои иттилоотӣ, маърӯзаҳо дар маҷлисҳои падару 

модарон, машваратҳо ва ғайра амалӣ карда шавад. 

Тибқи вазифаҳои таҳқиқоти мазкур, натиҷаҳои фаъолияти 

донишомӯзон дар ҷараѐни раванди таҳсилот дар соҳаи сотсиологияи варзиш 

ва ташкили фаъолнокии маърифатӣ дар машғулиятҳои сотсиологияи тарбияи 

ҷисмонӣ ва варзиш зарур аст, ки ҳам аз рӯйи ҷамъбасти намоишдиҳии 

маҳоратҳо, донишҳо ва малакаҳои амалии ҷанбаи назариявию методидошта 

ва иҷро намудани меъѐрҳо оид ба фаъолияти ҳаракатӣ ва ҳам аз рӯйи 

натиҷаҳои зуҳуроти ташаббускорӣ, эҷодиѐт, фаъолияти мустақилона дар 

худомодашавии ҳаракатӣ ва маърифатӣ баҳодиҳӣ гардад. Дар категорияи 

охирин унсурҳое аз қабили иштирок дар дақиқаҳои тарбияи ҷисмонӣ, 

варзиши пагоҳирӯзӣ, риояи реҷаи рӯз, мустақилона тартибдиҳӣ ва тасҳеҳ 

намудани барномаи такмили ҷисмонӣ дар ҳамкорӣ бо омӯзгор, иштирок дар 

омодасозии чорабиниҳои тарбияи ҷисмонии оммавӣ ва тарбияи ҷисмонию 

солимгардонии мактабӣ ва ғайра дохил мешаванд [114,с.111-117]. 

Дар асоси баҳодиҳии аз тарафи донишҷӯѐн азхудкунии донишҳои 

махсус бояд меъѐрҳои зерин қарор дошта бошанд. Қабл аз ҳама, маҳорати 

донишҷӯѐн дар амалисозии назорати мустақилона ва мушоҳида аз болои 

ҳолати организми худ мебошад. 

Боз як меъѐри муҳим дараҷаи дар донишомӯз мулоҳизаронии идроки 

иттилооти дар машғулиятҳо бадастовардашуда, маҳорати онро ба хотир 

гирифтан ва дар амал иҷро кардан мебошад. 

Машғулиятҳои назариявии ташкилгардида ба мисли суҳбат, мубоҳиса 

метавонанд бо корбурди усулҳои эвристикӣ дар ҷараѐни иҷрои вазифаҳои 

хонагӣ ѐ корҳои эҷодӣ, аз қабили таҳия намудани намоишномаҳои кӯтоҳ, 

буклетҳо ѐ плакатҳо, тартибдиҳии реҷаи рӯз, интихоби бозимашқҳо ва 

бозиҳои серҳаракати дараҷаҳои муассирии гуногун ва ғайра амалӣ карда 

шаванд. 

Ҳангоми машғулиятҳои самтгирии дастурдиҳию методӣ бояд 

баҳодиҳии маҳорати донишомӯзон оид ба дар амал истифода намудани 

иттилооти бадастомада роҳандозӣ гардад. 

Дар ҷараѐни машғулиятҳои амалӣ донишҷӯѐн бояд баҳои омодагии 

худро барои истифодаи донишҳои дарѐфткардаашон дар ҳолатҳои 

ғайримеъѐрӣ, ҳангоми ҳалли масъалаҳои дараҷаҳои гуногуни мураккабӣ, 

маҳорати идроки ҳар як амали ҷанбаи ҳаракатидоштаро дарѐфт намоянд. Дар 

ин ҳол ошкор намудани қобилияти донишомӯз ба худбаҳодиҳӣ, ба маҳорати 

ошкорсозии иштибоҳҳои худ ва ѐфтани роҳҳои ислоҳи онҳо хеле муҳим аст. 

Ҳамчунин баҳодиҳии қобилияти донишомӯз ба худбаҳодиҳии ҳолати 

ҷисмонии худ дар ҷараѐни аз тарафи ӯ иҷро гардидани машқҳои ҷисмонӣ, 

супоришҳои хонагӣ, ба зоҳир намудани мустақилият, эҷодкорӣ ва ташаббус 

дар раванди фаъолияти ҳаракатӣ ва ғайра аз аҳаммият бархурдор мебошад. 

Меъѐрҳои баҳодиҳии рушди сифатҳои ҷисмонӣ набояд натиҷаҳои 

мутлақ, балки нишондиҳандаҳои инфиродии афзоиши онҳо ҳангоми иҷрои 

санҷишҳои (тестҳо) махсус бошанд. 

Амалисозии санҷиши шароити ҷисмонии донишомӯзро бояд бо идомаи 

коркарди меъѐрҳое идома дод, ки муайян кардани дараҷаҳои баланд, миѐна 

ва пасти омодагӣ, инчунин нишондиҳандаҳои миѐнгуншудаи инфиродӣ ва 

гурӯҳӣ, ки вижагиҳои ҳар як донишомӯзроба инобат мегирифт, имконпазир 

созад. Худбаҳодиҳии донишомӯз дар қобилияти ин ѐ он фаъолиятро идрок 

кардани ӯ нақши муҳим дорад. 

Фарҳанги доиратулмаорифи педагогӣ мафҳуми «худбаҳодиҳӣ» -ро 

ҳамчун «худшиносии тавсифкунандаи баҳодиҳии қобилиятҳо, рафторҳо, 

сифатҳои ахлоқии худӣ, идрок кардани худ ҳамчун шахсият, ки танзимгари 

муҳими рафтори инсон аст» тафсир намудааст. 

Зарур аст, ки донишомӯзон таҳти назорати бевосита ва роҳбарии 

омӯзгор мустақилона пайгирӣ намудани динамикаи ҳолати ҷисмонии худро 

дар ҷараѐни иҷрои машқҳои санҷишӣ дар вақти машғулиятҳои сотсиологияи 

варзиш ва ташаккули фаъолнокии маърифатӣ дар машғулиятҳои сотсиоло-

гияи тарбияи ҷисмонӣ ва варзиш, инчунин дар вақти иҷрои вазифаҳои хонагӣ 

биѐмӯзанд. Таъмин намудани пайдарпайии мунтазам дар ҷараѐни амалисозии 

раванди мазкур муҳим аст. Ҷамъбасти фаъолияти мустақилонаи дониш-

омӯзонро метавон дар намуди ҷадвалҳо, ангораҳо ва намудорҳо метавон 

таҳлил ва инъикос намуд. 

 Шароити педагогие, ки мо дар боло ба сифати ҷузъи калидии низоми 

педагогӣ муаррифӣ намудем, инъикоси умумитарин талаботи пешниҳод-

шаванда ба ташкили раванди таҳсилот дар соҳаи сотсиологияи варзиш ва 

ташаккули фаъолнокии маърифатӣ дар машғулиятҳои сотсиологияи тарбияи 

ҷисмонӣ ва варзиш мебошад. Онҳо ба дараҷаҳои муайян дар ҳамаи ҷузъиѐти 

муҳтаво ва сохтори амсилаи аз тарафи муаллиф пешниҳодгардида, ки 

мақсади он мусоидат ба амалисозии муваффақонаи шароити педагогии 

таҳиягардида дар ҷараѐни таҳқиқоти мазкур инъикос ѐфтааст ва он имкон 

медиҳад, то ки воситаҳои сотсиологияи варзиш ва ташаккули фаъолнокии 

маърифатӣ бо самаранокии ҳадди аксар дар машғулиятҳои сотсиологияи 

тарбияи ҷисмонӣ ва варзиш ба кор бурда шавад. 

Хулосаи боби якум 

 

1. Бисѐр муҳаққиқон ҳолати буҳронии варзишро дар Тоҷикистони 

кунунӣ иброз намуда, дар миѐни аломатҳои асосии он дуршавӣ аз 

принсипҳои инсонгароиро таъкид мекунанд, вақте ки саломатии инсон 

ҳамчун арзиши асосии машғул шудан ба варзиш бо талоши ба ҳар қимате 

ноил шудан ба натиҷаи дилхоҳ иваз мешавад. 

Сотсиологияи тарбияи ҷисмонӣ ва варзиш омилҳоеро таҳқиқ менамояд, 

ки бояд ба андозаи пурра ҷанбаи оммавии ҳаракати варзишию тарбияи 

ҷисмониро таъмин намоянд. Сотсиологияи варзиш ва тарбияи ҷисмонӣ дар 

тафовут аз сотсиологияи умумӣ иборат аз фанни амалӣ буда, чунин 

вазифаҳои муҳимтаринро аз қабили ташкилию амалӣ, назариявию маърифатӣ 

ва ҷаҳоншиносӣ иҷро мекунад. 

2. Сотсиологияи варзиш ва тарбияи ҷисмонӣ дар замони ҳозира ба 

баргузории таҳқиқоти сершумор, ки ба омӯзиши амалкард ва рушди соҳаи 

мавриди баррасии мо, таъсири варзиш ва тарбияи ҷисмонӣ дар ташаккули 

фард, муайянкунии меъѐрҳои рушди тарбияи ҷисмонӣ дар инсон таваҷҷуҳи 

калон медиҳад. Нақши ин кор дар ба даст овардани маълумоти сотсиологӣ 

хеле муҳим аст. Дар ин таҳқиқот методҳои дар илми сотсиология 

коркардшуда аз қабили мушоҳида, таҳлили ҳуҷҷатҳо, пурсишҳои шафоҳӣ ѐ 

хаттӣ истифода мешаванд. 

  Мақсади фанни илмии «Сотсиологияи варзиш ва тарбияи ҷисмонӣ» дар 

омӯзиши ин падидаҳои иҷтимоӣ ва истифодаи натиҷаҳои он барои пешгӯйии 

рушди онҳо ва қабули қарорҳои идоракунии дахлдори ба такмили соҳаи 

мазкур нигаронидашуда ва ҳамгироии фаъолияти варзишию тарбияи 

ҷисмонӣ дар зиндагии ҳамарӯзаи ҳар як инсон мебошад. 

    Танзими тадриси фанни «Сотсиологияи варзиш ва тарбияи ҷисмонӣ» 

бояд тавре амалӣ гардад, ки донишҷӯѐн тасаввури томро дар бораи нақши 

иҷтимоии фаъолияти варзишию тарбияи ҷисмонӣ, ҷойгоҳи онҳо дар 

чорчӯбаи механизми умумии низоми иҷтимоӣ ҳосил намоянд. 

3. Барномаҳои педагогии муосирро таҳлил намуда, метавон самтгирии 

возеҳи онҳоро барои дар насли ҷавон ташаккул додани шахсияти тарбияи 

ҷисмонӣ қайд намуд ва ба ҳамин тартиб, афзалияти усули фалсафию 

фарҳангшиносиро нисбат ба раванди ташаккули фаъолнокии маърифатӣ дар 

машғулиятҳои тарбияи ҷисмонӣ ва варзиш тасдиқ намуд. 

  Шароити педагогие, ки муаллиф дар таҳқиқот пешниҳод намудааст, ба 

сифати ҷузъи калидии низоми педагогӣ, инъикоси умумитарин талаботи ба 

ташкили раванди таҳсилот пешниҳодшаванда дар соҳаи сотсиологияи 

варзиш ва ташаккули фаъолнокии  маърифатӣ дар машғулиятҳои 

сотсиологияи тарбияи ҷисмонӣ ва варзиш ба ҳисоб меравад. Онҳо ба 

дараҷаҳои гуногун дар ҳамаи қисмҳои таркибии муҳтаво ва сохтори амсилаи 

пешниҳоднамудаи муаллиф, ки ҳадафи он мусоидат ба амалисозии 

муваффақонаи шароити педагогии дар ҷараѐни таҳқиқоти мазкур 

коркардшуда мебошад, инъикос намуда, бо самаранокии ҳадди аксар ба 

кор бурдани воситаҳои сотсиологияи варзиш  ва ташаккули фаъолнокии  

маърифатӣ дар машғулиятҳои сотсиологияи тарбияи ҷисмонӣ ва варзишро 

имконпазир месозад. 

БОБИ 2. ТАҲҚИҚОТИ ОЗМОЙИШИИ ШАРОИТҲОИ ПЕДАГОГИИ 

ТАШАККУЛИ ФАЪОЛНОКИИ МАЪРИФАТИИ ДОНИШҶЎЁН ДАР 

МАШҒУЛИЯТҲОИ СОТСИОЛОГИЯИ ТАРБИЯИ ҶИСМОНӢ ВА 

ВАРЗИШ ДАР ДОНИШКАДАИ ТАРБИЯИ ҶИСМОНИИ 

ТОҶИКИСТОН БА НОМИ С. РАҲИМОВ 

2.1  Таъмини омодагии омӯзгор ба ташаккули фаъолнокии  

маърифатии донишҷӯѐн дар машғулиятҳои сотсиологияи  

тарбияи ҷисмонӣ ва варзиш 

 

Барои он ки шароити педагогии дар ҷараѐни таҳқиқот ошкоргардидаро 

дар амал татбиқ намоем, зарур аст, ки усулҳои комилан дигаргуна (аз 

анъанавӣ тафовутдошта) нисбат ба ташкили раванди таълимии дар ҷузъиѐти 

муҳтавоӣ ва сохтории амсилаи озмоишӣ инъикосѐфтаро дар соҳаи 

сотсиологияи варзиш ва тарбияи ҷисмонии низоми таҳсилоти олии Ҷумҳурии 

Тоҷикистон ба кор барем. 

Амсилаи таҷрибавиро дар намуди инъикоси ангоравии ҷузъи 

муҳтавоии ташаккули фаъолияти маърифатии шахс, ки дар намуди  панҷ 

марҳилаҳои ба ҳам пайваста дар муттасилии сохтории он: мақсадӣ, ташкилӣ, 

технологӣ, муҳтавоӣ ва натиҷавию баҳодиҳӣ пешниҳод шудааст, баррасӣ 

намудан мувофиқи мақсад мебошад [7, с.286]. 

Дараҷаи самаранокии амсилаи кори таҳқиқотӣ аз рӯйи дараҷаи 

ҷамъбастии фаъолнокии маърифатӣ аз ҷумла ҷузъиѐти гуногуни он (дар 

марҳилаи натиҷавию баҳодиҳӣ) муайян карда мешавад. 

Аз тарафи шахс зоҳиршавии ин ѐ он фаъолият дараҷаи рушди ӯро 

тавсиф менамояд. Натиҷаи калидии амалишавии амсилаи педагогии 

пешниҳоднамудаи мо комѐбии дараҷаи баланди фаъолияти маърифатии 

донишҷӯѐни низоми таҳсилоти олии Ҷумҳурии Тоҷикистон аз рӯйи ихтисоси 

сотсиологияи варзиш ва тарбияи ҷисмонӣ мебошад, ки дар мустақилияти 

ҳаракатӣ ва маърифатӣ ифода мегардад. 

Асоснокӣ ва таҳлили моҳияти ҷузъи таркибии муҳтавоии амсилаи 

пешниҳодгардидаро бо якчанд мулоҳизаҳои ҷанбаи умумидошта меоварем. 

Тавре ки дида мешавад, амсилаи таҳиянамудаи мо танҳо бо ҷузъиѐти 

асосӣ бидуни баррасии муфассали сохтори он пешниҳод шудааст. Дар ин 

ҳол, мо намуди муфассали сохторишуда бо тавсифи мухтасари муҳимтарин 

ҷузъиѐти онро ба хонанда дар поѐн ошно хоҳем намуд. Ҳангоми интихоби 

чунин усули пешниҳоди амсилаи педагогии аз тарафи мо таҳияшуда 

ҳолатҳои зеринро ба назар гирифтем. 

Дар қаринаи таҳқиқоти худ мо пешниҳод менамоем, ки амсилаи 

педагогӣ ҳамчун тасаввури ангоравии робитаҳои мутақобила ва сохтори 

ҷузъҳои таркиби он баррасӣ шавад, ба туфайли ҳамкориҳои муназзами онҳо 

дар чорчӯбаи раванди педагогӣ хосиятҳои нави ҳамгироӣ ташаккул меѐбанд, 

ки он ҳадафи бунѐди амсилаи (низоми) мазкур мебошад ва бо ѐрии онҳо 

ҳаллу фасли масъалаҳои педагогӣ ба дараҷаҳои баландтари сифатӣ муяссар 

хоҳад гардид. 

Дар зимн, ҳатто мукаммалтарин  ангораҳо ва амсилаҳоро ҳам бе айбу 

нуқсон наметавон гуфт. Моҳияти муҳтавоии ҷузъҳои таркибии низомнокии 

педагогӣ бо тамоми пуррагии худ наметавонад бо воситаҳои ангоравии 

абзорӣ инъикос ѐфта бошад. Хусусан, ки тасвири ангоравии ҳамаи робитаҳои 

мутақобилаи нодир ва тобишҳоеро, ки ба падид омадани тавсифномаҳои 

нави низом вобаста мебошанд ва пурра муайянкунандаи амалкарди нави 

баландтар ва дараҷаи сифатии он мебошад [18,с.296]. 

Мақсади амсилаи ангоравӣ тасаввури фаҳмотар ва аѐнии ин ѐ он 

падида мебошад, ки имкон медиҳад он осонтар арзѐбӣ ва мулоҳиза карда 

шавад. Агар чунин мақсад ҳосил шуда бошад, он гоҳ амсила вазифаи худро 

сарфи назар аз баъзе носаҳеҳиҳо, иштибоҳҳои ба он хосбуда ва дигар 

аломатҳои хоси табиати номукаммали он иҷро кардааст. 

Аммо гунаи хеле бадтар он ҳолате мебошад, ки амсила ѐ ангораи ин ѐ 

он падида ѐ раванд на танҳо ба идроки беҳтари он мусоидат намекунад, 

балки  маърифат, мулоҳиза ва дарки моҳияти онҳоро душвор мегардонад. 

Дар баъзе ҳолатҳо ин маҳз дар натиҷаи он бавуқуъ меояд, ки муаллифи 

амсила саъй менамояд, ки онро ҳадди аксар муфассал ва аз лиҳози муҳтаво 

пурғунҷоиш бикунад. Бисѐр амсилаҳои мавҷуда маҳз ҳамин нуқсонро 

доранд. Мо чунин равишро яқинан, мутлақо бидуни дурнамо ва ғайримақ-

саднок мешуморем, чунки пайомади он сарбории аз ҳад зиѐди иттилоотӣ ва 

саршории амсила хоҳад гардид, ки дар натиҷа моҳияти асосии падидаи 

пешниҳодшаванда ва тасаввури тому пурра дар бораи он аз миѐн мераванд. 

Мушкилӣ, сирфан, дар ғунҷоиши муҳтавоӣ, амиқӣ ва гуногуншаклии 

сохтории ҷузъиѐти низомнокии педагогӣ мебошад, ки дар шароити маҳдуд, 

ҳатто дар мукаммалтарин ангораҳо умуман ба таври муфассал ифада намудан 

имконнопазир аст [19, с.22-24]. 

Бо мақсади бартараф намудани мушкилоти дар боло зикргардида ва 

ҳифз намудани ҷамъи амсилаи ба таваҷҷуҳи хонанда пешниҳодшаванда, мо 

ба тавсифи муфассали сохтор ва ҷузъи муҳтавоии он ба шакли ҷадвал иқдом 

намудем. 

Таркиби ҷузъи муҳтавоӣ аз ҷумлаи ҷузъиѐти калидии ташаккули 

фаъолнокии  маърифатӣ дар соҳаи омӯзиши сотсиологияи варзиш ва тарбияи 

ҷисмонӣ дар Донишкадаи тарбияи ҷисмонии Тоҷикистон ба номи С. Раҳимов 

мебошад. 

I. Марҳилаи мақсаднок.  Дар марҳилаи мазкур муҳтаво, сохтор ва 

мақсади раванди ба ташаккули фаъолнокии  маърифатӣ самтгиришуда дар 

соҳаи сотсиологияи варзиш ва тарбияи ҷисмонӣ дар Ҷумҳурии Тоҷикистон 

муайян карда мешавад. Ин раванд ба ҷамъбасти таҳлили ченакҳои аввалияи 

тавсифкунандаи дараҷаи ташаккулѐфтагии ҷузъҳои он, инчунин пешгӯйии 

такмили имконпазири онҳо дар ҷараѐни омӯзиши сотсиологияи варзиш ва 

тарбияи ҷисмонӣ дар Донишкадаи тарбияи ҷисмонии Тоҷикистон ба номи С. 

Раҳимов асос ѐфтааст. 

II. Марҳилаи ташкилӣ.  Дар чорчӯбаи марҳилаи мазкур шароити 

ташкилӣ, равишҳо ва шаклҳои амалисозии фаъолияти таҳсилот муайян карда 

мешаванд ва онҳо имкон медиҳанд, ки муҳтавои амсила бо самаранокии 

ҳадди аксар ва бомуваффақият вазифаҳои ҳар як марҳилаи ҷудошудаи 

ташаккули фаъолияти ҷанбаи маърифатидоштаро иҷро намояд. 

Шаклҳоро мо ҳамчун ташаккули чунин шароити педагогӣ баррасӣ 

менамоем, ки амалкарди бомуваффақияти машғулиятҳои дарсӣ ва берун аз 

дарсӣ, ҳамчунин таносуби муносиби онҳоро ҳангоми омӯзиши сотсиологияи 

варзиш ва тарбияи ҷисмонӣ дар Донишкадаи тарбияи ҷисмонии Тоҷикистон 

ба номи С. Раҳимов таъмин менамоянд. 

Равишҳо:  

- Шахсан - самтгиришуда, раванди такмилѐбии донишҷӯѐнро бо 

дарназардошти тавсифномаҳои ҷисмонии инфиродии ҳар яки онҳо, ҳолати 

саломатӣ ва омодагии ҳаракатии онҳо дар назар дорад. 

- Низомнокию фаъолиятӣ – барои  донишҷӯѐн фароҳамоварии чунин 

шароитро дар назар дорад, ки дар он онҳо метавонанд мустақилияти ҳадди 

аксарро дар фаъолияти ҷанбаи ҳаракатӣ ва маърифатидошта зоҳир намуда, ба 

раванди худомӯзӣ ҷалб шаванд. 

- Аксиологӣ, ки ба ташаккули муносибати арзишӣ нисбат ба 

масъалаҳои саломатии худ мусоидат мекунад. 

Шароити ташкилӣ: 

- ба вуҷуд овардани шароити ташкилӣ, ки татбиқи самараноки усулҳои 

шахсан самтгиришуда, низомнокию фаъолиятӣ ва аксиологиро имконпазир 

менамояд; 

-  шароити зарурӣ барои фаъолияти маърифатии бомуваффақиятро 

ҳангоми таълими сотсиологияи варзиш ва тарбияи ҷисмонӣ дар чорчӯбаи 

раванди умумитаҳсилотӣ дар Ҷумҳурии Тоҷикистон таъмин мекунад; 

- босамартарин шаклҳо ва намудҳоро барои ташаккули бомуваф-

фақияти фаъолнокии  маърифатӣ ва таносуби муносиби миѐни шаклҳои таъ-

лими дарсӣ ва берун аз дарсии сотсиологияи варзиш ва тарбияи ҷисмонӣ 

муайян карда мешавад; 

- машғулиятҳо оид ба омӯхтани сотсиологияи варзиш ва тарбияи 

ҷисмониро дар мисоли барномаҳои бомуваффақияттарини муосир дар соҳаи 

мазкур ташкил намудан; 

- ба барномаи кории оид ба сотсиологияи варзиш ва тарбияи ҷисмонӣ, 

ҳамчунин нақшаи таълимӣ ҳадди ақал се соат дар як ҳафта барои омӯзиши 

сотсиологияи варзиш ва тарбияи ҷисмонӣ ҷудо намудан; 

- имконияти пурарзиш ҳаллу фасл намудани масъалаҳои умуми-

таҳсилотӣ дар ҷараѐни таълими сотсиологияи варзиш ва тарбияи ҷисмониро 

бо роҳи ташаккули шароит барои баргузории машғулиятҳои дастурдиҳию 

методӣ ва назариявӣ таъмин намудан; 

- фаъолияти мунтазами беруназдарсии ҷанбаи варзиш ва тарбияи 

ҷисмонидоштаро ташкил намудан; 

- ҳамгироии шаклҳои  беруназдарсӣ ва дарсии сотсиологияи варзиш ва 

тарбияи ҷисмониро дар Донишкадаи тарбияи ҷисмонии Тоҷикистон ба номи 

С. Раҳимов татбиқ намудан; 

- ҳадди ақали зарурии заминаи моддию техникӣ барои таълими 

сотсиологияи варзиш ва тарбияи ҷисмониро таъмин кардан; 

- мониторинги (назорати) дақиқи ҳузур доштани таълимгирандагонро 

дар машғулиятҳои таълимии сотсиологияи варзиш ва тарбияи ҷисмонӣ, 

ҳамчунин ҷалб шудани донишҷӯѐнро дар шаклҳои беруназдарсии 

фаъолнокии  маърифатӣ ташкил намудан. 

III. Марҳилаи муҳтавоӣ. Дар ин марҳила воситаҳо ва методҳои 

таълим муайян карда мешаванд, ҳамчунин ҷузъи таркибии муҳтавоии маводи 

таълимӣ мутобиқи принсипи калидии омӯзиши дар ҷараѐни раванди таълим 

ба таври муназзам ва маҷмӯии бо якдигар зич вобастабуда ва самтгиришуда 

ба фаъолияти ҷанбаи ҳаракатӣ ва маърифатидошта ҳамчун ҷузъиѐти рушди 

шахсиятии якдигарро пурракунанда ба кор бурда мешавад. 

Воситаҳои таълим: 

-  намудҳои фаъолияти ҳаракатии пешбинигардида дар чорчӯбаи 

барномаи таълимӣ, ки ба эҷодиѐт, зуҳуроти рағбати кунҷковона ҳадди аксар 

мусоидат мекунад; 

-  маводи дидактикӣ ва таълимӣ (варақа-супоришҳо, ки дар онҳо 

дастурдиҳии дақиқи амалҳои эҳтимолӣ вуҷуд надорад ва ин имкон медиҳад, 

ки малакаҳои ҷустуҷӯи мустақилона, мулоҳизаронӣ ва идроки маводи 

таълимӣ бидуни ѐрии педагог коркард карда шавад); 

- истифодаи унсурҳои бозиҳои мардумӣ ва шаклҳои муосири машқҳои 

ҷисмонӣ ва ғайра); 

- иҷро намудани машқҳои самтгиришудаи умумиинкишофӣ, тасҳеҳ-

кунанда, махсус рушддиҳанда ва профилактикӣ; 

- истифодаи  воситаҳои ахбори омма, захираҳои интернетӣ бо мақсади 

ҳаллу фасли супоришҳои таълимии ҳаракатӣ ва маърифатӣ; 

- истифодаи ҷузъи иттилоотии таркиби муҳтавоии фанни таълимии 

«Сотсиологияи тарбияи ҷисмонӣ ва варзиш» яке аз воситаҳои калидии 

педагогӣ  ба шумор меравад; 

- истифодаи воситаҳои техникии таълим (ВТТ) бо мақсади иҷрои 

супоришҳои ҷанбаи таълимидошта. 

IV. Марҳилаи технологӣ. Таъсиррасонии педагогӣ ба раванди 

ташаккули фаъолияти ҷанбаи маърифатидошта дар сотсиологияи варзиш ва 

тарбияи ҷисмонӣ дар Донишкадаи тарбияи ҷисмонии Тоҷикистон ба номи С. 

Раҳимов. 

«Фаъолияти  тарбияи ҷисмонию солимгардонӣ». Силсилаи дарсҳо 

аз рӯйи мавзӯҳои зерин: оид ба гимнастикаи пагоҳирӯзӣ,  ҳамчун нахустин 

иқдом ба тарзи зиндагии солим; оид ба таъсири гимнастикаи пагоҳирӯзӣ ба 

ҷисми мо; дар бораи он, ки чи гуна маҷмӯаи машқҳоро барои гимнастикаи 

пагоҳирӯзӣ дуруст интихоб намуд; дар бораи пайдарпайии машқҳои 

гимнастикаи пагоҳирӯзӣ ва ғайра. 

«Фаъолияти тарбияи ҷисмонии оммавӣ». Дарсҳо аз рӯйи мавзуъҳои 

зерин: дар бораи Бозиҳои олимпӣ; оид ба намудҳои муосири варзиш; дар 

бораи намудҳои инфиродӣ ва даставии варзиш; оид ба таҷҳизот ва асбобҳои 

муосири варзиш; дар бораи бозиҳои серҳаракат, аз ҷумла бозиҳои мардумӣ; 

оид ба воситаҳои ғайристандартии варзиш ва ғайра. 

Маҷмӯаи намунавии вазифаҳои хонагӣ: тавсиф намудани намудҳои 

нави варзиш; огаҳӣ ѐфтан аз далелҳои аҷиби (ҷолиби) таърихи олимпиадаҳо 

ва дар бораи онҳо нақл кардан; дар бораи ин ѐ он рӯйдоди варзишии ҳафта, 

дар бораи варзишгар, оид ба намудҳои ҷолиби варзиш омода намудани 

гузориш; тартиб додани маҷмӯаи худии машқҳои пагоҳирӯзӣ ва ғайра. 

V. Марҳилаи баҳодиҳию натиҷавӣ. Дар чаҳорчӯбаи марҳилаи мазкур 

самаранокӣ ҳамчун шароити педагогӣ, ба монанди худи амсилаи озмоишӣ 

тавассути арзѐбии дараҷаи ташаккулѐфтагии ҷузъҳои таркибии калидии 

ҷанбаи маърифатидошта муайян карда мешавад. 

Ҷузъи таркибии маърифатӣ: дараҷаи шуурнокӣ, идрок ва азхудкунии 

маводи таълимӣ оид ба сотсиологияи варзиш ва тарбияи ҷисмонӣ дар 

Донишкадаи тарбияи ҷисмонии Тоҷикистон ба номи С. Раҳимов, ҳамчунин 

саъю кӯшиши донишҷӯѐнро барои амиқ сохтани донишҳои мазкур, тавсеаи 

раванди худшиносӣ ҷиҳати такмили минбаъдаи худ муайян мекунад. 

Ҷузъи таркибии ҳавасмандию арзишӣ: талош ва мароқи донишҷӯѐнро 

ба фаъолиятҳои тарбияи ҷисмонию варзиш ва ҷанбаи маърифатидошта 

(дастурҳои арзишӣ, ҳавасмандиҳо, ниѐзмандиҳо) тавсиф менамояд. 

Ҷузъи таркибии фаъолиятию амалӣ: дараҷаи маҳорати  донишҷӯѐнро 

дар ҷиҳати  истифодаи  низоми донишҳо дар фаъолияти мустақилона бо 

мақсади иҷрои вазифаҳои ҳаракатӣ ва маърифатӣ, пайдо кардани тарзу 

услубҳои муносиби ҳаллу фасли онҳо, ки ба туфайли онҳо дар навбати худ, 

гирифтани такони иловагӣ ба такмили иҷтимоӣ, эҷодӣ ва ақлонӣ тавсиф 

менамояд. 

Меъѐрҳои дараҷаи ташаккулѐфтагии ҷузъҳои таркибӣ: 

- ниѐзмандӣ ба фаъолияти ҷанбаи ҳаракатидошта; 

- ҳавасмандӣ барои бадастоварӣ ва такмили донишҳо дар соҳаи 

сотсиологияи варзиш ва тарбияи ҷисмонӣ дар Донишкадаи тарбияи ҷисмо-

нии Тоҷикистон ба номи С. Раҳимов; 

- ниѐзмандӣ ба маърифат; 

- ниѐзмандӣ ба худомӯзӣ дар соҳаи сотсиологияи варзиш ва тарбияи 

ҷисмонӣ дарҶумҳурии Тоҷикистон; 

- ниѐзмандӣ дар фанни таълимии «Сотсиологияи тарбияи ҷисмонӣ ва 

варзиш»; 

- ҳавасмандиҳои иштирок кардан дар машғулиятҳои сотсиологияи 

варзиш ва тарбияи ҷисмонӣ, инчунин муносибат оид ба онҳо; 

- азхудкунии маҳоратҳо ва донишҳои дастурию методӣ ва назариявӣ 

оид ба фанни «Сотсиологияи  тарбияи ҷисмонӣ ва варзиш». 

Дараҷаҳои ташаккулѐфтагии фаъолияти маърифатӣ: 

Баланд: а) фаъолияте, ки бошуурона барои бадастоварии донишҳои 

махсус бо мақсади муайянкунии методҳо ва воситаҳои муносиби ташкили 

машғулиятҳои мустақилонаи тарбияи ҷисмонӣ самтгирӣ шудааст; 

б) шаклҳои эҷодкоронаи дар фаъолияти амалии ҳамарӯза ба кор бур-

дани малакаҳо ва донишҳо; 

в) иштироки фаъолона ва мунтазам дар фаъолиятҳо оид ба ташкили 

чорабиниҳои варзишию тарбияи ҷисмонӣ. 

Мустақилият дар фаъолиятҳои ҳаракатӣ ва маърифатӣ бо мақсади 

худтакмилдиҳии шахсӣ: 

Миѐна: а)  мароқ зоҳир намудан ба донишҳое, ки дар ҷараѐни раванди 

таълимӣ ба миѐн омада ва бо талош ба иҷрои босифати супоришҳои таълимӣ 

бо мақсади дарѐфт намудани баҳои хуб маҳдуд мешавад; 

б) мавқеи бошуурона нисбат ба аҳамият ва нақши дониш дар соҳаи 

сотсиологияи варзиш ва тарбияи ҷисмонӣ дар Ҷумҳурии Тоҷикистон; 

в) фаъолият оид ба ташкил намудани чорабиниҳои варзишию тарбияи 

ҷисмонии ҷанбаи давравидошта. 

Зоҳир намудани фаъолиятҳои ҷанбаи ҳаракатӣ ва маърифати-

дошта барои ба даст овардани баҳоҳои мусбат 

Паст: а) тасаввуроти  қисматшуда ва нопурра дар бораи ҷузъи 

таркибии муҳтавоии барномаи таълимӣ оид ба сотсиологияи варзиш ва 

тарбияи ҷисмонӣ, оид ба аҳамият ва нақши фаъолияти мустақилонаи 

ҷисмонӣ дар зиндагии одамони муосир; 

б) набудани ҳеҷ гуна рағбат ба бахшҳои амалию методӣ ва назариявии 

ҷузъи таркибии муҳтавоии таҳсилоти олӣ дар соҳаи сотсиологияи варзиш ва 

тарбияи ҷисмонӣ; 

в) фаъолияти ҳаракатӣ дар заминаи ташаккулѐфтагии пасти ниѐзмандӣ 

ба донишҳои махсус падид меояд; 

г) аломатҳои худканорагирӣ аз фаъолияти самти варзишию тарбияи 

ҷисмонӣ. 

Сохтори  фаъолнокии  маърифатӣ дар соҳаи сотсиологияи варзиш ва 

тарбияи ҷисмонӣ дар Донишкадаи тарбияи ҷисмонии Тоҷикистон ба номи С. 

Раҳимовро, ки мо дар ҷараѐни таҳлили адабиѐти самти махсус муайян 

намудем, метавонад дар намуди ҷузъҳои таркибии низомофарандаи алоҳида 

(фаъолиятию амалӣ,  маърифатӣ,  арзишию ангезавӣ) пешниҳод гардад, ки 

дар онҳо хосиятҳо ва сифатҳои калидии шахсии донишҷӯѐн ҷамъбаст карда 

шудаанд [51, с.19]. 

Ба туфайли таъсиррасонии педагогӣ дар соҳаи сотсиологияи варзиш ва 

тарбияи ҷисмонӣ дар Донишкадаи тарбияи ҷисмонии Тоҷикистон ба номи С. 

Раҳимов дар донишҷӯѐн мустаҳкамшавии арзишҳои тарзи ҳаѐти солим ба 

вуқуъ омада, ҳавасмандӣ ба фаъолияти мунтазами ҷисмонӣ, ниѐзмандӣ ба 

машқҳои ҷисмонӣ падидор хоҳад гардид. 

Муносибати мусбат ба машқу тамринҳои ҷисмонӣ ва тасаввури дуруст 

дар бораи нақши фаъолияти ҳаракатӣ дар зиндагии инсон иборат аз омилҳои 

ҳамдигарпуркунанда ва бо ҳам алоқаманд мебошанд, ки ғайриимкон будани 

рушди якеро бидуни мавҷудияти дигар вобаста месозанд. Тавассути 

шуурнокӣ мароқ ба фаъолияти муассири варзишию тарбияи ҷисмонӣ, 

муносибати мусбат ба тарзи зиндагии солим ташаккул меѐбад. 

Дар ин ҷо дараҷаи ташаккулѐфтагии фаъолияти ҷанбаи маърифати-

дошта, дар навбати аввал, ба дараҷаи устувории рағбати донишҷӯѐн нисбат 

ба машғулиятҳои машқҳои ҷисмонӣ, ҳавасмандӣ, ниѐзмандӣ ва усули 

бошуурона ба фаъолиятҳои ҳаракатӣ ва маърифатӣ  вобастагӣ дорад [73,с.19] 

Мо чунин мешуморем, ки дараҷаи баланди мустақилияти донишҷӯѐн 

дар фаъолияти фикрӣ, фаъолиятҳои ҳаракатӣ ва маърифатӣ муҳимтарин 

нишондиҳандаи ҳамгирогардидаи дараҷаи баланди ташшаккулѐфтагии 

фаъолияти ҷанбаи маърифатидошта дар соҳаи сотсиологияи варзиш ва 

тарбияи ҷисмонӣ дар низоми таҳсилоти олии Ҷумҳурии Тоҷикистон 

мебошад. 

Қобили қайд аст, дар шароите, ки сотсиологияи варзиш ва тарбияи 

ҷисмонӣ фақат ҳамчун яке аз абзорҳои афзоиши фаъолияти ҳаракатӣ бидуни 

назардошти инкишофи маънавӣ ва ақлонӣ баррасӣ мегардад, самаранокии 

ташаккули онро ба таври назаррас маҳдуд менамояд. Мо чунин меҳисобем, 

ки маҳз бо ҳамин сабаб дар муддати чандин сол ҳаллу фасли маҷмӯаи томи 

мушкилот дар соҳаи сотсиологияи варзиш ва тарбияи ҷисмонӣ дар Донишка-

даи тарбияи ҷисмонии Тоҷикистон ба номи С. Раҳимов муяссар намегардад. 

Дар миѐни мушкилоти мазкур инҳо калидӣ мебошанд: набудани 

малакаҳои корбурди мустақилонаи абзорҳои сотсиологияи варзиш ва тарбияи 

ҷисмонӣ дар зиндагии ҳамарӯза, самтгирии ғайрикофии ҳавасмандию арзишӣ 

дар соҳаи сотсиологияи варзиш ва тарбияи ҷисмонӣ дар Ҷумҳурии 

Тоҷикистон, дараҷаи пасти ташаккулѐфтагии ниѐзмандиҳо ба машғулияти 

мунтазам ба варзиш ва тарбияи ҷисмонӣ ва ғайра [59,с.73; 58, с.66-70; 

76,С.53-57; 107,С.11-125]. 

Бинобар ин, яке аз омилҳои калидии ташаккули фаъолияти ҷанбаи 

маърифатидошта бо ѐрии сотсиологияи варзиш ва тарбияи ҷисмонӣ коркард 

ва корбурди амсилаи педагогӣ аст, ки вижагии бунѐди онро дар ҷараѐни 

таълим дар Донишкадаи тарбияи ҷисмонии Тоҷикистон ба номи С. Раҳимов 

бо риояи принсипи ҳамгироии ҷузъҳои таркибии ҳаракатӣ ва ақлонии 

сотсиологияи варзиш ва тарбияи ҷисмонӣ инъикос менамояд. 

Шакли машғулиятҳои дарсӣ. Қаблан мо нишон дода будем, ки ба 

сифати яке аз шароити калидии амалисозии самараноки амсилаи  озмоишӣ 

бояд истифодаи ҳадди аксар пурраи ҷузъи иттилоотии фанни таълимии 

«Сотсиологияи тарбияи ҷисмонӣ ва варзиш», тадриси ҳаматарафаи фанҳои 

махсусро дар соҳаи мазкур дар низоми таҳсилоти олии Ҷумҳурии Тоҷикис-

тон баррасӣ намуд. 

2.2. Вижагиҳои умумипедагогии баргузории машғулиятҳои 

озмоишии сотсиологияи тарбияи ҷисмонӣ ва варзиш 

 

Қисми муқаддимавии машғулиятҳо барои дар донишҷӯѐн баланд 

бардоштани ҳавасмандӣ ба фаъолияти ояндаи ҷанбаи маърифатидошта дорои 

ҳадафгузории муштарак дар намуди матраҳсозии вазифаи таълимӣ тавассути 

саволҳои роҳнамо (проблемавӣ) мебошад. 

Омӯзгор таваҷҷуҳи донишҷӯѐнро ба аҳаммияти иҷтимоии фаъолияте, 

ки онҳо анҷом медиҳанд, ҷалб намуда, дар ин ҳол кӯшишҳои маърифатии 

онҳоро ташаккул медиҳад ва ҳамин тавр заминаи отифавии машғулиятро 

афзоиш медиҳад. 

Дар қисмати хотимавии машғулиятҳо шароити бунѐдгардида ба 

донишҷӯѐн барои вокуниш ба онҳо имкон медиҳад, ки мавқеи шуурнокро 

нисбат ба арзиши амалии иттилооти аз тарафи онҳо ба дасовардашуда ишғол 

намоянд. Барои ҳавасмандкунии вокунишҳои инфиродии донишҷӯѐн метавон 

саволҳоеро дод, ки ба намунаҳои дар поѐн овардашуда шабоҳат доранд: 

- сиришти ақидаи маъмулгардида дар бораи он, ки машғулиятҳои 

машқҳои ҷисмонӣ маънои гузарондани тарзи зиндагии солимро дорад, чӣ 

гуна аст? 

- эътиқоди шумо ба чӣ асос ѐфтааст, ки гимнастикаи пагоҳирӯзӣ 

қадами нахустин ба тарзи зиндагии солим мебошад? 

- ба организми инсон машқҳои мунтазами ҷисмонӣ чӣ гуна таъсир 

мерасонанд? 

Ба вокунишҳо метавонанд бозиҳои гуногуни махсусан аз тарафи педа-

гогҳо ва психологҳо коркардшуда барои низоми таҳсилоти олӣ мусоидат 

намоянд. Умуман, дар ин самт истифодаи методҳо ва равишҳои муассир, аз 

ҷумла шеваҳои зерин хеле назаррас аст.   

Методҳои таълим. Мо методҳои таълимро ҳамчун интиқоли усулҳои 

ба даст овардани  донишҳо ва худи донишҳо дар ҷараѐни раванди таҳсилот 

баррасӣ менамоем. Бо мақсади ноилшавӣ ба ҳадафҳои таҳқиқоти мазкур мо 

аз як силсила методҳои таълим истифода кардем. 

Кейс - стади. Дар чорчӯбаи ин метод донишҷӯѐн масъалаҳои таълимии 

маърифатиро ҳаллу фасл менамоянд. Вазифаҳои ҷанбаи таълимидошта дар 

асоси ҷузъи таркибии муҳтавоии фаъолнокии  маърифатӣ қарор дошта ва 

иборат аз супориши омӯзгор ба донишҷӯѐн ҷиҳати иҷро намудани ин ѐ он 

амали таълимӣ мебошад. 

Чунин вазифаҳо метавонанд ҳам озод бошанд ва ҳам ба дараҷаи 

гуногун дастуришуда бошанд [30,  с.178]. 

Вазифаи маърифатӣ вазифаи таълимие мебошад, ки ҷустуҷӯи 

маҳоратҳо ва донишҳоро дар назар дорад, ҳамчунон истифодаи фаъолонаро 

дар раванди таълими исботҳо, робитаҳо ва муносибатҳо ҳавасманд менамояд. 

Вазифаҳои маърифатии таълимӣ бо он тавсиф мегарданд, ки барои ҳалли 

онҳо бояд на ангораҳо ва намунаҳои омодаро, балки баракс, роҳҳои нави 

ғайристандартии ҳалли онҳоро ҷустуҷӯ мебояд кард [114, с.111-117]. 

Вазифаҳои маърифатӣ бештар ҷанбаи мушкилотӣ доранд. Дарвоқеъ, 

донишҳоро дар шакли омода омӯхтан хеле душвор аст. Ягона роҳи дурусти 

ба даст овардани малакаҳо ва маҳоратҳо  ин ҷалб намудани донишҷӯѐн дар 

фаъолияти ҷанбаи маърифатидошта, ки иҷрои вазифаҳои таълимӣ ва ҳалли 

масъалаҳои ҷанбаи маърифатидоштаро дар назар дорад [116, с.37]. 

Эвристикӣ.  Эвристика (аз вожаи лотинии «мекушоям», «меѐбам») аз 

тарафи мо ҳамчун маҷмӯи методҳо ва усулҳое баррасӣ мешаванд, ки имкон 

медиҳанд, бо ҳадди аксари самаранокӣ ҳам вазифаҳои амалӣ ва ҳам 

вазифаҳои ҷанбаи маърифатидошта ҳаллу фасл гарданд. Методҳои 

эвристикии таълим аз тарафи донишҷӯѐн иҷро карда шудани як силсила 

дастуроти омӯзгорро дар назар дорад, ки ҷанбаи эвристикӣ доранд. Барои 

иҷро намудани онҳо талаб мекунанд, ки умумитарин стратегияҳои тафаккур 

зоҳир карда шавад, ки он дараҷаи самаранокии ҳалли ин ѐ он проблема ѐ 

масъаларо ба таври назаррас баланд мебардорад. Услубҳои таълими 

эврестикӣ аз донишҷӯѐн маҳорати исрори нуқтаи назари худро ҳангоми 

ҳаллу фасли мушкилотҳо, омода будан барои ба зиммаи худ гирифтани 

масъулияти амалҳои худ ва бо исботу далел овардан исрори дурустии 

онҳороталаб менамоянд. 

Воситаҳои мултимедиявӣ. Афзудани нақши технологияҳои мултиме-

дийӣ дар ҳаѐти ҳамарӯза паҳншавии онҳоро ба раванди таълиму тарбия ҳам 

фароҳам овард. Ба туфайли онҳо раванди таҳсилот метавонад бештар 

босамар ва босифат ташкил ѐфта, мукаммалтар, ҷолибтар ва фаҳмотар 

гардад. Одатан, мо дар таҳқиқоти худ воситаҳои мултимедийии таълимро дар 

соҳаи сотсиологияи варзиш ва тарбияи ҷисмонӣ дар Донишкадаи тарбияи 

ҷисмонии Тоҷикистон ба номи С. Раҳимов дар ҷараѐни машғулиятҳои 

дастурию методӣ ва назариявӣ ҳангоми ба донишҷӯѐн намоиш додани 

видеосужетҳо, муаррифиҳо, ҳамчунин дар рафти чорабиниҳои варзишии 

оммавӣ ва тарбияи ҷисмонию солимгардонӣ мавриди истифода қарор додем. 

Методҳои фаъол. Тибқи методҳои мазкур ҳавасмандкунии фаъолияти 

маърифатии донишҷӯѐн дар ҷараѐни омӯзиши фанни «Сотсиологияи тарбияи 

ҷисмонӣ ва варзиш» амалӣ карда мешавад. Дар рафти таҷриба мо чунин 

абзорҳои ҳавасмандкуниро ба кор бурдем: 

- варақаҳои таълимӣ бо супоришҳои озод бидуни дастурдиҳии дақиқ. 

Донишҷӯѐн усулҳои худии иҷрои супоришҳоро пешниҳод мекунанд; 

- омӯзгор донишҷӯѐнро барои ҷустуҷӯи методҳои ғайри қолабии ҳалли 

супоришҳои маъмулии ҷанбаи таълимидошта ҳавасманд менамояд; 

- дар гурӯҳ шароити мусоидаткунанда ба донишҷӯѐн барои чустуҷӯи 

шаклҳои нави рафтори фарқкунанда аз шаклҳои анъанавӣ, масалан: 

саломдиҳӣ, ба гурӯҳҳо ҷудо кардан аз рӯйи ин ѐ он нишонаҳо, роҳгардӣ ва 

давидан, машқҳои сафороӣ, тағйир додани ҷараѐни маъмулии машғулиятҳои 

таълимӣ фароҳам оварда мешавад. 

То имрӯз шаклҳои фаъоли таълим дар баробари шаклҳои интерактивӣ 

дар асоси технологияҳои  педагогӣ қарор дошта, ба категорияи инноватсияҳо 

мансуб мебошанд [111, с.548]. 

Методҳои худтаҳлилӣ ва таҳлилӣ. Яке аз методҳои калидиест, ки ба 

туфайли он донишҷӯѐн имкон доранд ба воситаи таҳлили ҳам фаъолияти худ 

ва ҳам фаъолияти ҳамсолон бошуурона фаъолияти ҷанбаи ҳаракатӣ ва 

маърифатидоштаи худро амалӣ намоянд. 

Методҳои худназоратӣ ва назоратӣ. Ташкили босифати раванди таъ-

лим фароҳамоварии шароити зарурӣ барои дар донишҷӯѐн талқин намудани 

малакаҳои худназорат аз болои фаъолияте, ки онҳо амалӣ мекунанд, 

махсусан ҳангоми таълими сотсиологияи варзиш ва тарбияи ҷисмонӣ дар 

муассисаҳои низоми таҳсилоти олӣ муҳим аст, зеро бесалоҳият истифода 

намудани абзорҳои сотсиологияи варзиш ва тарбияи ҷисмонӣ бо ҷойи 

манфиати чашмдоштӣ метавонад ба саломатии инсон зарар расонад. 

Методҳои интерактивии таълим ба ташкили муоширати эҷодкоронаи 

байни иштирокчиѐни раванди таълим асос ѐфтаанд. Дар зимн миѐни 

донишҷӯѐн ва омӯзгор, ҳамчунин дар байни худи донишҷӯѐн муколама ѐ 

дигар ҳамкорӣ (баҳсу мунозира дар шакли бозӣ, бозиҳои нашқдор ва ғайра) 

сурат мегирад.  Масалан, дар вақти бозӣ бо нишони «тарафдор» ва 

«муқобил» иштирокдорон ба ду гурӯҳ тақсим мешаванд, ки ҳар яке ба 

масъалаи мавриди муҳокима муносибати худро дорад. Дар раванди бозӣ 

иштироккунандагон метавонанд нуқтаи назари худро тағйир диҳанд, ки 

имкон медиҳад ақидаи гуногунҷиҳат ва бештар мутавозинро нисбат ба  

проблема коркард намуда, ҷанбаҳои баҳснокро ошкор, мубрамии онро 

мулоҳиза карда ва роҳҳои ҳалли имконпазири онро таҳия намояд. 

Методи ҳавасмандкунӣ бояд донишҷӯѐнро ба фаъолияти босифату 

самараовари ҷанбаи фаъолияти ҳаракатӣ ва маърифатидошта ҳавасманд 

намояд. Далели калидие, ки қодир аст, таълимгирандаро ба фаъолияти 

муассири ҳаракатӣ ва маърифатӣ водор намояд,  дар он аст, ки донишҷӯѐн 

дар мисоли худ худашон таъсири мусбати тарзи нави ҳаѐт ва сифати онро 

идрок менамоянд. 

Воситаҳои таълим. Раванди таҳсилот оид ба сотсиологияи варзиш ва 

тарбияи ҷисмонӣ иборат аз маҷӯаи томи воситаҳои таълим мебошад, ки дар 

миѐни онҳо маводи дидактикӣ ва таълимӣ (проблемаҳо, саволҳо, варақа-

супоришҳои пешбинишуда барои дар донишҷӯѐн ташаккул ѐфтани 

малакаҳои мустақилона ҳал кардани масъалаҳо, ҳамчунин маҳорати 

мулоҳиза кардан ва идрок намудани маводи нав, бидуни муроҷиат ба ѐрии 

омӯзгор); маҷмӯаи донишҳои махсус; ВАО; интернет-захираҳо, воситаҳои 

техникии таълим (ВТТ)- ро метавон номбар намуд. 

Шаклҳои машғулиятҳои беруназдарсӣ. Барои амалисозии амсилаи 

таҳиянамудаи мо, шарти зарурӣ ҳамкории зичи шаклҳои дарсӣ ба 

ғайридарсии фаъолияти таълимӣ бо мақсади баланд бардоштани  фаъолияти 

ҷанбаи маърифатидошта дар донишҷӯѐн ҳангоми омӯзиши сотсиологияи 

варзиш ва тарбияи ҷисмонӣ дар Донишкадаи тарбияи ҷисмонии Тоҷикистон 

ба номи С. Раҳимов мебошад. 

Низоми вазифаҳои хонагӣ. Яке аз шартҳои асосии ноилшавии 

самаранокии баланди машғулиятҳои озмоишӣ ташкили кори омӯзгор 

мебошад, ки ӯ қодир ба амалисозии назорати боэътимод аз болои иҷрои 

вазифаҳои хонагӣ аз тарафи таълимгирандагон ҳангоми омӯзиши фанни 

«Сотсиологияи варзиш ва тарбияи ҷисмонӣ» хоҳад буд. Аз рӯйи мулоҳизаи 

одилонаи В.А. Сластенин «вазифаи асосии вазифаҳои хонагӣ албатта, на 

мустаҳкамкунии донишҳо, малакаҳо ва маҳоратҳои бадастовардашуда, балки 

дар донишҷӯѐн мустаҳкамкунии қобилият ба кори мустақилона, ҳамчун 

муҳимтарин ҷузъи таркибии раванди худомӯзӣ мебошад» [102, с.455]. 

Пурсишномагузарониии аз тарафи мо роҳандозишуда ошкор намуд, ки 

омӯзгорон ба дараҷаи бештар ба фанни «Сотсиологияи тарбияи ҷисмонӣ ва 

варзиш» ҳамчун ба яке аз омилҳои мусоидаткунанда ба болоравии 

самаранокии низоми таҳсилоти олӣ дар соҳаи сотсиологияи варзиш ва 

тарбияи ҷисмонӣ  дар Ҷумҳурии Тоҷикистон ба таври куллӣ (34%), инчунин 

ҳамчун омили мусбат таъсиррасонанда ба афзоиши фаъолияти ҳаракатии 

донишҷӯѐн (он ҳам 34%) муносибат мекунанд. 

Дар ин ҳол 66% омӯзгорон зарурати вазифаҳои хонагӣ оид ба 

сотсиологияи варзиш ва тарбияи ҷисмониро, на дар ҳар дарс, ҳадди ақал 

ҳафтае як бор  (43%) дастгирӣ мекунанд. Устодон яке аз сабабҳои асосиеро, 

ки ба татбиқи оммавии амали вазифаҳои хонагӣ дар низоми таҳсилоти олӣ 

дар соҳаи сотсиологияи варзиш ва тарбияи ҷисмонӣ дар Ҷумҳурии 

Тоҷикистон халал мерасонад (47%), мушкилоти назорат ва баҳодиҳии иҷрои 

онро дар ҷараѐни раванди таълим аз рӯйи фанни мазкур номбар мекунанд. 

Мутаассифона, дар ҳоли ҳозирчунин амалия ҷой дорад, ки дар 

Донишкадаи тарбияи ҷисмонии Тоҷикистон ба номи С. Раҳимов  муносибат 

ба фанни «Сотсиологияи тарбияи ҷисмонӣ ва варзиш» махсусан ба 

масъалаҳои таъйин кардани вазифаҳои хонагӣ то ҳадде рӯякӣ мебошад. 

Вазифаҳои хонагии пешбининамудаи мо дар чорчӯбаи амсилаи 

озмоишӣ ҳам ҷанбаи ҷамъбастӣ ва ҳам ҷанбаи инфиродӣ доштанд. Бо 

мақсади аз тарафи таълимгирандагон бошуурона, бештар босифат иҷро 

шудан ин гуна вазифаҳо ҳам дар ҳар як машғулият ва ҳам дар силсилаи 

машғулиятҳо пешниҳод карда мешуданд, ки аз рӯйи андешаи таҳиягарони 

амсила бояд ба ҳадди аксари азхудкунии маводи таълимӣ ва самараи 

минбаъдаи ғуншавӣ аз иҷрои вазифаҳои мазкур мусоидат мекарданд. 

Бо дарназардошти мушкилоти аз тарафи мо баррасишаванда натиҷаҳои 

пурсишномагузаронии роҳандозигардида дар чорчӯбаи таҷриба мароқовар 

мебошад. 

Аз рӯйи аҳаммият, дар муқоиса бо дигар фанҳои таълимӣ, 

машғулиятҳои оид ба сотсиологияи варзиш ва тарбияи ҷисмонӣ барои 

донишҷӯѐн дар таҳсили онҳо мақоми пешбарро ишғол намекунад. 

Аз пурсидашудагон хоҳиш карда шуд, ки ба андешаи онҳо муҳимтарин 

фанҳои таълимиро аз барнома тибқи баҳоҳои рейтингӣ қайд намоянд, холи 

баландтарин 10 мебошад. 

Натиҷаҳои таҳқиқот нишон доданд, ки ба ақидаи устодони донишкада 

аҳаммияти фанни «Сотсиологияи тарбияи ҷисмонӣ ва варзиш» дар рейтинг 

дар мақоми 8-ум қарор дошт, падару модарон ба ин фан ҷойҳои 5-ум -6-умро 

додаанд. Риѐзиѐт, забони русӣ, забони англисӣ, инчунин адабиѐт дар ҷойҳои 

аввал қарор доштанд. 

Дар шароити иттилоотишавии густардаи ҷомеа бахши қобили 

мулоҳизаи вазифаҳои таълимии хонагӣ аз рӯйи ба истилоҳ фанҳои 

«ғайриасосӣ», ки мутаасифона, ба онҳо сотсиологияи варзиш ва тарбияи 

ҷисмониро мансуб медонанд, сирфан,беихтиѐрона иҷро мешаванд ва фақат 

донишҳои ҷанбаи техникидошта дар соҳаи интернет – технологияҳоро талаб 

мекунанд. 

Чунончи, дар миѐни вазифаҳои хонагӣ супориш оид ба роҳандозии 

муаррифӣ кардани мавзӯи муайян хеле маъмул гардидааст. Дар ибтидо 

мақсади вазифаҳои хонагӣ мустаҳкамкунии донишҳои бадастовардашуда 

буд. Аммо дар амал мо аз шабакаҳои иҷтимоӣ бетағйир иқтибос намудани 

маросими муаррифии омодаро мебинем. Метавон бисѐр ҳамин гуна 

мисолҳоро овард. 

Муносибати шубҳаомези субъектҳои раванди таълимдиҳӣ ҳам ба 

зарурати умуман тадрис намудани фанни мазкур, ҳам дар чорчӯбаи иҷрои 

вазифаи хонагӣ оид ба сотсиологияи варзиш ва тарбияи ҷисмонӣ кадом 

вазифаи ҷустуҷӯи иттилоот ва аз ҷумла азхудкунии он вазъиятро мураккаб 

менамояд. 

Ба мо муяссар гардид, ки дар чорчӯбаи амсилаи пешниҳодгардида 

қолабҳои мавҷудаи ташаккулѐфтаро дар сотсиологияи варзиш ва тарбияи 

ҷисмонӣ дар Донишкадаи тарбия ҷисмонии Тоҷикистон ба номи С. Раҳимов 

бишканем. Донишҷӯѐн вазифаҳои хонагиро оид ба сотсиологияи варзиш ва 

тарбияи ҷисмонӣ дар чорӯбаи амсилаи озмоишӣ иҷро намуда, чунин 

намудҳои фаъолиятро амалӣ мекарданд: 

- вазифаҳои ҷанбаи эҷодидоштаро иҷро мекарданд, дар миѐни онҳо: 

маҷмӯаи худии машқҳои ҷисмониро бо ҳамовозии рубоию дубайтиҳо эҷод 

намуданд; машқҳои ҷисмонии худашонро таҳти унвонҳои «Сабадча», 

«Дучарха» ѐ «Заврақча» таҳия намуданд; 

- аз рӯйи хоҳиши худ ҳикояҳо ва шеърҳо таълиф намуда, ребусҳо, 

кроссвордҳо ѐ муаммоҳо, нақлҳои кӯтоҳ тартиб дода, дар охири вазифаҳо 

чунин ибораҳоро илова мекарданд: «Агар ба ман лозим меомад, ки 

сотсиологияи варзиш ва тарбияи ҷисмониро тадрис намоям…», «Мехостам 

битавонам ва бидонам…», «Бовар намекунед, аммо далелаш ин аст…» ва 

ғайра; 

- ба эҷод кардани слайдҳои маърифатӣ барои рӯнамоӣ намудан аз рӯйи 

мавзуъҳои «Намудҳои нави варзиш», «Аҷоиботи олимпӣ», “Оилаи мо ва 

тарбияи ҷисмонӣ” ва ғайра машғул мешуданд. Мавзуъҳои рӯнамоиҳо тавре 

интихоб мешуданд, ки дар интернет роҳи ҳалҳои омода набошанд ва 

донишҷӯѐн мустақилона вазифаро иҷро кунанд; 

- буклетҳо, намоишҳои хурди видеоӣ, рӯнамоиҳо, ки дар онҳо асосан 

тарзи ҳаѐти солим ташвиқ карда мешуд, машғул шудан ба тарбияи ҷисмонӣ, 

намудҳои муайяни варзиш, инчунин коркардҳои худӣ (маҷмӯаи машқҳои 

ҷисмонӣ ѐ машқҳои алоҳида, ғояҳо дар бораи ташкил намудани мусобиқаҳои 

варзишӣ ва ғайра); 

-  аз рӯйи мавзуъҳои аз тарафи омӯзгор додашуда бо филмҳои (ҳуҷҷатӣ 

ва бадеӣ) барои муҳокимаи минбаъдаи онҳо дар синфхона ошно гардида, 

сабти мусобиқаҳои варзишии дараҷаҳои гуногун мавриди тамошо қарор 

мегирифтанд. Дар чорчӯбаи машғулиятҳои синфхонавӣ на бештар аз 15 

дақиқа барои тамошои маводи назариявӣ ҷудо карда шуда, вақти боқимонда 

ба муҳокимаи маводи тамошокардашуда бахшида мешуд. 

Филмҳои мултипликатсионӣ ѐ тасвирии дар вақти дарсҳо дар 

муассисаҳои низоми таҳсилоти олӣ ба тамошо гузошташаванда, яке аз 

воситаҳои таълимӣ гардиданд, ки ба ташаккули фаъолияти маърифатии 

донишҷӯѐн мусоидат мекарданд. Дар асоси тамошои мултфилми мақбули 

ҳамагон «Ҳоло ист! (Ну погоди!)» мавзуъҳо оид ба намудҳои варзиш, абзори 

варзишӣ, қоидаҳои техникаи бехатарӣ ҳангоми машғул шудан ба варзиш, 

сифатҳои ҷисмонии инсон, муайян кардани тамоюли вай ба ин ѐ он намуди 

варзиш ва ғайра муҳокима мешуданд. Дар асоси рӯнамоиҳои дигар ва маводи 

видеоӣ баҳсу мунозираҳо оид ба реҷаи рӯз, гигиенаи шахсӣ, одоби варзиш ва 

ғайра роҳандозӣ мешуданд. 

Ба сифати вазифаҳои хонагӣ донишҷӯѐн дастурҳо («Дар бораи обутоби 

дуруст»), буклетҳои («Ҳамватанони мо – қаҳрамонони олимпадаҳо»), 

рӯнамоии намоишҳои мухтасари видеоӣ оид ба тарзи ҳаѐти солим, 

кроссвордҳо ва ребусҳо, инчунин силсилаи маводе, ки дар онҳо 

мултфилмҳои тарзи зиндагии солим, гимнастикаи пагоҳирӯзӣ ва ғайра ба 

назар мерасанд. 

Корҳое ки донишҷӯѐн ба сифати вазифаҳои таълимии хонагӣ иҷро 

кардаанд, таснифу танзим шудаанд. Беҳтаринҳои онҳо барои муаррифӣ ба 

сифати маводи намоишӣ ва таблиғотӣ барои баргузории чорабиниҳои таб-

лиғотию ташвиқотии дараҷаҳои гуногун  интихоб карда шуданд. 

Чорабиниҳои варзишию оммавӣ ва тарбияи ҷисмонию солим-

гардонӣ. Яке аз шароити ҳатмии амалисозии амсилаи аз тарафи мо 

таҳиягардида дар мустаҳкамкунии ҳатмии донишҳо, маҳорату малакаҳои аз 

тарафи таълимгирандагон бадастовардашуда, дар амалия бо мақсади 

ташаккул додани идрок ва дарѐфти таҷрибаи шахсӣ мебошад, ки имкон 

медиҳад, зарурати тарзи зиндагии фаъоли машғулиятҳои тарбияи ҷисмонӣ 

бошуурона дарк карда шавад. 

Зинаи оғози таълим бо ҷалб намудани донишҷӯѐни низоми таҳсилоти 

олӣ ба иштирок дар чорабиниҳои ҷанбаи оммавию тарбияи ҷисмонидошта бо 

гузариши минбаъда ба фаъолияти оид ба ташкил, банақшагирӣ ва баргузории 

бевоситаи онҳо  мебошад. 

Тавре ки татбиқи амсилаи озмоишӣ дар амалия шаҳодат медиҳад, 

донишҷӯѐне, ки дар зинаҳои барвақтии таълим ба ширкат дар чорабиниҳои 

гуногуни ақлонӣ ба ташкил ва иштироки бевосита фаъолона ҷалб карда шуда 

буданд, минбаъд ҳам бо камоли майлу хоҳиш бо ташаббуси худ дар чунин 

фаъолиятҳо дар асоси рағбату ҳавасмандиҳои қаблан ташаккулѐфта иштирок 

мекарданд. 

Машғулиятҳои мустақилонаи машқҳои ҷисмонӣ. Дараҷаи шавқу 

рағбати донишҷӯѐн ба машғулиятҳои машқҳои ҷисмонӣ ба таври 

мустақилона ба дараҷаи назаррас ба вижагии ташкили раванди таҳсилот дар 

Донишкадаи тарбияи ҷисмонии Тоҷикистон ба номи С. Раҳимов оид ба 

сотсиологияи варзиш ва тарбияи ҷисмонӣ вобастагӣ дорад. Сифат ва 

натиҷанокии фаъолияти мазкур аз бисѐр ҷиҳат ба талаботе вобастаанд, ки 

омӯзгорон ба донишҷӯѐн дар ҷараѐни зинаҳои аввалияи раванди таълим оид 

ба фанни «Сотсиологияи тарбияи ҷисмони ва варзиш» матраҳ менамоянд. 

Тавре ки амалия нишон медиҳад, ҳангоми талаботи мунтазам ба 

донишҷӯѐн нисбат ба фаъолияти ҷанбаи ҳаракатидошта дар вақти иҷрои 

вазифаҳои хонагӣ эҳтимолияти дар онҳо ташаккулѐбии кӯшиши устувори 

мунтазам иҷро намудани машқҳои ҷисмонӣ афзоиш намуда, бо мурури замон 

ба талабот мубаддал мегардад. 

Ба ҳамин тартиб, дар асоси ҷузъи таркибии муҳтавоии таҳқиқоти мо, ки 

ҳадафи он аз тасвиби амсилаи озмоишӣ ва шароити педагогии ташаккули 

фаъолияти ҷанбаи маърифатидошта дар соҳаи сотсиологияи варзиш ва 

тарбияи ҷисмонӣ дар Донишкадаи тарбияи ҷисмонии Тоҷикистон ба номи С. 

Раҳимов иборат аст, асоси ба таври мунтазам татбиқшаванда, ҳаматарафа 

мулоҳизашуда, ба таври муносиб мутавозингардида дар миѐни ҷузъиѐти 

умумитаҳсилотӣ  ва ҳаракатии захираи билқувваи фанни «Сотсиологияи 

тарбияи ҷисмонӣ ва варзиш» гузошта шудааст. 

Ба туфайли чунин ташкили таҷриба муяссар гардид, ки муҳимтарин 

ҳадафҳои педагогӣ фароҳам оварда шаванд, ки он аз ташаккули фаъолияти 

ҷанбаи маърифатидоштаи машғулиятҳои сотсиологияи варзиш ва тарбияи 

ҷисмонӣ дар Донишкадаи тарбияи ҷисмонии Тоҷикистон ба номи С. Раҳимов 

иборат аст ва натиҷаҳои муфассали онро дар саҳифаҳои минбаъдаи рисолаи 

илмӣ баррасӣ хоҳем намуд. 

2.3. Ташкили раванди таҳсилот мутобиқи амсилаи педагогии  

таълими фанни «Сотсиологияи тарбияи ҷисмонӣ ва варзиш» 

  

Дар амалия ва назарияи педагогии муосир далели мавриди эътирофи 

ҳамагон тасдиқи ин нукта аст, ки шарти зарурии фаъолияти бомуваффақияти 

педагогии омӯзгорони ояндаи тарбияи ҷисмонӣ фаъолияти ташаккулѐфтаи 

маърифатии донишҷӯѐни муассисаи таълимии омӯзгорӣ ба ҳисоб меравад. 

Қобилият доштан ба фаъолнокии маърифатӣ барои афроди фаъол, 

шахсиятҳои ба худтакмилдиҳӣ, худинкишофдиҳӣ талошдоштае, ки қодиранд, 

бо ҷомеа пурмаҳсул ҳамкорӣ намоянд, кафолати ташаккули омӯзгори ояндаи 

дорои самтҳои дурусти арзишию ахлоқӣ, принсипҳо, андешаҳо ва эътиқодот 

мебошад [49, с.92-97]. 

Омӯзиши маъхазҳои сершумор ба мо имкон дод, ки муҳтавои мафҳуми 

«фаъолияти маърифатии шахс» - ро тасвия намоем. Мо пешниҳод менамоем, 

ки онро ҳамчун самтгирии ботинӣ, дастур ба муносибати фаъолиятӣ, 

мустақилона ва интиқодӣ ҳам нисбат ба воқеияти иҷтимоӣ ва ҳам нисбат ба 

худ баррасӣ намоем. 

Фаъолнокии маърифатӣ бо самтгирии амалие тавсиф мегардад, ки дар 

рафтори инсон инъикос меѐбад. Онро метавон яке аз ҷанбаҳои мавқеи ҳаѐтӣ 

номид, ки ҳам дараҷаи фаъолиятнокии шахс (зуҳуроти фаъолиятӣ) ва ҳам 

вектори самтгирӣ (масалан, аҳамияти ҷамъиятидошта) -ро  инъикос мекунад. 

Метавон муайян намуд, ки ташкили чорабиниҳои ҷанбаи варзишии оммави-

дошта ва умуман раванди таҳсилот дар муассисаи таълимӣ аз гуногуншаклии 

фаъолияти маърифатии омӯзгорони ояндаи тарбияи ҷисмонӣ иборат 

мебошад. 

Тавре ки психологҳо ва педагогҳо қайд мекунанд, сифатҳои алоҳидаи 

шахсро наметавон дар хориҷ аз қаринаи дастурҳои арзишӣ, имтиѐзҳои ӯ, 

тамомияти ӯ баррасӣ намуд. Дар қаринаи мулоҳизаи мазкури Д.В. Чаплигин 

ва Е.С. Зорина таҳти мафҳуми мавқеи фаъоли ҳаѐтӣ яке аз тавсифномаҳои 

шахсии ташаккулѐбанда таҳти таъсири тағйироти маҷмӯии шахс, рафтори 

ибтикорӣ, одатҳо, эҳсосот, донишҳо, ниѐзмандиҳои ӯ ва ғайраро мефаҳманд 

[32,с.49]. 

Таърифи афзалиятҳои дастури ҳаѐтӣ ба дараҷаи қобили мулоҳиза ба 

муҳтавои он вобастагӣ дорад. Муҳаққиқони дар боло номбаршуда дар 

натиҷаи омӯхтани падидаи мазкур дар таркиби мавқеи ҳаѐтии фард чунин 

ҷузъҳоро ошкор намуданд: 

- самтгириҳои  ахлоқию маънавӣ, эътиқодот ва принсипҳое, ки дар 

асоси онҳо таҷрибаи ҳаѐтӣ қарор дорад; 

- вуҷуд доштани ҳавасмандӣ ба фаъолияти муассири ба кӯшиши 

муваффақияти ба ин ѐ он фаъолият асосѐфта, ташаккули тимсоли шахси 

муваффақ; 

- асоснокӣ дар ҷиҳати отифавӣ, маҳорати тавассути таассурот ва 

эҳсосот ифода намудани муносибати худ ба ҷаҳони иҳотанамуда, омодагӣ 

барои «ба ҳаѐт татбиқ намудани он чизе, ки шахси наврас сазовор ва дуруст 

мешуморад ва ғайра»; 

- ташаккулѐбии равандҳои ҷанбаи иродавидошта, қобилият ба таносуби 

ҳадафҳо ва хоҳишҳо, бо принсипҳои ахлоқ ва меъѐрҳои ҷамъиятӣ, маҳорати 

расидан ба ҳадафҳои пешбинишуда, исрору пофишорӣ, интизомнокӣ, 

таҳаммулпазирӣ , муташаккилӣ ва ғайра; 

- вуҷуд доштани мавқеъҳои хусусӣ нисбат ба ин ѐ он падидаҳо ва 

ашѐҳо, ки дар асоси таҷриба ва донишҳои худӣ. 

Андешаҳои дар боло овардашударо ҷамъбаст ва асосан бо муаллифон 

изҳори ризоят намуда, мо баррасии амсилаи илмиро ҳамчун кадом як сохтаи 

воқеӣ ва ѐ фикрии имконпазири объекти мавриди рағбати илмиро мувофиқ 

барои таҳқиқот ва дигаргунсозии имконпазир пешниҳод менамоем. Бо ѐрии 

тасаввуроти маҷмӯӣ оид ба мавзӯи таҳқиқот мо имконияти дар бораи он 

бештар донистанро ба туфайли биниши тимсоли томи он ба даст меоварем, 

ки вазифаи асосии амсиласозӣ аз ҳамин иборат мебошад [48,с.90-94]. 

Дар қаринаи таҳқиқоти ба муҳокима гузошташуда, мо  амсиларо  дар 

намуди сохтаи таҷридии муназзами инъикоскунандаи механизми воқеии 

педагогии муассисаи олии таҳсилотӣ пешниҳод менамоем, ки он аз якчанд 

ҷузъиѐти сохторӣ: амалкардӣ; сохторӣ (инъикоси робитаи ангоравии 

ҷузъиѐти объект ва амсила) ва иттилоотӣ иборат аст  [50, с.114-117]. 

Ҳамин тавр, мо амсиласозиро дар таҳқиқоти худ ба сифати методи 

асосии бунѐд ва пешгӯии сохтаи назариявии дар донишҷӯѐн ташаккулѐбии 

фаъолнокии маърифатӣ истифода менамоем. 

Дар ташаккулѐбии фаъолияти маърифатии донишҷӯ нақши асосиро на 

танҳо низоми донишҳои фаннӣ ва ҳавасмандии ӯ ба фаъолияти ғайритаълимӣ 

ва таълимӣ, балки ҳамчунин тавассути мутахассиси оянда фаро гирифта 

шудани сифатҳои ҷанбаи иҷтимоию шахсидошта ва маҳоратҳои зарурӣ барои 

фаъолияти касбии оянда иҷро мекунад, ки он яке аз ҳадафҳои наздиктарини 

амсилаи аз тарафи мо таҳиягардида мебошад. Натиҷаи ҷамъбастии татбиқи 

амсилаи озмоишӣ ҳамчун такмилдиҳии босамари сифатҳои шахсии 

донишҷӯѐн дар назар гирифта шудааст, ки бояд ба зоҳир намудани 

мустақилият, фаъолнокӣ бо дарназардошти принсипҳои ахлоқию маънавӣ ва 

меъѐрҳои ҷамъиятӣ, ба ҳамкориҳои самарабахш бо сохторҳои ҷамъиятӣ ва 

дигар субъектҳо саъю кӯшиш дошта бошанд. 

Субъектҳои раванди таҳсилотии муассисаи олии таълимӣ низ яке аз 

ҷузъҳои таркибии сохтории амсилаи таҳиянамудаи мо мебошад. Ба ин сифат 

мо донишҷӯѐн ва устодони муассисаи таълимии олиро мебинем. Бо 

дарназардошти тавсифномаи субъектҳо тасҳеҳи вазифаҳо, ҳадафҳо ва 

шаклҳои ҳамкориҳо барои расидан ба натиҷаи ниҳоӣ, яъне ташаккули 

фаъолияти маърифатии таълимгиранда ба вуқуъ меояд. 

Қобили қайд аст, ки дар асоси раванди ташаккули фаъолияти маъри-

фатии таълимгиранда бояд чунин усулҳои методологӣ аз қабили кластерӣ, 

акмеологӣ, ба шахс нигаронидашуда, фаъолиятӣ ва муназзамӣ гузошта шуда 

бошанд. Ҳар яке аз ин равишҳо дар ин ѐ он марҳилаҳои дар донишҷӯѐн 

ташаккул ѐфтани фаъолнокии маърифатӣ ҳангоми омӯзиши сотсиологияи 

варзиш ва тарбияи ҷисмонӣ дар Донишкадаи тарбияи ҷисмонии Тоҷикистон 

ба номи С. Раҳимов метавонад нақши афзалиятнок дошта бошад, аммо «маҳз 

маҷмуъ, ҳамгироӣ ва тафриқасозӣ раванди мазкурро бо ҳамроҳии назариявӣ 

ва методологӣ таъмин мекунад». Усулҳои мазкур асоси бахши методологии 

амсилаи таҷрибавии педагогиро ташкил медиҳанд [23, с.50-54]. 

Пешниҳод менамоем, ки усулҳои мазкур аз мавқеи дар донишҷӯѐн 

ташаккулѐбии фаъолияти ҷанбаи маърифатидошта дар чорчӯбаи омӯзиши 

сотсиологияи варзиш ва тарбияи ҷисмонӣ дар Донишкадаи тарбияи 

ҷисмонии Тоҷикистон ба номи С. Раҳимов мавриди баррасӣ қарор дода 

шавад. 

Усули ба шахс нигаронидашуда. Ҳамон тавре, ки таҳлили адабиѐт 

оид ба психология ва педагогика нишон медиҳанд, асоси назариявии усули 

ба шахс нигаронидашуда дар афкори муосири педагогӣ педагогикаи самти 

инсонгароӣ мебошад, ки дар ҳалли масъалаҳои педагогӣ усулҳои тафриқавӣ 

ва инфиродиро ба таври васеъ истифода менамояд. Мароқи густарда ба усули 

мазкур ба нигаронида шудани он ба шахс вобаста мебошад, дар ин ҳол, шахс 

ба сифати ҳам субъект ва ҳам объекти таъсиррасонии ҷанбаи педагогидошта 

баррасӣ мегардад. Усулҳо ва методҳои чунин таъсиррасонӣ, дар ин ҳол, бо 

дарназардошти вижагиҳои инфиродӣ ва синнусолии объекти таъсиррасонии 

мазкур муайян карда мешавад. Раванди таълиму тарбия бо корбурди усули ба 

шахс нигаронидашуда тафриқакунии таълимгирандагонро аз рӯйи дараҷаи 

мураккабии вазифаҳо вобаста ба сифатҳои шахсии объектҳои таъсиррасонии 

педагогӣ пешбинӣ менамояд. Донишҷӯ дар ин ҳол бояд ба иҷтимоишавӣ ва 

афзоиши шахсӣ, ба ташаккулѐбии «МАН»- и худ нигаронида шуда бошад. 

Вазифаи устодони ӯ бошад, ба ӯ расондани кӯмак дар инкишофи сифатҳои 

беҳтарини инфиродӣ мебошад. 

Усули фаъолиятӣ. Таҳиягарони асосҳои назариявии усули фаъолиятӣ 

асосгузорони мактаби  психологияи Федератсияи Россия С.Л. Рубинштейн ва 

А.Н. Леонтев мебошанд, ки онҳо дар навбати худ ба пажӯҳишҳо ва ақидаҳои 

Л.С. Виготский такя доштаанд. Дар такмил додани ҷузъи таркибии 

муҳтавоии усули мазкур Л. В. Занков, В. В. Давидов, Д. Б. Элконин ва дигар 

ҳамкорони онҳо - тарафдорони таълими рушдкунанда нақши назаррас 

доштаанд. 

Усули фаъолиятӣ ба раванди дар донишҷӯѐн ташаккулѐбии фаъолияти 

ҷанбаи маърифатидошта зарурати эҷоди вазъиятҳои тамринии касбӣ ва 

иҷтимоиро далолат мекунад, онҳо ба таълимгиранда имкони пайдо намудани 

воситаҳо барои ҳаллу фасли ҳолатҳои мушкилотӣ дар ҷараѐни омӯзиши 

сотсиологияи варзиш ва тарбияи ҷисмонӣ дар Донишкадаи тарбияи 

ҷисмонии Тоҷикистон ба номи С. Раҳимов фароҳам оварда, худамалисозии 

донишҷӯѐнро дар фаъолияти гуногунҷиҳат фаъол мегардонад, ки он яке аз 

вазифаҳои муҳими омодасозии омӯзгорони тарбияи ҷисмонии ҷавобгӯ ба 

талаботи муосир мебошад. Эҷод намудани чунин вазъиятҳо барои дар 

донишҷӯѐн инкишоф додани фаъолнокии  маърифатӣ шароити зарурӣ 

муҳайѐ месозад [50, с.114-117]. 

Нигаронидани раванди таълимӣ ба фаъолияти ояндаи донишҷӯѐн ва 

дар онҳо ташаккул додани ҳавасмандии ҷамъиятӣ ва тарбияи ҷисмонию 

варзишӣ эҷод намудани вазъиятҳои гуногунсамт ва бисѐргунаро бо мақсади 

дар фард тарбия намудани мустақилият, эҷодкорӣ, сифатҳои иродавӣ, 

малакаҳои муошират бо дигар субъектҳои раванди таҳсилот, дар ӯ ташаккул 

додани арзишҳои ахлоқию маънавӣ ва мавқеияти фаъоли шаҳрвандию 

ҳаѐтиро  дар назар дорад. 

Усули муназзам. Мутобиқи усули мазкур объект ҳамчун низоми 

иборат аз маҷмӯи ҷузъиѐти ба ҳам зич пайвастбуда ва хуб сохторишуда 

баррасӣ мегардад [4, с.21-26]. 

Дар таҳқиқоти мазкур мо усули муназзамро бо раванди дар донишҷӯѐн 

ташаккулѐбии фаъолнокии маърифатӣ ба кор бурдем. Он дар амсилаи 

эҷоднамудаи мо таҳти унвони «Дар донишҷӯѐн ташаккул додани фаъолнокии  

маърифатӣ ҳангоми омӯзиши сотсиологияи варзиш ва тарбияи ҷисмонӣ дар 

Донишкадаи тарбияи ҷисмонии Тоҷикистон ба номи С. Раҳимов» ифода 

гардидааст, ки онро метавон ҳамчун низоми аз як силсила ҷузъҳои таркибии 

ба ҳам вобаста ва ба ҳам пайваста иборат буда баррасӣ намуд, дар миѐни 

онҳо: муҳтаво, мақсад, методҳо ва шаклҳои татбиқи муҳтавои мазкур; 

муассисаҳои варзишӣ ва таълимӣ ба сифати унсурҳои сохтории тамоми 

низоми таҳсилот, аз ҷумла равандҳои педагогии дар дохили онҳо 

воқеъшаванда; инчунин субъектҳои раванди таҳсилот дар шахси маъмурият, 

донишҷӯѐн ва омӯзгорон мавҷуданд [50, с.114-117]. 

Амсилаи «Дар донишҷӯѐн ташаккул додани фаъолнокии  маърифатӣ 

ҳангоми омӯзиши сотсиологияи варзиш ва тарбияи ҷисмонӣ дар Донишкадаи 

тарбияи ҷисмонии Тоҷикистон ба номи С. Раҳимов» ба сифати таҳсилоти 

муназзам имкон медиҳад, ки тафовути миѐни унсурҳои сохтории он ошкор 

гардад, дар миѐни онҳо: робитаи миѐни ҷузъҳои таркибии муайянкунандаи 

дар донишҷӯѐн ташаккулѐбии фаъолияти ҷанбаи маърифатидошта 

(баҳодиҳию натиҷавӣ, ташкилию фаъолиятӣ, муҳтавоӣ, мақсаднокӣ); миѐни 

субъектҳои раванди таҳсилот дар муассисаи таълимии олӣ (маъмурият, 

донишҷӯѐн, омӯзгорон); дар миѐни шаҳр ва муассисаи таълимӣ дар қаринаи 

ташаккулѐбии муҳити варзишию таҳсилотӣ; дар миѐни фаъолияти 

беруназсинфии донишҷӯѐн, аз ҷумла раванди варзишӣ, худихтиѐрӣ ва ғайра 

ва раванди таълимӣ ба назар мерасанд. 

Дар асоси тавсифномаҳои аввалияи дар боло зикргардидаи усулҳои ба 

шахс нигаронидашуда қоидаҳои калидии танзими касбӣ ва таълими 

донишҷӯѐни муассисаҳои олии таълимиро, ки дар баъзе принсипҳо инъикоси  

худро ѐфтаанд, барои баррасӣ пешниҳод менамоем. 

Принсипи фардият. Принсипи мазкур ҳангоми аз тарафи мо эҷод 

гардидани  амсилаи озмоишӣ эҷоди шароити педагогии зарурӣ барои дар 

донишҷӯѐн ташаккул додани фардияти худ ҳангоми омӯзиши сотсиологияи 

варзиш ва тарбияи ҷисмонӣ дар шароити Донишкадаи тарбияи ҷисмонии 

Тоҷикистон ба номи С. Раҳимов, инчунин ҷустуҷӯи вижагиҳои нодири 

ҷомеаи донишҷӯѐнро дар назар дорад. Ҳадафи мо аз он иборат буд, ки ҳар як 

аз иштироккунандагони ҷомеаи донишҷӯѐн метавонист худ ба худ боқӣ 

бимонад, фардияти худро ҳифз намояд ва ба сифати омӯзгори ояндаи 

тарбияи ҷисмонӣ фаъолнокии маърифатӣ зоҳир намояд. 



109 
 

 

Принсипи худмубрамсозӣ. Ҳар як донишҷӯ саъй мекунад қобилият-

ҳои ҷисмонӣ, бадеӣ, иртибототӣ ва педагогии худро мубрам намояд. Дар ин 

робита эҷоди чунин шароите, ки дар донишҷӯѐн кӯшиши зоҳир намудан ва 

инкишоф додани қобилиятҳои ҳам иктисобӣ ва ҳам табииро бедор намояд, 

хеле муҳим мебошад. 

Принсипи итихоб. Амсилаи аз тарафи мо таҳиягардида имкони 

интихоби тарзҳо ва шаклҳои дар муассисаи таълимӣ ташкил намудани 

раванди тарбияи ҷисмонию таҳсилотиро пешбинӣ менамояд. 

Принсипи субъект будан.  Принсипи мазкур ҳамчун кӯмак ба дониш-

ҷӯе мебошад, ки ба омӯзгори тарбияи ҷисмонӣ шудан омодагӣ мегирад, дар 

ташаккули ӯ ба сифати субъекти комилиѐр ҳам дар гурӯҳ ва ҳам  дар 

муассисаи таълимии олӣ, дар бадастоварии таҷрибаи субъект аз мавқеи 

соҳибшавӣ ба фаъолияти ҷанбаи маърифатидошта ҳангоми омӯзиши 

сотсиологияи варзиш ва тарбияи ҷисмонӣ дар шароити низоми таҳсилоти 

олии  Ҷумҳурии Тоҷикистон. 

Принсипи дастгирӣ ва боварӣ. Тибқи принсипи мазкур мо саъй 

намудем, ки  фазои муносибати эҳтиѐткоронаро нисбат ба интизориҳо, 

эҳсосот ва афкори донишҷӯ ҳангоми омӯзиши сотсиологияи варзиш ва 

тарбияи ҷисмонӣ дар Донишкадаи тарбияи ҷисмонии Тоҷикистон ба номи С. 

Раҳимов ба вуҷуд оварем. Ба сифати амсилаи чунин дастгирӣ мо амсилаи аз 

тарафи мураббӣ ҳамроҳӣ кардани варзишгари ҷавонро дар роҳи ташаккули ӯ 

ҳамчун варзишгари касбӣ пешниҳод намудем. 

Амсилаи пешниҳоднамудаи мо таҳти унвони «Дар донишҷӯѐн 

ташаккул додани фаъолнокии  маърифатӣ ҳангоми омӯзиши сотсиологияи 

варзиш ва тарбияи ҷисмонӣ дар Донишкадаи тарбияи ҷисмонии Тоҷикистон 

ба номи С. Раҳимов» ба ҳамаи талаботи матраҳшаванда ба усули ба шахс 

нигаронидашуда ҷавобгӯ буда, дар фароҳам овардани ҳамаи шароит барои 

худинкишофѐбӣ ва худтатбиқшавии бомуваффақият ва талошҳои онҳо ба 

варзиш ва эҷодиѐт инъикоси худро ѐфтааст. Он далел яқин аст, ки  ҷавони ба 

соҳаҳои гуногуни фаъолият, аз ҷумла варзиш мароқ зоҳиркунанда, дараҷаи 

хуби рушди ақлонӣ, эътимоднокӣ ба неруи худ, ташаббусро намоиш медиҳад 

ва он ба ӯ барои комѐбӣ ба даст овардан дар соҳаи педагогика дар ҳузури 

ҳамсолони нисбатан ғайрифаъоли худ имкон фароҳам меоварад. 

Усули кластерӣ. Асоси назариявии усули мазкурро мафҳуми кластер 

ташкил медиҳад, ки он вожаи англисӣ буда маънои «шоха, хӯша ѐ даста»-ро 

дорад, инчунин ангора-амсила дар шакли дарахти сершоху барг сохтори 

силсиламаротибии ин ѐ он падида, объект, зуҳуротро мефаҳмонад. Чунин 

амсила, масалан дар биология барои таснифу танзим ва гурӯҳбандии 

намудҳои биологӣ ва ѐ химия истифода мегардад. 

Усули акмеологиро дар қаринаи таҳқиқоти худ мо ҳамчун мафҳуми 

бунѐдӣ баррасӣ мекунем, ки дар чорчӯбаи он ҳамаи принсипҳо, методҳо ва 

услубҳо барои ҳаллу фасли вазифаҳои акмеологӣ муттаҳид гардидаанд. 

Ҳадафи асосии корбурди усули акмеологӣ аз ташаккулѐбии шахси 

дорои самтгирии акмеологӣ, ки онро ҳамчун самти умумии рушди шахс 

вобаста ба ташаккулѐбӣ ва такмилѐбии касбӣ, худифодашавии ҷанбаи 

эҷодидошта ҳангоми иҷрои вазифаҳои шахсӣ ва махсуси он иборат аст, 

баррасӣ менамоянд. Ифодаи самтгирии акмеологии шахс ягонагии ҷузъҳои 

таркибии он мебошад, ки силсиламаротиби арзишҳо ва афзалиятҳои аҳамия-

ти ҷамъиятӣ ва шахсидошта, усули ҳадафманд ҳангоми ташкили фаъолияти 

касбии педагогӣ, зуҳуроти тафаккури навъи эҷодӣ, кӯшиши нишон додани 

худ ба сифати устоди кори худ бо роҳи худомӯзии муттасилро дар бар 

мегирад. 

Дар асоси омӯзиш ва ҷамъбасти асосҳои назариявии усули акмеологӣ 

метавонем тасдиқ намоем, ки ҳангоми ташаккулѐбии касбият, ки ба дараҷаи 

баланди фаъолияти ҷанбаи маърифатидошта асос ѐфтааст, истифодаи 

унсурҳои он ҳатмӣ мебошад 

Усули кластерӣ дар қаринаи таҳқиқоти мо аз он ҷиҳат бамавқеъ аст, ки 

имкон медиҳад ташкили ҳамкории лоиҳавии эҷодии байнишахсиро амалӣ 

созад, захираи билқувваи ҳар як субъекти кластери таҳсилотию варзишии 

«Низоми мусоидат ба ташаккули фаъолияти ҷанбаи маърифатидошта 



111 
 

 

ҳангоми омӯзиши сотсиологияи варзиш ва тарбияи ҷисмонӣ дар Донишкадаи 

тарбияи ҷисмонии Тоҷикистон ба номи С. Раҳимов»-ро мубрам намуда, гуно-

гунҷиҳатии фаъолияти минбаъдаи касбии педагогиро, дақиқан, равшан 

намояд. 

Дар чорчӯбаи гурӯҳҳои хурде, ки тавассути умумӣ будани ҳадафҳои 

лоиҳавӣ, эҷодӣ, варзишӣ муттаҳид гардидаанд, иштироккунандаҳои онҳо 

маҳоратҳо ва донишҳои варзишию касбии худро мубодила менамоянд, 

мубрамсозии ҷузъи педагогии раванди таҳсилот ба вуқуъ пайваста, дараҷаи 

фаъолияти субъектҳои он ҳангоми машғулиятҳо оид ба сотсиологияи варзиш 

ва тарбияи ҷисмонӣ дар Донишкадаи тарбияи ҷисмонии Тоҷикистон ба номи 

С. Раҳимов хоҳад афзуд. Дар ҳолати чунин ташкили раванди таълим 

робитаҳои байни МТОК муқаррар ва мукаммал гардидани иртиботот бо 

сохторҳои идоракунӣ, тиҷоратӣ, варзишӣ ва созмонҳои ҷамъиятӣ ба амал 

меоянд, ки дар баъзе ҳолатҳо ба татбиқи ин ѐ он лоиҳаҳои аҳамияти 

шахсидошта ѐрӣ мерасонад [50, с.114-117]. 

Амалишавии раванди кластерӣ вуҷуд доштани чунин шароитро дар 

назар мегирад: таҳкурсии ҳуқуқии фаъолияти муштараки тарафҳо; ҳадафи 

умумии иштироккунандагон; мавҷуд будани механизми коркардгардидаи 

ҳамкории субъектҳо, маҷмӯи унсурҳое, ки кластерро ҳамчун падидаи ҷанбаи 

интерактивдошта ташкил медиҳанд. 

Бахши методологӣ, ки унсури таркибии амсилаи мо мебошад тибқи 

алгоритми зерин истифода мегардад: 

1. Худамалисозии самти фаъолиятии фард дар ҷараѐни фаъолияти 

фароғатӣ, варзишӣ, худихтиѐрӣ, таълимию маърифатӣ, лоиҳавӣ, аҳамияти 

шахсидошта ва кори маҳсулнок оид ба омӯзиши асосҳои тарбияи ҷисмонӣ ба 

принсипҳои ҳамкории байниҳамдигарӣ ва инсонгароӣ асос ѐфтааст. 

2. Ҷанбаи муттасил доштани худинкишоф, худтакомул ва таҳсилоти 

касбии тарбияи ҷисмонӣ пурракунии моҳиятии раванди дар донишҷӯ 

ташаккулѐбии фаъолияти ҷанбаи маърифатидоштаро дар ҷараѐни омӯзиши 

сотсиологияи варзиш ва тарбияи ҷисмонӣ дар Донишкадаи тарбияи 

ҷисмонии Тоҷикистон ба номи С. Раҳимов фароҳам менамояд. 

3. Барои донишҷӯ кластери варзишию таҳсилотӣ ҳамон муҳите 

мебошад, ки ӯ дар он рушд меѐбад, таълим мегирад, ҳамчун шахс ва устоди 

кори худ ташаккул ѐфта, ба фаъолияти ҷанбаи маърифатидошта ҳадафманд 

мебошад. 

4. Имкони густардаи интихоб намудани намудҳои фаъолият дар 

шароити кластерии варзишию таҳсилотӣ ба донишҷӯѐни муассисаи олии 

таълимии омӯзгорӣ мусоидат мекунад, ки фаъолияти маърифатии худро 

ташаккул диҳанд. 

Боз як бахши амсилаи озмоишӣ-методологӣ низ принсипҳои асосии 

ташаккулѐбии фаъолияти ҷанбаи маърифатидоштаи донишҷӯѐнро ҳангоми 

омӯзиши сотсиологияи варзиш ва тарбияи ҷисмонӣ дар Донишкадаи тарбияи 

ҷисмонии Тоҷикистон ба номи С. Раҳимов тавсиф менамояд. Баъзе аз он 

принсипҳоро номбар мекунем: вокунишӣ, фаъолнокӣ, фардият, комѐбӣ ва 

эҷодиѐт, субъективӣ будан, дастгирӣ ва боварӣ, ҳамшарикии иҷтимоӣ миѐни 

муассисаҳои ҷамъиятӣ, таҳсилотӣ ва варзишӣ, муттасил будани раванди 

рушди шахсӣ. 

Принсипҳои номбурда, ки дар асоси коркарди онҳо қонуниятҳои дар 

донишҷӯѐн ташаккулѐбии фаъолияти ҷанбаи маърифатидошта гузошта 

шудааст, ҳангоми таҳияи давраи омӯзишии бахши варзишию таҳсилотӣ ва 

иҷтимоию фарҳангии дар донишҷӯѐн ташаккул додани фаъолияти ҷанбаи 

маърифатидошта дар ҷараѐни омӯзиши сотсиологияи варзиш ва тарбияи 

ҷисмонӣ дар шароити Донишкадаи тарбияи ҷисмонии Тоҷикистон ба номи С. 

Раҳимов муайянкунанда мебошанд. Мо принсипҳои дар боло баррасигар-

дидаро ҳамчун асоси танзимкунандаи фаъолияти ҳамгироии касбӣ, илмию 

таҳқиқотӣ, варзишӣ, маърифатии донишҷӯѐн истифода намудем, ки ба дар 

донишҷӯ ташаккул ѐфтани фаъолияти ҷанбаи маърифатидошта ҳангоми омӯ-

зиши сотсиологияи варзиш ва тарбияи ҷисмонӣ дар шароити Донишкадаи 

тарбияи ҷисмонии Тоҷикистон ба номи С. Раҳимов ҳидоят мекунад. 

Раванди омода намудани мутахассисон дар соҳаи тарбияи ҷисмонӣ 

ҳамроҳ бо раванди ташаккулѐбии онҳо ҳамчун шахсони дорои фаъолияти 

рушдѐфтаи ҷанбаи маърифатии худӣ мебошад, ки дар асоси он равандҳои 

мурофиавӣ, муҳтавоӣ, ташкилӣ ва заминаи натиҷавии  таълиму тарбия қарор 

доранд. Ҳамин ҳолат сабаби ба сифати ҷузъи сохторӣ ба амсилаи «Дар 

донишҷӯѐн ташаккул додани фаъолнокии маърифатӣ ҳангоми омӯзиши 

сотсиологияи варзиш ва тарбияи ҷисмонӣ дар Донишкадаи тарбияи 

ҷисмонии Тоҷикистон ба номи С. Раҳимов» ворид намудани ҷузъҳои зерини 

бо ҳам алоқамандидошта: технологӣ, муҳтавоӣ, баҳодиҳию натиҷавӣ ва 

ташкилотӣ гардид. Ба ғайр аз ин, амалия гувоҳ аст, ки татбиқи ин бахшҳо 

ҳангоми вуҷуд доштани шароити дахлдори педагогӣ, қодир аст, самаранокии 

низоми педагогиро ба кори дар донишҷӯѐн ташаккул додани фаъолнокии 

маърифатӣ таъмин намояд [47, с.90-94]. 

Тавсифномаи ҳар як ҷузъи амсиларо баррасӣ менамоем: 

Бахши муҳтавоӣ. Дар он ҷузъи таркибии тарбияи ҷисмонию педа-

гогии фанни таълимӣ, инчунин кори аҳамияти ҷамъиятидошта, фаъолияти 

варзишии амалишаванда дар ҳамкории иштироккунандагони раванди 

таълиму тарбия, ки ҷамъбасти онҳо мавод барои баҳамбаҳодиҳӣ ва 

худтаҳлили фаъолияти ҷанбаи варзишӣ ва ҷамъиятидоштаи донишҷӯѐн 

мегардад, инъикос мешавад. Мо зарур донистем, ки ба таркиби бахши 

муҳтавоии амсилаи пешниҳоднамудаи худ чунин ҷузъҳоро шомил намоем: 

пур кардани ҷузъи таркибии муҳтавоӣ бо мафҳуми «Фаъолияти ҷанбаи 

маърифатидошта дар донишҷӯѐни омӯзандаи сотсиологияи варзиш ва 

тарбияи ҷисмонӣ дар Донишкадаи тарбияи ҷисмонии Тоҷикистон ба номи С. 

Раҳимов», ки имкон медиҳад моҳияти он мушаххас гардад, ҷудокунии маҳз 

ҳамин ҷузъҳоро асоснок намояд ва умуман моҳияти падидаи 

баррасишавандаро аз тарафи ҳамаи иштироккунандагони кластери варзишию 

таҳсилотӣ идрок намояд [47, с.90-94]. 

Намуди таълимии фаъолият. Самтгирии асосии омодасозии касбии 

омӯзгори ояндаи тарбияи ҷисмонӣ азхудкунии ин ѐ он ҳаҷми зарурии 

донишҳо барои фаъолияти касбӣ дар соҳаи варзиш ва тарбияи ҷисмонӣ дар 

заминаи рушди умумии байнифаннӣ ва фарҳангии донишҷӯ мебошад. 

Натиҷаи таълими мутахассиси оянда бояд дар муассисаи олии таълимӣ 

аз гирифтани салоҳиятҳои зерин иборат бошад: 

- тарбияи ҷисмонию солимгардонӣ; 

- тамринию мусобиқавӣ; 

- истироҳатӣ; 

- ташкилию идоракунӣ; 

- методӣ ва илмию таҳқиқотӣ; 

- иҷтимоию педагогӣ; 

- таълиму тарбиявӣ. 

Фаъолияти ҷанбаи таълимидошта низ бавосита имкон медиҳад, ки 

фаъолнокии ҷамъиятӣ дар чорчӯбаи  раванди таҳсилотии муассисаи таълимӣ 

ташаккул ѐбад ва он ташаккулѐбиро дар чорчӯбаи раванди таълиму тарбияи 

низоми устувори вазъиятҳои касбии фарогири ҳадафҳо, методҳо ва шаклҳои 

ноилшавии онҳо, технологияҳои интерактивӣ ба назар мегирад. Дар раванди 

таҳияи чорабиниҳо ва лоиҳаҳои эҷодии аҳамияти иҷтимоидошта ва таълимӣ, 

инчунин дар онҳо иштирок намудани донишҷӯѐн боиси ба даст овардани 

малакаҳо ва таҷрибаи фаъолнокии ҷанбаи ҷамъиятидошта мегардад. 

Натиҷаи муносиб дар ҷараѐни машғулиятҳои синфхонавӣ бо 

таълимгирандагон ба туфайли истифодаи методҳои муосири интерактивии 

таълим, ки дар асоси онҳо навтарин алгоритмҳои тадрис: баррасии кейсҳо, 

бозиҳои корӣ, ҳалли масъалаҳои самти амалиявӣ, ҳуҷумҳои зеҳнӣ, 

лоиҳакашӣ ва ғайра гузошта шудаанд, ба даст оварда мешавад. Ба раванди 

таҳсилот ворид сохтани ин гуна инноватсияҳо имкон медиҳад, ки 

машғулиятҳо дар асоси эҷодӣ ташкил гардида, ҷиҳати дар донишҷӯѐн 

ташаккулѐбии на танҳо салоҳиятҳои донишӣ мусоидат мекунад, балки 

инчунин таваҷҷуҳи онҳоро ба ҷустуҷӯи роҳҳои ҳалли ғайриқолабии ҷанбаи 

касбидошта равона намуда, дар онҳо ҳавасмандии иловагии ба худтакмилӣ ва 

худинкишофдиҳии касбӣ нигаронидашуда ташаккул ѐбад. Малакаҳои дар 

натиҷаи ин тадбирҳо бадастомада мавқеъҳои рақобатии омӯзгорони ояндаро 

дар бозори меҳнати муосир ба таври назаррас тақвият хоҳад намуд. Дар 

донишҷӯѐн ташаккулѐбии салоҳиятҳои иртибототӣ, лоиҳавӣ, ташкилӣ ва 

таҳлилӣ дар дарсҳо бо истифодаи шаклҳои интерактивии таълим боиси дар 

онҳо ташаккул ѐфтани фаъолнокии  маърифатӣ ва такмилѐбии захираи 

билқувваи субъектӣ ва эҷодӣ мегардад [79, с.24]. 

Намудҳои фаъолияти ҷанбаи варзишидошта. Он нақши басо муҳи-

ме, ки варзиш ва тарбияи ҷисмонӣ дар ташаккули шахсияти мутахассиси 

оянда ва фаъолияти он дар ҷомеа ифода менамояд, ҷойи ҳеҷ гуна шакку 

шубҳа нест. Бисѐр вазъиятҳои иҷтимоии онҳо дар соҳаи варзиш ҳам 

қиѐсшаванда мебошанд ва он ба варзишгар имкон медиҳад, ки таҷрибаи 

худро ба даст оварад ва низоми дастурот ва арзишҳои худро ташаккул диҳад 

[17, с.238]. Дар қаринаи мазкур чорабиниҳои варзишӣ нақши муҳим доранд. 

Фаъолияти аҳамияти иҷтимоидошта.  Ин мафҳум фарогири намуд-

ҳои фаъолият дар чорчӯбаи кластери таҳсилотию варзишӣ аз қабили 

иҷтимоию педагогӣ, вокунишӣ, лоиҳавӣ, ташкилию идоракунӣ, фарҳангию 

равшаннамоӣ ва ҷамъиятӣ мебошад. Ҳадафи онҳо аз тарафи омӯзгорони 

ояндаи тарбияи ҷисмонӣ ба даст овардани малакаҳои ҳамкорӣ дар муҳитҳои 

педагогӣ, касбӣ ва иҷтимоӣ; такмилдиҳии сифатҳои шахсии аҳамияти 

ҷамъиятидошта, мушорикат додани донишҷӯѐн ба фаъолияти ҷанбаи гуно-

гундошта; амалисозии фаъолияти судманди иҷтимоӣ; ба даст овардани таҷ-

рибаи касбии асосѐфта бар идорки арзишии касби интихобнамуда мебошад. 

Технологияҳои вижаи ҷанбаи таҳсилотию тарбиявидоштаи истифо-

дашаванда дар чорчӯбаи аҳамияти иҷтимоидоштаи намудҳои фаъолият 

субъектҳоро ҷиҳати муроҷиат ба захираҳои шуури худ водор месозанд, ки 

дар натиҷаи он омӯзгори оянда равандҳои худинкишоф, худтарбия ва 

худомӯзишро фаъол менамояд. Ба сифати мисолҳои равшани натиҷаҳои 

корбурди чунин технологияҳо метавон аз сохторҳои ҷамъиятии донишҷӯӣ 

чун шӯрои донишҷӯӣ, иттифоқҳои касаба, мақомоти худидоракунӣ, 

анҷуманҳо, иттифоқҳо, маҳфилҳои эҷодӣ, варзишӣ, сиѐсӣ ва илмӣ ном бурд 

[47,с.90-94], ки вазифаи онҳо ташкил намудани ҳам иттиҳодияҳои ғайри-

расмии ҷавонон аз рӯйи рағбатҳо ва ҳам дар фаъолияти расмии аҳамияти 

ҷамъиятидошта иборат мебошад. 

Асосноккунии намудҳои номбаршудаи фаъолиятро чунин баѐн доштан 

мумкин аст. Фаъолияти ҷанбаи аҳамияти иҷтимоидошта бо самтгирии худ 

дар ҳамкорӣ бо дигар одамон тавсиф карда мешавад. 

Мо чунин мешуморем, ки ҳангоми дар донишҷӯѐн ташаккулѐбии 

фаъолияти ҷанбаи маърифатидошта дар ҷараѐни омӯзиши сотсиологияи 

варзиш ва тарбияи ҷисмонӣ дар шароити Донишкадаи тарбияи ҷисмонии 

Тоҷикистон ба номи С. Раҳимов чунин шаклҳои фаъолияти аҳамияти 

иҷтимоидоштаи донишҷӯѐн мубрамтарин ба ҳисоб мераванд: фаъолияти 

худихтиѐрӣ, мусоҳибаи одамони маъруфи шаҳр ва МТК, собиқадорон, 

иштирок дар дастаҳои таблиғотӣ, роҳандозӣ намудани таҳқиқоти сотсиологӣ, 

сохтани филмҳо дар бараи факултет, донишкада ва шаҳри худ ва ғайра. 

Иштироки донишҷӯ дар намудҳои гуногуни фаъолияти аҳамияти 

иҷтимоидошта ӯро бо таҷрибаи муайяни иҷтимоӣ ғанӣ мегардонад, ки дар 

чорчӯбаи он омӯзгори оянда бо малакаҳои ошкорсозии мушкилотҳои 

аҳамияти иҷтимоидошта, лоиҳакашии фаъолияти худ, ки ба ҳаллу фасли 

онҳо нигаронида шудааст, салоҳиятҳои  иҷтимоӣ  ва малакаҳои иртибототӣ 

ба даст оварда, ҳамчун омӯзгори оянда дар соҳаи тарбияи ҷисмонӣ 

фаъолияти ҷанбаи маърифатидошта зоҳир менамояд. Қайд кардан зарур аст, 

ки хоҳиши роҳбарият, маъмурияти муассисаи таълимии олӣ «аз боло» ривоҷу 

равнақ бахшидани фаъолияти ҷамъиятии донишҷӯѐн дар баъзе ҳолатҳо зарур 

ва маълум аст, аммо тавре ки амалия нишон медиҳад, ҳаѐтитарин шаклҳои 

фаъолияти аҳамияти ҷамъиятидоштаи донишҷӯѐн ҳамон аст, ки бо ташаббус 

ва шавқу рағбати худи донишҷӯѐн пурра мувофиқат мекунанд. 

Ба фаъолияти аҳамияти иҷтимоидошта метавон фаъолияти касбию 

педагогиро мансуб донист, ки мақсади он на танҳо таълиму тарбияи кӯдакон, 

инкишофи сифатҳои шахсӣ ва ақлонии онҳо, балки инчунин рушди 

тамоюлоти муосири ҷамъиятӣ, омода намудани насли нав ба зарурати ҳалли 

проблемаҳои ҳам маҳаллӣ ва ҳам глобалии ҷаҳони муосир, омӯзондани 

малакаҳои пешгӯӣ ва омодагӣ ба пешгӯии хатарҳои билқувваи имконпазир 

мебошад. Азбаски омӯзгор барои донишҷӯѐни худ, аксаран намунаи тақлид 

аст, зарур мебошад, ки дар ӯ боз ҳадди аксар фаъолияти маърифатиро 

инкишоф дод. 

Бояд қайд намуд, ки вобастагии шахсият аз категорияҳои иҷтимоию 

фарҳангии ҷанбаи арзишию маъноидошта, механизмҳои тафаккурӣ ва 

қолабҳои рафтории ӯ бо дараҷаи ҷалби ӯ ба фаъолияти аҳамияти 

иҷтимоидошта алоқамандии зич доранд, зеро маҳз дар ҳамин синну сол 

таҳкурсии дурнамоҳои зиндагӣ, арзишҳои маънавӣ гузошта мешавад, инсон 

худро, шавқу рағбатҳо, қобилиятҳо ва имконоти худро мешиносад. Саҳми 

муҳаққиқони хориҷӣ аз қабили А. Фрейд, Ж. Пиаже, Э. Эриксон, К. Хорни, 

Э. Штерн, Ш. Бюллерро дар таҳқиқи масъалаҳои ташаккули шахсияти ҷавон 

зимни воридшавии ӯ ба ҷомеаро хотирнишон бояд сохт. Масалан, Ж.Пиаже 

муътақид буд, ки маҳз синну соли наврасӣ махсусан муҳим аст, ки дар ин 

замон барномаи ҳаѐтии шахс ташаккул ѐфта, ташаккули ниҳоии он сурат 

мегирад. 

Қайд мекунем, ки намудҳои гуногуни фаъолияти ҷанбаи аҳамияти 

иҷтимоидошта ба донишҷӯ имкон медиҳанд, ки мавқеи худро дар мавриди 

низоми арзишҳо муайян ва барои худ маънии зиндагиро равшан намояд. 

Онҳо ба омӯзгори оянда ѐрӣ мерасонанд, ки соҳаи арзишию маъноии худро 

ҳамчун узви ҷомеаи ҳисси масъулиятдошта барои оянда ба сифати 

иштироккунандаи муассири фаъолияти барои ҷомеа аҳамиятдошта, ки ба 

худмуайянкунии шахсӣ асос ѐфтааст, мулоҳиза намояд. 

Фаъолияти ҷамъиятӣ. Иштироки фаъолона дар фаъолияти ҷамъиятӣ 

имкон медиҳад, ки дар ҷавон ташаббуси эҷодӣ, устуворӣ , хоҳиши созандагӣ, 

маҳорати бартарафкунии душвориҳо тарбия карда шавад, бинобар ин вай 

унсури муҳими дар донишҷӯѐн ташаккулѐбии фаъолияти ҷанбаи маърифати-

дошта дар ҷараѐни омӯзиши сотсиологияи варзиш ва тарбияи ҷисмонӣ дар 

шароити Донишкадаи тарбияи ҷисмонии Тоҷикистон ба номи С. Раҳимов 

мебошад. Ба он ҷалб намудани донишҷӯѐн ба онҳо пешниҳод намудани 

имкони пешгӯии вижагиҳои муносибатҳои байниҳамдигарии шахсӣ дар 

ҷомеа ва шароит барои амалисозии талаботи худӣ дар ҳаѐти фаъолонаи 

ҷамъиятиро дар назар дорад. 

Нуктаҳои дар боло зикргардидаро хулоса намуда, метавон муайян 

намуд, ки дар асоси мавқеи фаъоли ҳаѐтӣ, пеш аз ҳама, дар чорчӯбаи 

фаъолияти барои ҷомеа аҳамиятдошта ниѐзмандии фард ҳам дар тағйирѐбии 

худ ва ҳам дар беҳсозии воқеияти муҳити ӯ қарор дорад. 

Пешниҳод менамоем, ки ба таври боз ҳам муфассал воситаҳо, шаклҳо 

ва методҳои дар амсилаи таҳиянамудаи мо истифодагардида мавриди 

баррасӣ қарор дода шавад. 

2.4. Шаклҳои ташаккул додани фаъолияти ҷанбаи маърифатидошта дар 

ҷараѐни омӯзиши фанни сотсиологияи варзиш ва тарбияи ҷисмонӣ  

 

Шаклҳои дар донишҷӯѐн ташаккул додани фаъолияти ҷанбаи маърифа-

тидошта дар ҷараѐни омӯзиши фанни сотсиологияи варзиш ва тарбияи 

ҷисмониро метавон дар мисоли Донишкадаи тарбияи ҷисмонии Тоҷикистон 

ба номи С. Раҳимов мушоҳида, таҳлил ва хулосабарорӣ намуд. 

Дар ин раванд, пешбинӣ мегардад, ки дар амсила низоми чунин 

методҳо оид ба тарбияи шахс истифода гардад: методҳо оид ба ташаккули 

таҷрибаи рафтори иҷтимоӣ; методҳои ташаккулдиҳандаи шуур; методҳои 

ангезавӣ ва ҳавасмандкунии рафтор ва фаъолият. 

Ба гурӯҳи методҳои оид ба худташкилӣ ва ташкили ҷомеаи кӯдакон 

инҳо мансуб мебошанд: худидоракунии дастаҷамъӣ, бозиҳои дастаҷамъӣ, 

талаботи ягона дар ҷомеа, дурнамои дастаҷамъӣ. Онҳо ба ташаккули 

ҷамъияти донишҷӯѐн (ҷавонон) ба сифати созмони комили педагогӣ 

ташкилот ва худташкилии донишҷӯйӣ мусоидат мекунанд. 

Методҳое, ки гурӯҳи таъсиррасонии педагогӣ, худфаъолиятӣ, ҳамкорӣ 

ва муоширатро ташкил мекунанд: муътақидсозӣ, талаботи педагогӣ, 

эҳтироми шахсияти таълимгиранда мебошанд. Онҳоро метавон ҳам дар 

ҳолатҳои алоҳидаи муошират, ҳам дар ҷараѐни иртибототи ҳамарӯза корбаст 

намуд.  Ҳадафи онҳо мусоидат кардан ба гузариши фард ба низоми ҳамкории 

ҳамшарикие, ки ташкили иртибототи байнишахсии асосѐфта ба ҳамѐрӣ ва 

ҳамкориро дар назар дорад. 

Усулҳо ва методҳои муносибатҳои байниҳамдигарӣ ва ҳамкориҳои 

миѐни омӯзгорон, донишҷӯѐн ва мураббиѐни варзиш, миѐни худи донишҷӯѐн 

иборат аз тарзҳои самаранок ва чандирии ҳамкориҳои бисѐрҷониба мебошад. 

Илова бар он, омӯзгороне, ки эҷодкорона кор мекунанд, дар таҷрибаи худ 

усулҳои муаллифӣ ва аз тарафи худ шахсан таҳияшударо доранд. 

Методҳои худфаъолият гурӯҳеро ташкил мекунанд, ки аз тарзҳои 

худташкилии рафтор, ирода, хирад, эҳсосот ва руҳ иборат буда, инчунин ба 

худпокизагӣ, худшиносӣ, худтанқидӣ ва худтаҳлилӣ мусоидат мекунанд. Ба 

туфайли ҳамин методҳо худтакмилдиҳии маънавии ботинӣ таъмин мегардад, 

ки яке аз шароити калидии дар донишҷӯѐн ташаккулѐбии фаъолияти ҷанбаи 

маърифатидошта ҳангомиомӯзиши сотсиологияи варзиш ва тарбияи ҷисмонӣ 

дар Донишкадаи тарбияи ҷисмонии Тоҷикистон ба номи С. Раҳимов 

мебошад. 

Масалан, ба туфайли методи худтаҳлил дар донишҷӯ шавқу рағбат 

нисбат ба худаш тақвия меѐбад, ӯ дар бораи рафтору кирдори худ 

мулоҳизаронӣ менамояд, аз мавқеъҳои ахлоқӣ ба ниѐзмандиҳо ва хоҳишҳояш 

баҳо медиҳад, ба туфайли методи худтанқид бошад, донишҷӯ на танҳо 

мулоҳизаронӣ, балки ба рафтори худ, муносибатҳо дар коллектив, дар ҷомеа, 

умуман ба таври танқидӣ баҳогузорӣ менамояд. 

Ҳамин тавр, худпокизагӣ, худшиносӣ, худтанқид ва худтаҳлил 

механизмҳои худтакмилдиҳӣ ва ташаккулдиҳандаи олами ботинии фард 

мебошад. Робитаи сабабию натиҷавии равандҳои маънавии фард, вобастагии 

байниҳамдигарии онҳо вижагии ташаккули равандҳои иродавӣ ва рафтории 

ӯст, ки ба онҳо тарзи ташкилшавии ҷомеаи вай таъсир мерасонанд. 

Методҳои таъсиррасонии психологӣ бояд дар донишҷӯѐн ҳавсалаи 

иродавии отифавиро мустаҳкам намуда, ба рушди талошҳо, эҳсосот, 

ниѐзмандиҳо ва шавқу рағбатҳои воло дар онҳо, ки ҷанбаи отифавию 

иродавии шахсро ташкил медиҳанд, таъсиррасон бошанд. Методҳои 

таъсиррасонии психологӣ шартан ба се зергурӯҳ тақсим мешаванд. Мо дар 

поѐн онҳоро баррасӣ менамоем. 

Ба гурӯҳи якуми методҳо усулҳо ва методҳои самти мусбатдошта 

шомил мебошанд. Бо ѐрии онҳо дар фард ҳавсалаи мусбат ба фаъолияти 

оянда, самтгирӣ ба фаъолияти ҷанбаи муфиди иҷтимоидошта ташаккул 

меѐбад, боварӣ ба неруи худ, дидгоҳи умумии хушбинона ба муҳити атроф ба 

вуҷуд меояд. 

Дар гурӯҳи дуюми усулҳо ва методҳои нигаронидашуда ба ташаккули 

эҳсоси масъулият дар донишҷӯѐн на танҳо барои худ, балки ҳам барои 

ҳамкурсони худ усулҳо ва методҳоро тартиб доданд, ки дар асоси онҳо 

муносибатҳои баробарҳуқуқӣ, ҳамшарикӣ миѐни субъектҳои ба истилоҳ 

ҳамрафоқатӣ қарор дорад. Методҳои мазкур ба афрод имкон медиҳанд, ки 

оромона, бидуни бадқасдӣ ба якдигар муносибат намуда, аз маслиҳатҳои 

дӯстона ва сарзанишҳо, огоҳиҳои боназокат дар бораи зарурати иҷрои ин ѐ он 

талабот ѐ уҳдадориҳо истифода гардад. 

Таркиби гурӯҳи сеюм фарогири усулҳо ва методҳои ба баланд 

бардоштани худбаҳодиҳии ботинии фард, мустаҳкамкунии эътимоди ӯ ба 

неруи худ, тарбияи эҳсоси ҷавобгарӣ барои қарорҳо ва амалҳои худ мебошад. 

Боз як категорияи педагогии ҷузъи таркибии технологияи амсилаи 

моро, ки чун восита мебошад, барои баррасӣ пешниҳод менамоем. 

Мафҳуми восита дар чорчӯбаи илми педагогикаи муосир шарҳу 

тафсири гуногун дорад. Яке аз тафсирҳои он далолат мекунад, ки восита 

ҳамчун унсури раванди тарбия, ҷузъи вазъият ѐ муҳити сохташуда баррасӣ 

гардад. Педагогикаи анъанавӣ мафҳуми «воситаи тарбия»-ро ҳамчун ҷузъи 

таркибии муҳити фарҳангии истифодашаванда ҳангоми машғулияти дорои 

вазифаҳои тарбиявӣ шарҳу тафсир менамояд. 

Дар чорчӯбаи амсилаи мо воситаи дар донишҷӯѐн ташаккул додани 

фаъолияти ҷанбаи маърифатидошта инҳо мебошанд: меҳнат, омӯзиш, 

муошират, намудҳои фаъолияти бозӣ ва ғайра. Маҷмӯи воситаҳои 

зикргардида дар қаринаи раванди таълиму тарбия ба инкишофи шахсиятии 

омӯзгорони оянда ба таври назаррас таъсир мерасонад. 

Амалияи ба истилоҳ фаъолияти муштараки маҳсулноки донишҷӯѐн дар 

ҷараѐни машғулиятҳои синфхонавӣ самаранокии таъсиррасонии раванди 

таълимиро баланд мебардорад. Кӯшиши такя намудан ба маҳсулнокии 

раванди таълим мақоми кори мустақилонаро боло бурда, бартариро аз 

амалкарди идоракунандаи омӯзгор ба мавқеи мустақил, масъул ва фаъоли 

таълимгиранда ба сифати субъекти раванди таълиму тарбия мегузаронад. 

Фаъолияти донишҷӯи ҷанбаи маҳсулнокидошта дар чорчӯбаи кластери 

варзишию таҳсилотии амсилаи мо се ҷанбаи асосиро дар бар мегирад: вай 

ҷанбаи эҷодӣ дорад, бояд маҳсули шахсиятии таҳсилотӣ ба вуҷуд оварад; дар 

асоси он салоҳиятҳои касбӣ дар соҳаи фанни омӯхташаванда қарор дорад. 

Ташкили фаъолияти маҳсулнокии ҷанбаи маърифатидошта шаклҳои 

мутавозини маҷмӯи гурӯҳӣ, инфиродӣ ва дастаҷамъии фаъолияти таълимиро 

дар машғулиятҳои синфхонавӣ бо истифодаи методи «сохтани вазъияти 

комѐбӣ» ва эҳсоси эътимод ба неруи худ дар назар дорад. Дар раванди 

таълим методҳо ва шаклҳои интерактивӣ ва фаъоли таълим аз аҳаммияти 

калон бархӯрдоранд, ки дар миѐни онҳо бозиҳои нақшдор, лоиҳаҳои 

таҳқиқотӣ ва эҷодӣ, муоширати муколамавӣ ва ғайраро метавон ном бурд. 

Омӯзгорон барои ҳалли вазифаҳои ҷанбаи таълимию касбидошта аз кӯмаки 

чунин шаклҳои интерактивӣ аз қабили ҳуҷуми зеҳнӣ, видеоконференсия, 

мубоҳисаҳо, бозиҳои  нақшӣ ва саволу ҷавоб истифода мебаранд. 

Меҳнатро ҳамчун яке аз воситаҳои дар донишҷӯѐн ташаккулѐбии 

фаъолияти ҷанбаи маърифатидошта дар ҷараѐни омӯзиши сотсиологияи 

варзиш ва тарбияи ҷисмонӣ дар Донишкадаи тарбияи ҷисмонии Тоҷикистон 

ба номи С. Раҳимов мавриди баррасӣ қарор медиҳем. Меҳнат вазифаи абзори 

тарбиявиро иҷро менамояд, дар ин ҳол самаранокии ҳадди аксари методи 

мазкур ҳамон вақт ба даст оварда мешавад, ки фаъолият ба такмил ва 

шаклдигаркунии объектҳои муҳити маънавӣ ва моддӣ нигаронида шуда 

бошад. Фаъолияти меҳнатӣ ба соҳаи арзишӣ, фарҳангӣ, ахлоқӣ, ҷисмонӣ ва 

ақлонии шахсияти донишҷӯ таъсири ҳавасмандкунанда мерасонад. 

Ҳамин тавр, дар донишҷӯѐн ташаккулѐбии фаъолияти ҷанбаи 

маърифатидоштаро метавон ҳамчун маҷмӯаи тағйироти сифатию миқдорӣ 

баррасӣ намуд, ки бо такмилѐбии сифатҳои шахсии донишҷӯѐн иртибот 

дошта, аз инҳо иборат аст: мавқеъгирии дохилии назорати субъективӣ, 

ҳимояи ақидаҳо ва манфиатҳои худ, масъулият барои ҷамъбасти фаъолият, 

ҳавасмандкунии иштирок дар фаъолияти ҷамъиятӣ ва варзишӣ, ҳадафмандӣ, 

худифодакунӣ, малакаҳои ҳамкорӣ ва ғайра. 

Нишондиҳандаҳои дар боло зикргардида ба амалисозии босамартари 

намудҳои фаъолият, ки ба фаъолияти омӯзгори тарбияи ҷисмонӣ 

иртиботдошта (тарбияи ҷисмонию тандурустӣ, фаъолияти истироҳатӣ; 

тамринию мусобиқавӣ; ташкилию идоракунӣ; методию илмию таҳқиқотӣ; 

фарҳангию равшаннамоӣ; иҷтимоию педагогӣ; таълиму тарбиявӣ), ҳамчунин 

азхудкунии намудҳои иловагӣ (ҷамъиятӣ, лоиҳавӣ, худихтиѐрӣ ва ғайра) 

мусоидат мекунанд. 

2.5. Кори таҷрибавӣ-озмоишӣ, натиҷаҳо ва таҳлили он 

 

Рушди ҳар гуна илм, аз ҷумла педагогика омӯхтани таҷрибаи 

пешқадамро дар соҳаи дахлдор, инчунин ҷамъбасти он, пайгирии муназзами 

ҳолати ҷории масъалаи таҳқиқшавандаро дар назар дорад, ки он имкон 

медиҳад аз тамоми дастовардҳои охирини амалӣ ва проблемаҳо огоҳӣ дошта 

ва дар асоси донишҳои мазкур пешгӯии мувофиқро амалӣ намуда, дараҷаи 

фаъолияти натиҷанокӣ ва ҳадафмандии таҳқиқотии минбаъдаро оид ба 

проблемаи мубрам баланд бардошта шавад. 

Ҳолатҳои дар боло зикргардида зарурати аз тарафи мо роҳандозӣ 

гардидани пурсишномаро ба миѐн овард, ки ҳадафи он муайян намудани 

мавқеи иштироккунандагони он нисбат ба ҳолати таҳсилоти муосир дар 

соҳаи сотсиологияи варзиш ва тарбияи ҷисмонӣ мебошад. Боз як вазифаи 

пурсиш ба даст овардани иттилооти пешгӯикунанда оид ба таъйиноти асосӣ 

ва ҷузъи таркибии муҳтавоии фанни «Сотсиологияи тарбияи ҷисмонӣ ва 

варзиш» аз нуқтаи назари донишҷӯѐн, падару модарон ва устодон мебошад. 

 

Ҷадвали 1.Миқдори иштироккунандагони таҳқиқоти педагогӣ 

Пурсидашудагон 
Миқдор 

(нафар) 

Устодони фанҳои гуногун 44 

Падару модарони донишҷӯѐни ГН1, ГН2,  ГО1, ГО2 84 

Донишҷӯѐни ГН 1,ГН 2, ГО 1, ГО 2 88 

Устодони сотсиологияи тарбияи ҷисмонӣ ва варзиш 4 

Дар маҷмуъ: миқдори пурсидашудагон 220 

 

Тавре ки натиҷаҳои таҳқиқот нишон дод, бештар аз 90% омӯзгорон дар 

асоси барномаҳои мураттабнамудаи кории худ, маъмулан барномаҳои барои 

муассисаҳои таҳсилоти умумии таълимии аз дарафи А.А. Зданевич ва В.А. 

Лях таҳияшударо мавриди истифода қарор медиҳанд. Дар ин ҳол 60% 

омӯзгорони пурсидашуда қисмати гунавии барномаи кориро ба гузаронидани 

маводи барнома оид ба бозиҳои варзишӣ бахшидаанд[103, С. 20-24]. 

Қайд менамоем, ки барои 44% устодони «Сотсиологияи тарбияи 

ҷисмонӣ ва варзиш» вазифаи солимгардонии машғулиятҳои онҳо асосӣ 

мебошад, 52% - ба сифати вазифаи асосӣ машқу тамринро меноманд ва танҳо 

4% самтгирии таҳсилотии машғулиятҳоро аз рӯйи мавзуъҳои баррасиша-

ванда дараҷаи аввал ном мебаранд.  

Дар робита бо ин хотирнишон кардани ин нуктаро зарур медонем, ки 

самтгирии тамринӣ ва солимгардонӣ вазифаҳои шаклҳои дигари тарбияи 

ҷисмонӣ мебошанд. В.П. Лукяненко дар таҳқиқоти худ мавқеи худро дар 

бораи бидуни дурнамо будани такя кардан ба раванди таълим оид ба 

сотсиологияи варзиш ва тарбияи ҷисмонӣ дар низоми таҳсилоти касбии олӣ 

дар ҷанбаи тамринӣ ҳаматарафа асоснок намудааст. Талаботи таҳсилоти олӣ 

далолат мекунад, ки ҷузъи таркибии муҳтавоии машғулиятҳо оид ба 

сотсиологияи варзиш ва тарбияи ҷисмонӣ бояд дар навбати аввал вазифаи 

таҳсилотиро иҷро намояд, дараҷаи сифатии таҳсилот дар соҳаи сотсиологияи 

варзиш ва тарбияи ҷисмониро баланд бардорад. 

Коркарди натиҷаҳои пурсишномаи гузаронидашуда имкон дод, ки дар 

ҷавобҳои баъзе омӯзгорон як силсила ихтилофҳо ошкор карда шавад. 

Дар ҷараѐни таҳқиқот мо баъзе ақибнишинии омӯзгорони пурсидашу-

даро аз самти ҳаракатӣ ба самти таҳсилотӣ мушоҳида намудем. 

Ҷавобҳо ба саволҳое, ки бо зарурати таъмин намудани донишҷӯѐн бо 

машғулиятҳои ҷиддии донишҳои назариявии махсус дар рафти ташкили 

машғулиятҳои дахлдор ба сифати яке аз босамартарин шаклҳои ҳалли 

вазифаҳои дар назди раванди таълим матраҳбуда иртибот доштанд, инчунин 

ба қадри кофӣ ихтилофнок буданд, ба мисли ҷавоб ба саволҳо дар бораи он, 

ки оѐ ба баланд бардоштани дараҷаи сифатии таҳсилоти умумӣ дар соҳаи 

сотсиологияи варзиш ва тарбияи ҷисмонӣ зарурат ҳаст. 

Масалан, фақат камтар аз 20% пурсидашудагон зарурати таъмин 

кардани донишҷӯѐнро бо донишҳои босифат оид ба сотсиологияи варзиш ва 

тарбияи ҷисмонӣ эътироф мекунанд, дар ин ҳол қисмати асосии 

пурсидашудагон зарурати чораҳои иловагии нигаронидашуда ба баланд 

бардоштани дараҷаи таҳсилот дар соҳаи сотсиологияи варзиш ва тарбияи 

ҷисмонӣ дар Донишкадаи тарбияи ҷисмонии Тоҷикистон ба номи С. 

Раҳимовро эътироф менамоянд. Ва дар ҳамин ҳол, аксарияти мутлақи онҳо 

муътақиданд, ки маҳз аз тарафи донишҷӯѐн донишҳои махсус мусоидат 

мекунад, ки дар онҳо мустақилият ва масъулият дар ҳалли вазъиятҳои 

мураккаби ҳаѐтӣ коркард гардад. 

Ташаккулѐбии донишҳои махсус ба андешаи устодон дар рейтинги 

самтҳои муҳими фаъолияти педагогии онҳо ҷойҳои аз 3 то 5-ро ишғол 

мекунанд. Онҳо чунин мешуморанд, ки ҷанбаи муҳимтарин дар донишҷӯѐн 

мустаҳкам кардани саломатӣ ва дар онҳо рушд додани сифатҳои ҷисмонӣ 

мебошад (мавқеъҳои 1-ум ва 2-юм). 

Боз як далели тасдиқкунандаи мавқеи гуногуни устодон ба масъалаи 

оид ба зарурати тадрис дар чорчӯбаи таҳсилоти умумӣ дар соҳаи 

сотсиологияи варзиш ва тарбияи ҷисмонӣ маводи методӣ ва назариявӣ 

равияҳои барои ин истифодашаванда мебошад. 

Ба ақидаи 80%  пурсидашудагон гузориши 3-дақиқагӣ дар ҷараѐни ҳар 

як дарс  комилан кофӣ мебошад. Ба баѐни дигар, аксарияти мутлақи 

омӯзгорони фанни баррасишаванда боварӣ доранд, ки гузориши кӯтоҳи 

мухтасари маълумоти ҷанбаи методию назариявидошта тарзи комилан 

босамари таълим додани мутахассисони оянда дар соҳаи сотсиологияи 

варзиш ва тарбияи ҷисмонӣ бо донишҳои махсус мебошад. 

Фаъолияти амалии аксарияти устодони фанни «Сотсиологияи тарбияи 

ҷисмонӣ ва варзиш»ба истифодаи машқҳои ҷисмонӣ ба сифати усули асосӣ ѐ 

ҳатто ягонаи методӣ дар баланд бардоштани дараҷаи сифатии таҳсилоти 

донишҷӯѐн дар соҳаи баррасишавандаи донишҳо мебошад. 

Бо ифодаи зираконаи В.П. Лукяненко, чунин равиш аз тарафи дониш-

ҷӯѐн аз худ карда шудани донишҳои махсусро «дар ҷаҳиш, дар хез задан ва 

дар давидан» дар назар дорад. Мо метавонем вуҷуд доштани номувозинатиии 

возеҳро дар фаъолияти амалӣ ба нафъиҷузъи таркибии муҳтавоии таҳсилоти 

олӣ дар соҳаи сотсиологияи варзиш ва тарбияи ҷисмонӣ муайян намоем. 

Боз як ҷанбаи ихтилофнок дар масъалаи баррасишаванда мавқеи 

пурсидашавандагон нисбат ба ақидаи дар байни мутахассисон паҳнгардида, 

дар хусуси он, ки вазифаи асосии машғулиятҳо оид ба сотсиологияи варзиш 

ва тарбияи ҷисмонӣ на «машғул шудан ба гуфтугӯ», балки фаъолияти ҳадди 

аксари ҳаракатии донишҷӯѐн мебошад. Чунин нуқтаи назарро тақрибан 62% 

омӯзгорони пурсидашуда дастгирӣ мекунанд. Ҷолиб он аст, ки тақрибан 75% 

пурсидашудагон дар ин ҳол омодасозии ҳадафманди махсуси омӯзгорони 

ояндаро дар соҳаи сотсиологияи варзиш ва тарбияи ҷисмонӣ ба тадриси 

асосҳои назариявии фанни мазкур зарур мешауморанд. 

Тавре ки натиҷаҳои пурсиши устодони сотсиологияи варзиш ва 

тарбияи ҷисмонӣ дар Донишкадаи тарбияи ҷисмонии Тоҷикистон ба номи С. 

Раҳимов шаҳодат медиҳад, бештар аз 40% ҳолатҳои баҳодиҳии донишҷӯѐн аз 

рӯйи нишондиҳандаи хоҳишҳои онҳо ҷиҳати машғул шудан ба варзиш ва 

машқҳои ҷисмонӣ, инчунин аз рӯйи дараҷаи рушд ва сифатҳои ҷисмонӣ 

амалӣ мегардад. Дар ин ҳол, хеле камтар таваҷҷуҳ ба нишондиҳандаи 

дараҷаи ҷалби донишҷӯѐн ба машғулиятҳои мунтазам ба машқу тамринҳо 

дода мешавад, ки ба андешаи мо, нодуруст аст, чунки ченаки мазкурро мо як 

ченаки калидӣ дар шароити ҷиддишавии талабот ба дараҷаи сифатнокии 

омодасозии омӯзгорони ояндаи сотсиологияи варзиш ва тарбияи ҷисмонӣ ва 

зарурати такмилдиҳии раванди таълим дар соҳаи мазкур ҳисоб мекунем. 

Аз рӯйи ҷамъбасти пурсишномаи гузаронидашуда мо дар хусуси он 

эътимод ҳосил кардем, ки  аксарияти омӯзгорон омода нестанд, ки самтгирии 

раванди таҳсилотии олиро дар соҳаи сотсиологияи варзиш ва тарбияи 

ҷисмонӣ амалӣ намоянд, инчунин боз дар ин бобат, ки устодон ба қадри кофӣ 

моҳияти дигаргуниҳои ҷараѐндоштаро дар соҳаи таҳсилоти олӣ ва миѐна 

мулоҳиза намекунанд, ки татбиқи босамари онҳо бо сабаби набудани 

шароити зарурӣ хеле ба душвориҳо мувоҷеҳ хоҳад гардид. 

Озмоиши амсилаиозмоишӣ ва шароити педагогии зарурӣ барои дар 

донишҷӯѐн ташаккул додани фаъолияти ҷанбаи маърифатидошта дар соҳаи 

сотсиологияи варзиш ва тарбияи ҷисмонӣ аз соли 2016 дар шароити 

Донишкадаи тарбияи ҷисмонии Тоҷикистон ба номи С. Раҳимов ҷараѐн 

доштааст. Чунин интихоби муассисаҳои таълимӣ вобаста ба дараҷаи 

тақрибан мушобеҳи таъминоти моддию техникии раванди таълим, миқдори 

қиѐсшавандаи донишҷӯѐн, тавсифномаҳои онҳо аз рӯйи ҳолати саломатӣ, 

азхудкунӣ ва дараҷаи заминавии рушди фаъолияти ҷанбаи маърифатидошта 

будааст. 

Ҳамин тавр, мо саъй намудем, ки  яке аз шартҳои калидии баргузории 

таҷрибаро дар дараҷаи баланди сифатӣ дар ҳаммонандии ченакҳои гурӯҳҳои 

баррасишаванда иҷро намоем. 

Ҳайати гурӯҳҳои озмоишӣ ва назоратиро муайян намуда, мо ба 

принсипе пайравӣ инамудем, ки тибқи он дар ибтидои таҳқиқот ин ѐ он 

маълумоти боэътимод оид ба тафовути назаррас дар миѐни ченакҳое аз 

қабили дараҷаи фаъолияти ҷанбаи ҳаракатидошта дар донишҷӯѐн, дар онҳо 

ташаккул ѐфтани фаъолияти маърифатӣ, аз ҷумла фаъолиятию амалиявӣ, 

маърифатӣ, ҷузъҳои арзишию ҳавасмандкунонӣ, ҳолати саломатӣ ва рушди 

умумии ҷисмонӣ вуҷуд надоштанд. 

Ҳамчунон раванди таълими омӯзиш дар соҳаи сотсиологияи варзиш ва 

тарбияи ҷисмонӣ дар шароити Донишкадаи тарбияи ҷисмонии Тоҷикистон ба 

номи С. Раҳимов ҳаммонанд ташкил ѐфта буд: ҳамаи иштироккунандагони 

таҷриба таълимро дар басти якуми муассисаҳои таълимии дорои тақрибан 

дараҷаи ягонаи таъминоти моддию техникӣ ва аз рӯйи барномаҳои ҳамнавъ 

(таҳти таҳрири А.А. Зданевич ва В.И.Лях) гузаронида буданд. 

Маводи бойгонӣ ва ҳуҷҷатии (варақаи азхудкунӣ, инчунин ҳуҷҷатгу-

зории омӯзгорони сотсиологияи варзиш ва тарбияи ҷисмонӣ) дорои муайян-

кунии ҳолати ҷории соҳаи таҳсилот, пеш аз ҳама, дар соҳаи сотсиологияи 

варзиш ва тарбияи ҷисмонӣ мавриди омӯзиш қарор гирифтанд. 

Иттилоот дар бораи ҷанба, муҳтаво, ҳаҷми вазифаҳои хонагӣ, инчунин 

оид ба ҳаҷми сарбории ҳаракатиро ба донишҷӯѐн ба ғайр аз дигар манбаъҳо 

аз нақшаҳои таълимӣ ҳам ба даст овардем. 

Омӯзиши варақаҳои азхудкунии донишҷӯѐн ба мо имкон дод, ки 

иттилоотро дар бораи иштироки донишҷӯѐн дар дарсҳо оид ба сотсиологияи 

варзиш ва тарбияи ҷисмонӣ, дар бораи самтгирии машғулиятҳои мазкур 

(амалиявӣ ѐ назариявӣ), дар бораи ҳолати саломатии донишҷӯѐн ва чи қадар 

онҳо бо сабаби беморӣ ба машғулиятҳои фанни таҳқиқшаванда иштирок 

надоштаанд, таҳия кунем. 

Таҳлили ҳуҷҷатгузории устодони сотсиологияи варзиш ва тарбияи 

ҷисмонӣ (аз ҷумла банақшагирии дарсӣ ва мавзӯӣ, барномаи корӣ ва 

нақшаҳои солонаи корҳои ҷанбаи варзишию оммавидошта) имкон дод, ки 

вижагии ташкили раванди таълим ва ҷанбаҳои алоҳидаи ташкилию методии 

баргузории машғулиятҳои синфхонавӣ ва ғайра муайян карда шавад. 

Ҳангоми омӯзиши вижагиҳои раванди таълим дар соҳаи сотсиологияи 

варзиш ва тарбияи ҷисмонӣ, аз ҷумла, шаклҳо, методҳо ва воситаҳои таълим 

методи мушоҳидаи педагогӣ истифода гардид. 

Методи баррасишаванда омӯзиши чунин ҷанбаҳои раванди таълимро 

дар назар дорад: 

- вижагиҳои махсуси тадриси донишҳои махсус ва корбурди амалии 

онҳо; 

- вижагиҳои ташкили машғулиятҳои синфхонавӣ оид ба сотсиологияи 

варзиш ва тарбияи ҷисмонӣ (методҳо, шаклҳо, воситаҳо, вазифаҳо ва 

шароити моддию техникии корҳо); 

- муносибати донишҷӯѐн ба маводи методию назариявӣ оид ба фанни 

омӯхташаванда; 

- аз тарафи таълимгирандагон дар зиндагии ҳамарӯза истифода наму-

дани воситаҳои тарбияи ҷисмонӣ; 

- ҷалб кардани донишҷӯѐн ба фаъолияти тарбияи ҷисмонию солим-

гардонӣ ва варзишию оммавии берун аз дарсӣ. 

Нақш ва ҷойгоҳе, ки сотсиологияи тарбияи ҷисмонӣ ва варзиш дар 

ҳаѐти минбаъдаи хатмкунандагон ишғол мекунад, дар ҷараѐни таҳқиқот 

мавзӯи таваҷҷуҳи асосӣ буд. 

Таҳқиқоти диссертатсионие, ки дар давраи солҳои 2016 -2019 баргузор 

гардид, аз се марҳила иборат буд. 

Дар муддати марҳилаи якум гурӯҳҳои назоратӣ ва озмоишӣ аз ҷумлаи 

донишҷӯѐни факултетҳои Донишкадаи тарбияи ҷисмонии Тоҷикстон ба номи 

С. Раҳимов ташкил карда шуданд. 

Аксарияти омӯзгорон чунин мешуморанд, ки маҳз ба синну соли 

донишҷӯ дар раванди таълим, таваҷҷуҳи махсус додан зарур аст. Тибқи 

мулоҳизаи бамавриди педагоги барҷастаи замонҳои пеш Я.А.Коменский, 

маҳз дар ҳамин давра дар инсон асосҳои ҷаҳонбинӣ, эътиқодот ва андешаҳо 

ташаккул меѐбад. Я.А. Коменский муқоисаи тимсолии одами бебарорро бо 

зарфи шикастае ташбеҳ мекунад, ки ҳамеша дар худ «бӯйи дар натиҷаи 

истифодаи нахустин гирифтаашро» нигоҳ медорад. Муаллифи таҳқиқот 

бошад, муқоисаи синни ҷавониро гоҳе бо дарахт, гоҳе бо ҳалқаи чӯбин ва 

гоҳе бо пашм ва гоҳе бо нахустин таассуроти дар зиндагии инсон устувор-

тарин меоварад [43,  с.656]. 

Донишҷӯѐни Донишкадаи тарбияи ҷисмонии Тоҷикистон ба номи С. 

Раҳимов саъй менамоянд, ки камбудиҳои худро решакан карда, беҳтар ша-

ванд, онҳо ба худтанқидкунӣ ва худмушоҳида тамоюл доранд, ки оид ба 

мулоҳизаи ҳар гуна фаъолияти амалинамудаи онҳо шаҳодат медиҳад. Омӯ-

зиш ҳамчун яке аз намудҳои фаъолият бояд шахсро дигаргун сохта, 

ниѐзмандиҳои амалӣ ва маърифатии донишҷӯро қонеъ созад [95,с.511]. 

Дар ин ҳол, аз рӯйи ҷамъбасти таҳқиқоти сершумори самти психоло-

гию педагогӣ мо медонем, ки маҳз синни наврасӣ давраи коҳишѐбии 

мустақилият, ташаббуснокӣ, фаъолиятнокӣ дар фаъолнокии маърифатӣ ва 

ҳаракатӣ мебошад, ки дар натиҷа боиси коҳишѐбии азхудкунӣ ва коҳишѐбии 

ҳаҷми фаъолияти ҷанбаи ҳаракатидошта мегардад. 

Дар синни наврасӣ дар донишҷӯѐн дар миѐни ангезаҳои асосӣ 

ҳамонҳое бартарӣ пайдо мекунанд, ки имкон медиҳанд, дар миѐни 

ҳамсолон аз лиҳози ҷисмонӣ - бо неруи худ ѐ ҳаҷми мушакҳои худ фарқ 

намоянд. Барои ҷавони наврас муҳим аст, ки дар миѐни дӯстони худ обрӯ 

дошта бошад ва дар шакли «зани воқеӣ» ѐ «марди воқеӣ» бошад. Дар 

писарбачаҳо нерӯи ҷисмонӣ ва андоми мавзун дар духтарбачаҳо яке аз 

ангезаҳои калидӣ барои машғулиятҳои фаъоли машқҳои ҷисмонӣ мебошад. 

Ин талошҳои табии ҷавононро бояд дар раванди таълим ба таври фаъол 

истифода намуда, барои онҳо шароити заруриро муҳайѐ бояд намуд. 

Дар робита бо он нуктаҳое, ки дар боло зикр гардид, мо чунин 

мешуморем, ки таҳсилот дар соҳаи сотсиологияи варзиш ва тарбияи ҷисмонӣ 

бояд ба он нигаронида шуда бошад, ки таълимгирандагон донишҳои махсус 

ба даст оваранд ва онҳо дар таҷрибаи амалии худ манфиати онро бубинанд. 

Раванди таълим бояд ҳатман бо дарназардошти эҳсосоти мустақилият ва 

«калонсолӣ», ки ба наврасон хос мебошад ташкил шуда бошад. Барои 

донишҷӯѐн фароҳам намудани чунин шароит, махсусан муҳим тасаввур 

мешавад, ки дар он шароит онҳо метавонистанд ба таври ҳадди аксар захираи 

эҷодӣ ва ташаббуси худро, инчунин малакаҳои ташкилии худро дар 

фаъолияти варзишию тарбияи ҷисмонӣ ва таҳсилотӣ заҳир менамуданд. 

Аз тарафи донишҷӯѐн идрок гардидани аҳаммияти таҳсил дар зиндагии 

минбаъда муносибати онҳоро ба фаъолияти таълимӣ муайян менамояд. 

Бинобар ин, дар ҳамкории миѐни омӯзгор ва донишҷӯѐн такя ба таҷрибаи 

зиндагӣ аҳамияти калон дорад. 

Зарур аст, то ки дар Донишкадаи тарбияи ҷисмонии Тоҷикистон ба 

номи С. Раҳимов тамоми асосҳои назариявию методологие гузошта шавад, ки 

ба донишҷӯѐн имкони идрок кардан, андеша рондан ва фаҳмидани нақши 

муҳими фаъолияти варзишию тарбияи ҷисмониро имконпазир намояд ва 

онҳо дар зимни худмуайянкунӣ бо «калонсолӣ»-и худ дар амалия донишҳои 

бадастовардаи худро ба кор баранд. 

Нуктаҳои дар боло зикргардида, тасдиқ мекунад, ки маҳз дар давраи 

таҳсил дар низоми муассисаҳои таълимии миѐна ва олӣ барои дар наврасон 

инкишоф додани фаъолияти ҷанбаи маърифатидошта ва ташаккулѐбии 

самтгириҳои арзишӣ, шавқу рағбат ва дастурҳои ангезавӣ ба фаъолияти 

ҳаракатӣ ва маърифатӣ, ба машғулиятҳои тарбияи ҷисмонӣ ва варзиш 

муносиб мебошад. 

Дар ҷараѐни таҳқиқоти озоишӣ бо пайгирии натиҷаҳои ҷорӣ мо дар 

бораи он мулоҳизаи тахминӣ пешниҳод намудем, ки шароити педагогии аз 

тарафи мо таҳиягардида ва худи амсилаи озмоишӣ то чи ҳадде метавонанд аз 

оғози зинаи якуми таҳсилоти умумӣ барои дар донишҷӯѐн афзудани 

самаранокии ташаккули фаъолияти ҷанбаи маъифатидошта дар саҳаи 

сотсиологияи варзиш ва тарбияи ҷисмонӣ мусоидат хоҳанд намуд. 

Дар марҳилаҳои аввали таълим донишҷӯѐн оид ба муҳим будан ва 

таъсири машқҳои ҷисмонӣ ба организми инсон бо мақсади ташаккули 

заминаҳо барои идроки бештар мукаммали аҳамияти фаъолияти ҳаракатӣ дар 

зиндагии ҳамарӯза бояд тасаввури умумиро ба даст оранд. 

Дар чорчӯбаи марҳилаи дуюми таҳқиқот ташаккулѐбии гурӯҳҳои ГО2 

ва ГН2 амалӣ гардида, муҳтавои таҷрибавии таҳқиқоти ҷанбаи таълимидошта 

оид ба сотсиологияи варзиш ва тарбияи ҷисмонӣ тасҳеҳ гардид, амалисозии 

татбиқи шароити педагогии дар ҷараѐни таҳқиқот ошкоргардида дар зинаи 

аввалияи раванди таҳсилот дар соҳаи сотсиологияи варзиш ва тарбияи 

ҷисмонӣ сурат гирифт. 

Ташкили раванди таълимии умумитаҳсилотӣ дар соҳаи сотсиологияи 

варзиш ва тарбияи ҷисмонӣ дар ҳар ду гурӯҳҳо бо дарназардошти  шароити 

педагогие, ки дар ҷараѐни таҳқиқот ошкор гардида буданд, инчунин тибқи 

амсилаи таҳиянамудаи мо, ки дар асоси он истифодаи васеи имконоти 

иттилоотии фанни таълимии сотсиологияи варзиш ва тарбияи ҷисмонӣ қарор 

дорад, ҳамчунин корбурди маҷмӯаи донишҳои тарбияи ҷисмонӣ ба сифати 

абзори калидии дар донишҷӯѐн ташаккулѐбии фаъолияти ҷанбаи 

маърифатидошта ва болоравии дараҷаи сифатии таҳсилоти донишҷӯѐн дар 

соҳаи  сотсиологияи варзиш ва тарбияи ҷисмонӣ мебошад. 

Дар асоси раванди таҳсилоти умумӣ дар соҳаи  сотсиологияи варзиш ва 

тарбияи ҷисмонӣ дар гурӯҳҳои ГН1 ва ГН2 методҳо, шаклҳо, воситаҳо ва 

равишҳо ба ташкилѐбии он гузошта шуда буданд. 

Тавре ки дар боби якуми таҳқиқоти мазкур нишон дода шуда буд, 

таҳқиқоти сохтори фаъолнокии маърифатӣ имкон дод, ки ҷузъҳои таркибии 

асосии фаъолиятию амалиявӣ, маърифатӣ ва ангезавию арзишӣ ошкор карда 

шаванд. 

Арзѐбии ҳар як ҷузъи таркибӣ бо ѐрии тестҳо (санҷишҳо) ва 

методикаҳои бештар иттилоотибуда ва махсус интихобгардида, ки аз тарафи 

мо бо дарназардошти  вижагии раванди таҳсилот мувофиқгардонидашуда дар 

соҳаи сотсиологияи варзиш ва тарбияи ҷисмонӣ роҳандозӣ гардид. 

Дар миѐни онҳо инҳоро қайд мекунем: 

- ҷузъи такрибии ангезавию арзиширо аз рӯйи методикаҳои В.С 

Юшкевич  (талаботи маърифатӣ); Е.П. Илйина (талабот дар фаъолияти 

ҷанбаи ҳаракатидошта); Н.А.Курдюкова ва Е.П. Илйина (дараҷаи 

ҳавасмандии донишҷӯѐн ба омӯзиши сотсиологияи варзиш ва тарбияи 

ҷисмонӣ); 

- методикаи маҷмӯии мувофиқнамудаи А.Д. Андреева - Ч.Д. 

Спилбергер; 

- ҳангоми арзѐбии ҷузъи таркибии фаъолиятию амалиявӣ методикаҳои 

М. Рокич (низоми арзишҳо); Г.Н. Казантсева (муносибати донишҷӯѐн ба 

машғулиятҳои сотсиологияи варзиш ва тарбияи ҷисмонӣ); Люшер 

(ниѐзмандиҳои донишҷӯѐн ба мавзӯи баррасишаванда); 

- ҷузъи таркибии маърифатӣ аз рӯйи методикаҳои зерин арзѐбӣ 

мегардад: В.П. Беспалко (дараҷаи сифатии азхудшавии малакаҳо ва 

донишҳои дастурию методӣ дар соҳаи сотсиологияи варзиш ва тарбияи 

ҷисмонӣ), В.И. Андреев, А.М. Прихожан ва Р.И. Айзман (саъю кӯшииш ба 

худомӯзӣ). 

Самаранокии таҳқиқоти  озмоишӣ бо ѐрии таҳлили риѐзию оморӣ 

арзѐбӣ мегардад. 

Эътимоднокии натиҷаҳои бадастомада ҳангоми таҳқиқоти фаъолияти 

ҷанбаи маърифатидошта дар соҳаи сотсиологияи варзиш ва тарбияи ҷисмонӣ 

бо истифодаи меъѐри Х санҷида шуданд. Сабаби асосии ин гуна интихоб 

самаранокии метод маҳз дар ҳолатҳои дорои интихобҳои санҷидашавандаҳо 

(аз 20 то 100 нафар) будааст, ки ба туфайли он имкони муқоисаи 

эътимоднокии тағйироти нишондиҳандаҳои дар натиҷаи таҷриба ба 

вуқуъомада фароҳам шудааст. 

Дар миѐни сабабҳои интихоби методи мазкур, қобилияти ба таври 

воқеъбинона ва босифат арзѐбӣ намудани ҷамъбасти санҷишу тестҳо, 

суҳбатҳо, пурсишҳо, пурсишномагузарониро қайд менамоем. Чун қоида, 

ҷавобҳо ба саволҳо тафриқа намудани онҳоро аз рӯйи якчанд категорияҳо 

вобаста ба муносибати пурсидашавандаҳо ба ҷанбаҳои гуногуни фаъолияти 

педагогӣ («намедонам», «бале», «на») ба назар мегирад. 

Иштироккунандагони ҳар як гурӯҳ аз рӯйи ду дараҷа тақсим шуда 

буданд. Ба дараҷаи якум донишҷӯѐне дохил шуда буданд, ки вазифаро иҷро 

карда буданд, ба дараҷаи дуюм онҳое шомил гардида буданд, ки аз уҳдаи 

иҷрои вазифа набаромада буданд. Эътимоднокии натиҷаҳо бо ѐрии 

ҷадвалҳои бисѐрхонаӣ, ки муқоисаи нишондиҳандаҳои гурӯҳҳои гуногунро 

дар байни худ имконпазир мекарданд, муайян карда мешуд. 

Ҷадвали 2.Ҷадвали чорхонагии муайянкунии эътимоднокии натиҷаҳои 

таҳқиқоти педагогӣ 

Гурӯҳ Дараҷаи 1 Дараҷаи 2 

Миқдори 

иштироккунандагони  

таҷриба 

Гурӯҳи  озмоишӣ О1 О2 О1+ О2 = Nт 

Гурӯҳи  назоратӣ Н1 Н2 Н1+ Н2= Nн 

Дар маҷмуъ О1+ Н1 О2+ Н2 Nт + Nн= N 

Эзоҳ: Т]  - шумораи дар ГО машғулбудагоне, ки вазифаро иҷро кардаанд; О2 - 

шумораи дар ГО машғулбудагоне, ки вазифаро иҷро накардаанд; мутаносибан,Н1 ,Н2 - 

шумораи дар  ГН машғулбудагоне, ки вазифаро иҷро кардаанд ва накардаанд; N - теъдоди 

умумии мушоҳидашавандагон баробари О1 +О2 + Н1 ,  +Н2, ѐ  пт + пн мебошад.. 

 

Ҳангоми муайянкунии эътимоднокии натиҷаҳои тестҳои дараҷаи 

омодагии ҷисмонӣ t-меъѐри Стюдент истифода гардид. Методи мазкур 

ҳангоми муқоисаи натиҷаҳо аз рӯйи ҷадвали робитаҳо ва ҷадвали фосилавӣ 

ба кор бурда шудааст. 

Арзѐбии ҷузъи таркибии ангезавию арзишӣ бо ѐрии методикаҳои 

мувофиқкунонидашуда ба таҳқиқоти ҳавасмандкунии донишҷӯѐн ба 

омӯзиши сотсиологияи варзиш ва тарбияи ҷисмонӣ (Н.А. Курдюкова, Е.П. 

Илйина), инчунин ниѐзмандиҳои онҳо дар фаъолияти ҳаракатӣ (Е.П. Илйина) 

ва ҷанбаи имаърифатидошта (В.С. Юркевич) амалӣ карда шуд. 

Бо ѐрии методикаи Н.А. Курдюкова, Е.П. Илйина «Самтгирии 

донишҷӯѐн дар фарогирии донишҳо» дараҷаи ҳавасмандии донишҷӯѐн ба 

дарѐфти донишҳои нав муайян карда мешавад. Дар ҷадвали 3 мо ҷамъбасти 

корбурди онро  пешниҳод намудаем. 

 

Ҷадвали 3. Пешравии дараҷаи самтгирӣ ба фарогирии донишҳои соҳаи 

тарбияи ҷисмонӣ дар ҷараѐни мушоҳидаи бардавом аз болои намояндагони 

гурӯҳҳои дараҷавӣ 

Нишондиҳандаҳои марҳилаи якуми таҳқиқот 

Марҳилаҳои 

таҷриба 

Гурӯҳ Дараҷаи ҳавасмандӣ Эътимоднокии 

тафовутҳо аз рӯйи х2 

баланд миѐна паст Х2 

буҳр 

Х2 

муш.

оҳ 

Х муқоиса 

Пеш аз таҷриба ГН1 22% 26% 52% 5,99 0,2 Х2буҳр.>

Х2мушоҳ. ГО1 17% 26% 57% 

Баъд аз  

таҷриба 

ГН1 44% 26% 30% 5,99 7,4 Х2буҳр< 

Х2мушоҳ. ГО1 61% 39% 0 

Нишондиҳандаҳои марҳилаи дуюми таҳқиқот 

Пеш аз таҷриба ГН2 24% 33% 43% 5,99 0,5 Х2буҳр.>

Х2мушоҳ. ГО2 24% 19% 57% 

Таҳқиқоти 

фосилавӣ 

ГН2 29% 33% 38% 5,99 7,9 Х2буҳр< 

Х2мушоҳ. ГО2 67% 14% 19% 

Баъд аз таҷриба 

 

ГН2 24% 38% 38% 5,99 8,3 Х2буҳр< 

Х2мушоҳ. ГО2 81% 14% 5% 5,99 

 

Чунонки натиҷаҳои донишҷӯѐни Донишкадаи тарбияи ҷисмонии 

Тоҷикистон  ба номи С. Раҳимов  (ГО1, ГН1, ГО2, ГН2), ки мо дар муддати 

ду марҳилаи таҳқиқот ба даст овардем, истфодаи амсилаи аз тарафи мо 

таҳиягардида ҳангоми ташкили таҳсилоти умумӣ дар соҳаи сотсиологияи 

варзиш ва тарбияи ҷисмонӣ имкон медиҳад, ки афзоиши назарраси 

ҳавасмандии донишҷӯѐн ба фарогирии донишҳо ва малакаҳои нав дар соҳаи 

сотсиологияи варзиш ва тарбияи ҷисмонӣ (нишондиҳандаи миѐнаи афзоиш 

ба 51% мерасад) муяссар гардад. 

Аз нахустин марҳилаҳои раванди таълими оид ба сотсиологияи варзиш 

ва тарбияи ҷисмонӣ ҷорӣ намудани шароити педагогии таҳиянамудаи мо, 

имкон дод, ки дараҷаи самаранокӣ дар муқоиса бо гурӯҳи якуми озмоишӣ ба 

андозаи 20% (61% дар ГО1 ва 81% дар ГО2 аз рӯйи дараҷаи ҳавасмандӣ 

ҳангоми хотимаи таҷриба) баланд бардошта шавад. 

Дар ҷадвали 4 нишондиҳандаҳои тавсифкунандаи ниѐзмандиҳои 

донишҷӯѐн дар фаъолияти ҷанбаи ҳаракатидошта, ки бо ѐрии тести 

(санҷиши) Е.П. Илйина ба даст омадаанд, пешниҳод мегардад. 

 

Ҷадвали 4. Пешравии дараҷаи ташаккулѐфтагии ниѐзмандӣ  

фаъолияти ҳаракатӣ 

Нишондиҳандаҳои марҳилаи якуми таҳқиқот 

Марҳилаҳои 
таҷриба 

Гурӯҳ Дараҷаи ниѐзмандӣ ба 
фаъолияти ҳаракатӣ 

Эътимоднокии тафовутҳо 
аз рӯйи  х2 

 
 

 
 

Баланд миѐна паст  х2 
буҳр. 

х2 
му-

шоҳ. 

Хмуқо- 
иса 

Пеш аз таҷриба. ГН1 39% 26% 35% 5,99 1,4 Х2буҳр.>Х2м
ушоҳ. 

 
 

ГО1 39% 29% 32%  
 

 
 

 
 

Баъд аз таҷриба ГН1 13% 22% 65% 5,99 13,7 Х2буҳр. < 
Х2мушоҳ. 

 
 

ГО1 52 % 48% 0  
 

 
 

 
 

Нишондиҳандаҳои марҳилаи дуюми таҳқиқот 
Пеш аз таҷриба ГН2 24% 38% 38% 5,99 4,7 Х2буҳр.>Х2м

ушоҳ.  
 
 

ГО2 22% 40% 38%  
 

 
 

 
 

Таҳқиқоти 
фосилавӣ 

ГН2 19% 24% 57% 5,99 12,8 Х2буҳр. 
<Х2мушоҳ 

 
 

ГО2 62% 38% 0    

Баъд аз таҷриба ГН2 17% 38% 45% 5,99 14,3 Х2буҳр. < 
Х2мушоҳ. 

 
 

ГО2 67% 33% 0  
 

 
 

 
 

 

Тавре ки натиҷаҳои санҷишҳо (тестҳо) нишон медиҳанд, дар гурӯҳҳои 

назоратӣ ва озмоишӣ корбурди амсилаи пешниҳоднамудаи мо аз зинаҳои 

ибтидоии таълим (ГО2) имкон медиҳад, ки миқдори донишҷӯѐни дорои 

дараҷаи баланди ниѐзмандӣ ба фаъолияти ҷанбаи ҳаракатидошта ба андозаи 

45% афзоиш дода шавад. Қобили қайд аст, ки нишондиҳандаи мазкур барои 

ГО1 ба13% баробар буда, барои гурӯҳҳои назоратӣ бошад, коҳишѐбии 

назаррасро нишон додааст. 

То замони хатми муассисаи таълимӣ дар гурӯҳҳои ГО1 ва ГО2 

донишҷӯѐни дорои дараҷаи пасти ниѐзмандии фаъолияти ҷанбаи ҳаракати-

дошта боқӣ намонданд. Ҳамин тавр, корбурди амсилаи озмоишӣ ва шароити 

педагогӣ дар марҳилаи ибтидоии таълим ба таври ҳадди аксар самаранокии 

онро баланд хоҳад намуд. 

Дараҷаи фаъолнокии маърифатӣ бо ѐрии пусишномагузаронӣ тибқи 

методикаи В.С. Юркевич, ки дар натиҷаи мувофиқкунонӣ ва соддакунӣ 

вазифаи худро ба дараҷаи олӣ дар соҳаи сотсиологияи варзиш ва тарбияи 

ҷисмонӣ иҷро намудааст, муайян карда мешавад. Дар ҷадвали 5 мо натиҷаи 

ҳамин пурсишномаро пешниҳод намудаем. 

Ҷадвали 5. Пешравии  дараҷаи ташаккулѐфтагии ниѐзмандиҳои 

маърифатӣ 

Марҳилаҳои 
таҷриба 

Гурӯҳ Дараҷаҳои ниѐзмандиҳои 
маърифатӣ 

Эътимоднокии 
тафовутҳо аз рӯйи Х2 

 
 

 
 

баланд миѐна паст Х2 
буҳр 

Х2 
мушо-
ҳида 

Хмуқоиса 

Нишондиҳандаҳоимарҳилаи якуми таҳқиқот 
Пеш аз таҷриба ГН1 35% 39% 26% 5,99 

 
 

1,4 
 
 

Х2буҳр.>Х2м
ушоҳида ГО1 33% 41% 26% 

Баъд аз таҷриба ГН1 22% 52% 26% 5,99 12,7 Х2буҳр.<Х2м
ушоҳ. 

 
 

ГО1 65% 13% 22%  
 

 
 

 
 

 
Нишондиҳандаҳои марҳилаи  дуюми таҳқиқот 

Пеш аз таҷриба ГН2 29% 57% 14% 5,99 4,3 Х2буҳр.<Х2м
ушоҳ. 

 
 

ГО2 29% 43% 28%  
 

 
 

 
 

Таҳқиқоти 
фосилавӣ 

ГН2 24% 43% 33% 5,99 7,8 Х2буҳр.<Х2м
ушоҳ. 

 
 

ГО2 48% 38% 14%  
 

 
 

 
 

Баъд аз таҷриба ГН2 24% 38% 38% 5,99 11,3 Х2буҳр.<Х2м
ушоҳ. 

 
 

ГО2 71% 19% 10%  
 

 
 

 
 

  

Тавре ки аз ҷадвали 5 дида мешавад, дар оғози таҳқиқот донишҷӯѐни 

факултети «Тарбияи ҷисмонӣ» дар ҳар ду гурӯҳҳо (ГН2, ГО2,) ва факултети 

«Тайѐрии ҳарбӣ» (ГН1, ГО1) дараҷаи ба қадри кофӣ баланди ниѐзмандӣ ба 

донишҳоро (мутаносибан, 29% ва 35%) нишон доданд. Дар гурӯҳҳои озмои-

шӣ дар натиҷаи таҷриба нишондиҳандаҳои мазкур афзоиш намуданд (ба 

андозаи 30% барои ГО1 ва 42% барои ГО2 ) ва мутаносибан, 65% ва 71% -ро 

ташкил доданд. Дар ин ҳол, гурӯҳҳои назоратӣ суқут, яъне пастшавии ни-

шондиҳандаҳоро ба андозаи 13% барои ГН1 ва 5% барои ГН2- нишон доданд. 

Арзѐбии ҷузъи таркибии ангезавию мақсадии фаъолияти ҷанбаи 

маърифатидошта аз он шаҳодат медиҳад, ки нишондиҳандаҳо дар ҳар ду 

гурӯҳи озмоишӣ ба шароити нобаробарии Х2буҳр. Х2 мушоҳ. ҷавоб додаанд, 

ки он эътимоднокии натиҷаҳои бадастомада ва дараҷаи баланди самаранокии 

амсилаи озмоишӣ ва шароити педагогии таҳиянамудаи моро тасдиқ намуд. 

Ҷузъи таркибии маърифатӣ аз рӯйи методикаҳои тағйирдодашуда 

арзѐбӣ гардидааст, ки ба омӯзиши омодагии донишҷӯѐн ба худомӯзӣ, 

инчунин ба муайянкунии дараҷаи малака ва донишҳои дастурию методӣ ва 

назариявӣ дар соҳаи сотсиологияи варзиш ва тарбияи ҷисмонӣ мувофиқ 

карда шуда буд. 

Дар ҷадвали 6 нишон дода шудааст, ки донишҷӯѐн чи қадар ба худ-

омӯзӣ дар соҳаи сотсиологияи варзиш ва тарбияи ҷисмонӣ омода мебошанд. 

 

Ҷадвали 6. Динамикаи дараҷаи ташаккулѐфтагии омодагӣ ба худомӯзӣ 

Нишондиҳандаҳои марҳилаи якуми таҳқиқот 

Марҳилаҳои 

таҷриба 

Гурӯҳ Дараҷаи омодагӣ ба 

худомӯзӣ 

Эътимоднокии 

тафовутҳо аз рӯйи х2 

баланд миѐна паст Х2 

буҳр 

Х2 

муш

шоҳ. 

Х муқоиса. 

Пеш аз таҷриба ГН1 9% 17% 74% 5,99 1,6 Х2буҳр.<Х2

мушоҳ.  ГО1 11% 13% 76% 

Баъд аз таҷриба ГН1 13% 26% 61% 5,99 11,3 Х2буҳр.<Х2

мушоҳ. ГО1 61% 30% 9% 



140 
 

 

Нишондиҳандаҳои марҳилаи дуюми таҳқиқот 

Пеш аз таҷриба ГН2 10% 14% 76% 5,99 2,1 Х2буҳр.<Х2

мушоҳ.. ГО2 7% 14% 79% 

Таҳқиқоти 

фосилавӣ 

ГН2 14% 29% 57% 5,99 13,9 Х2буҳр.<Х2

мушоҳ. ГО2 52% 29% 19% 

Баъд аз таҷриба ГН2 24% 14% 62% 5,99 14,7 Х2буҳр.<Х2

мушоҳ. ГО2 71% 19% 10% 5,99 

 

Тавре  ки маълумоти ҷадвали 6 шаҳодат медиҳанд, дар муддати 

марҳилаҳои якум ва дуюм  беш аз 70% донишҷӯѐни гурӯҳҳои таҷрибавию 

назоратӣ нишондиҳандаҳои пасти омодагӣ ба худомӯзиро дар соҳаи 

сотсологияи варзиш ва тарбияи ҷисмонӣ намоиш доданд. Беҳбудии 

назарраси нишондиҳандаҳои  мазкур дар зинаи хотимавии таҳқиқот сурат 

гирифтааст, вақте ки дар ҳар ду гурӯҳҳои озмоишӣ теъдоди донишҷӯѐни 

дараҷаи на чандон баланддошта ба ҳисоби миѐна ба андозаи 68% коҳиш 

ѐфтааст, дар сурате ки барои гурӯҳҳои назоратӣ рақами мазкур 13% ва 14%-

ро ташкил дода буд. 

Таҳқиқот нишон доданд, ки донишҷӯѐни факултети «Варзиш» 

(тақрибан 81%) дар он шавқу рағбат нишон доданд, ки натиҷаҳои омодагии 

ҷисмонии худро пайгирӣ намоянд. Дар давраи таҳсил дар донишкада ин гуна 

донишҷӯѐн дар гурӯҳи озмоишӣ ба андозаи 8% афзоиш ѐфтанд, гурӯҳи 

назоратӣ бошад, якбора коҳишѐбии ин нишондиҳандаро (ба андозаи 61%) 

нишон дадааст. 

Таҷрибаи аз тарафи мо созмондодашудаи ташкили раванди таълим дар 

соҳаи сотсиологияи варзиш корбурди равишҳоеро  пешбинӣ мекунад, ки аз 

усулҳои анъанавӣ бо талаботи бештар ба омӯзиши маводи дастурию методӣ 

ва назариявӣ аз тарафи таълимгирандагон дар соҳаи донишҳои 

баррасикунандаи моро дар назар дорад. 

Дар давраи таҳсил дар факултети «Варзиш» пастшавии худбаҳодиҳии 

донишҷӯѐн нисбат ба донишҳо оид ба фанни «Сотсиологияи варзиш ва 

тарбияи ҷисмонӣ» (гурӯҳи назоратӣ ба андозаи 31% ва дар гурӯҳи озмоишӣ 

ба андозаи 85%) ба мушоҳида расидааст. Мо чунин мешуморем, ки ин гуна 

тафовут дар нишондиҳандаҳо натиҷаи он будааст, ки донишҷӯѐни  гурӯҳи 

озмоишӣ ба андозаи бештар гуногуншаклӣ ва вусъати донишҳоро дар 

чорчӯбаи сотсиологияи варзиш ва тарбияи ҷисмонӣ дарк мекунанд, ки он 

баҳодиҳии воқеъбинонатари донишҳои худ дар соҳаи мазкурро вобаста 

месозад. 

Барои баҳодиҳии аз тарафи донишҷӯѐн азхудшавии малакаҳо ва 

донишҳои ҷанбаи махсусдошта оид ба фанни «Сотсиологияи варзиш ва 

тарбияи ҷисмонӣ» мо таносуби сатҳи мураккабии маводи тадрисшавандаро 

бо ин ѐ он дараҷаи таҷрид ба кор бурдем. 

Аллакай дар марҳилаи хотимаѐбии таҳқиқот  83% аз ГН 1 ва 2 ва 4% 

донишҷӯѐн аз ГО1 мутаносибан, дараҷаҳои «намунавӣ» ва «шогирдона»-и 

донишҳоро дар соҳаи сотсиологияи варзиш ва тарбияи ҷисмонӣ доштанд. 

Дар зимн, дар ГО2 чунин ҳолатҳо ошкор нашудааст. Шумораи донишҷӯѐне, 

ки баъди ба охир расидани таҷриба дараҷаи донишҳои «эвристикӣ»-ро 

намоиш доданд, дар гурӯҳи таҷрибавии якум аз 15% то 67%, дар гурӯҳи 

дуюм бошад, аз 6% то тақрибан 54%  афзоиш дошт. Нишондиҳандаҳои 

гурӯҳҳои назоратӣ хеле камтар буданд: дар гурӯҳи якум 12% - 17%, дар 

гурӯҳи дуюм бошад, 6% -12%-ро ташкил намуд. 

Танҳо донишҷӯѐни ҳар ду гурӯҳҳои озмоишӣ донишҳои дараҷаи 

«эҷодӣ»-ро нишон доданд. Қобили қайд аст, ки дар ин ҳол нишондиҳандаи 

гурӯҳи дуюми озмоишӣ ба андозаи 17% баландтар буд, зеро маҳз дар ҳамин 

гурӯҳ ташкили таълими сотсиологияи варзиш ва тарбияи ҷисмонӣ тибқи 

амсилаи нав аз марҳилаҳои ибтидоии таълим амалӣ гардидааст. 

Ҳамин тавр, аксарияти мутлақи донишҷӯѐн аз ду гурӯҳи озмоишӣ аз 

дараҷаи «намунавӣ» ва «шогирдона»-и донишҳо ба дараҷаҳои «эҷодӣ» ва 

«эвристикӣ» гузаштанд. Дар ин ҳол, дар гурӯҳҳои назоратӣ дараҷаҳои 

«намунавӣ» ва «шогирдона»-ро мутаносибан, 88% ва 94% донишҷӯѐн 

намоиш доданд, дар охири таҳқиқот бошад, дар минтақаҳои «эҷодӣ» ва 

«эвристикӣ» фақат 17%  ва 10% донишҷӯѐн  (ГН1 ва ГН2, мутаносибан) 

қарор доштанд. 

Натиҷаҳои таҳқиқоти гузаронидашуда мақсаднокии истифодаи 

амсилаи озмоишӣ ва шароити педагогии пешниҳоднамудаи моро ҳангоми 

ташкили раванди таълим оид ба сотсиологияи варзиш ва тарбияи ҷисмонӣ ба 

сифати омилҳои муҳими баланд бардоштани дараҷаи сифатии таҳсилоти 

умумӣ дар соҳаи таҳқиқшаванда тасдиқ намуданд. 

Арзѐбии ҷузъи таркибии фаъолиятию амалиявии ҷанбаи 

маърифатидошта дар ҷараѐни омӯзиши сотсиологияи варзиш ва тарбияи 

ҷисмонӣ ба омӯзиши чунин ҷанбаҳо асос меѐбад: 

- ниѐзмандӣ дар фанни таълимии омӯхташаванда; 

- муносибати донишҷӯѐн ба дарсҳо оид ба сотсиологияи варзиш ва 

тарбияи ҷисмонӣ, инчунин ангезаҳои  иштирок дар онҳо (аз рӯйи усули Г.Н. 

Казантсева); 

- арзишҳои абзорӣ ва ниҳоӣ (методикаи М. Рокич); 

- мониторинги мунтазами натиҷаҳои баъд аз таҳқиқоти озмоишӣ. 

Методикаи Г.Н. Казантева барои омӯзиши муносибати донишҷӯ ба ин ѐ 

он ашѐ, ѐ умуман таълим (фасли 1), инчунин барои ошкорсозии сабаби ин ѐ 

он муносибат (фасли 2) пешбинӣ гардидааст. 

Тавре ки додаҳо шаҳодат медиҳанд, дар оғози таҳқиқот машғулиятҳои 

сотсиологияи варзиш ва тарбияи ҷисмонӣ фақат барои 30% донишҷӯѐн аз 

гурӯҳҳои озмоишӣ ва назоратӣ мавриди писанд қарор гирифта буданд, дар ин 

ҳол,  9% ва 7%, мутаносибан, онро ҳамчун дарси номақбул қайд намудаанд. 

Дар хотимаи таҷриба бошад, сотсиологияи варзиш ва тарбияи ҷисмонӣ 

танҳо ба 13% донишҷӯѐн аз гурӯҳи назоратӣ писанд омада, дар гурӯҳи 

озмоишӣ нишондиҳандаи мазкур то 57% афзоиш дошт. 

Ҷамъбасти мушоҳидаҳои бардавом, ки баъд аз ду сол  аз замони 

қисмати асосии таҷриба баргузор шуда буданд, аз он гувоҳӣ медиҳанд, ки 

донишҷӯѐни курсҳои болоӣ аз гурӯҳи назоратӣ танҳо дар 13% ҳолатҳо 

машғулиятҳои сотсиологияи варзиш ва тарбияи ҷисмониро мақбулу 

писандида медонанд. Барои гурӯҳи озмоишӣ нишондиҳандаи мазкур ба 41% 

баробар буд. Қобили қайд аст, ки коҳишѐбии нишондиҳандаи мазкур дар 

гурӯҳи озмоишӣ, асосан аз ҳисоби фанҳои тахассусӣ ба вуқуъ омадааст. Дар 

ин ҳол, дар миѐни донишҷӯѐн аз гурӯҳи озмоишӣ касоне ошкор нашуданд, ки 

фанни мавриди таҳқиқро нописандида ҳисоб кунанд. Ин ҳам ба донишҷӯѐни 

курсҳои поѐн ва ҳам курсҳои боло дахл дорад. Барои гурӯҳи назоратӣ бошад, 

нишондиҳандаи мазкур 26%-ро ташкил намуд. 

Тавре ки марҳилаи дуюми таҷриба нишон дод, барои донишҷӯѐни 

факултетҳои «Тарбияи ҷисмонӣ» ва «Варзиш» машғулиятҳои сотсиологияи 

варзиш ва тарбияи ҷисмонӣ дар аксарияти ҳолатҳо мавриди писанд 

мебошанд ва умуман донишҷӯѐне нестанд, ки ба онҳо машғулиятҳои мазкур 

таъби дил набошанд. 

Дар гурӯҳи дуюми озмоишӣ дар муддати таҳсил дар факултетҳои 

«Сайѐҳӣ» ва «Тайѐрии ҳарбӣ» ҳам донишҷӯѐне набуданд, ки  машғулиятҳои 

оид ба сотсиологияи варзиш ва тарбияи ҷисмониро номақбул ҳисоб кунанд, 

дар ҳоле ки дар гурӯҳи назоратӣ 2 нафар ҳамин гуна донишҷӯѐн ошкор 

шуданд - 19%.  Дар ГН2 дар давраи таҳсил миқдори донишҷӯѐне, ки ба онҳо 

ин фан писанд омада буд,ба андозаи 33% коҳиш ѐфт. Дар гурӯҳи озмоишӣ 

бошад, мо таносуби баракси нишондиҳандаҳои баррасишавандаро мушоҳида 

мекунем. 

Баъди хотимаи таҷриба дар ҳар ду гурӯҳ нишондиҳандаҳои 

донишҷӯѐне, ки ба онҳо ин фан писанд омада буд, коҳиш ѐфтанд (дар ГН2 ба 

андозаи 14%, дар ГО2 ба андозаи 9%), ки ин падида, албатта, аз гузаштани 

таваҷҷуҳи бештар ба фанҳои тахассусӣ тавзеҳ мегардад. 

Ангезаҳои авлавият дар ибтидои раванди таълим дар факултети 

«Сайѐҳӣ» барои донишҷӯѐн аз ГО1, ГО2хоҳиши фозилу пурдон шудан буд 

(30%), дар оғози таҳсил бошад, дар донишкада 17% саъю кӯшиши омӯхтани 

мустақилона иҷро кардани машқҳои ҷисмониро намоиш доданд, 21% 

донишҷӯѐн бошад, хоҳиши донишҳои амиқ ба даст оварданро доштанд. Дар 

гурӯҳи назоратӣ донишҷӯѐн гунаҳои дар боло зикргардидаро баробараҳамият 

ҳисоб мекунанд, аммо барои таҳсил дар донишкада 31% барои худ хоҳиши 

босавод шуданро афзалиятнок  медонанд. 

Барои омӯхтани дараҷаи қаноатмандӣ аз фанни баррасинамудаи худ мо 

гунаи ихтисоршудаи тести рангаи Люшерро истифода намудем, ки дар он 

пурсидашудагон муносибати худро ба машғулиятҳо тавассути интихоби 

ранги муайян аз рӯйи дараҷаи писандидагии он сурат мегирифт. 

Дар марҳилаи хотимавии таҳқиқот пажӯҳиши низоми арзишии 

донишҷӯѐн аз гурӯҳҳои назоратӣ ва озмоишӣ баъди хатми МТК роҳандозӣ 

карда шуд. Дар ин ҳол методикаи М. Рокич, ки дар ҷараѐни он ба донишҷӯѐн 

холҳои рейтингии ба арзишҳои ҳаѐти пешниҳодгардида дода мешуд, зимнан, 

холи 1 баландтарин ҳисоб мешуд. 

Донишҷӯѐни факултети «Тарбияи ҷисмонӣ» аз ГО1 дар ҷойи аввал 

саломатиро гузоштанд. Зиндагии ғайратмандонаю фаъолонаро донишҷӯѐн ба 

сифати арзиши ҳаѐтӣ дар ҷойи дуюм қарор доданд. Арзишҳое аз қабили 

зебоии санъат ва табиат, эътимод ба нафс (боварӣ ба худ), некуаҳволии 

моддӣ ва офият ҳам дар ҳамин мавқеъ қарор доштанд. Дар гурӯҳи якуми 

назоратӣ се ҷойи аввали афзалиятҳоро эътимод ба нафс, саломатӣ ва хиради 

зиндагӣ ишғол намуданд. Кору шуғли ҷолиб дар мақоми чорум қарор дошт. 

Арзиши рушди ақлонӣ ва маърифат барои донишҷӯѐни гурӯҳи озмоишӣ дар 

мавқеи 7 ва барои гурӯҳи назоратӣ дар ҷойи 14 қарор дошт. 

Донишҷӯѐни факултетҳои «Варзиш» ва «Тарбияи ҷисмонӣ» 

намояндагони ҳар ду гурӯҳ дар ҷойи аввал саломатиро гузоштанд. Дар  ин 

ҳол, зиндагии ғайратмандонаро донишҷӯѐн аз гурӯҳи назоратӣ дар мавқеи 

дуюм, намояндагони гурӯҳи назоратӣ танҳо дар мавқеи 13 ҷой доданд. 

Зимнан, дар донишҷӯѐни гурӯҳи назоратӣ эътимод ба нафс ва ҳаѐти 

хушбахтонаи оилавӣ ҷойҳои дуюм ва сеюмро ишғол карданд. Арзиши рушди 

ақлонӣ ва маърифат барои донишҷӯѐни ГО1 мавқеи панҷум ва барои ГН1 

мавқеи 14-умро доштааст. 

Ҷадвали 6. Динамикаи дараҷаи ташаккулѐфтагии фаъолияти маърифатӣ 

 
Нишондиҳандаҳои марҳилаи якуми таҳқиқот 

Марҳилаҳои 
таҷриба 

Гурӯҳ Дараҷаи рушд Эътимоднокии 
тафовутҳо аз рӯйи 

меъѐри х2 
баланд миѐна паст х2 

буҳр 
х2 

мушо
ҳ. 

Х муқоиса. 

Пеш аз таҷриба  30% 48% 22% 3,8 0,1 Х2буҳр. > 
Х2мушоҳ . ГО1 26% 57% 17% 3,8 

Баъд аз таҷриба  17% 44% 39% 3,8 4,1 Х2буҳр. < 
Х2мушоҳ. ГО1 52% 35% 13% 3,8 

Нишондиҳандаҳои марҳилаи дуюми таҳқиқот 
Пеш аз таҷриба  52% 38% 10% 3,8 0,2 Х2буҳр. > 

Х2мушоҳ . ГО2 48% 38% 14% 3,8 
Таҳқиқоти 
фосилавӣ 

 38% 33% 29% 3,8 4,6 Х2буҳр. < 
Х2мушоҳ. 

 
ГО2 67% 24% 9% 3,8 

Баъд аз таҷриба  38% 38% 24% 3,8 5,7 Х2буҳр. < 
Х2мушоҳ. ГО2 71% 29% 0 3,8 

 
Аз нишондиҳандаҳои ҷадвал маълум мешавад, ки дар марҳилаҳои 

аввали таҳқиқот дар факултетҳои «Сайѐҳӣ» ва «Тайѐрии ҳарбӣ» ба ҳисоби 

миѐна тақрибан 28% донишҷӯѐн дараҷаи баланди фаъолияти ҷанбаи 

маърифатидоштаро (ГО1 -26% ва ГН1 - 30%) намоиш доданд. Марҳилаи 

хотимавӣ бошад, афзоишро ба андозаи 26% дар гурӯҳи озмоишӣ ва суқут 

кардани нишондиҳандаи мазкурро дар гурӯҳи назоратӣ ба андзаи 13%  

нишон додааст. 

Ҳангоми марҳилаи дувуми таҳқиқот намояндагони ҳар ду гурӯҳ 

(тақрибан ба ҳисоби миѐна 50%) дараҷаи баланди фаъолияти ҷанбаи 

маърифатидоштаро нишон доданд, ки тақрибан ба андозаи 22% аз ҳамин 

нишондиҳандаи марҳилаи якум (барои ГО1) баландтар мебошад. Дар 

марҳилаи хотимавӣ дар гурӯҳи озмоишӣ афзоиши донишҷӯѐни дорои 

дараҷаи баланди фаъолияти ҷанбаи маърифатидошта ба андозаи 23% ба 

назар расидааст. Дар гурӯҳи назоратӣ ин нишондиҳанда ба андозаи 14% 

коҳиш доштааст. 



146 
 

 

Дар зинаи дуюми таҳқиқоти озмоишӣ донишҷӯѐн аз гурӯҳи ГО2 дар 

ҷараѐни машғулиятҳои дастурию методӣ мароқи зиндаро ба методҳои 

беҳтаркунандаи сифатҳои ҷисмонии худ зоҳир намуданд, инчунин ба тартибу 

танзими маҷмӯаи машқҳои ҷисмонии ҷанбаи пешгирикунандадошта машғул 

буданд. Тавре ки таҳқиқоти минбаъда нишон доданд, доираи шавқу 

рағбатҳои чунин донишҷӯѐн бемайлон фардӣ гардида, вусъати бештар 

ѐфтааст. 

Донишҷӯѐни факултетҳои «Тарбияи ҷисмонӣ» ва «Варзиш» аз ҳар ду 

гурӯҳи озмоишӣ дар ташкил, банақшагирӣ ва баргузории чорабиниҳои 

варзишию оммавӣ ва тарбияи ҷисмонию солимгардонӣ иштироки фаъолона 

доштанд, зеро чунин фаъолият ҳатмӣ будааст ва баҳодиҳии он  дар чорчӯбаи 

машғулиятҳо оид ба сотсиологияи варзиш ва тарбияи ҷисмонӣ амалӣ карда 

мешуд. 

Донишҷӯѐн ҳатто, дар назари аввал, вазифаҳои одиро иҷро намуда, бо 

ҳамин онҳо донишҳои бадастовардаи худро мустаҳкам намуда, тавонистанд 

бо машварат ба ҳамсолони худ аз гурӯҳҳои дигар дар иҷро намудани 

машқҳои ҷисмонӣ дар чорчӯбаи машғулиятҳои мустақилона ѐрӣ расонанд. 

Хулосаи боби 2 

 

Таҷрибаи ташкилнамудаи мо оид ба ташкил дадани раванди таълим дар 

соҳаи сотсиологияи варзиш ва тарбияи ҷисмонӣ ба кор бурдани равишҳоеро 

дар назар дорад, ки аз усулҳои анъанавӣ бо талаботи бештари худ ба омӯхта 

шудани маводи дастурию методӣ ва назариявӣ аз тарафи таълимгирандагон 

дар соҳаи донишҳои мавриди баррасии мо тафовут дорад. 

Натиҷаҳои таҳқиқоти роҳандозишуда мақсаднокии истифодаи амсилаи 

озмоишӣ ва шароити педагогии пешниҳоднамудаи моро ҳангоми ташкили 

раванди таълим оид ба сотсиологияи варзиш ва тарбияи ҷисмонӣ ба сифати 

омилҳои муҳими баланд бардоштани дараҷаи сифатии таҳсилоти умумӣ дар 

соҳаи мавриди таҳқиқ тасдиқ намуданд. 

Дар ташкили раванди таҳсилоти соҳаи сотсиологияи варзиш ва тарбияи 

ҷисмонӣ ворид сохтани амсила ва шароити педагогии пешниҳоднамудаи мо 

дар ҷиҳати дар донишҷӯѐн ташаккул ѐфтани ҳар як аз хосиятҳо ва сифатҳои 

шахсии алоҳида баррасигардида, ки дар асоси арзишҳои фаъолиятию амалӣ, 

талаботӣ ва ангезавию арзишии ҷузъи таркибии фаъолияти ҷанбаи 

маърифатидошта қарор дорад, ба таври мусбат таъсир мерасонад. 

Донишҷӯѐни дар ҳайати ҳар ду гуруҳи таҷрибашаванда нишонди-

ҳандаҳои баланди фаъолияти ҳаракатӣ ва маърифатидоштаро на танҳо дар 

ҷараѐни раванди таълим дар муассисаи таълимӣ, балки баъд аз хатми таҳсил 

низ намоиш доданд. 

Тавре, ки натиҷаҳои мушоҳидаҳои бардавом шаҳодат медиҳанд, бисѐре 

аз донишҷӯѐни дар ҳайати гурӯҳҳои таҷрибавибуда  баъд аз хатми таҳсил 

низ, ба маҳалли кори худ рафта, ба фаъолияти варзишию тарбияи ҷисмонии 

худ идома дода, ба бахшҳои варзишии гуногунсамт  мераванд. Як теъдод 

хатмкардагон баъди фарогирии таҳсилот дар соҳаи сотсиологияи варзиш ва 

тарбияи ҷисмонӣ дар ҳамин соҳа машғули кор мебошанд. 

Аз гуфтаҳои боло хулоса бароварда, қайд мекунем, ки маводи 

таҳқиқоти пешниҳодгардида дурустии далелҳои назариявиро дар бораи он 

афзалиятҳое, ки корбурди амсила ва шароити педагогии таҳиянамудаи мо 

фароҳам овардааст, ҷиҳати дар донишҷӯѐн ташаккул ѐфтани фаъолияти 

ҷанбаи маърифатидошта дар чорчӯбаи омӯзиши сотсиологияи варзиш ва 

тарбияи ҷисмонӣ дар Донишкадаи тарбияи ҷисмонии Тоҷикистон ба номи С. 

Раҳимов тасдиқ менамоянд. 

ХУЛОСА 

 

Дар асоси пажӯҳиши илмии анҷомдодашуда дар чорчӯбаи омӯзиши 

назариявӣ ва амалии масъалаи таҳқиқшаванда мо ба натиҷаҳои зерин 

расидем: 

1. Аксари муҳаққиқон перомуни ҳолати буҳронии варзиш дар Тоҷикис-

тони имрӯза ибрози андеша намуда, дар қатори сабабҳои асосӣ то ҷое аз 

принсипҳои инсонгароӣ дур шудани ҷомеаро таъкид мекунанд.Дар ҳоле, ки 

саломатии инсон ҳамчун арзиши асосӣ ва бо кӯшиши тамом машғул шудан 

ба варзиш беҳтарин васила барои расидан ба олитарин натиҷаи дилхоҳ 

мебошад. 

Бо чунин падидаҳои буҳронӣ метавон фақат бо иваз кардани нуқтаҳои 

таъкид аз рӯйи варзиши касбӣ ба самти варзиши оммавӣ метавон пайкор 

намуд. Аммо кӯшишҳои амалисозии лоиҳаҳои ба рушди варзиши оммавӣ 

нигаронидашуда, дар бораи дар соҳаи мазкур вуҷуд доштани як силсилаи 

томи ихтилофҳо: дар миѐн хоҳиш надоштан ѐ омода набудани аксарияти 

одамон барои иштирок дар мусобиқаҳои варзишӣ ва эъломияҳо аз тарафи 

давлат дар хусуси зарурати варзиши оммавӣ; дар миѐни комѐбиҳои 

бадастомада дар соҳаи варзиши оммавӣ дар замони шӯравӣ  ва замони мо; 

дар миѐни шароити воқеӣ, ки дар он варзиши оммавӣ рушд мекунад ва 

заруратҳо; дар миѐни шароити воқеии меҳнати (пеш аз ҳама музди кор) 

кадрҳои баландихтисос дар соҳаи варзиши оммавӣ ва зарурати аз байн 

бурдани камбудии кадрҳо дар соҳаи баррасишаванда шаҳодат медиҳад. 

Таҳлили таҷрибаи кишварҳои хориҷӣ гувоҳи он аст, ки дастрас ва 

оммавӣ будани варзиш аз принсипҳои асосӣ дар ҳаллу фасли муваффақонаи 

масъалаҳои муҳими соҳа, аз ҷумла расидан ба натиҷаҳои баланди варзишӣ ва 

ҷалби қишри зиѐди аҳолӣ ба тарзи ҳаѐти солим ба шумор меравад. 

Сотсиология ҳамчун илми мустақил ѐ худ фанне мебошад, ки таърихи 

пайдошавӣ, амалкард ва инкишофи ҷомеаи инсонӣ, ниҳодҳо ва ташкилоти 

он, инчунин проблемаҳои муносибатҳои байниҳамдигарии намояндагони 

гурӯҳҳои гуногуни иҷтимоиро меомӯзад. Сотсиология, монанди илмҳои 

дигар васеъ ва серпаҳлӯ буда, фарогири маҷмӯи фанҳо ва соҳаҳои гуногуни 

илм мебошад. Сотсиология дарбаргирандаи чунин соҳаҳои илм аз қабили 

сотсиологияи оила, сиѐсат, ҳуқуқ, ахлоқ, сотсиологияи гурӯҳҳои калон ва 

хурд, инчунин сотсиологияи ҷамъиятҳои глобалӣ мебошад. Сотсиология 

бунѐдӣ, амалӣ ва эмпирикӣ мешавад. Масалан, сотсиологияи мушкилоти 

иҷтимоӣ масъалаҳоеро баррасӣ менамояд, ки бо нашъамандӣ, ҷинояткорӣ, 

низоъҳои нажодию этникӣ ва ғайра марбут мебошад. 

Мафҳуми «тарбияи (фарҳанги) ҷисмонӣ» дар қаринаи курси таълимии 

«Сотсиологияи тарбияи ҷисмонӣ ва варзиш», пеш аз ҳама, ба ду маъно ба кор 

бурда мешавад: 

1. Ҳамчун раванди иҷтимоӣ, ки ба фарогирии намуди вижаи 

фарҳанг - фарҳанги ҷисмонӣ нигаронида шудааст. 

2. Ҳамчун яке аз ҷузъиѐти  тарзи ҳаѐти иҷтимоӣ, ҷузъи таркибии 

фарҳанги умумӣ мебошад. 

Бисѐрҷабҳагии фанни тарбияи ҷисмонӣ имкони тасдиқи онро медиҳад, 

ки малакаҳои фаъолияти ҷамъиятӣ ва касбии ба туфайли  ба тарбияи ҷисмонӣ 

машғул шудан ба даст омадааст, бомуваффақият ба дигар намудҳои 

фаъолият интиқол дода мешавад. 

Варзиш ва тарбияи ҷисмониро метавон ҳамчун арзиши ҷанбаи 

махсусдошта баррасӣ намуд, ки аз бисѐр ҷиҳат дараҷаи самаранокии 

ташаккули чунин арзишҳои умумибашарӣ, аз ҷумла бомаърифатӣ, 

бомаҳоратӣ, дороӣ ва некуаҳволиро муайян мекунад. Ба ин гурӯҳи арзишҳо 

мо бо камоли эътимод ва далелҳо  метавонем варзиш ва тарбияи ҷисмониро 

мансуб намоем. 

Соҳаи мавриди баррасии мо дар марҳилаи кунунӣ ниҳоди иҷтимоиест, 

ки ба ҳамаи талаботи ниҳодисозӣ мувофиқат дорад: 

- ба фаъолияти омодасозии кадрҳои касбӣ машғул мебошад; 

- дорои пойгоҳ ва инфрасохтори моддии пешрафта мебошад; 

-  бо вуҷуд доштани вазифаҳои дақиқан муайяни иҷтимоӣ (таълимӣ, 

солимгардонӣ, иҷтимоӣ ва ғайра) тарбияи ҷисмонӣ ва варзиш ҳамчун фанни 

таълим дар ташаккули усули ҷаҳонбинӣ нисбат ба варзиш ва тарбияи 

ҷисмонӣ, коркарди усулҳои  илмӣ ба ташкил ва рушди тарбияи ҷисмонӣ, ба 

омӯзиши ниѐзмандии ҷомеа ба он, инчунин дар омӯзиши тарз ва роҳҳои 

қонеъгардонии ин ниѐзмандӣ тавсиф мегардад. 

Сотсиологияи тарбияи ҷисмонӣ ва варзиш омилҳоеро таҳқиқ менамояд, 

ки он ба пуррагӣ ҷанбаи оммавӣ доштани ҳаракати варзишу тарбияи 

ҷисмониро таъмин намоянд. Омилҳои мазкур, ба объективӣ ва субъективӣ 

тақсим мешаванд, ки дар ин замина онҳоро ба ду гурӯҳи ба ҳам мувофиқ 

ҷудо мекунанд: 

1) Омилҳои ҷанбаи объективидошта: 

- дараҷаи рушди пойгоҳи моддии соҳаи тарбияи ҷисмонӣ ва варзиш; 

- сифат ва миқдори кадрҳои касбии омодакардашуда. 

2) Омилҳои ҷанбаи суъбъективидошта: 

- ташаккули шуури ҷамъиятӣ ва инфиродӣ аз рӯйи муносибат 

ба азхудкунии арзишҳои ҳаракати варзишию тарбияи ҷисмонӣ; 

- ташаккули самтгириҳои устувори ангезавӣ ва арзишии шаҳрвандон ба 

машғулияти фаъолона ба варзиш; 

-  дар ҷомеа тарбия намудани талаботи самти варзишию тарбияи ҷис-

монӣ, аҳамияти тарзи ҳаѐти солим, нақши рушди ҷисмонии фард дар маҷмӯи 

низоми арзишҳои ҷомеа ва инсон; 

Сотсиологияи варзиш ва тарбияи ҷисмонӣ дар муқоиса бо 

сотсиологияи умумӣ, беш аз ҳама, ҳамчун ифодакунандаи фанни амалӣ 

вазифаҳои муҳимтарин, аз қабили ташкилӣ-амалӣ, назариявӣ- маърифатӣ ва 

ҷаҳонбинишиносиро иҷро мекунад. 

2. Сотсиологияи варзиш ва тарбияи ҷисмонӣ дар ҳоли ҳозир ба 

баргузории пажӯҳишҳои сершумор, ки ба омӯзиши амалкард ва рушди 

мавзӯи  баррасии мо, таъсири варзиш ва тарбияи ҷисмонӣ ба ташаккули 

фард, муайянкунии меъѐрҳои дараҷаи инкишофи тарбияи ҷисмонӣ дар инсон 

таваҷҷуҳи зиѐд медиҳад. Нақши ин кор дар дарѐфти маълумоти сотсиологӣ 

хеле муҳим аст. Дар ин таҳқиқот методҳои дар илми сотсиология 

коркардгардида, аз қабили мушоҳида, таҳлили ҳуҷҷатҳо, пурсишҳои шифоҳӣ 

ва хаттӣ мавриди истифода қарор гирифтаанд. 

Ҳадафи фанни илмии «Сотсиологияи варзиш ва тарбияи ҷисмонӣ» дар 

омӯхтани  падидаҳои мазкури иҷтимоӣ, дар истифодаи  натиҷаҳои  он барои 

пешгӯии рушди онҳо ва қабули қарорҳои идоракунии марбутаи 

нигаронидашуда барои такмили соҳаи мазкур ва ҳамгироии фаъолияти 

варзишию тарбияи ҷисмонӣ дар зиндагии ҳамарӯзаи ҳар як инсон мебошад. 

Сотсиология ҳамчун фанни таълимӣ, ки унсури таркибии таҳсилоти 

тарбияи ҷисмонӣ мебошад, бояд андешаҳои ҷаҳонбиниро ба варзиш ва 

тарбияи ҷисмонӣ ташаккул диҳад. 

Вазифаҳои асосии фанни илмии мавриди баррасии моро метавон ба ду 

категорияи асосӣ гурӯҳбандӣ намуд: ҳаллу фасли мушкилоти иҷтимоии 

фаъолияти варзишӣ ва ба ҳаракати варзишию тарбияи ҷисмонӣ додани 

ҷанбаи оммавӣ. 

Дар миѐни вазифаҳои афзалиятноки сотсиологияи варзиш ва тарбияи 

ҷисмонӣ бояд ошкор шудани он омилҳоро номбар намуд, ки таъмини ҳадди 

аксари самараноки оммавӣ гардидани ҳаракати варзиш ва тарбияи ҷисмониро 

имконпазир менамоянд. 

Ба гурӯҳи якум омилҳои ҷанбаи субъективидошта муттаҳид шудаанд, 

ки ба оммавӣ шудани фаъолияти варзишию тарбияи ҷисмонӣ таъсир 

мерасонанд: 

- ташаккули самтгириҳои арзишӣ, ангезаҳои  устувор ба 

фаъолияти варзишию тарбияи ҷисмонӣ; 

- ташаккули шуури инфиродӣ ва афкори умумӣ нисбат ба арзишҳои 

варзишию тарбияи ҷисмонӣ; 

- дар ҷомеа тарбия намудани руҳия ва хоҳиши ба варзиш ҷалбшавӣ ва 

тарбияи ҷисмонӣ, баланд бардоштани мубрамии масъалаҳои марбут ба 

дараҷаи тайѐрии ҷисмонӣ, аҳамияти тарзи ҳаѐти солим, тарбияи ҷисмонӣ бо 

нигоҳи арзиши таърихии ҷомеа ва инсон. 

Ба гурӯҳи дуюм омилҳои объективӣ мансуб мебошанд: 

- дараҷаи омодасозии кадрҳо ва теъдоди онҳо; 

- рушди пойгоҳи моддию техникии варзиш ва тарбияи 

ҷисмонӣ. 

Барои сотсиологияи варзиш ва тарбияи ҷисмонӣ саволу посухҳои 

илман асоснокшуда аҳамият ва арзиши хоса доранд, ки ба ҷанбаҳои 

иҷтимоии фаъолияти варзишию тарбияи ҷисмонӣ марбут мебошанд, дар 

миѐни онҳо метавон инҳоро номбар намуд: 

- Фаъолияти варзишӣ ва варзиш аз чӣ иборат аст? 

- Фаъолияти варзишӣ ва дигар падидаҳои иҷтимоӣ дар миѐни худ чӣ 

таносуб доранд? 

- Фаъолияти варзишию тарбияи ҷисмонӣ дар вақти фароғат ва умуман 

тарзи ҳаѐт чӣ гуна амалӣ мегардад? 

- Варзиш ҳамчун падидаи иҷтимоию фарҳангии мустақил чӣ гуна рушд 

мекунад? 

- Кадом омилҳо барои машғулият ба тарбияи ҷисмонӣ ва варзиш нақши 

ҳавасмандкуниро иҷро мекунанд, инчунин баракси он, кадом омилҳо барои 

ин кор монеа мешаванд? 

Ба туфайли таҳқиқоти мушаххаси ҷомеашиносӣ (ТМС) мо метавонем 

ба саволҳои додашуда посух дарѐфт намоем. 

Тартибу танзими тадриси фанни «Сотсиологияи варзиш ва тарбияи 

ҷисмонӣ» бояд тавре амалӣ гардад, ки донишҷӯѐн тасаввуроти тому 

мукаммалро дар бораи нақши фаъолияти варзишу тарбияи ҷисмонӣ, мақоми 

он дар чорчӯбаи механизми умумии низоми иҷтимоӣ ҳосил намоянд. 

3. Барномаҳои муосири педагогиро таҳлил намуда, метавон самт-

гирии  возеҳи онҳоро ҷиҳати дар насли ҷавон ташаккул додани шахсияти 

тарбияи ҷисмонӣ муқаррар сохт. Ҳамин тавр афзалияти усули фалсафию 

фарҳангшиносиро ба раванди ташаккулѐбии фаъолнокии  маърифатӣ дар 

машғулиятҳои тарбияи ҷисмонӣ ва варзиш тасдиқ намуд. 

Дар асоси раванди педагогии рушди низоми таҳсилот дар марҳилаи 

кунунӣ дар омодасозии донишҷӯѐн ба таҳсилоти муттасил ва худомӯзӣ дар 

тӯли тамоми зиндагӣ бояд афзалият дод. Аз ҷумла, дар соҳаи сотсиологияи 

варзиш ва ташаккули фаъолнокии маърифатӣ дар машғулиятҳои сотсио-



154 
 

 

логияи тарбияи ҷисмонӣ ва варзиш бо мақсади ноилшавӣ ба дараҷаи баланди 

ҷисмонӣ, ки бо шиори  «табиат ҳар чизеро, ки оғоз намуда буд, бидуни 

фосилагузорӣ онро ба охир мерасонад» ҳамовоз мебошад. 

Шароити педагогие, ки муаллифи таҳқиқот басифати ҷузъи калидии 

низоми педагогӣ пешниҳод намудааст, инъикоскари умумитарин талаботҳо 

мебошад, ки ба ташкили раванди таҳсилот дар соҳаи сотсиологияи варзиш ва 

ташаккули фаъолнокии маърифатӣ дар машғулиятҳои сотсиологияи варзиш 

ва тарбияи ҷисмонӣ матраҳ карда мешаванд. Онҳо дар дараҷаҳои гуногун, 

дар ҳамаи ҷузъҳои таркибӣ ва муҳтавову сохтори амсилаи пешниҳоднамудаи 

муаллиф инъикос шудаанд. Ҳадафи ин амсилаҳо мусоидат ба бомуваффақият 

амалисозии шароити педагогии дар ҷараѐни пажӯҳиши таҳиягардида 

мебошад ва он имкон медиҳад, ки воситаҳои сотсиологияи варзиш ва 

ташаккули фаъолнокии  маърифатӣ дар машғулиятҳои сотсиологияи варзиш 

ва тарбияи ҷисмонӣ бо самаранокии ҳадди аксар ба кор бурда шавад. 

4. Таҷрибаи аз тарафи мо, оид ба ташкили раванди таълим дар 

соҳаи сотсиологияи варзиш ва таҳсилоти олии касбӣ созмондодашуда 

корбурди равишҳоеро дар назар дорад, ки аз усулҳои анъанавӣ бо талаботи 

бештари худомӯзишии маводи дастурдиҳию методӣ ва назариявӣ аз тарафи 

таълимгирандагон дар соҳаи донишҳои аз тарафи мо баррасишаванда 

тафовут доранд. 

Натиҷаҳои пажӯҳишҳои роҳандозигардида, ҳадафмандии истифодаи 

амсилаи озмоишӣ ва шароити педагоги пешниҳоднамудаи моро ҳангоми 

ташкили раванди педагогӣ оид ба сотсиологияи варзиш ва тарбияи ҷисмонӣ 

ба сифати омилҳои муҳими баланд бардоштани дараҷаи сифатии таҳсилоти 

умумиро дар соҳаи мавриди таҳқиқ тасдиқ намуданд. 

Ба ташкили раванди таҳсилот дар соҳаи сотсиологияи варзиш ва 

тарбияи ҷисмонӣ ворид намудани амсила ва шароити педагогии 

пешниҳоднамудаи мо ҷиҳати дар донишҷӯѐн ташаккулѐбии ҳар яке аз 

хосиятҳо ва сифатҳои алоҳидаи баррасигардида, ки дар асоси ҷузъҳои 

таркибии фаъолиятию амалӣ, талаботӣ ва ангезавию арзишии фаъолияти 

ҷанбаи маърифатидошта қарор доранд, ба таври мусбат таъсир мерасонад. 

Донишҷӯѐне, ки дар ҳар ду гурӯҳи озмоишӣ шомил буданд, 

нишондиҳандаҳои баланди фаъолнокии ҷисмонӣ ва маърифатиро на танҳо 

дар ҷараѐни раванди таълим дар Донишкадаи тарбияи ҷисмонии Тоҷикистон 

ба номи С. Раҳимов, балки баъд аз хатми он ҳам нишон доданд. 

Тавре ки натиҷаҳои мушоҳидаҳои бардавом шаҳодат медиҳанд, бисѐр 

донишҷӯѐни дар ҳайати гурӯҳҳои таҷрибавибуда баъд аз хатми донишкада 

ҳам, ба ҷойи кори худ рафта, фаъолияти муассири варзишӣ ва тарбияи 

ҷисмониро идома дода, дар бахшҳои гуногуни варзишӣ иштирок мекунанд. 

Як теъдод  хатмкардагон, ки дар соҳаи сотсиологияи варзиш ва тарбияи 

ҷисмонӣ таҳсил намудаанд, дар ҳамин ришта машғули кор мебошанд. 

Аз гуфтаҳои боло хулоса кардан мумкин аст, ки маводи таҳқиқии 

пешниҳодгардида дурустии далелҳои аввалияи назариявиро дар бораи он 

афзалиятҳое, ки дар корбурди амсила ва шароити педагогии таҳиянамудаи 

мо, ҷиҳати дар донишҷӯѐн ташаккул додани фаъолнокии ҷанбаи 

маърифатидошта дар чорчӯбаи омӯзиши сотсиологияи варзиш ва тарбияи 

ҷисмонӣ дар Донишкадаи тарбияи ҷисмонии Тоҷикистон ба номи С. Раҳимов 

фароҳам омадааст, тасдиқ менамояд. 

